
ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 123 

ᖁᑉᐱᕐᓂᓖᑦ 7735ᒥᒃ 7814ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᒃᒪᐃᑯ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑐᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 11, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, 

ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, 

ᖄᑕᓂ ᑕᐅᑐᓐᖏ. 

 

>>ᑲᑎᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ. 

ᐱᒋᐊᓚᐅᖅᑎᓐᓇᑕ ᑐᒃᓯᐊᕐᓂᒃᑯᑦ ᒪᑐᐃᖁᕙᕋ. ᒥᔅᑕ 

ᓯᒪᐃᓚᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑯᑦ ᓄᓇᕗᒻᒥᐅᓪᓗ, ᑕᐅᑐᒃᑐᑦ 

ᑐᓵᔪᓪᓗ ᓈᓚᐅᑎᒃᑯᑦ. ᑲᔪᓯᒋᐊᓚᐅᖅᑳᖅᑎᓐᓇᑕ 

ᑖᒃᑯᐊ ᑲᑎᒪᔾᔪᑎᒃᓴᕗᑦ, ᐅᖃᐅᓯᒃᓴᑳᔾᔪᒃᐳᖓ. 

 

ᐅᖃᖅᑎᐅᑉ ᐅᖃᐅᓯᖏᑦ 

 

ᐅᔾᔨᕆᔪᒃᓴᐅᕗᓯ ᑕᐃᒪ, ᐅᓪᓗᒦᓛᒃ 

ᓇᓗᓇᐃᖅᑕᐅᖅᑲᐅᖕᒪᑦ ᑖᒃᑯᓇᓐᖓᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ, ᑲᓇᑕᓕᒫᒥᑦ 

ᐅᔾᔨᖅᓱᖅᑕᐅᔾᔪᑎᐅᓂᐊᖅᑎᓪᓗᒍ ᑕᒪᓐᓇ 

ᓄᕙᖕᓈᓗᒃ-19 ᐱᔾᔪᑎᒋᓪᓗᒍ.  

 

ᑕᒪᓐᓇ ᐃᖅᑲᐅᒪᔾᔪᑎᒋᓂᐊᕋᑦᑎᒍᑦ ᑖᒃᑯᐊ 

ᐊᐅᓚᖁᑎᕗᑦ ᑕᒪᕐᒥᒃ ᐅᔾᔨᕆᔭᒃᓴᕆᖅᑲᐅᒐᔅᓯᐅᒃ, 

ᑕᑉᐸᐅᖓ ᖁᓕᓪᓚᕆᐊᓄᑦ ᑎᑭᓯᒪᖅᑲᐅᓐᖏᑦᑐᑦ 

ᐊᒻᒪᓗ ᑕᐃᒪᓐᓇᐃᓐᓂᐊᖅᖢᑎᒃ ᓯᕿᓂᖅ 

ᓂᐱᓚᐅᖅᑳᖅᑎᓐᓇᒍ. 

 

ᒪᓕᒐᓕᐅᖅᑎᐅᖃᑎᒃᑲ, 

ᐱᖃᑎᒋᔭᐅᔪᒪᑐᐃᓐᓇᖅᐳᖓ ᓂᐸᐃᓚᐅᐱᓪᓚᒡᓗᑕ 

ᑖᒃᑯᐊ ᐊᒥᓱᕐᔪᐊᑦ ᐃᓅᔪᓐᓃᖅᓯᒪᔪᐃᑦ ᑕᒪᓐᓇ 

ᐋᓐᓂᐊᕐᓇᖅ ᐱᔾᔪᑎᒋᓪᓗᒍ, ᐊᒻᒪᓗ 

ᐃᖅᑲᐅᒪᔾᔪᑎᒋᓂᐊᕋᑦᑎᒍ ᑖᒃᑯᐊ ᐊᒃᓱᕈᖅᓯᒪᔪᐃᑦ 

ᑕᒪᓐᓇ ᓄᕙᖕᓈᓗᒃ ᐱᔾᔪᑎᒋᓪᓗᒍ ᑕᒫᓂ 

ᐊᕐᕌᒍᒋᓵᖅᑕᑦᑎᓐᓂᒃ. ᓇᖏᖅᓯᓚᐅᐱᓪᓚᒡᓗᑕ. 

 

>>ᓂᐱᖃᓐᖏᑲᐃᓐᓇᖅᑐᑦ ᐃᖅᑲᐅᒪᔭᖃᖅᖢᑎᒃ 

 

ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 601 - 5(2): ᓇᓄᐃᑦ 

ᐅᓄᕐᓂᖏᑦ ᖃᐅᔨᓵᖑᓛᓕᕆᕗᑦ ᖁᑦᑎᒃᑐᕐᒥ 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓗᒃᑰᑉᑎᐊᖅᐸᑉᕼᐃ.  

 

(ᑐᓵᔨᒃᑯᑦ) ᐅᖃᖅᑏ, ᐅᓪᓗᒥ ᐱᒋᐊᓚᐅᓐᖏᓐᓂᓐᓂ 

ᐅᖃᐅᓯᓐᓂᒃ, ᒫᓐᓇ ᐃᓱᒪᒋᔭᖃᖅᑳᕈᒪᒐᒪ 

ᓄᕙᖕᓇᕐᔪᐊᒃᑰᖅᓯᒪᔪᓂᒃ. 

 

ᐅᖃᖅᑏ, ᐊᕐᕌᓂ ᐊᑐᓚᐅᖅᓯᒪᓐᖏᑖᓗᒋᓪᓗᑎᒍ 

ᐊᑐᓚᐅᕋᑦᑎᒍ ᐊᑐᕆᐊᖃᓚᐅᕋᑦᑎᒍᐃᓛᒃ 

ᐊᑯᓂᐊᓗᓪᓗ ᐊᑐᖅᓯᒪᓪᓗᑎᒍ, 

ᒪᓕᒐᓕᐅᖅᑎᓕᒫᑦᑎᐊᑦ ᐃᖅᑲᐅᒪᖃᑎᒋᓚᕗᑦ 

ᐃᓅᒍᓐᓂᖅᓴᒪᔪᓂᒃ ᓄᓇᕗᒻᒥᐅᑕᕐᓂᒃ.  

 

ᐄ, ᓄᓇᕗᒻᒥᐅᑦ ᓴᐱᓕᖅᑕᐃᓕᑕ ᑕᒪᓐᓇ 

ᐊᑭᕋᖅᑐᐃᓐᓇᕐᓚᕗᑦ ᐊᑦᑕᓇᖅᑐᒦᑎᑦᑕᐃᓕᒋᔅᓯ 

ᑲᐱᔭᐅᓚᐅᓐᖏᒃᑯᓯ ᓱᓕ, ᑲᐱᔭᐅᑎᒐᓱᓐᓂᐊᖅᑯᓯ 

ᐊᒻᒪ ᖁᔭᓇᒦᕌᓗᒃ 

ᕿᓄᐃᓵᕈᓐᓇᑦᑎᐊᖅᓯᒪᒐᔅᓯ 

ᐱᓕᕆᑦᑎᐊᕈᓐᓇᖅᓯᒪᓪᓗᓯᓗ ᐊᕐᕌᒎᓯᒪᔪᒥᒃ. 

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᖃᐅᔨᒃᑲᐃᔪᒪᓪᓗᖓ 

ᒪᓕᒐᓕᐅᕐᕕᖕᒥ ᐱᓕᕆᕕᒐ ᐸᕐᓇᖕᒪᑦ ᓇᓄᕐᓂᒃ 

ᖃᐅᔨᓴᖅᑎᑦᑎᓂᐊᕐᓗᓂ ᒫᓐᓇ ᐅᐱᕐᖔᖑᔪᖅ 

ᖁᑦᑎᒃᑐᒥ ᑕᓪᓗᕈᑎᐅᑉ ᐃᒪᖓᓂ ᐊᒻᒪᓗ ᓄᐊᕖᔾᔭᓐ 

ᐃᒃᐱᐊᕐᔪᖓᓂ.  

 

ᐅᖃᖅᑏ, ᑕᒪᒃᑯᐊ ᓇᓄᐃᑦ 

ᓯᕗᓪᓕᖅᑎᑕᐅᒋᐊᖃᖅᓯᒪᖕᒪᑕ ᐅᑭᐅᖅᑕᖅᑐᒥ, 

ᕿᑭᖅᑖᓘᑉ ᓂᒋᐊᓂ ᖃᑦᑎᐅᓕᕐᒪᖔᑕ 

ᒥᒃᓴᐅᓯᔭᐅᒋᐊᖃᕐᖓᑕ. ᐱᓕᕆᖃᑕᐅᓗᑎᒃ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᐃᒃᐱᐊᕐᔪᒻᒥ, 

ᐊᐅᓱᐃᑦᑐᕐᒥ ᖃᐅᓱᐃᑦᑐᕐᒥᓗ ᒫᓐᓇ ᐊᒃᑑᕝᕙᒥ 

ᐸᕐᓇᓚᐅᖅᑐᐃᑦ ᐃᐳᕈ 2021ᒥ 

ᓇᐄᓴᐃᒋᐊᓛᕐᓗᑎᒃ. 

 

ᐅᖃᖅᑏ, ᓄᓇᕗᑦ ᐊᐅᓚᑦᑎᖃᑦᑕᖅᑐᖅ 60%-

ᖏᓐᓂ ᓯᓚᕐᔪᐊᓕᒫᑦ ᓇᓄᖁᑎᖏᓐᓂᒃ 

ᐅᑭᐅᖅᑕᖅᑐᒥ ᐱᓗᐊᖅᑐᒥ ᖁᑦᑎᒃᑐᒥ, ᑕᒪᓐᓇ 

ᐱᒡᒐᓇᖅᑐᐊᓘᖃᑦᑕᖅᑐᖅ ᐊᑭᑐᔪᐊᓘᓪᓘᓂᓗ. 

ᐱᓕᕆᕕᒐ ᑲᑐᔾᔨᖃᑎᖃᖅᑐᑎᒃ ᐊᐅᓚᑦᑎᖃᑕᐅᔪᓂᒃ 

ᐊᒻᒪᓗ ᓯᓚᑖᓂ ᑮᓇᐅᔭᖅᓯᐅᖅᓯᒪᓪᓗᑎᒃ. 

ᑕᒪᒃᑯᓄᖓ ᖃᐅᔨᓴᕈᓐᓇᑎᑦᑎᔪᑦ ᐊᒻᒪᓗ 

ᑕᐃᒪᐃᑦᑐᓂᒃ ᑮᓇᐅᔭᓯᐅᖏᓐᓇᕐᓂᐊᖅᑐᒍ 

ᐊᕐᕌᒍᓗᐊᖅᑐᒧᑦ ᖃᐅᔨᓴᕈᑎᒃᓴᐅᔪᓂᒃ. 

 

ᐅᖃᖅᑏ, ᐊᕙᑎᓕᕆᔨᒃᑯᑦ 

ᐊᖏᖅᓯᒪᓂᖃᑦᑎᐊᕐᖓᑕ ᐃᓚᐅᑎᑦᑎᓂᕐᒥᒃ ᐃᓄᐃᑦ 

ᖃᐅᒪᔨᒪᔭᑐᖃᖏᓐᓂᒃ ᓇᓄᕐᓂᒃ ᓇᓄᓕᕆᓂᕐᒥᒃ 

ᐊᐅᓚᑦᑎᓂᕐᒥᒡᓗ ᑕᐃᒫᒡᓗ ᓯᕗᓕᖅᑎᐅᓯᒪᓪᓗᑎᒃ 

ᖃᐅᔨᒪᒐᓱᐊᖅᑐᑎᒃ ᐱᖃᑕᐅᒐᓗᐊᕐᒪᖔᑕ ᐃᓄᐃᑦ 

ᖃᐅᔨᒪᔭᑐᖃᖏᑦ ᖃᐅᔨᓴᕐᓂᒃᑯᑦ ᖃᐅᔨᓴᕐᓂᐅᔪᓄᑦ 

ᑲᑐᔾᔨᓪᓗᑕ ᐊᐅᓚᑦᑎᓂᕆᔭᑦᑎᓐᓄᑦ.  

 

ᓂᕆᐅᑦᑎᐊᖅᑐᖓ ᑖᓐᓇ ᐱᒻᒪᕆᐊᓗᒃ 

ᐃᖏᕐᕋᑦᑎᐊᕐᓂᐊᕐᒥᒻᒪᑦ ᑲᑐᔾᔨᖃᑕᐅᓗᑎᒃ ᓄᓇᓖᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 602 - 5(2): 

ᖃᖓᑕᓲᒃᑯᑦ ᐃᓂᓕᐅᕆᓂᖅ - ᑭᖑᕙᖓᔪᑦ 

ᓄᕙᖕᓇᕐᔪᐊᖅ-19ᒧᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᓚᓐᖓᖅᓯᒪᔪᑯᓗᐃᑦ 

ᓄᕙᓐᓇᕐᔪᐊᕐᒧᑦ ᐃᖅᑲᐅᒪᑦᑎᐊᕆᕙᒃᑲᑦᑕᐅᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᔭᓐᓇᒦᒃ ᒫᓐᓇ 

ᐅᖃᕈᓐᓇᖅᑎᑕᐅᒐᒪ ᒪᓕᒐᓕᐅᖅᑎᐅᖃᑎᓐᓄᑦ 

ᖃᖓᑕᓲᓄᑦ ᐃᓂᑖᕐᕕᐅᖃᑦᑕᔪᔫᒐᓗᐊᓄᑦ 

ᐊᑦᑐᖅᑕᐅᓯᒪᒻᒪᑕ ᓄᕙᓐᓇᕐᔪᐊᒧᑦ 

ᓄᖅᑲᖓᑎᑦᑎᓂᐅᔪᓄᑦ.  

 

ᐊᕐᕌᒎᓯᒪᔪᒥᒃ ᖃᐅᔨᒪᔪᒍᑦ ᑕᒪᒃᑯᐊ 

ᓄᓇᕗᒻᒥᐅᑕᕐᓄᑦ ᐸᕐᓇᐅᑎᓕᐊᒥᓃᑦ 

ᓄᖅᑲᖅᑎᑕᐅᒋᐊᖃᓚᐅᖅᓯᒪᒻᒪᑕ. ᑕᒪᒃᑯᐊ 

ᓄᖅᑲᑎᑦᑎᓃᑦ, ᓄᖅᑲᑎᑦᓯᒪᓃᑦ ᑲᔪᓯᓕᕐᖓᑕ 

ᐊᕐᕌᒎᓗᐊᖅᑐᒥᒃ ᐊᒻᒪᓗ ᐊᒥᓱᐊᓗᐃᑦ 

ᐃᓱᒫᓘᑎᖃᓕᖅᑐᑎᒃ ᖃᖓᑦᑕᐅᑎᖏᑦ 

ᐱᑐᖃᐅᓗᐊᓕᕆᐊᖏᑕ ᐅᕝᕙᓘᓐᓂᑦ 

ᐊᑭᓖᒃᑲᓂᖅᑐᐊᓘᓗᑎᒃ ᐊᓯᔾᔨᕈᑎᓂᒃ 

ᖃᖓᑦᑕᐅᑎᑖᒃᑲᓐᓂᕈᓐᓇᓂᐊᖅᑐᒋᓕᕐᖓᑕ. 

 

ᑕᒪᒃᑯᐊ ᐃᓱᒫᓘᑎᒋᔭᐅᔪᐃᑦ ᐱᔾᔪᑎᒋᓪᓗᒋᑦ 

ᖃᖓᑕᓲᓕᕆᔨᒻᒪᕆᐅᔪᑦ ᓄᓇᕗᒻᒥ 

ᖃᐅᔨᒋᐊᕐᕕᒋᓯᒪᔭᕗᑦ ᑕᒪᒃᑮᒃ ᑲᓇᐃᑎᐊᓐ ᐊᒻᒪᓗ 

ᑲᓪᒻ ᐃᐅᕐ-ᒃᑯᒃ ᐃᓕᓴᖅᓯᔫᒡᒎᖅ ᑕᒪᒃᑯᐊ ᐃᓄᓐᓄᑦ 

ᐊᐅᓚᑕᐅᒍᓐᓇᓐᖏᑦᑐᐊᓘᒻᒪᑕ. ᑕᒪᒃᑮᓪᓗ 

ᖃᖓᑕᓲᓕᕆᔩᒃ ᐃᓚᖏᓐᓂᒃ ᐊᓯᔾᔩᕐᓂᕐᒧᑦ 

ᖃᖓᑦᑕᐅᑎᓂᒃ ᐊᑭᒋᑎᓲᖏᓐᓂᒃ 

ᖁᔭᓈᖅᓯᑲᐃᓐᓇᖅᓯᒪᔪᑦ ᐊᒻᒪᓗ 

ᖃᖓᑦᑕᐅᑎᑖᕈᑎᔅᓴᓕᐅᖅᑐᑎᒃ. 

 

ᐅᖃᖅᑏ, ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᖃᖓᑦᑕᐅᑏᑦ 

ᐊᔾᔨᒌᓐᖏᑦᑐᕈᓘᔮᓘᒻᒪᑕ 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᖏᑦ ᓇᓗᓇᐃᒃᑯᑕᖏᓪᓗ ᑕᒪᒃᑯᐊ 

ᐊᔾᔨᒌᓐᖏᑦᑐᓄᑦ ᐊᐅᓚᑕᐅᑐᐃᓐᓇᕆᐊᓖᑦ 

ᒪᓕᓪᓗᑎᒃ ᖃᓄᐃᑦᑑᓂᕐᒪᖔᖅ ᖃᖓᑦᑕᐅᑎᖓ. 

ᑭᓇᑐᐃᓐᓇᑦᑎᐊᖅ ᑕᐃᒪ ᖃᖓᑕᓲᒃᑯᑦ 

ᐊᐅᓚᓂᐊᕐᓂᕆᓯᒪᔭᖓ ᐊᑦᑐᖅᑕᐅᓯᒪᑉᐸᑦ 

ᓄᕙᓐᓇᕐᔪᐊᕐᒧᑦ ᖃᖓᑕᓲᓕᕆᔩᑦ 

ᐃᑭᐊᖅᓯᕕᖏᓐᓂᒃ ᖃᐅᔨᒋᐊᖁᔭᒃᑲ ᐅᕝᕙᓘᓐᓃᑦ 

ᐅᖄᓚᕕᖃᑦᑎᐊᒻᒪᕆᓪᓗᑎᒃ ᖃᖓᑕᓲᓕᕆᔨᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 603 - 5(2): ᑎᒥᖓ 

ᐋᖅᑭᒃᓱᖅᑕᐅᒋᐊᑐᖅ ᐱᓕᕆᕝᕕᖓ 

ᐃᓕᓐᓂᐊᖅᑐᓕᕆᔨᒃᑯᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 

ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ.  

 

ᐅᖃᖅᑏ, ᐅᓄᖅᓯᕙᓪᓕᐊᓂᖏᓐᓂᒃ 

ᐃᓕᓐᓂᐊᕐᓂᕐᒧᑦ ᐱᔭᐅᔭᕆᐊᓖᑦ 

ᐃᑲᔪᖅᑐᐃᔭᕆᐊᖃᕐᓂᕐᒧᓪᓗ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᐃᓕᓐᓂᐊᕐᓂᓕᕆᓂᕐᒧᓪᓗ 

ᐃᖅᑲᓇᐃᔭᖅᑎᒋᔭᐅᔪᓄᑦ, ᐃᓕᓐᓂᐊᖅᑐᓕᕆᔨᒃᑯᑦ 

ᑎᒥᖓᓐᓂ ᐋᖅᑭᒋᐊᖅᓯᒪᓕᖅᑐᖅ. ᑕᒪᓐᓇ 

ᓴᖅᑮᓯᒪᕗᖅ ᐊᕕᑦᑐᐃᓂᕐᒥᒃ ᒥᓂᔅᑕᐅᑉ ᑐᒡᓕᐊᑕ 

ᐃᑲᔪᖅᑎᖓᑕ ᑲᒪᒋᔭᒃᓴᖏᖕᓂᑦ ᒪᕐᕉᖕᓄᒃ 

ᐱᓕᕆᐊᒃᓵᓐᓄᒃ. ᐊᑕᐅᓯᖅ ᑐᕌᒐᖃᖅᑐᓂ 

ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᕙᑦᑐᓂᒃ, 

ᐊᐃᑉᐸᖓᓗ ᐃᑲᔪᖅᑐᐃᓂᕐᒧᑦ 

ᐱᔨᑦᑎᕋᐃᓂᕆᔭᐅᕙᑦᑐᓂᒃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑕ ᓵᓐᔨᐊ ᐋᔅᕗᐊᓐ 

ᑖᓐᓇ ᓄᑖᖑᔪᖅ ᒥᓂᔅᑕᐅᑉ ᑐᖏᓕᖓᑕ 

ᐃᑲᔪᖅᑎᒋᓂᐊᖅᑕᖓ ᐃᓕᓐᓂᐊᕐᓂᓕᕆᓂᕐᒧᑦ 

ᑲᒪᔨᐅᓂᐊᖅᑐᖅ ᐃᓕᓐᓂᐊᕆᐅᖅᓴᔪᓄᑦ ᐊᒻᒪ 

ᐸᐃᕆᕕᓕᔪᓄᑦ ᒥᑭᔫᑕᐅᓂᖅᐹᖏᓐᓂᓪᓗ 

ᖁᑦᑎᓂᖅᐹᖓᓄᑦ ᖁᕝᕙᓯᓐᓂᓕᒃ 12-ᒥ ᐃᓕᓴᕖᑦ 

ᐊᐅᓚᓂᖏᓐᓄᑦ ᐊᒻᒪ ᖁᑦᑎᓂᖅᓴᓄᑦ ᐃᓕᓴᓂᕐᒧᑦ.  

 

ᑖᓐᓇ ᑖᒃᑕ ᐋᔅᕗᐊᓐ 30-ᖑᓪᓗᐊᖅᑐᓂᒃ ᐊᕐᕌᒍᓂᒃ 

ᐃᓕᓴᐃᔨᐅᓯᒪᔪᖅ, ᓯᕗᓕᖅᑎᐅᖃᑕᐅᓪᓗᓂᓗ 

ᐃᓕᓴᐃᔨᓄᑦ ᓄᓇᕗᒻᒥ, ᔭᒪᐃᑲᒥᓗ. ᑖᓐᓇ 

ᐃᖅᑲᓇᐃᔭᓚᐅᖅᓯᒪᔪᕕᔾᔪᐊᕌᓗᒃ 

ᐃᓕᓐᓂᐊᕆᐅᖅᓴᔪᓂᒃ 

ᒥᑭᔫᑕᐅᓂᖅᐹᓂᒃ ᑕᑉᐸᐅᖓᓗ ᖁᕝᕙᓯᓐᓂᓕᓐᓄᑦ 

12-ᒧᑦ ᐊᒻᒪᓗ ᐃᓐᓇᕐᓂᒃ ᐃᓕᓴᑎᑦᑎᓂᕐᒥᒃ. 

ᐊᕐᕌᒍᓂᒃ ᑕᓪᓕᒪᓂᒃ ᐊᓂᒍᕋᑖᖅᓯᒪᔪᓂᒃ ᑖᓐᓇ 

ᐊᖓᔪᖅᑳᖑᖃᑦᑕᓚᐅᖅᑐᖅ ᑭᕙᓪᓕᕐᒥ 

ᐃᓕᓴᕕᓕᕆᔨᓄᑦ. 

 

(ᑐᓵᔨᑎᒎᕈᓐᓂᖅᑐᖅ) ᑖᓐᓇᑦᑕᐅᖅ ᒥᐊᓚᒥ ᐋᕙᑦ, 

ᓄᑖᖅ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ. 

ᐃᑲᔪᖅᑐᐃᓂᐊᖅᑐᖅ ᐱᔨᑦᓯᕋᐅᑎᓄᑦ 

ᑲᒪᒋᔭᖃᕐᓂᐊᖅᑐᖅ ᐃᓕᓐᓂᐊᕈᑎᒃᓴᓄᑦ 

ᐱᕙᓪᓕᐊᑎᑦᓯᓂᕐᒧᑦ, ᐅᐃᕖᑎᑐᑦ 

ᐃᓕᓐᓂᐊᖅᑐᓕᕆᓂᕐᒧᑦ, ᐃᓕᓐᓂᐊᖅᑎᑦᓯᔨᓂᒃ 

ᐱᕙᓪᓕᐊᑎᑦᓯᓂᕐᒧᑦ, ᐃᑲᔫᑎᑦᓴᓂᒃ ᐱᔨᑦᓯᕋᐅᑎᓂᒃ, 

ᐃᓕᓐᓂᐊᖅᑎᓄᓪᓗ ᐱᔭᕇᖅᐸᓪᓕᐊᔪᓄᑦ.  

 

ᑖᓐᓇ ᒥᔅ ᐋᕙᑦ ᑐᒡᓕᐊᑕ ᐃᑲᔪᖅᑎᐅᓯᒪᕋᑖᖅᑐᖅ 

ᓯᕗᓕᖅᑎᐅᓪᓗᓂ ᐱᓕᕆᕝᕕᒻᒥ ᓄᕙᔾᔪᐊᕐᓇᖅ-19 

ᑕᒪᓐᓇ ᑲᔪᓯᕙᓪᓕᐊᓂᖃᖅᑎᓪᓗᒍ. ᑖᔅᓱᒪᓗ 

ᓯᕗᕐᖓᒍᑦ ᑐᑭᒧᐊᑦᑎᑦᑎᔨᐅᓯᒪᔪᖅ ᐃᑲᔫᑎᒃᓴᓄᑦ 

ᐱᔨᑦᓯᕋᐅᑎᓄᑦ ᖁᓕᓄᑦ ᐊᕐᕌᒍᑲᓴᓐᓄᑦ. 

ᐱᓕᕆᐊᖃᕐᓂᕐᒥᒃ ᓴᖅᑭᑎᑦᓯᓂᕐᒧᑦ ᐅᖓᑖᓄᑦ 

1,000-ᓂᒃ ᓄᑖᓂᒃ ᐃᓄᒃᑐᑦ ᐃᑲᔫᑎᓂᒃ 

ᐃᓕᓐᓂᐊᖅᑎᑦᓯᔨᓄᑦ ᐃᓕᓐᓂᐊᖅᑎᓄᓪᓗ 

ᓄᓇᕗᓕᒫᒥ. 

 

ᐅᖃᖅᑎᑦᓯᔩ, ᐅᑉᐱᕈᓱᑉᐳᖓ ᑖᓐᓇ ᐊᓯᔾᔨᖅᑕᐅᔪᖅ 

ᐱᓕᕆᕝᕕᑦᑕ ᑎᒥᖓ ᐋᖅᑭᒃᓱᖅᓯᒪᓂᖓᓂᒃ 

ᐊᖑᒻᒪᑎᓂᐊᕐᓂᖓᓄᑦ ᐱᕈᖅᐸᓪᓕᐊᔪᓂᒃ ᐊᒻᒪᓗ 

ᐱᔭᐅᔭᕆᐊᓕᓐᓄᑦ ᓄᓇᕗᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐊᑐᖅᑕᖓᑦ ᐱᑎᑦᓯᓪᓗᓂ ᐱᔭᐅᔭᕆᐊᓕᓐᓂᒃ 

ᐃᑲᔪᖅᑐᐃᓂᕐᒧᑦ ᐃᓕᓐᓂᐊᖅᑏᑦ 

ᐱᔭᕆᐊᖃᖅᑕᖏᓐᓂᒃ ᐃᓅᓯᓕᒫᒧᑦ 

ᐃᓕᓐᓂᐊᕐᓂᕐᒧᑦ ᐱᔾᔪᑕᐅᓗᓂ. ᓇᑯᕐᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᖅᑯᓯᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 604 - 5(2): ᔫᓇᐅᑉ 

ᐃᓕᓴᖅᓯᔾᔪᑎᖏᓄᑦ ᓂᕈᐊᒐᒃᓴᕈᖅᑐᖃᖅᑐᖅ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᐸᓐᓂᖅᑑᕐᒥᐅᑦ ᐅᓪᓗᒃᑰᖅᐸᔅᓯ.  

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᐱᒍᓱᑉᐳᖓ ᐅᓪᓗᒥ 

ᓂᑯᕕᒍᓐᓇᕆᐊᔅᓴᖅ ᐅᐱᒋᒍᓐᓇᕐᓂᕋᕐᓗᒍᓗ ᑎᐅᕆ 

ᐅᔭᕋᒃ ᓂᕈᐊᕋᔅᓴᓕᐊᖑᓯᒪᒻᒪᑦ ᔫᓄ ᐱᔾᔪᓯᐊᕐᒧᑦ. 

ᑖᓐᓇ ᒥᔅᑕ ᐅᔭᕋᒃ ᓄᓇᖃᖅᑳᖅᑐᒥᓂᕐᓄᑦ 

ᓂᔾᔭᐅᓯᔭᖅᑎᓄᑦ ᓂᕈᐊᖅᑕᐅᖃᑕᐅᓚᐅᖅᑐᖅ 

ᐊᑎᓕᒻᒥᒃ ᓴᓇᔪᒥᓂᐅᓪᓗᓂ ᓄᓇᕐᔪᐊᖅ 

ᐃᓱᓕᓐᖏᓐᓂᐊᓂ. ᑖᒃᑯᐊ ᐃᓐᖏᐅᓯᓕᐊᒥᓂᖏᑦ 

ᐅᖃᐅᓯᖃᖅᑐᑦ ᖃᓄᖅ ᑲᔾᔮᕐᓇᖅᑎᒋᒻᒪᖔᖅ 

ᐊᔾᔨᐅᓐᖏᑦᑎᒋᒻᒪᖔᖅ ᓄᓇᕗᑦ, ᐊᒻᒪ 

ᐅᖃᐅᓯᑦᑎᐊᕚᓗᑦᑎᓐᓂ ᓴᖅᑭᔮᖅᑎᑎᓪᓗᓂ.  

 

ᐅᖃᖅᑏ, ᐅᖃᐅᓯᕆᔪᒪᔭᕋ ᑖᓐᓇ ᒥᔅᑕ ᐅᔭᕋᒃ 

ᐃᖅᑲᓇᐃᔭᖅᑎᐅᒻᒪᑦ ᐃᓕᖅᑯᓯᓕᕆᔨᒃᑯᓐᓄᑦ 

ᐱᖅᑯᓯᓕᕆᔨᒃᑯᓐᓄᓪᓗ. ᐅᐱᒋᔭᒃᑲ 

ᐃᖅᑲᓇᐃᔭᕐᓂᕆᕙᑦᑕᖏᑦ ᐅᕙᖓ ᐱᓕᕆᕕᖓᓂ 

ᐊᒻᒪᓗᑦᑕᐅᖅ ᐱᓕᕆᓂᕆᕙᑦᑕᖏᑦ 

ᐃᖅᑲᓇᐃᔭᕐᓇᐅᑎᓐᓇᒍ ᐃᑲᔫᑎᒋᑦᑎᐊᖅᑖᓗᒋᒻᒪᒋᑦ 

ᐱᖅᑯᓯᓕᕆᓂᕐᒧᑦ ᐅᖃᐅᓯᓕᕆᓂᕐᒧᓪᓗ.  

 

ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᒍᒪᔭᒃᑲ ᒥᔅᑕ 

ᐅᔭᕋᕐᒥᒃ ᓂᕈᐊᕋᔅᓴᓕᐊᖑᖃᑕᐅᓯᒪᒻᒪᑦ. 

ᓄᓇᕗᒻᒥᐅᓪᓗ ᓈᓚᖁᔭᒃᑲ 

ᓂᔾᔭᐅᓯᓕᐊᕆᓯᒪᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᓯᐊᖅᐸᕗᑦ 

ᓄᓇᖅᑲᑎᒋᒻᒫᖅᖢᒍᓗ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᖅᑲᖅᑐᐃᔨᓕᕆᓂᕐᒧᑦ, ᒥᔅᑕ ᕼᐃᒃᔅ. 

ᐃᖅᑲᖅᑐᐃᕕᓕᕆᔨᒃᑯᑦ ᐃᖅᑲᓇᐃᔮᖏᓐᓄᑦ 

ᖃᐅᔨᔭᖅᑐᕐᕕᖓ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᓂᑯᕕᑦᑐᖓ 

ᑐᓴᖅᑕᐅᑎᑦᑎᒍᒪᓪᓗᖓ ᒪᓕᒐᓕᕆᓂᕐᒧᑦ 

ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᔪᖃᓛᕐᖓᑦ 

ᑖᒃᑯᓇᓐᖓᑦ ᐃᖅᑲᖅᑐᐃᔪᓕᕆᔨᒃᑯᓐᓂᒃ.  

 

ᓄᓇᕗᒻᒥᐅᓕᒫᑦᑎᐊᑦ ᖃᐃᖁᕙᒃᑲ ᐃᖅᑲᓇᐃᔮᓂᒃ 

ᓴᖅᑭᔮᖅᑎᑦᑎᑎᓪᓗᒋᑦ ᑖᒃᑯᐊ 

ᐃᖅᑲᖅᑐᐃᔪᓕᕆᔨᒃᑯᑦ ᐅᖃᖃᑎᖃᕈᓐᓇᓛᕐᓗᑎᒃ 

ᐃᖅᑲᖅᑐᐃᕕᒻᒥ ᐸᓖᓯᖓᓂᒃ ᐊᒻᒪᑦᑕᐅᖅ 

ᐃᖅᑲᖅᑐᐃᕕᒻᒥ ᑎᑎᕋᖅᑎᐅᔪᓂᒃ, ᐸᓖᓯᒃᑯᓂᓪᓗ. 

 

ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᓂᓛᒃ 

ᐊᖏᖅᓯᒪᓂᖃᓪᓚᕆᒻᒪᑕ ᐃᖅᑲᓇᐃᔮᑦᑎᐊᕙᓐᓂᑦ 

ᑐᕌᖅᑎᑦᑎᒐᓱᐊᖅᑐᑎᒃ ᐃᓄᓐᓂᒃ 

ᐃᖅᑲᓇᐃᔮᑦᑎᐊᕙᓐᓄᑦ.  

 

ᑭᓇᑐᐃᓐᓇᑦᑎᐊᖅ ᐃᖅᑲᓇᐃᔭᓚᐅᖅᓯᒪᓂᔅᓯᓐᓂᒃ 

ᓇᓗᓇᐃᖅᑐᕈᑎᖏᓐᓂᒃ ᓇᔅᓴᓛᖅᑯᓯ. 

ᓯᕙᑖᕐᕕᐅᓕᖅᑲᑦ ᒫᑦᓯ 13, 1-4-ᒧᑦ ᑕᐃᑲᓂ 

ᐃᖅᑲᖅᑐᐃᕕᒻᒥ ᐃᖃᓗᓐᓂ, ᐃᓪᓘᑉ ᓈᓴᐅᑎᖓ 

510. ᑕᐃᑲᓂ ᑕᑯᓛᖅᑯᒍᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓄᑦ, ᒥᔅᑕ ᔪᐊᓇᓯ. 

ᐃᓕᓐᓂᐊᖅᑎᓄᑦ ᐱᔨᑦᑎᕈᑎᑦ ᓄᓇᕘᑉ 

ᓯᓚᑦᑐᖅᓴᕐᕕᖓᓂ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃᑲᓐᓂᖅ, 

ᐅᖃᖅᑏ. ᐅᖃᖅᑏ, ᐱᕕᖃᕈᒪᕗᖓ 

ᓇᓗᓇᐃᖅᓯᓗᖓ ᐱᓕᕆᑦᓯᐊᖅᓯᒪᓂᖏᓐᓂᒃ 

ᓯᓚᑦᑐᖅᓴᕐᕕᐅᑉ ᐃᓕᓐᓂᐊᖅᑏᑦ ᐱᔨᑦᓯᕋᖅᑏᑦ 

ᐱᓕᕆᕝᕕᖓᑕ ᐃᑲᔪᖅᓱᕐᓗᒋᑦ 

ᐃᓕᓐᓂᐊᖅᑎᖁᑎᕗᑦ. ᒪᓕᒐᓕᐅᖅᑎᐅᖃᑎᒃᑳ, 

ᑖᓐᓇ ᐱᓕᕆᕕᒃ ᓄᓇᑦᑕ ᓯᓚᑦᑐᖅᓴᕐᕕᖓᓃᑉᐳᖅ 

ᑕᒫᓂ ᐃᖃᓗᓐᓂ. ᓄᓇᕗᒻᒥ ᓯᓚᑦᑐᖅᓴᕐᕕᐅᔪᓂᒃ 

ᐃᖃᓗᓐᓃᑦᑐᖅ ᓂᕈᑐᓛᖑᖕᒪᑦ ᐃᓕᓐᓂᐊᕆᐊᖅᑐᑦ 

ᓇᑭᑐᐃᓐᓇᖅ ᑎᑭᖃᑦᑕᖅᑐᑦ ᑭᓱᓕᕆᓐᖑᕐᓂᕐᒧᑦ 

ᐃᓕᓐᓂᐊᕆᐊᕈᑎᒋᔭᖏᑦ ᐊᔾᔨᒌᓐᖏᑦᑑᑕᐅᓪᓗᑎᒃ. 

ᐃᓕᓴᕆᔭᐅᔾᔪᑎᑖᖅᐸᑦᑐᑎᓪᓗ ᐱᐊᓂᒍᓯᖅᓯᐊᕐᒥᓄᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ 

ᐃᓕᓐᓂᐊᖅᑎᓄᑦ ᐃᑲᔪᖅᑏᑦ ᐊᓪᓚᕝᕕᖓ 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒌᓐᖏᑦᑐᕈᓘᔮᓗᓐᓂᒃ 

ᐱᔨᑦᑎᕋᐅᑎᖃᖃᑦᑕᖅᑐᖅ. ᓯᓚᑦᑐᖅᓴᕐᕕᐅᑉ 

ᐃᓕᓴᐃᔨᖏᑕ ᓴᓂᐊᓂ, ᐊᒻᒪ ᐃᓐᓇᕐᓄᑦ ᐃᓕᓴᐃᔩᑦ 

ᓴᓂᐊᓃᑦᑐᑎᒃ. ᑖᓐᓇ ᐊᓪᓚᕝᕕᒃ ᐃᓕᓐᓂᐊᖅᑎᓂᒃ 

ᐃᑲᔪᓪᓚᕆᖃᑦᑕᖅᑐᖅ. ᑕᒫᓐᖓ ᐃᖅᑲᓇᐃᔮᓂᒃ 

ᐱᕙᓪᓕᐊᑎᑦᑎᓂᕐᒥᒃ, ᐃᓛᒃ, ᐅᖃᖃᑎᖃᕐᓂᕐᒥᒃ, 

ᐊᒻᒪ ᐅᐊᑦᑎᐅᓂᕐᒥᒃ ᐱᓕᕆᕕᖏᓐᓂ 

ᐊᖏᕐᕋᖏᓐᓂᓪᓗ ᐊᒻᒪ 

ᓴᓗᒻᒪᖅᓴᐃᓂᕆᖃᑦᑕᖅᑕᖏᖕᓄᑦ ᑖᒃᑯᐊ 

ᐊᐅᓚᑦᑎᖃᑕᐅᓪᓚᕆᑦᑐᐊᓘᔪᑦ.  

 

ᐅᖃᖅᑏ, ᒪᓕᒐᓕᐅᖅᑏᓪᓗ ᑖᒃᑯᐊ 

ᐃᓕᓐᓂᐊᖅᑎᓄᑦ ᐱᔨᑦᑎᕋᕐᕖᑦ ᓄᑖᒥᑦᑕᐅᖅ 

ᑐᑭᒧᐊᑦᑎᑦᑎᔨᖃᓕᕐᒥᒻᒪᑕ 

ᐱᔭᕇᑦᑎᐊᑎᑦᑎᒐᓱᑦᑎᐅᔪᒥᒃ. ᑖᓐᓇ 

ᑲᒪᖃᑦᑕᓂᐊᖅᑐᖅ ᐃᓕᓐᓂᐊᖅᑏᑦ ᖃᓄᑐᐃᓐᓇᖅ 

ᐃᑲᔪᖅᑕᐅᒋᐊᖃᕋᐃᑉᐸᑕ. ᑖᓐᓴ 

ᐃᒪᓕᐅᔾᔭᐅᓂᖓᐃᓛᒃ ᐃᓕᓐᓂᐊᖅᑎᓂᒃ 

ᐱᓕᕆᖃᑎᖃᕈᓐᓇᓕᖅᑎᑦᑎᓯᒪᔪᖅ 

ᐃᑲᔪᖅᓰᒍᑎᔅᓴᖏᓐᓂᒃ ᓇᑭᑦ ᓇᓂᓯᒍᓐᓇᕋᔭᕐᒪᖔᑕ 

ᐊᒻᒪ ᐃᓕᓐᓂᐊᖅᑎᓪᓗᒋᑦ ᐃᑲᔪᖅᑎᔅᓴᖏᓐᓂᒃ, 

ᓇᑭᑦ ᓇᓂᓯᒍᓐᓇᕋᔭᕐᒪᖔᑕ. 

ᖃᓄᐃᑦᑐᑐᐃᓐᓇᑦᑎᐊᓄᑦ ᐃᓕᓐᓂᐊᖅᑎᓄᑦ 

ᓯᓚᑦᑐᖅᓴᕐᕕᒻᒥ ᓇᒥᑐᐃᓐᓇᖅ ᓄᓇᖃᕋᓗᐊᖅᑲᑦ 

ᐃᑲᔪᖃᑦᑕᕈᓐᓇᓂᐊᖅᑐᐃᑦ. ᑖᓐᓇ ᐊᓪᓚᕝᕕᒃ 

ᐊᔪᕈᓐᓃᖅᓴᐃᖃᑦᑕᓂᐊᖅᑐᖅ ᐃᓕᓐᓂᐊᖅᑎᓂᒃ 

ᐊᒻᒪ ᐃᖃᓗᓐᓂ ᑖᓐᓇ 

ᐃᑲᔪᖅᓰᓪᓚᕆᖃᑦᑕᓂᐊᖅᑐᖅ  

 ᐃᓕᓐᓂᐊᖅᑎᓂᒃ ᐃᖃᓗᒻᒥᐅᑕᐅᖏᑦᑐᓂᒃ 

ᖃᐅᔨᓴᕋᓱᑦᑎᓪᓗᒋᑦ ᐊᒻᒪᓗᑦᑕᐅᖅ 

ᐸᐃᕆᕕᔅᓴᖅᓯᐅᕋᓱᐊᖅᑎᓪᓗᒋᑦ. 

 

ᐅᖃᖅᑎ, ᖄᖓᒍᒃᑲᓐᓂᖅ ᑖᔅᓱᒪ ᐱᓕᕆᓂᐅᔫᑉ 

ᑖᓐᓇ ᐊᓪᓚᕝᕕᒃ ᑲᑐᔾᔨᖃᑎᖃᓕᖅᓯᒪᒻᒥᔪᖅ 

ᓯᓚᑦᑐᖅᓴᕐᕕᐅᑉ ᓯᓚᑖᓃᑦᑐᓂᒃ. ᒪᕐᕉᒃ ᑎᒥᐅᔫᒃ 

ᐃᓕᓴᕆᒍᒪᕙᒃᑲ ᕗᕌᓐᑎᐅ ᓯᓚᑦᑐᖅᓴᕐᕕᖓ ᐊᒻᒪ 

ᓂᐅᐊᐱᓕᑎᒃᑯᑦ. ᒪᓕᒐᓕᐅᖅᑏᑦ ᑖᓐᓇ ᕗᕋᓐᑎᐅ 

ᓯᓚᑦᑐᖅᓴᕐᕕᖓ ᐃᑲᔪᖅᓰᖃᑦᑕᖅᑐᖅ ᐃᓐᓇᕐᓂᒃ 

ᐃᓕᓴᐃᔪᓂᒃ ᑕᒪᐅᓇ ᐅᖃᓕᒫᕆᐅᖅᓴᓂᒃᑯᑦ 

ᐅᖃᕆᐅᖅᓴᓂᒃᑯᑦ ᓈᓴᐅᓯᕆᓂᒃᑯᑦ ᐃᒻᒥᓂᒃ 

ᐊᐅᓚᑦᑎᓂᒃᑯᓪᓗ. ᑖᒃᑯᐊ ᓂᐅᐊᐱᓕᑎᒃᑯᓪᓕ 

ᐃᑲᔪᓰᖃᑦᑕᖅᑐᑦ ᑭᒃᑯᑐᐃᓐᓇᕐᓂᒃ ᖃᓄᕈᓘᔮᓗᒃ 

ᑐᕌᖓᖏᓐᓄᑦ ᑎᑭᐅᑎᒐᓱᐊᖅᑎᓪᓗᒋᑦ 

ᐃᑲᔪᖅᓰᖃᑦᑕᖅᑐᑎᒃ ᖃᓄᑐᐃᓐᓇᖅ 

ᐃᑲᔪᓰᒋᐊᖃᓕᕋᐃᒐᒥᒃ. ᑕᒪᐅᓇ ᑲᑐᔾᔨᖃᑎᒌᓐᓂᒃᑯᑦ 

ᐃᑲᔪᖅᑕᐅᒃᑲᓐᓂᕈᓐᓇᓂᐊᖅᑐᐃᑦ ᑖᒃᑯᐊ 

ᐃᓕᓐᓂᐊᖅᑏᑦ ᐱᔭᕇᑦᑎᐊᕋᓱᑦᑎᓪᓗᒋᑦ 

ᓯᓚᑦᑐᖅᓴᕐᕕᒻᒥ.  

ᑖᓐᓇ ᐊᓪᓚᕝᕕᒃ ᐱᓕᕇᓐᓇᑎᓪᓗᒍ ᓄᓇᑦᑕ 

ᓯᓚᑦᑐᖅᓴᕐᕕᒻᒥ ᒪᓕᒐᓕᐅᖅᑏᑦ ᐅᖃᐅᑎᒍᓐᓇᑕᒃᑲ 

ᕿᓂᕐᖓᑕ ᖃᓄᖅ ᐊᔾᔨᒌᔾᔫᒥᔪᓂᒃ 

ᐱᔨᑦᑎᕋᐅᑎᖃᕋᓱᒋᐊᔅᓴᖅ. ᖃᓄᖅ ᑕᒪᒃᑯᐊ 

ᓯᓚᑦᑐᖅᓴᕐᕕᒻᒥ ᐱᓕᕆᕕᓕᒫᖏᑦ ᒥᑭᓐᓂᖅᓴᐅᑉᐸᑕ 

ᐊᖏᓂᖅᓴᐅᑉᐸᑕᓘᓐᓃᑦ ᐊᔾᔨᒌᑦᑎᐊᒥᒃ 

ᐃᑲᔪᖅᓯᖅᑕᐅᖃᑦᑕᓂᐊᕐᓗᑎᒃ ᐃᓕᓐᓂᐊᖅᑎᖏᑦ. 

ᑖᓐᓇ ᐊᖏᔪᑲᓪᓛᓗᒻᒥᖏᓛᒃ 

ᐊᖏᓪᓕᒋᐊᕆᒋᐊᖃᕐᓂᐊᖅᑐᒍᑦ 

ᐱᓕᕆᓂᕆᔭᑦᑎᓐᓂᒃ ᑕᒪᓐᓇ ᓴᖅᑭᕋᓱᓪᓗᒍ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 607 - 5(2): 

ᐃᒡᓗᓕᐅᖅᐸᒃᑐᑦ ᑲᔪᓰᓐᓇᖅᑐᑦ ᓵᖓᓂ 

ᓄᕙᖕᓇᕐᔪᐊᖅ-19 (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᒃᑯᑦ) ᐅᖃᖅᑎ, ᑕᒪᑐᒪ 

ᐱᓇᓱᐊᕈᓯᐅᑉ ᐃᓗᐊᓂ ᐊᒃᓱᕈᖅᓯᒪᕗᑦ ᓄᓇᕗᒻᒥᐅᑦ 

ᓄᕙᒡᔪᐊᕐᓇᕐᒧᑦ ᐋᓐᓂᐊᓕᕈᒪᖏᖢᑎᒃ ᐊᒻᒪᓗ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓂ ᐸᐸᑦᑎᔨᐅᓪᓗᖓ 

ᓯᕗᓪᓕᐅᔾᔨᓯᒪᔪᒍᑦ ᐃᒡᓗᑖᕋᓱᒃᖢᑕ ᐊᑦᑕᓇᖏᑦᑐᓂᒃ 

ᑕᐃᒪ ᓇᓗᓇᐃᔭᖅᑕᐅᓯᒪᕗᖅ ᑐᕌᖅᑕᕗᑦ 

ᐱᔭᒃᓴᖅᑖᕆᓯᒪᔭᕗᑦ. 

 

ᓄᕙᖕᓇᕐᔪᐊᖅ ᐊᒃᑐᐃᓂᖃᖏᑦᑐᖅ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖃᖅᑎᓯᒪᔭᖏᓐᓄᑦ 

ᓄᓇᕗᒻᒥᐅᓂᒃ ᐊᒻᒪᓗ ᖁᕕᐊᓱᒃᑐᖓ ᑕᐃᒃᑯᐊ 

ᐃᒡᓗᓕᐊᕆᓂᐊᓚᐅᖅᑕᕗᑦ ᑭᖑᕙᕆᐊᖅᑕᐅᖏᖢᑎᒃ 

ᐊᕐᕌᓂ ᓴᓇᔭᐅᓚᐅᖅᓯᒪᔪᑦ ᐊᒻᒪᓗ ᑕᒪᑐᒪᓂ. 

 

(ᑐᓵᔨᑎᒎᕈᓐᓃᖅᑐᖅ) 2020-21-ᒥ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐅᓛᖅᑐᑦ 116-ᓂᒃ 

ᓇᐅᔮᓂ, ᐃᖃᓗᓐᓂᑦ, ᒥᑦᑎᒪᑕᓕᖕᒥᑦ, ᓴᓂᕋᔭᖕᒥᑦ, 

ᑯᒑᕐᔪᖕᒥᑦ, ᖁᕐᓗᖅᑑᒥᑦ, ᐅᖅᓱᖅᑑᒥᑦ, ᑭᒻᒥᕈᕐᒥᓗ. 

2021-22-ᒥᑦ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᓕᐅᓛᕈᒪᕗᑦ 114-ᓂᒃ ᓇᐅᔮᓂᑦ, ᐃᖃᓗᓐᓂᑦ, 

ᒥᑦᑎᒪᑕᓕᒻᒥᑦ, ᓴᓂᕋᔭᒻᒥᑦ, ᑯᒑᕐᔪᖕᒥᑦ, 

ᑲᖏᖅᓯᓂᕐᒥᑦ, ᑕᓗᕐᔪᐊᕐᒥᑦ, ᓴᓪᓕᕐᓂᑦ, 

ᓴᓂᑭᓗᐊᕐᒥᑦ ᐊᒻᒪᓗ ᐸᓐᓂᖅᑑᒥ.  

 

ᐅᖃᖅᑎ, ᐱᕕᖃᕈᒪᒋᕗᖓ ᑐᓴᖅᑎᒃᑲᓐᓂᕐᓗᒋᑦ 

ᓄᓇᕘᒥᐅᑦ ᐊᕐᕌᓂᑎᑐᑦ ᐃᒡᓗᓂᒃ ᓴᓇᔩᑦ 

ᑎᑭᑉᐸᑦᑐᑦ ᑲᔪᓰᓐᓇᕐᓂᐊᕐᖓᑕ ᐅᓪᓗᓂᒃ 14-ᓂᒃ 

ᐃᓄᑐᐊᒃᑯᕕᖕᒦᖃᑦᑕᕐᓗᑎᒃ ᖃᓪᓗᓈᓂ 

ᐱᔭᕆᐊᖃᖅᑎᑕᐅᓪᓗᑎᒃ ᓄᓇᕘᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒻᒧᑦ.  

 

ᐅᖃᖅᑎ, ᐃᒡᓗᓕᕆᔨᕐᔪᐊᒃᑯᑦ 

ᐱᔨᑦᑎᕋᐃᓐᓇᕐᓂᐊᖅᑐᑦ ᓄᓇᕘᒥ ᐱᔭᕆᐊᓕᖏᓐᓂᒃ 

ᐃᒡᓗᓂᒃ ᑕᒪᑐᒪᓂ ᐊᕐᕌᒍᒥ. ᓯᕗᒧᐊᑦᑎᓪᓗᑕ 

ᐊᓂᒍᐃᓇᓱᑦᑎᓪᓗᑕ ᐃᒡᓗᑭᔅᓴᓗᐊᕐᓂᕐᒥᒃ 

ᐱᓕᕆᖃᑎᖃᕐᓗᑕ ᒐᕙᒪᑐᖃᒃᑯᓐᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 853 - 5(2): 

ᓇᒡᓕᒋᔭᐅᑦᑎᐊᖅᐳᑦ ᖃᑕᓐᖑᑎᕕᓂᖏᑦ ᓘᑭ 

ᓴᒻᒧᖅᑑᑉ (ᒪᐃᓐᓂ)  

 

ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᑉᓗᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᓯᔨ ᐅᑉᓗᒥ ᐅᑉᓗᕆᔭᐅᓂᕋᖅᑕᐅᓯᒪᑎᖢᒍ 

ᐅᔾᔨᕈᓱᖕᓂᕐᒥᒃ ᓄᕙᖕᓇᕐᔪᐊᕐᒧᑦ 

ᐃᓚᐃᓚᐅᖅᑐᑦ ᐃᖅᑲᐅᒪᓪᓗᒋᑦ 

ᐅᖃᐅᓯᒃᓴᖃᕋᔮᒃᐳᖓ.  

 

ᐅᖃᖅᑎᑦᓯᔨ, ᐃᖅᑲᐅᒪᒍᐊᖅᖢᒍ ᓘᑭ 

ᓴᒻᒧᖅᑑᓚᐅᖅᑐᖅ. ᐅᖃᖅᑎᑦᓯᔨ ᑎᓴᑉᐸᖑᓚᐅᖅᑐᒥᒃ 

ᓘᑭ ᐃᓅᔪᓐᓃᓚᐅᕐᒪᑦ ᓄᕙᖕᓇᕐᔪᐊᕐᒥᒃ 

ᐊ’ᓂᐊᕆᔭᖃᓚᐅᖅᖢᓂ. ᐃᓚᖏᑦ 

ᐃᒃᐱᒋᖃᑎᒋᕙᕗᑦ ᓱᓕ ᒫᓐᓇᒧᑦ ᐊᒻᒪᓗ 

ᐃᒡᓗᓕᒑᕐᔪᖕᒥᐅᑦ ᐃᖅᑲᐅᒪᖃᑕᐅᔪᑦ ᓇᓗᓇᖏᑦᑐᖅ.  

 

ᑕᒪᓐᓇ ᐊᒃᓱᕈᕐᓇᕐᓂᕆᔭᖓ ᓇᓗᓇᖏᒻᒪᑦ 

ᐃᓱᒪᒋᑉᓗᒍ ᕿᒪᒃᑕᐅᓚᐅᖅᑐᖅ ᓄᓕᐊᖓ ᑕᐃᔮᓐ 

ᓴᒻᒧᖅᑐᖅ. ᑕᐃᔮᓐ ᐱᓕᕆᕐᔪᐊᖅᓯᒪᖕᒪᑦ ᓘᑭ 

ᐃᓅᔪᓐᓃᓚᐅᕋᓗᐊᖅᑎᓪᓗᒍ ᓱᓕ 

ᐊ’ᓂᐊᕋᓗᐊᓪᓚᕐᒥ ᐆᒻᒪᓯᕆᓯᒪᕐᔪᐊᕋᓗᐊᖅᖢᓂ 

ᐱᓕᕆᑐᐃᓐᓇᓚᐅᕐᒪᑦ ᐊᕐᕕᐊᕐᒥᐅᓂᒃ 

ᒪᓕᑦᓯᐊᖁᔨᓪᓗᓂ ᐊᑐᓕᖅᑎᑕᐅᓯᒪᔪᓂᒃ 

ᐃᖢᐊᖅᓴᐃᔨᕐᔪᐊᒧᑦ.  

 

ᐊᒻᒪᓗ ᑲᐱᔭᐅᑦᑕᓕᖅᑎᓪᓗᒋᑦ ᑕᐃᔮᓐ 

ᐱᓕᕆᕐᔪᐊᓚᐅᖅᐳᖅ ᐱᖑᔭᖅᖢᒋᑦ ᐊᕐᕕᐊᕐᒥᐅᑦ 

ᐊᒻᒪ ᓄᓇᕗᒻᒥᐅᑦ ᑲᐱᔭᐅᓂᐅᑉ ᒥᒃᓵᓄᑦ 

ᑲᐱᔭᐅᖁᖢᓂᒋᑦ. 

 

ᐅᖃᖅᑎᑦᓯᔨ ᑕᒪᓐᓇ ᐃᖅᑲᐅᒪᓱᐊᓚᐅᕋᑉᑯ ᐊᒻᒪ 

ᐅᒡᒍᐊᕐᓂᕋᖅᖢᖓ ᐅᒡᒍᐊᕐᓂᕋᕈᐊᓚᐅᖅᐳᖓ 

ᑕᒪᓐᓇ ᐊᑐᕆᐊᖃᓚᐅᕐᒪᒍ ᓘᑭᐅᓚᐅᖅᑑᑉ ᐊᒻᒪᓗ 

ᐃᓚᖏᑦ ᕿᒪᒃᑕᐅᔪᑦ ᐃᖅᑲᐅᒪᕈᐊᖅᖢᒋᑦ.  

 

ᐅᖃᐅᓰᓐᓇᒃᑯᑦ ᐱᕚᓪᓕᓚᖏᖅᑰᕋᑉᑕᐃᓛᒃ ᑕᒪᒃᑯᐊ 

ᐃᒡᓗᕐᔪᐊᖃᑦᓯᐊᖏᓐᓂᖅ ᐊ’ᓂᐊᖅᑕᐃᓕᑎᑦᓯᓂᖅ 

ᐱᓇᓱᒃᑐᓕᕆᓂᖅ ᒐᕙᒪᕆᔭᕗᑦ ᐱᓕᕆᒋᐊᖃᕐᒪᑕ. 

ᐅᖃᖅᑎᑦᑎᔨ ᑕᒪᓐᓇ ᐃᖅᑲᐅᒪᒻᒫᖅᐸᕋ ᐅᑉᓗᒥᐅᔪᖅ 

ᐅᖃᐅᓰᓐᓇᒃᑯᑦ ᐱᕚᓪᓕᕐᓂᖃᖅᑕᖃᓗᐊᓚᖏᖂᕐᒪᑦ 

ᑖᓐᓇ ᐅᑉᓗᖅ ᐃᓕᑕᕆᕈᐊᓚᐅᕋᑉᑯ. ᐅᖃᖅᑎᑦᓯ, 

ᒪ’ᓇ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 854 - 5(2): 

ᐋᓐᓂᐊᕕᖕᒦᑦᑐᑦ ᖃᓂᒪᓗᐊᖅᑐᑦ 

ᑐᖁᓵᓕᔪᒪᔾᔪᑎᓄᑦ ᐃᑲᔫᑎᑦ (ᓇᑦᓯᖅ)  

 

ᓇᑦᓯᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ 

ᓴᓪᓕᕐᒥᐅᓪᓗ ᓇᐅᔮᕐᒥᐅᑕᐃᓪᓗ ᑕᕝᕙᐅᕗᑏᖅᐸᒃᑲ.  

 

(ᑐᓵᔨᒃᑯᑦ) ᐅᖃᖅᑎ, ᐅᓪᓗᒥ ᓂᑯᕕᑉᐳᖓ 

ᐃᓱᒫᓘᑎᖃᓪᓚᕆᒃᑲᒪ ᒪᓕᒐᒃᓴᖅ ᓯ-7 (C-7) ᑖᓐᓇ 

ᒫᓐᓇ ᑲᓇᑕᐅᑉ ᒐᕙᒪᒃᑯᖏᑦᑕ 

ᒪᓕᒐᒃᓴᓐᖑᖅᑎᑦᑐᒪᔭᖓ ᐱᔾᔪᑎᓕᒃ 

ᐋᓐᓂᐊᓪᓚᕆᒃᑐᑦ ᐃᓅᔪᓐᓃᕈᒪᑎᓪᓗᒋᑦ 

ᐃᓅᔪᓐᓃᖅᑎᑕᐅᔪᓐᓇᓕᕈᑎᒃᓴᖏᓐᓄᑦ.  

 

ᐊᒻᒪᓗ ᒪᓕᒐᓕᐅᖅᑎᐅᖃᑕᐅᓪᓗᖓ 

ᓂᕈᐊᕈᓐᓇᖏᑦᑐᒍᑦ ᑖᓐᓇ ᒪᓕᒐᒃᓴᖅ 

ᐊᓂᒍᖅᑎᑕᐅᓂᐊᕐᒪᖔᑦ ᐱᓐᖑᖅᑎᑕᐅᓗᓂ.  

 

ᑕᐃᒪᐃᒃᑲᓗᐊᖅᑎᓪᓗᒍ ᐅᒃᐱᕆᔭᖃᖅᑐᖓ 

ᓂᕈᐊᖅᑕᐅᓯᒪᓪᓗᑕ ᐱᔭᒃᓴᖅᑖᖅᑎᑕᐅᓯᒪᒐᑦᑕ 

ᐱᓕᕆᐊᒃᓴᖅᑖᖅᑎᑕᐅᓯᒪᒐᑦᑕᓗ 

ᖃᓄᐃᓕᖓᓂᖅᐳᑦ ᓂᓪᓕᐅᑎᒋᖃᑦᑕᕐᓗᒋᑦ 

ᐊᒃᑐᐃᓂᖃᕐᓂᐊᕐᒪᑕ ᑲᓇᑕᒥ. 

 

ᐊᒻᒪᓗ ᓂᐱᓕᐅᖅᑕᐅᓯᒪᒐᒪ ᖁᔭᒋᕙᕋ ᑕᐃᓐᓇ 

ᐃᑦᑑᖃᑕᐅᔪᖅ 

ᐅᖃᓪᓚᑦᑎᐊᖅᑐᕐᔪᐊᒻᒪᕆᐊᓘᓚᐅᖅᓯᒪᖕᒪᑦ 

ᑖᔅᓱᒥᖓ ᒪᓕᒐᒃᓴᒥᒃ ᐱᔾᔪᑎᖃᖅᖢᓂ ᐊᒻᒪᓗ 

ᓇᓗᓇᐃᖅᓯᓚᐅᖅᖢᓂ ᐃᓱᒫᓘᑎᒋᔭᒥᓂᒃ ᖃᓄᖅ 

ᐃᓄᖁᑎᑦᑎᓐᓂᒃ ᐊᒃᑐᐃᓂᐊᕐᒪᖔᑦ. 

ᒫᓐᓇ ᑲᓇᑕᐅᑉ ᒐᕙᒪᒃᑯᖏᑦᑕ 

ᒪᓕᒐᓕᐅᖅᑎᕐᔪᐊᖏᓐᓄᑦ ᐃᓱᒪᒃᓴᖅᓯᐅᕈᑕᐅᔪᖅ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᒃᓴᖅ.  

 

ᐊᒻᒪᓗ ᐃᓅᓯᓕᒫᖅ ᑕᒪᒃᑯᐊ ᐅᐱᒋᒐᒃᑭᑦ 

ᑕᐃᒪᓐᓇᓗ ᑕᐃᒃᑯᐊ ᐃᓱᒪᒃᑯᑦ ᐋᓐᓂᐊᓖᑦ 

ᐃᑲᔪᖅᑕᐅᔪᓐᓇᕈᒪᓐᓇᖅᑎᓪᓗᒋᑦ ᐃᓅᔪᓐᓃᕐᓂᕐᒧᑦ 

ᐊᑭᕋᖅᑐᖅᑕᕋ.  

 

ᑲᓇᑕᒥ ᐃᓅᓕᓴᐃᔨᑦ ᑲᑐᔾᔨᖃᑎᒌᖏᑦᑕ 

ᐊᖓᔪᖅᑳᖓᑦ ᐅᖃᓚᐅᖅᓯᒪᖕᒪᑦ ᐅᔾᔨᖅᓱᑦᑎᐊᕐᓗᓯ 

ᐊᑐᐃᓐᓇᕈᖅᑎᑕᐅᕙᓪᓕᐊᑎᓪᓗᒍ 

ᐃᓅᔪᓐᓃᖅᑎᑕᐅᔪᓐᓇᕐᓂᖏᑦ ᐊᑦᑕᓇᔾᔭᐃᒃᑯᑎᓂᒃ 

ᐃᓕᐅᖅᑲᐃᓯᒪᔭᕆᐊᖃᖅᑐᒍᑦ ᐊᔾᔨᒌᒃᑎᑕᐅᓗᑎᒡᓗ 

ᑲᓇᑕᐅᑉ ᑐᓐᖓᕕᖏᑦ ᐋᖅᑭᒃᓯᒪᓗᑎᒃ. ᑖᒃᑯᐊ 

ᐋᖅᑭᒋᐊᕈᑏᑦ ᓲᕐᓗ ᒪᓕᒐᐃᑦ ᐃᓚᓕᐅᓪᓗᒋᑦ 

ᐃᓄᐃᑦ ᐃᓱᒪᒃᑯᑦ ᐋᓐᓂᐊᓖᑦ ᐅᕝᕙᓘᓐᓃᑦ 

ᓯᕗᕐᖓᓂ ᑐᒃᓯᕌᖃᖅᓯᒪᔪᑦ ᒪᑯᐊᓗ ᖃᕋᓴᕐᒥᒍᑦ 

ᐋᓐᓂᐊᖅᑐᑦ.  

 

ᖃᐅᔨᒪᔪᒍᑦ ᐊᔪᕆᓐᓂᖅ ᐃᓱᒪᒃᑯᑦ ᐊᒻᒪᓗ ᑕᒪᓐᓇ 

ᖁᒃᓴᒡᓚᒃᓯᒪᓂᒃᑯᑦ ᐃᓱᒪᑦᑎᐊᕆᖃᑦᑕᖏᑦᑐᑦ 

ᐅᓄᖅᑑᖕᒪᑕ. 

 

ᐃᓱᒫᓘᑎᖃᓪᓚᕆᒃᑐᖓ ᑲᓇᑕᐅᑉ ᒐᕙᒪᒃᑯᖏᑦ 

ᓲᕐᓗ ᖁᐊᓴᒃᑰᕐᓂᐊᕐᒪᑕ… .  

 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐅᖃᐅᓯᒃᑲ 

ᐃᓱᓕᓐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) 

ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᔪᖅ 

ᐅᖃᐅᓯᒃᓴᒥᓂᒃ ᐃᓱᓕᑦᑎᔪᒪᓪᓗᓂ ᐋᒃᑳᖅᑐᖃᖅᐸ? 

ᐱᑕᖃᖏᒻᒪᑦ ᑲᔪᓯᑐᐃᓐᓇᕆᑦ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ. ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᒃᑯᑦ) ᐃᓱᒫᓘᑎᖃᓪᓚᕆᒃᑐᖓ ᑲᓇᑕᐅᑉ 

ᒐᕙᒪᒃᑯᖏᑦ ᓲᕐᓗ ᖁᐊᓴᒃᑰᕐᓂᐊᕐᒪᑕ 

ᑐᖂᑦᑎᖃᑦᑕᓕᕐᓗᑕ ᐃᓄᖕᓂᒃ ᑕᐃᒪᐃᑦᑐᓂᒃ 

ᐋᓐᓂᐊᓕᖕᓂᒃ.  

 

(ᑐᓵᔨᒃᑰᕈᓐᓃᖅᑐᖅ) ᐃᓱᒪᓗᐊᕿᔪᒃᑖᑦ, ᐅᖃᖅᑎ, 

ᐋᖅᑭᒡᕕᒃᓴᖃᓲᖑᖕᒪᑕ ᑕᒪᓐᓇ ᐅᓗᕆᐊᓇᖅᑐᖅ 

ᐃᓱᒫᓗᑎᖃᖅᑐᐃᑦ ᐅᒃᑯᐃᕈᔾᔭᐅᓕᖅᓱᑎᒃ 

ᐃᓱᒪᒃᓴᖅᓯᐅᕈᑕᐅᖕᒪᑕ ᐃᒻᒥᓂᒃ ᑐᖁᑐᐃᓐᓇᕈᑎᒃ 

ᐱᐅᓂᖅᓴᐅᓕᖅᑑᓛᓕᕐᒪᑕ ᐃᓱᒪᒃᓴᖅᓯᐅᕈᑕᐅᓕᕐᒪᑦ 

ᑕᒪᓐᓇ ᐅᓗᕆᐊᓇᖅᑐᐊᓗᒃ ᐅᖃᖅᑎ. 

 

(ᑐᓵᔨᒃᑯᑦ) ᐃᒻᒥᓃᖅᑐᑦ ᒫᓐᓇ 

ᐅᓄᖅᑐᕐᔪᐊᒻᒪᕆᐊᓘᓪᓗᐊᖅᑐᑦ ᐊᒻᒪᓗ ᑕᐃᒃᑯᐊ 

ᐅᓗᕆᐊᓇᖅᑐᒦᑦᑐᑦ ᑕᐃᒪᓐᓈᓗᒃ 

ᐃᓱᒪᓕᐅᕈᓐᓇᖅᑐᑦ ᑕᐃᒪᓗ ᐃᓱᒪᓕᐅᕌᓂᒃᑯᓂ 

ᐋᖅᑭᒋᐊᕐᕕᒃᓴᖃᕈᓐᓃᖅᖢᑎᒃ.  

 

ᐃᓐᓇᖅᐳᑦ ᓄᓇᕗᑦ ᓯᓚᑖᓄᑦ 

ᐊᐅᓪᓚᖅᑎᑕᐅᖃᑦᑕᖅᑐᑦ ᐸᖅᑭᔭᐅᔪᓐᓇᖏᓐᓇᒥᒃ 

ᓄᓇᕗᑦ ᐃᓗᐊᓂ. 

 

ᐊᒻᒪᓗ ᐃᓱᒫᓘᑎᖃᓪᓚᕆᒃᑐᖓ ᐃᓐᓇᐃᑦ ᐅᓄᖅᑐᑦ 

ᑕᐃᒃᑯᐊ ᖃᓪᓗᓇᐅᔭᕈᓐᓇᖏᑦᑐᑦ ᐃᓅᔪᓐᓃᕐᒧᑦ 

ᑐᕌᖅᑎᑕᐅᔪᓐᓇᕐᒪᑕ ᑕᒪᓐᓇ 

ᓇᓖᕌᕈᑎᒃᓴᖑᖅᑎᑕᐅᒃᐸᑦ.  

 

ᑕᒪᓐᓇ ᐱᐅᒋᖏᑕᕋ ᐅᕙᓐᓄᑦ.  

 

ᐅᖃᖅᑎ, ᐃᓱᓕᑦᑎᓕᕐᓗᖓ ᒐᕙᒪᒃᑯᑦ 

ᓂᐱᖃᓚᐅᕐᓕᑦ ᑕᒪᓐᓇ ᐅᖃᐅᓯᕆᔭᐅᔪᖅ 

ᐃᓅᓯᕐᒥᒃ ᑐᖁᓂᕐᒥᒡᓗ ᐅᖃᐅᓯᖃᕐᒪᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ. ᒥᔅᑕ 

ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 855 - 5(2): 

ᐃᓕᓴᕆᔭᐅᓂᕆᔭᖓ ᐊᐃᓚ ᑯᕇᓚᒃ 

(ᓯᒪᐃᓚᒃ)  

ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ 

ᐅᓐᓄᓴᒃᑯᑦ, ᖃᒪᓂᑦᑐᐊᕐᒥᐅᑦ. ᐅᖃᖅᑎ ᐅᓪᓗᒥ 

ᐅᐱᖦᖢᖓ ᓂᑯᕕᑦᑐᖓ ᐃᓕᓴᖅᓯᔪᒪᓪᓗᖓ 

ᖃᒪᓂᑦᑐᐊᕐᒥᐅᑕᒥᒃ ᐱᓯᒃᑳᕐᒥᒃ.  

 

ᐊᐃᓚ ᕿᓚᒃ, ᒍᕋᐃᑦ 12-ᒥᒃ ᐃᓕᓐᓂᐊᖅᑐᖅ ᔪᓇ 

ᐊᒥ’ᓈᑉ ᐃᓕᓐᓂᐊᕐᕕᖓᓐᓂᒃ ᐊᒻᒪᓗ 

ᑎᑎᕋᐅᔭᒐᕐᓂᒃ ᐃᔪᕐᓈᕿᔪᓂᒃ ᑕᒪᒃᑯᓂᖓ 

ᑎᑎᕋᐅᔭᖅᐸᒃᖢᓂ. ᒪᒃᑯᒃᖢᓂ ᐃᓅᓪᓗᓂ 

ᑕᐅᑐᒃᑕᐅᔪᖅ. 

 

ᐅᖃᖅᑎ, ᓄᕙᒡᔪᐊᕐᓇᓚᐅᖅᑎᓐᓇᒍ 

ᐃᓕᓐᓂᐊᕐᕖᓪᓗ ᒪᑐᐃᖓᑎᓪᓗᒋᑦ ᐊᐃᓚ 

ᑕᐃᒃᑯᓂᖓ ᖃᐅᑕᒫᑦᑎᐊᖅ 

ᑎᑎᕋᐅᔭᖃᑦᑕᓚᐅᖅᓯᒪᔪᖅ ᑕᑯᖅᑯᑎᓪᓗᓂᒋᓪᓗ 

ᐃᓕᓐᓂᐊᖃᑎᒥᓄᑦ ᐃᓕᓴᐃᔨᖏᓐᓄᑦ ᑕᒪᐅᖓ 

ᐊᑭᓐᓇᕐᒧᑦ ᐃᓕᐅᖅᑲᖅᖢᓂᒋᑦ. ᐃᓄᖕᓄᑦ ᑐᕌᖓᔪᑦ 

ᐃᔪᕐᓈᕿᔪᑦ ᓄᓇᓕᐊᓛᓂᒃ ᐊᑐᖅᑕᐅᖃᑦᑕᖅᑐᑦ 

ᐊᒻᒪᓗ ᐃᓚᒌᑦ ᐃᔪᕐᓈᕿᔾᔪᑎᖏᓐᓂᒃ. 

 

ᐱᐅᒋᔮᓗᒐ ᑕᐃᖕᓇ ᓯᒥᑦᔅ ᐱᖃᓐᓇᕆᔭᖏᓪᓗ 

(Smidge and Friends)-ᒥᒃ ᑕᐃᒎᓯᓕᒃ ᑲᓇᑕᓕᒫᒥ 

ᑕᑯᔭᐅᔪᓐᓇᖅᓯᔪᖅ ᓄᓇᑦᓯᐊᖅ ᐱᕙᓪᓕᐊᔪᑦ 

ᐃᑭᐊᖅᑭᕕᒃᑯᑦ ᒪᒃᐱᒐᖓᑎᒍᑦ ᓯᕙᑖᕐᕕᑕᒫᑦ. 

ᑎᑎᕋᐅᔭᖅᑕᒥᒍᑦ ᐊᐃᓚ ᐅᖃᓕᒫᖅᑐᓂᒃ 

ᐱᓪᓚᕆᖕᓂᒃ ᑕᑯᖅᑯᔾᔨᕗᖅ ᐊᑐᖃᑦᑕᖅᑕᑦᑎᓐᓂᒃ. 

ᓄᓇᑦᓯᐊᕐᒥ ᐱᕙᓪᓕᐊᔪᑦ ᐊᐃᓚᒧᑦ ᐅᖃᓪᓚᓚᐅᕐᒪᑦ 

ᖁᕕᐊᒋᕙᒃᑲ, ᐊᐃᓚ ᐅᖃᓪᓚᖃᑎᒋᔭᐅᓚᐅᕐᒪᑦ.  

 

ᐅᖃᖅᑎ, ᐊᑏ ᒪᓕᒐᓕᐅᖅᑎᓕᒫᖑᓗᑕ ᐊᐃᓚ 

ᐃᓕᓴᕆᓚᕗᑦ ᑲᔪᖏᖅᓴᕐᓗᑎᒍᓗ ᑕᐃᒫᒃ 

ᐃᓱᒪᑦᑎᐊᕐᓂᐊᓗᐊ ᑲᔪᓰᓐᓇᕈᓐᓇᕐᓂᐊᕐᒪᑦ. 

ᖁᔭᓐᓇᒦᒃ ᐅᖃᖅᑎ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖅᐸᕗᓂᓛᒃ. ᑕᒪᔾᔭ 

ᑲᔪᓯᓇᓱᒃᐸᒃᑐᑦ ᑕᐃᒪᓐᓇᐃᑦᑐᐊᓐᓄᖕᓂᒃ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᒃᑑᑦᓯᐊᕐᒧᑦ, ᒥᔅ ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 856 - 5(2): 

ᓇᓪᓕᐅᓐᓂᖅᓯᐅᑦᑎᐊᕐᓕ ᐊᓂᒐ 

(ᐃᖃᓪᓗᐊᖅ)  

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ. 

(ᑐᓵᔨᑎᒍᑦ) ᐅᓐᓄᒃᓴᒃᑯᓪᓗ ᒪᓕᒐᓕᐅᖅᑎᐅᖃᑎᒃᑲ 

ᑕᑯᓐᓇᖅᑐᓪᓗ.  

 

ᐅᖃᖅᑎ, ᐅᓪᓗᒥ ᓂᑯᕕᑉᐳᖓ ᓵᓕ ᕿᑦᑕᒃ ᐊᓂᒐ 

ᓇᓪᓕᐅᓐᓂᖅᓯᐅᑦᑎᐊᖁᓪᓗᒍ. ᑖᓐᓇ 

ᖃᐅᔨᒪᔭᖏᓐᓄᑦ ᐃᒪᐃᓕᔭᐅᕙᒃᑐᖅ ᐸᐸ ᓰ 

ᕿᑐᕐᖓᖃᕐᓇᓂ ᓄᓕᐊᖃᕐᓇᓂ 

ᐃᓄᑑᖏᓐᓇᐅᔭᖅᑐᖅ ᑭᓯᐊᓂ ᐊᑖᑕᓐᓄᑦ 

ᐃᖅᑲᐃᔾᔪᑎᒋᖃᑦᑕᖅᑕᕋ ᐋᒃᑳᕈᓐᓇᖏᑦᑐᖅ 

ᑐᓐᖓᓇᕐᔪᐊᖅᑐᖅ.  

 

ᐊᒻᒪᓗ ᑕᐃᒃᑯᐊ ᐃᖃᓗᒃᑑᑦᑎᐊᕐᒥ ᑕᑯᓐᓇᖅᑐᑦ ᐊᑏ 

ᑕᑯᒍᔅᓯᐅᒃ ᓇᓪᓕᐅᓐᓂᖅᓯᐅᑦᑎᐊᕆᑦ-ᓚᕗᖓᒎᖅ. 

ᓇᓪᓕᐅᓐᓂᖅᓯᐅᑦᑎᐊᕆᑦ ᓵᓕ. ᖁᔭᓐᓇᒦᖅ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 

(ᑐᓵᔨᒃᑯᑦ) ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ, 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᒥᐊᓇᖅ. 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᒥᓂᔅᑕ 

ᑯᓱᒐᖅ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1229 - 

5(2): ᐋᓐᓂᐊᕕᓕᐊᖅᑕᖅᑐᑦ ᐊᒻᒪᓗ 

ᓄᕙᖕᓇᕐᔪᐊᖅ-19 (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᓄᓇᕗᒻᒥ ᐃᓚᐃᓚᐅᖅᑐᑦ 

ᑕᒪᑐᒧᖓ ᓄᕙᒡᔪᐊᕐᓇᕐᒧᑦ ᐅᑉᓗᒥ 

ᐃᖅᑲᐅᒪᑦᓯᐊᖅᐸᕗᓂᓛᒃ, ᓇᒡᓕᒋᕙᕗᑦ.  

 

ᐅᖃᖅᑎᑦᓯᔩ, ᐃᑉᐸᒃᓴᖅ ᐊᐱᖅᓱᖅᑕᐅᓚᐅᕋᒪ 

ᒪᓕᒐᓕᐅᖅᑎᒧᑦ ᐊᒥᖅᑐᕐᒧᑦ ᐅᖃᖃᑎᒌᓚᐅᕋᓐᓄᒃ 

ᑕᐃᒃᑯᐊ ᐃᓄᑑᒃᑯᕖᑦ ᒥᒃᓵᓄᑦ. ᐊᐱᕆᓚᐅᕐᒪᖓ 

ᐃᓄᑑᒃᑯᕖᑦ, ᐃᓄᑑᒃᑯᕕᖕᓂ ᓂᖅᖠᖅᑕᐅᕙᒃᑐᑦ 

ᑖᒃᑯᓇᓂ ᓯᓂᒃᑕᕐᕕᕐᓂ ᓂᖅᓯᐅᖅᑕᐅᕙᖕᒪᖔᑕ. 

ᑖᓐᓇ ᑭᐅᔾᔪᑎᒋᓚᐅᖅᑕᕋ ᐃᓚᒋᐊᕈᒪᑉᓗᒍ ᐅᑉᓗᒥ 

ᐅᖃᖅᑎᑦᓯᔩ ᑐᑭᓯᓇᖅᓯᒋᐊᒃᑲᓐᓂᕐᓗᒍ.  

 

ᐅᖃᖅᑎᑦᓯᔩ, ᓯᑕᒪᓂᒃ ᐃᓄᑑᒃᑯᕕᒃᑕᖃᕐᒪᑦ ᑕᐃᒃᑯᐊ 

ᓂᖅᖠᐅᖅᑕᐅᖃᑦᑕᖅᑐᑦ ᑕᐃᒃᑯᓇᓂ 

ᓯᓂᒃᑕᕐᕕᒋᔭᖓᓂ ᓯᓂᒃᑕᕐᕕᐅᑉ ᐃᓚᖓᓂ. 

ᐱᖓᓱᓂᒡᓗ ᓯᓂᒃᑕᕐᕕᒃᑕᖃᖅᖢᓂ 

ᑐᔪᕐᒥᕕᒃᑕᖃᖅᖢᓂ ᐃᓄᑑᒃᑯᕕᖕᓂ 

ᓂᖅᖠᐅᕐᕕᖃᓐᖏᑦᑐᓂᒃ ᓂᖅᖠᐅᕈᔾᔭᐅᕙᒃᖢᑎᒃ, 

ᓂᖅᖠᐅᖅ ᑖᑉᓱᒪ ᓯᓂᒃᑕᕐᕕᐅᑉ ᓯᓚᑖᓂ. ᑕᐃᒪᓐᓇ 

ᐋᖅᑭᐅᒪᔪᑦ. ᑕᐃᓐᓇ ᐊᐱᖅᑯᑎᒋᓗᐊᖅᑰᖅᑕᖓ 

ᕋᓴᑕᓐᔅ ᑐᔪᕐᒥᕕᒃ ᐋᑐᕚᒥ. ᑕᐃᓐᓇᓕ ᑐᔪᕐᒥᕕᒃ 

ᓂᖅᖠᐅᕈᔾᔭᐅᖃᑦᑕᖅᑐᖅ ᓯᓂᒃᑕᕐᕕᐅᑉ ᓯᓚᑖᓂ, 

ᐃᒐᖃᓐᖏᓐᓂᖓᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓂᒃ ᑭᐅᔾᔪᑏᑦ. ᑲᔪᓯᓗᑕ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 

ᒥᔅᑕ ᕋᒻᐳᑦ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1251 - 5(2): ᓴᓂᑭᓗᐊᑉ 

ᐃᒥᖅᑕᕐᕕᖓᓂ ᐃᒥᑦᑎᐊᕙᐅᓂᖓ (ᕋᒻᐴᑦ) 

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓴᓂᑭᓗᐊᕐᒥ. ᐅᓪᓗᒥᓕ ᐊᐱᖅᑯᑎᒐ 

ᑐᕌᖅᑎᓐᓂᐊᖅᑕᕋ 

ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓄᑦ.  

 

ᐅᖃᖅᑏ, ᑕᐃᒪ ᑲᓇᑕᒥ ᑐᓴᐅᑎᑎᒍᑦ ᑖᒃᑯᐊ 

ᓄᓇᖃᖅᑳᖅᑐᕕᓂᕐᓄᑦ 

ᐃᒥᑦᑎᐊᕙᖃᓐᖏᓐᓂᖏᓐᓂᑦ ᑕᐅᕙᓂ ᐃᖅᑭᓖᑦ 

ᓄᓇᖏᓐᓂ ᑲᓇᑕᒥ. ᒪᓕᒐᓕᐅᖅᑎᐅᒐᒥᒃ 

ᖃᐅᔨᒪᑦᑎᐊᕐᒪᑕ ᑕᐃᒪᓐᓇᑦᑕᐅᖅ 

ᐊᒃᓱᕈᕐᓇᖅᑐᒃᑰᖃᑦᑕᕐᒥᒐᑦᑕ ᓄᓇᕗᒻᒥ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐱᓕᕆᕝᕕᖓ 

ᐱᓕᕆᓯᒪᒻᒪᑦ ᓴᓂᑭᓗᐊᕐᒥ ᐃᒥᓕᕆᓂᕐᒧᑦ ᑖᓐᓇᓗ 

ᖁᔭᒋᔪᒪᓪᓗᒍ ᑖᒃᑯᐊ ᓂᕈᐊᖅᑎᒃᑲ ᐃᒥᑦᑎᐊᕙᒻᒥᒃ 

ᐊᑐᐃᓐᓇᖃᖁᔭᐅᓪᓗᑎᒃ.  

 

ᑕᐃᒪᓕ ᑭᖑᓪᓕᖅᐹᒥᒃ ᒪᓕᒐᓕᐅᕐᕕᒻᒧᑦ 

ᐅᖃᐅᓯᕆᔪᒪᔭᕋ, ᑖᒃᑯᐊ ᐱᓕᕆᕕᒡᔪᐊᑦ ᐊᓯᐊᓂᒃ 

ᐃᒥᖅᑕᕐᕕᒻᒥᒃ ᐅᕝᕙᓘᓐᓃᑦ ᐃᒥᓕᕆᕕᒃᓴᒥᒃ ᓄᑖᒥᒃ 

ᓄᓇᓕᓐᓄᑦ ᐱᑕᖃᖁᓪᓗᒍ. ᒥᓂᔅᑕ ᐅᓪᓗᒥ 

ᐅᖃᕆᐊᒃᑲᓐᓂᕈᓐᓇᖅᐹ ᖃᓄᐃᓕᖓᓕᕐᒪᖔᖅ 

ᐱᓕᕆᐊᖑᔪᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓂ 

ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᓯᕋᖅᑎᖃᕐᓂᕐᒧᑦ, ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᓄᓇᓕᓐᓂ ᒐᕙᒪᒃᑯᓐᓄᑦ 

ᐱᔨᑦᑎᖅᑎᑯᓐᓂ ᓄᓇᖃᖅᑐᓂᒃ ᐱᓕᕆᖃᑦᑕᖅᓯᒪᔪᑦ 

ᐋᖅᑮᒍᑎᓯᐅᕈᑎᒃ ᐃᒥᑦᑎᐊᕙᖃᕐᓂᕐᒧᑦ ᑕᐃᒪ 

ᑭᓯᐊᓂ ᑭᐅᔾᔪᑎᒋᑲᐃᓐᓇᖅᑕᕋ 

ᐋᖅᑭᒃᓱᐃᓚᐅᖅᓯᒪᒻᒪᑦ 208 ᐊᖏᕐᕋᕆᔭᐅᔪᑦ 

ᑕᕆᐅᖏᔭᐃᔾᔪᑎᓂᒃ.  

 

ᐱᓕᕆᕝᕕᑉᐳᑦ ᐋᖅᑭᒃᓱᐃᓯᒪᔪᑦ ᑖᓐᓇ 

ᐃᒥᖅᑕᕐᕕᒋᔭᖓᑦ ᑖᒃᑯᐊ ᑕᕆᐅᖏᔭᐃᔾᔪᑎᒥᓕᕐᓗᒍ 

ᐃᒥᓕᕆᕕᖓ ᑖᓐᓇ ᐋᖅᑭᒍᑎᑦᑎᐊᕙᐅᓛᖑᒻᒪᑦ 

ᓴᓂᑭᓗᐊᕐᒧᑦ. ᑕᐃᒪ ᐃᒥᓕᕆᔾᔪᑎᒧᑦ ᐊᒻᒪᓗ 

ᐱᖁᑎᕐᔪᐊᖏᑦ ᓴᓂᑭᓗᐊᕐᒧᑦ ᐸᕐᓇᐅᑎᖓ 2021-

2022 ᐸᕐᓇᒍᑎᖓᓄᑦ ᐊᕐᕌᒍᒧᑦ.  

 

ᐸᕐᓇᐅᑎᖓ ᑐᓂᔭᐅᓚᐅᖅᑐᖅ ᑖᒃᑯᐊ 

ᐃᓯᐊᕿᒑᖓᑕ ᑲᓇᑕᒥ ᐱᖁᑎᕐᔪᐊᓄᑦ 

ᑮᓇᐅᔭᖃᖅᑎᑦᑎᓂᕐᒧᑦ. ᑕᐃᒪᐃᓛᒃ ᐸᕐᓇᓐᓂᖓ 

ᐱᔭᕇᖅᐸᑦ ᑕᐃᒪ ᑐᒃᓯᕋᐅᓯᐅᕐᓂᐊᖅᑐᒍᑦ 

ᐱᖁᑎᕐᔪᐊᓕᕆᔨᒃᑯᓐᓄᑦ ᑲᓇᑕᒥ 

ᑎᑎᕋᐅᔭᖅᑕᐅᓂᖓᓄᑦ ᓴᓇᔭᐅᓂᖓᓄᓪᓗ 

ᑮᓇᐅᔭᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓯᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕋᒻᐳᑦ.  

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ ᐅᖃᐅᓯᖏᓐᓄᑦ. ᐅᖃᖅᑏ, 

ᑕᐃᓐᓇ ᐃᒥᕐᒥᒃ ᐃᓱᒫᓗᓐᓇᖅ ᐊᕐᕌᒍᓂᒃ 

ᑎᓴᒪᐅᓗᐊᖅᑐᓂᒃ ᑕᐃᒪ ᒥᓂᔅᑕᖃᐃ 

ᐅᖃᕆᐊᕈᓐᓇᖅᐳᖅ ᖃᖓᒃᑯᑦ 

ᐱᔭᕇᖅᑕᐅᓂᐊᕐᒪᖔᖅ ᓴᓇᔭᐅᓗᓂᓗ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ (ᑐᓵᔨᑎᒍᑦ) 

ᓄᓇᓕᓐᓄᓪᓗ ᒐᕙᒪᒃᑯᓐᓄᓪᓗ (ᑐᓵᔨᑎᒎᕈᓐᓃᖅᑐᖅ) 

ᐊᒻᒪ ᐱᔨᑦᓯᕋᖅᑎᓄᓪᓗ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐄ, ᐸᕐᓇᒃᑕᐅᓂᖓ 

ᐱᔭᕇᖅᑕᐅᓚᐅᖅᑐᖅ ᒪᐃ 2019-ᖑᑎᓪᓗᒍ ᐊᒻᒪᓗ 

ᐱᔾᔪᑎᖏᑦ ᐱᕙᒌᔭᖅᑕᐅᓂᐊᖅᑐᑦ ᐊᕐᕌᒍᒧᑦ 2021-

2022-ᒧᑦ ᐊᒻᒪᓗ ᑎᑎᕋᐅᔭᖅᑕᐅᓂᖓ 

ᓴᓇᔭᐅᓂᖓᓗ ᐃᒥᓕᕆᕝᕕᒃ ᐅᓪᓗᒥᒧᑦ ᓱᓕ 

ᐋᖅᑭᒃᑕᐅᓚᐅᓐᖏᒻᒪᑦ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ; ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ 

ᐃᓚᒋᐊᕈᑎ ᐊᐱᖅᑯᑎᖕᓄᑦ ᑭᖑᓪᓕᖅᐹᕐᓗ, ᒥᔅᑕ 

ᕋᒻᐳᑦ.  

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒥᓂᔅᑕ ᐅᖃᖅᑲᐅᒻᒪᑦ ᑮᓇᐅ ᑖᒃᑯᐊ 

ᐃᓯᐊᕿᓂᕐᓗᖃᓐᖏᑦᑐᒥᒃ ᑮᓇᐅᔭᕐᓂᒃ ᒥᓂᔅᑕᐃ 

ᐅᖃᐅᑎᒋᐊᕈᓐᓇᖅᐸ ᑮᓇᐅᔭᓂᒃ ᑕᐃᑲᓐᖓᑦ 

ᐱᓚᐅᖅᐸᑦ ᓴᓂᑭᓗᐊᕐᒧᑦ ᑐᕌᖓᔪᓂᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᑕᐃᒪ ᓈᓴᐅᑎᓕᒃ ᑖᓐᓇ ᑕᐃᒪᓕ 

ᐃᓯᐊᕿᓂᕐᓗᖔᖅᑐᒥᒃ ᐱᖁᑎᕐᔪᐊᓄᑦ 

ᒐᕙᒪᑐᖃᒃᑯᑦ 75%-ᖓᓂᒃ ᐊᑭᓖᓲᑦ ᓄᓇᕗᑦ 

ᒐᕙᒪᒃᑯᖏᑦ 25%-ᒥ ᐊᑭᓖᓪᓗᑎᒃ. ᑭᓯᐊᓂ 

ᓈᓴᐅᑎᓪᓚᑦᑖᖓ ᐱᓯᒪᓐᖏᓐᓇᒃᑯ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᓐᓇᖓᓄᑦ ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ.  

 

ᐊᐱᖅᑯᑦ 1252 - 5(2): ᐃᓐᓇᑐᖃᑦᑎᓐᓂᒃ 

ᑲᒪᒋᐊᕋᓲᑕᐅᓂᖏᑦ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᖃᖅᑎᑦᓯᔩ ᒥᓂᔅᑕ 

ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐊᐱᖅᓱᕈᐊᖅᖢᒍ 

ᓂᓪᓕᖅᐳᖓ.  

 

ᐅᖃᖅᑎᑦᓯᔩ ᑕᐃᒪ ᑎᑎᖅᑲᒃᑯᑦ 

ᐊᐱᖅᓱᓚᐅᖅᓯᒪᒐᒃᑯ ᒥᓂᔅᑑᓚᐅᖅᓯᒪᔪᖅ ᓅᕙᐃᕙ 

5-ᖑᑎᓪᓗᒍ 2020. ᑖᓐᓇ ᓈᓴᐅᑎᖃᖅᖢᓂ 

ᐊᐱᖅᑯᑎᒋᓚᐅᒐᒃᑲ 81-5(2). ᑖᒃᑯᐊ 

ᐋᓐᓂᐊᑦᑕᐃᓕᑎᑦᓯᔨᒃᑯᑦ ᑭᐅᔾᔪᑎᒋᓚᐅᒐᐃᑦ 

ᐊᐱᖅᓲᑎᒋᓱᐊᕋᒃᑭᑦ. 

ᓯᕗᓪᓕᖅᐹᒥᒃ ᐊᐱᖅᓱᑎᒃᓴᖃᖅᐳᖓ ᐆᒥᖓ. 

(ᑐᓵᔨᑎᒍᑦ) ᑖᒃᑯᐊ ᐱᓕᕆᕝᕕᐅᔪᑦ ᑭᐅᔾᔪᑎᖏᑦ 

ᐊᐱᖅᑯᑦ 3-ᒧᑦ, ᐃᒪᐃᒃᑑᒻᒪᑦ, “ᓄᓇᕗᑦ ᒐᕙᒪᒃᑯᑦ 

ᐋᖅᑭᒃᓯᓚᐅᕐᒪᑦ ᑖᒃᑯᐊ 24-ᓂᒃ ᐃᓪᓗᐃᑦ ᒪᕐᕉᓐᓂᒃ 

ᐃᓪᓗᕐᔪᐊᓂᒃ 12 ᑖᒃᑯᐊ ᒥᑭᓛᖑᒐᔭᖅᑐᖅ 

ᐊᐅᓚᑕᐅᓗᓂ ᑮᓇᐅᔭᖅᑐᓗᐊᓐᖏᓐᓂᖅᓴᐅᓗᓂ 

ᐊᒻᒪᓗ ᐃᖅᑲᓇᐃᖅᑎᖃᑦᑎᐊᕐᓗᓂ. ᑖᒃᑯᐊ 

ᐊᖏᓂᖏᓪᓗ ᐃᓱᒪᒋᓪᓗᒋᑦ.”  

 

ᒥᓂᔅᑕᖃᐃ ᑐᑭᓯᓇᖅᓯᑎᑦᑎᒋᐊᕈᓐᓇᖅᐸ ᖃᓄᖅ 

ᖃᓄᖅ ᒥᑭᓛᖑᔪᓐᓇᕐᓂᖓ ᐋᖅᑭᑦᑕᐅᓂᖅ 24-ᓂᒃ 

ᐃᓪᓕᓕᒃ. ᖃᓄᖅ ᒥᑭᓛᖏᔭᕆᐊᖃᖅᑕᖓᓂᒃ 

ᐃᓐᓇᒃᑯᕕᑦ ᖃᓄᖅ ᐊᒃᑐᖅᓯᓱᖑᕙᑦ ᒫᓐᓇᐅᔪᖅ 

ᐃᒡᓗᕐᔪᐊᓂᒃ. ᐱᖃᓯᐅᑎᓗᒍ ᐊᕐᕕᐊᓂ ᐃᓐᓇᕐᓄᑦ 

ᐊᖏᕐᕋᕆᔭᐅᔪᑦ 24-ᖑᓐᖏᑦᑐᓂᒃ ᐃᓪᓕᖃᕐᒪᑦ, 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᔭᒋᔭᕋ 

ᐊᐱᖅᑯᑎᖕᓄᑦ. ᑖᓐᓇ ᖃᓄᖅ ᐊᒃᑐᖅᓯᒐᔭᖅᐸ 

ᐊᕐᕕᐊᓂ ᐅᖃᖅᑏ ᐃᒡᓗᕐᔪᐊᖅ ᓴᓇᔭᐅᓚᐅᖅᓯᒪᒻᒪᑦ 

ᒪᑯᐊ ᒪᓕᒐᖏᑦ ᐋᖅᑭᒃᓯᒪᑎᓐᓇᒋᑦ 

ᐊᒃᑐᖅᓯᓂᕐᓗᒃᑲᔭᓐᖏᑦᑐᖅ ᒫᓐᓇ ᓄᑖᕐᒥᒃ 

ᐊᑐᕆᐊᖃᓕᖅ ᒪᓕᒋᐊᖃᓕᖅᑕᑎᓐᓂᒃ.  

ᑕᐃᓐᓇ ᒪᑭᒪᑎᓐᓂᐊᖅᑕᕗᑦ ᓱᓕ ᐊᒻᒪᓗ 

ᐊᑐᖅᑕᐅᖏᓐᓇᕐᓂᐊᖅᑐᓂ. ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐅᖃᖅᑎᑦᓯᔩ, ᒪ’ᓇ ᒥᓂᔅᑕ. (ᑐᓵᔨᑎᒍᑦ) 

ᐊᐱᖅᑯᑎᒃᑲᓐᓂᕆᓕᕐᒥᔭᕋ ᑭᐅᔾᔪᑎᖓᓂᒃ, ᐊᐱᖅᑯᑦ 

1-C-ᒧᑦ ᑖᓐᓇ ᐱᔾᔪᑎᖃᓚᐅᖅᑐᖅ ᑖᒃᑯᐊ 

ᐃᓖᔮᕐᓂᒃ ᐸᖅᑭᑦᓯᐅᔭᕆᐊᖃᖅᑐᑦ ᐱᓕᕆᕝᕕᐅᑉ 

ᑭᐅᔾᔪᑎᒃᑲᓐᓂᖓ ᐅᖃᖅᓯᒪᒻᒪᑦ ᐅᓪᓗᒥᒧᑦ ᑖᓐᓇ 

ᐱᔭᒃᓴᓪᓚᑦᑖᖓᑦ ᑖᒃᑯᐊ 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᖅᑭᔅᓯᔨᐅᔭᕆᐊᓕᒃ ᐋᖅᑭᒃᑕᐅᓪᓚᑦᑖᖅᓯᒪᓐᖏᒻᒪᑦ 

ᓱᓕ ᓄᓇᕗᒥ ᑭᓯᐊᓂᓕ ᐋᓐᓂᐊᖃᕐᓇᓐᖏᑦᑐᓕᕆᔨ 

ᐱᔪᓐᓇᕐᓂᓗᐊᒥᒃ ᐃᓚᔮᖏᓐᓂᒃ ᐃᓚᐅᓗᑎᒃ 

ᐸᖅᑭᑦᓯᔨᖏᓐᓂᒡᓗ ᐃᓚᐅᑎᒃᓯᓇᓱᖃᑦᑕᖅᑐᖅ.  

 

ᐊᐱᖅᑯᑎᒃᑲᓐᓂᕋᓕ ᐱᓕᕆᕝᕕᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᖅᑭᒃᓯᓂᐊᖅᐸ 

ᐱᔭᒃᓴᖏᓐᓂᒃ ᐸᖅᑭᔨᐅᓪᓚᕆᒋᐊᖃᑦᑐᓄᑦ 

ᐋᑐᑎᖃᖅᑎᓪᓗᒍ ᐃᓐᓇᕐᓄᑦ ᐊᖏᕐᕋᕆᔭᐅᔪᓄᑦ 

ᓄᓇᕗᒻᒥ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑐᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᕋ ᐊᐱᖅᓱᕐᓂᕆᔭᖓ 

ᒪᓕᒐᓕᐅᖅᑎᐅᖃᑎᒐ. ᐅᖃᖅᑏ, ᐅᖃᓚᐅᕋᒪ ᑕᐃᒪ 

ᑕᒫᓂ ᐅᑭᐅᒥ ᑲᑎᒪᕐᔪᐊᕐᓂᑦᑎᓐᓂ ᐱᓕᕆᕝᕕᒃᐳᑦ 

ᑕᑯᓇᕐᒪᑕ ᖃᓄᖅ ᐸᖅᑭᒻᒪᖔᑦᑎᒍ ᐃᓐᓇᐃᑦ 

ᓄᓇᕗᒻᒥ. ᐊᒻᒪᓗ ᑲᑎᖅᓱᐃᓂᐊᕋᑦᑕ 

ᖃᐅᔨᓴᕐᓂᐅᔪᒥᒃ ᖃᓄᖅ ᐱᐅᓂᖅᐹᒥᒃ 

ᐱᔨᑦᓯᖅᑕᐅᓂᕐᒥᒃ ᓄᓇᕗᒻᒥᐅᓄᑦ. ᓄᓇᕗᒻᒥᐅᑦ 

ᐱᔨᑦᑎᕋᓕᕌᖓᑕ ᓄᓇᕗᒻᒥ ᐅᖓᑖᓅᕆᐊᖃᖅᑰᕐᒪᑦ 

ᐃᓐᓇᒃᑯᕖᑦ, ᐃᓐᓇᕐᓂᒃ ᐸᖅᑭᓂᕐᒧᑦ. ᐊᒻᒪᓗ 

ᐊᖏᕐᕋᒥ ᐸᖅᑭᒃᓯᓂᖅ ᐃᓐᓇᕐᓂᓪᓗ ᐸᖅᑭᒃᓯᔩᑦ 

ᑖᒃᑯᐊ ᐱᐅᔪᒻᒪᕆᐅᖅᑰᕐᒪᑕ ᐊᑐᕈᓐᓇᕐᓗᑎᒍ. ᑖᑯᐊ 

ᐊᑐᐊᖅᐸᓪᓕᐊᑎᓪᓗᑎᒍ ᐅᖃᖅᑏ ᐃᓱᓇᖅᑐᖅ 

ᑕᐃᒪᐃᑦᑐᑦ ᓇᓗᓇᐃᔭᐃᖅᑕᐅᓂᐊᕐᒪᑕ 

ᑲᒪᒋᔭᐅᓗᑎᓪᓗ ᐅᓂᒃᑳᑦ. ᓂᕆᐅᑦᑎᐊᖅᐳᖓ 

ᑖᒃᑯᐊ ᒪᓕᒐᓕᐅᖅᑎᐅᖃᑎᓐᓂᒃ 

ᐅᖃᐅᔾᔭᐅᖃᑦᑕᕐᓂᐊᕐᓂᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐅᖃᖅᑎᑦᓯᔩ, ᒪ’ᓇ ᒥᓂᔅᑕ. (ᑐᓵᔨᑎᒍᑦ) 

ᑭᖑᓪᓕᖅᐹᖅ ᐊᐱᖅᑯᑎᒐ ᐱᓪᓗᒍ ᐊᐱᖅᑯᑦ 5-ᒧᑦ 

ᑭᐅᔾᔪᑎᖓᓂᒃ. ᑕᐅᓇᓂ ᐊᑖᓂ 

ᐊᐱᖅᑯᑦ 5-ᒥ ᑭᐅᔾᔪᑎᖓᑦ ᐊᕐᕕᐊᑦ ᐊᒻᒪᓗ 

ᐃᖃᓗᓐᓂ ᐃᓐᓇᒃᑯᕕᑦ, ᐅᑕᖅᑭᒻᒪᑕ 

ᓄᑖᓐᖑᖅᑎᑕᐅᓂᐊᕐᓂᕐᒥᓂᒃ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐅᔾᔨᕆᔭᕋᓗᐊᕋ 

ᐃᒡᓗᓕᕆᔨᕐᔪᐊᒃᑯᑦ ᐊᑖᓃᑦᑑᒐᓗᐊᖅ ᑭᓯᐊᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓇᐅᖅᓯᖅᑐᖅᑎᐅᒻᒪᑕ 

ᐊᐅᓚᓂᖏᓐᓂᒃ ᑳᓐᑐᕌᒃ-ᖃᖅᑎᑦᑎᓪᓗᑎᒃ. ᐊᐱᖅᑯᑦ 

ᓈᒻᒪᖅᑰᒻᒪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒧᑦ.  

 

ᐅᖃᖅᑏ, ᑕᐃᒃᑯᐊ ᓄᑖᓐᖑᖅᑎᑕᐅᓂᐊᕐᓂᕐᒥᒃ 

ᐅᑕᖅᑭᓂᖏᑦ ᑕᐃᒪᐃᓕᖓᓕᕐᒪᑦ ᐊᑯᓂᑲᓪᓚᒃ. 

ᐃᒪᓐᓇ ᐊᑯᓂᐅ ᑕᐃᒫ ᐊᐱᖅᑯᑎᕕᓂᖅ ᒫᓐᓇ 

ᓯᕗᓕᖅᑎᒋᓕᖅᑕᑎᓐᓂᒃ 

ᒪᓕᒐᓕᐅᖅᑎᑐᐃᓐᓇᐅᓪᓗᓂ. ᖃᖓ 

ᓄᑖᓐᖑᖅᑎᑕᐅᓂᐊᕐᒪᖔᑕ ᐊᐱᕆᓪᓗᓂ. ᒥᓂᔅᑕ 

ᖃᐅᔨᒪᔭᖓᓂᓖ ᖃᓄᖅ ᐊᑯᓂᐅᑎᒋᔪᖅ ᑖᓐᓇ 

ᐊᕐᕕᐊᑦ ᐃᓐᓇᒃᑯᕕ ᐅᑕᖅᑭᓯᒪᓕᖅᐹ ᑖᒃᑯᓂᖓ 

ᓄᑖᓐᖑᖅᑎᑕᐅᓂᐊᖑᕐᓂᖓᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑐᐃᓕᓂᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᕈᒪᓪᓗᖓ 

ᖁᔭᒋᓗᒍ ᒪᓕᒐᓕᐅᖅᑎ ᐃᓗᓕᑯᓘᔭᖏᓐᓂᒃ ᑖᒃᑯᐊ 

ᑎᑎᕋᖅᓯᒪᔪᑦ ᐱᓯᒪᓐᖏᓐᓇᒃᑭᑦ ᖁᔭᒋᑦᑎᐊᖅᐸᕋ.  

 

ᐊᑯᓂᐅᓗᐊᖅᑐᖅ ᐊᑯᓂᓗᐊᖅᑐᕆᓛᒃ 

ᐃᖅᑲᐅᒪᑦᑎᐊᕈᒪ ᐊᕐᕌᒍ 15-ᖑᓗᐊᓕᕐᒪᑕ. 

ᑕᐃᒪᓐᓇᐸᓗᖃᐃ ᕿᓚᒥᐅᓂᖅᓴᐅᒐᓗᐊᖅ 

ᐊᑯᓂᑲᓪᓚᐅᓕᖅᑐᖅ ᐅᖃᖅᑏ. ᑕᐃᒪ 

ᐃᖅᑲᐅᒪᑦᑎᐊᖅᑐᑦᓴᐅᖏᒻᒪᑦ ᑭᓯᐊᓂ 

ᐊᑯᓂᐅᓗᐊᖅᓯᒪᑐᖅ ᐅᖃᖅᑏ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᓂᐊᖁᓐᖒᒧᑦ, ᒥᔅ ᐊᕐᓇᒃᑲᒃ.  

ᐊᐱᖅᑯᑦ 1253 - 5(2): ᐱᔪᒪᓃᑦ 

ᑐᑭᓯᐅᒪᔾᔪᑎᒃᓴᓂᒃ ᒐᕙᒪᒥᑦ 

ᑲᓐᖑᓇᖅᑎᑕᐅᓂᖏᑕᓗ ᓴᓇᔨᑦ (ᐊᕐᓇᒃᑲᖅ) 

 

ᐊᕐᓇᒃᑲᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᒃᓴᑯᑦ. 

(ᑐᓵᔨᑎᒍᑦ) ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑐᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. ᐅᓐᓄᓴᒃᑯᑦ 

ᓯᕗᓕᖅᑏ.  

 

ᐃᑉᐸᒃᓴᖅ ᑲᑎᒪᕐᔪᐊᖅᑎᓪᓗᒍ ᒪᓕᒐᓕᐅᕐᕕᒻᒥ 

ᐱᖁᔨᕗᖔᕈᑎᑦ ᖃᔅᓯᑲᓪᓚᐃᑦ 

ᖄᖏᖅᑎᑕᐅᕋᑖᓚᐅᕐᖓᑕ ᓄᓇᕗᒻᒥ ᕼᐋᒪᓚᐃᑦ 

ᑲᑐᔾᔨᖃᑎᒌᖏᓐᓂᒃ ᓴᖅᑭᑕᐅᓚᐅᕐᒪᑕ 

ᒪᓕᒐᓕᐅᕐᕕᒻᒧᑦ.  

ᑕᐃᒪᓕ 9-ᓂᒃ ᐱᖁᔨᕗᖔᕈᑎᓂᒃ ᑕᐃᓐᓇ 

ᓄᑖᖑᓛᖅ ᐅᕙᑦᑎᓐᓄᑦ ᑐᓴᑦᑎᑦᓯᔾᔪᑕᐅᓚᐅᕐᒪᑕ 

ᐱᐅᒋᓚᐅᕋᒃᑯ.  

 

ᐅᖃᖅᑏ, ᑖᒃᑯᐊ ᐱᖁᔨᕗᖔᕈᑏᑦ ᐃᓚᖏᑦ 

ᐱᔾᔪᑐᖃᓚᐅᖅᑐᑦ ᑖᒃᑯᐊ ᐊᑐᐃᓐᓇᖃᕐᓂᕐᒧᑦ 

ᑐᓴᐅᒪᔾᔪᑎᓂᒃ ᑲᓐᖑᓇᖅᑐᓂᒃ ᓴᐳᒻᒥᔭᐅᓂᖅ 

ᐊᑐᐊᒐᖅ ᓄᓇᕗᒻᒥ ᕼᐋᒻᒪᓚᐅᔪᓄᑦ. ᒥᓂᔅᑕ ᑕᐃᒪ 

ᐃᖅᑲᐅᒪᒻᒪᑦ ᑕᐃᒪ ᐋᖅᑭᒋᐊᕈᑎᖏᑦ 

ᖄᖏᖅᑎᑕᐅᓚᐅᕐᒪᑕ ᒪᓕᒐᓕᐅᖅᑎᐅᓚᐅᖅᑐᓂᒃ 

ᑕᒪᒃᑯᐊ ᕼᐋᒻᒪᓚᐃᑦ ᐅᖃᐅᓯᕆᓯᒪᖁᔨᔪᑦ ᒪᓕᒐᐅᑉ 

ᐃᓗᐊᓂ ᐊᒻᒪᓗ ᐱᓕᕆᕝᕕᖓ ᑲᒪᒋᔭᖃᕐᒪᑦ 

ᑐᑭᒧᐊᑦᑎᑦᑎᔨᐅᓪᓗᑎᒃ ᒐᕙᒪᒃᑯᑦ 

ᐊᐅᓚᑦᑎᔨᖏᓐᓂᒃ ᑖᒃᑯᓂᖓ.  

 

ᐅᖃᖅᑏ, ᑖᒃᑯᐊ ᐱᖁᕗᖔᕈᑦ ᖄᖏᖅᑎᑕᐅᔪᑦ 

ᓄᓇᕗᑦ ᓄᓇᓖᑦ ᑲᑐᔾᔨᖃᑎᒌᖏᑦᑕ 

ᐅᖃᖅᓯᒪᓚᐅᕐᒪᑦ ᐱᕙᓪᓕᐊᓯᒫᕐᔪᑐᐃᓐᓇᕐᒪᑕᒎᖅ 

ᓴᖅᑮᓂᖅ ᓱᓇ ᐱᓕᒻᒪᒃᓴᓂᖅ ᐃᓕᓐᓂᐊᕈᑎᒃᓴᓂᒃ 

ᕼᐋᒻᒪᓚᒃᑯᑦ ᑲᒪᒋᔭᕆᐊᖃᖅᑕᒥᓂᒃ ᓄᑖᓂᒃ 

ᑲᒪᔪᓐᓇᖁᓪᓗᒋᑦ. ᒥᓂᔅᑕ ᐅᖃᕈᓐᓇᖅᐹ 

ᖃᓄᓪᓚᑦᑖᖅ ᐱᓕᕆᓯᒪᓕᕐᒪᖔᖅ ᐱᓕᕆᕝᕕᖓᑦ 

ᑖᔅᓱᒥᖓ ᐋᖅᑭᒃᓯᓇᓱᒃᓱᑎᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

(ᑐᓵᔨᑎᒍᑦ) ᒥᓂᔅᑕᐅᔪᖅ ᒐᕙᒪᓕᕆᔨᒃᑯᓐᓄᑦ, ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᖃᑎᒋᓯᒪᓕᖅᑕᕗᑦ ᓄᓇᓖᑦ. 

ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ ᐊᒻᒪᓗ ᑖᒃᑯᐊ 

ᒐᕙᒪᒃᑯᓐᓂᒃ ᐱᔨᑦᓯᖅᑐᓕᕆᔨᒃᑯᑦ. ᑕᐃᓐᓇ ᒪᓕᒐᖅ 

ᐊᑐᖅᑕᐅᕌᖓᑦ ᓄᓇᓕᓐᓄᑦ, ᑖᒃᑯᐊ 

ᐃᓕᓴᖅᓯᒪᖁᓲᕆᔭᕗᑦ ᑲᔪᓯᓇᓱᒃᓱᓂᓗ ᑕᒪᓐᓇ. 

ᐅᖃᖅᑏ, ᑖᒃᑯᐊ ᓄᓇᓖᑦ ᑲᑐᔾᔨᖃᑎᒌᖏᑦ 

ᐋᖅᑭᑦᓱᐃᓚᐅᖅᓯᒪᒻᒪᑕ ᑖᒃᑯᐊ ᑐᓴᕋᑦᓴᓂᒃ 

ᑲᓐᖑᓇᖅᑐᓄᑦ, ᑐᓴᕋᑦᓴᓄᓪᓗ ᒪᓕᒐᕋᓛᓂᒃ 

ᑎᑎᕋᖅᓯᒪᓪᓗᑎᒃ ᑭᓯᐊᓂ ᑲᔪᓯᓯᒪᖏᒻᒪᔾᔪᒃ 

ᒪᓕᒐᕋᓚᓕᐊᖑᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅ ᐊᕐᓇᒃᑲᒃ.  

 

ᐊᕐᓇᒃᑲᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐊᐅᓚᔨᔪᑦᓴᐅᒻᒪᑦ 

ᓇᓗᓇᓐᖏᑦᓯᐊᓚᐅᖅᓯᒪᒻᒪᑦ ᓯᕗᓂᐊᓂ 

ᑲᑎᒪᖃᖅᑎᓪᓗᑕ ᓄᓇᓖᑦ ᑖᒃᑯᓄᖓ ᒪᓕᒐᕐᒧᑦ 

ᑐᕌᔾᔮᖏᒻᒪᑕ ᑲᓐᖑᓇᖅᑐᓄᑦ ᒪᓕᒐᕐᒧᑦ. ᑭᓯᐊᓂ, 

ᓇᓪᓕᖅᐸᑦ ᑲᒪᒋᔪᓐᓇᖅᓯᒍᓐᓇᖅᓯᑉᐸᑕ ᑭᓯᐊᓂ. 

ᒥᓂᔅᑕᐅᔪᖅ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑲ 

ᒐᕙᒪᒃᑯᑦ ᖃᖓᒃᑯᑦ ᓄᓇᓖᑦ ᑎᒥᖁᑕᐅᓂᖏᓐᓂᒃ 

ᑭᒃᑯᓕᒫᓄᑦ ᑖᑦᓱᒪ ᒪᓕᒐᐅᑉ ᐊᑖᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᒐᕙᒪᓕᕆᔨᒃᑯᓐᓄᑦ, ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐅᖃᓵᕐᒪᑦ ᒪᓕᒐᓕᐅᖅᑎ ᓄᓇᓖᑦ 

ᐅᐸᓗᖓᐃᖅᓯᒪᓕᕈᑎᒃ ᑭᓯᐊᓂ 

ᒪᓕᒍᓐᓇᑦᑎᐊᓕᕈᑎᒃ ᓇᕝᕚᕈᓐᓇᕐᓂᕐᒥᒃ 

ᑲᓐᖑᓇᖅᑐᓄᑦ ᒪᓕᒐᕐᒥᒃ ᐊᑐᓕᖅᑎᑕᐅᔾᔮᖏᑦᑐᑦ 

ᐱᓕᕆᖃᑎᒋᓂᐊᖅᑕᕗᑦ 

ᐱᔪᓐᓇᖅᓯᑎᕚᓪᓕᖁᓪᓗᒋᑦ. ᐱᔪᓐᓇᖅᓯᓕᕈᑎᒃ 

ᑖᒃᑯᐊᓗ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ 

ᐱᒍᓐᓇᕐᓂᕋᓕᕈᑎᒃ ᓇᓪᓕᕈᒫᖅᐳᖅ ᑕᐃᑲᓂ 

ᐅᓪᓗᖅ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᖑᓪᓕᖅᐹᖅ 

ᐊᐱᖅᑯᑎᓐᓄᑦ, ᒥᔅ ᐊᕐᓇᒃᑲᒃ.  

 

ᐊᕐᓇᒃᑲᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᐅᒡᒐᓂᐊᖏᑦᑎᐊᖅᑖ ᑖᓐᓇ.  

 

ᒥᓂᔅᑕ ᐊᐅᓚᔨᔪᑦᓴᐅᒻᒪᑦ ᐋᖅᑭᒋᐊᖅᑕᐅᔪᒻᒥᒻᒪᑦ 

ᑐᓴᕋᑦᓴᓄᑦ ᑲᓐᖑᓇᖅᑐᓂᓗ ᒪᓕᒐᕐᒥᒃ 

ᑲᔪᓯᑎᑕᐅᔪᔪᖅ ᓯᕗᓂᐊᓂ ᒪᓕᒐᓕᐅᕐᕕᒻᒥ. 

ᐊᑐᐃᓐᓇᖃᕐᓂᖅᓴᐅᒋᐊᖃᓚᐅᕐᒪᑕ 

ᓴᖅᑮᓯᒪᓂᖅᓴᐅᓗᑎᒃ ᑕᒪᒃᑯᐊ ᐊᑭᓕᖅᑕᐅᕙᑦᑐᑦ 

ᐱᔨᑦᓯᖅ ᑭᒃᑯᓕᒫᓄᑦ ᐱᔨᑦᓯᕐᕕᐅᔪᓂ ᐃᓚᖏᑦ 

ᑲᓇᑕᒥ ᐅᖃᖅᑕᐅᓲᖑᔪᖅ. ᐅᓪᓗᒥᒧᑦ ᑎᑭᑦᑐᒍ 

ᖃᓄᖅ ᐱᕙᓪᓕᐊᓯᒪᑎᒋᕕᓯ? ᖁᔭᓐᓇᒦᒃ. 

  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐱᔭᕆᐊᑭᑦᑐᑯᓘᔮᖅᑑᒐᓗᐊᖅ ᓲᕐᓗ 

ᐃᒪᓐᓇ ᑮᓇᐅᔭᓕᐅᖅᑐᖃᖅᐸᑦ, ᐊᓪᓚᑕᐅᓲᖑᒻᒥᔪᑦ 

ᐊᑎᖓ ᖃᓄᕐᓗ ᑮᓇᐅᔾᔭᑦᓴᖅᑎᒋᒻᒪᖔᑕ, ᑭᓯᐊᓂ 

ᐱᔭᕆᑐᓂᖅᓴᐅᒻᒪᑦ.  

 

ᒐᕙᒪᐅᓪᓗᑕ ᑮᓇᐅᔾᔭᑦᓵᓂᒃ ᐅᑭᐅᖅᑕᖅᑐᖅᓯᐅᑎᒧᑦ 

ᐃᒡᓗᒧᓪᓗ 

ᐃᑲᔫᓯᐊᖅᑎᑦᓯᓲᖑᓪᓗᑕ ᐃᓪᓗᒧᓪᓗ ᐊᒻᒪᓗ 

ᐃᓚᖏᓪᓗ ᑮᓇᐅᔾᔭᔅᓵᖓᓄᐊᖅᑐᑦ ᐱᓲᖑᕙᑦ, 

ᐊᐱᖅᑯᑦ. ᐊᓯᖏᓪᓗ ᐃᑲᔫᑎᖃᕆᐊᖃᖅᐸᑦ ᓱᓕ 

ᐱᓕᕆᐊᕆᔭᕗᑦ.  

 

ᒫᓐᓇᐅᔪᕐᓕ ᑭᓪᓕᓕᐅᖅᓯᒪᓐᖏᑦᑐᒍᑦ ᐅᓪᓗᖓᓂᒃ 

ᖃᖓᒃᑯᑦ. ᖃᖓᒃᑯᑦ ᓇᓪᓕᐅᕈᒫᕐᒪᖔᑦ 

ᐱᓕᕆᐊᕇᓐᓇᖅᑕᕗᑦ ᐊᒻᒪᓗ ᑕᒪᑦᓱᒧᖓ 

ᑲᑦᓱᖓᐃᖅᓯᒪᑦᓯᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᖃᐃᕐᓂᖅ.  

 

ᐊᐱᖅᑯᑦ 1254 - 5(2): ᐃᑭᐊᖅᑭᕕᒃᑯᑦ 

ᑮᓇᐅᔭᖅᑖᕈᑎᑦ ᐊᒻᒪ ᓂᕿᑖᕈᑎᒧᑦ 

ᐃᑲᔫᓯᐊᖅᑕᖅᑐᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 

ᐊᒥᑦᑐᕐᒥᐅᑕᐅᖃᑎᒃᑲ, ᓄᓇᕗᒻᒥᐅᓪᓗ. 

ᐅᖃᖅᑎᑦᑎᔩ, ᐊᐱᖅᑯᑎᒐᓕ ᑐᕌᖅᑎᑦᑐᒪᕙᕋ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐅᑎᕆᐊᕌᓪᓚᒡᓚᖓᐃᑦ.  

 

>>ᐃᒡᓚᖅᑐᑦ 

 

ᐅᖃᖅᑏ, ᒪᓐᓇ ᐃᓱᒫᓘᑕᐅᖃᑦᑕᕐᒪᑦ ᐃᓛᒃ 

ᐃᓱᒫᓘᑕᐅᖃᑦᑕᖏᑦᑑᒐᓗᐊᖅ ᖃᓄᖅᑐᕐᖑᓇ 

ᐅᖃᓚᐅᕐᓚᒍ. ᑮᓇᐅᔭᒃᑯᕕᖃᖅᑐᐃᑦ ᒪᑯᐊ. 

ᑮᓇᐅᔭᒃᑯᖏᓐᓂᒃ ᐊᐱᖅᓲᑕᐅᖃᑦᑕᕐᒪᑕ.  

 

(ᑐᓵᔨᑎᒍᑦ) ᑕᒪᒃᑯᐊ ᐃᑲᔫᓯᐊᖅᑖᖅᐸᑦᑐᑦ 

ᐃᓄᓕᕆᓯᐊᖅᐸᑦᑐᑦ ᐊᐱᕆᔭᐅᕙᒻᒪᑕ 

ᑮᓇᐅᔭᒃᑯᕕᒥᓂᒃ ᐅᓪᓗᒥᓗ ᖃᕆᑕᐅᔭᒃᑯᑦ 

ᓇᓕᐊᓐᓄᕋᖅᑎᑦᓯᓲᖑᒻᒪᑕ ᐃᓚᒥᓄᑦ. ᓲᕐᓗ 

ᓴᓂᕋᔭᒻᒥ ᐃᓚᓐᓇᕆᔭᐅᔪᖅ ᓇᒥ ᐃᓚᒋᔭᒥᓄᑦ 

ᓄᓇᕗᒻᒥ ᐆᑦᑑᑎᒋᓗᒍ. 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓄᓕᕆᔨᒃᑯᑦ ᐃᓱᒪᒃᓴᖅᓯᐅᓲᖑᕙᑦ ᑖᒃᑯᐊ 

ᖃᕆᑕᐅᔭᑎᒍᑦ ᓅᑎᕆᕙᓐᓂᒃ ᑮᓇᐅᔾᔭᑦᓵᖅᑐᑎᑑᑦ 

ᑕᐅᑐᒃᑕᐅᓲᖑᕙ ᐃᖅᑲᓇᐃᔮᖃᓐᖏᑎᓪᓗᒋᑦ. 

ᑮᓇᐅᔭᖅᑖᖅ ᐋᒡᒑᖅᑕᐅᒍᑎᒋᓕᖅᓱᒍ. 

ᑮᓇᐅᔭᓕᐅᕐᓂᕋᖅᑕᐅᕙᒃᑲᒥᒃ. ᖁᔭᓐᓇᒦᒃ. 

ᐅᖃᖅᑎᑦᓯᔩ.  

 

ᐅᖃᖅᑎ: ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, ᒥᔅ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᑖᑦᓱᒧᖓ 

ᐊᐱᖅᓲᑎᑦᓴᖃᕋᕕᑦ. ᐅᒡᒍᓇᖅᑑᒐᓗᐊᑦ ᑕᐃᒃᑯᐊ 

ᑮᓇᐅᔭᖃᐅᑏᑦ ᐃᓗᐊᓂ ᖃᐅᔨᓴᐅᑏᑦ 

ᑎᑎᖅᓯᒪᑉᐸᑕ ᑮᓇᐅᔭᓖᑦ ᐃᓗᐊᓂ. ᑕᐃᓐᓇ 

ᐊᑐᖅᑕᐅᕙᑦᑐᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑏ. 

ᑭᐅᓗᐊᓐᖏᒃᑲᓗᐊᖅᖢᓂᖓ. ᖃᓄᕐᓕ ᑕᐃᒪ 

ᓇᒧᓐᖓᐅᖃᑦᑕ... ᖃᓄᖅ ᐱᑎᑕᐅᓐᖏᑦᑕᕌᖓᒥᒃ 

ᑕᑯᔭᐅᒑᖓᒥᒃ ᑮᓇᐅᔭᒃᑯᕕᖓᑕ ᐱᓚᐅᖅᑕᖓ?  

 

ᐃᒻᒪᖄᖃᐃ $400-ᒥᒃ ᐱᓇᔭᕈᒪ. ᖃᓄᖅ 

ᑕᐅᑐᒃᑕᐅᓲᖑᖕᒪᑦ ᖃᔅᓯᒧᑦ ᑭᒡᓕᖃᖅᑎᖃᑦᑕᕐᒪᔾᔪᒃ 

ᑕᒪᒃᑯᐊ ᓂᖃᐃᓱᕐᕕᖕᒥ ᐃᖅᑲᓇᐃᔭᖅᑐᑦ. ᖃᔅᓯᒥᒃ 

ᐃᓱᖃᖃᑦᑕᕐᒪᑕ, $100? $200? ᖃᓄᕐᖑᓇ 

ᑕᐅᑐᒃᑕᐅᖃᑦᑕᕐᒪᑦ ᐱᑎᑕᐅᓐᖏᓯᑳᓪᓚᖃᑦᑕᖅᐸᑦ 

ᑕᖅᑭᒧᑦ? ᖃᓄᖅ ᑕᒪᓐᓇ ᐅᓂᒃᑳᑦᑎᐊᕈᓐᓇᕈᓂᐅᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᑦᓱᒥᖓ 

ᐊᐱᖅᓲᑎᖃᕋᕕᑦ. (ᑐᓵᔨᑎᒍᑦ) ᑖᓐᓇ 

ᐃᑲᔫᓯᐊᖑᕙᑦᑐᑦ ᐃᓄᓕᕆᓂᕐᒧᑦ ᕿᒥᕐᕈᔭᐅᒐᒥᒃ 

ᐋᖅᑭᒋᐊᕈᑎᒃᓴᖃᖅᑑᒐᓗᐊᖅ ᓇᓗᓇᓐᖏᓚᖅ ᓲᕐᓗ 

ᑕᒪᒃᑯᐊ ᒪᓕᒐᐃᑦ ᕿᒥᕐᕈᒐᔭᕈᑦᑎᒍ.  

 

ᑭᓯᐊᓂ ᒫᓐᓇ ᑕᑯᑦᓱᒍ ᑖᒃᑯᐊ ᐃᓄᓕᕆᓯᐊᖅᐸᑦᑐᑦ 

ᐱᓪᓗᒋᑦ ᐃᓄᖅᓯᒋᐊᖅᓯᒪᓪᓗᑎᒍ ᓇᒻᒥᓂᖅ 

ᐱᖃᓯᐅᑎᓗᒍ ᐃᓕᑕᖅᓯᓯᒪᓂᕗᑦ ᑖᒃᑯᐊ 

ᐃᑲᔪᖅᑕᐅᓗᐊᖅᐸᓚᐅᓐᖏᑦᑐᑦ 

ᐅᓄᖅᓯᒋᐊᖅᓯᒪᔭᕗᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ 

ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐅᖃᖅᑏ, ᒥᓂᔅᑕ ᐅᖃᓵᕐᒪᑦ ᑕᒪᓐᓇ 

ᐃᓱᒪᓕᐅᖅᑕᕕᓂᖓ ᕿᒥᕐᕈᕌᖓᑕ ᖃᕆᑕᐅᔭᒃᑯᑦ 

ᓅᑎᕆᓂᐅᕙᑦᑐᖅ ᑮᓇᐅᔭᓂᒃ ᑖᓐᓇ 

ᐱᔾᔪᑕᐅᖃᑦᑕᕐᒪᑦ ᐊᑲᐅᒋᔭᐅᓐᖏᑦᓱᓂ 

ᓄᓇᓕᑦᑎᓐᓂ. ᒐᕙᒪᒃᑯᓐᓂ 

ᐃᖅᑲᓇᐃᔮᑦᓴᖃᐅᑦᓯᐊᖏᑦᑎᓪᓗᒍ ᓄᓇᓕᓐᓂ ᑖᓐᓇ 

ᐱᔾᔪᑕᐅᖃᑦᑕᖅᓯᒪᒻᒪᑦ ᐃᓄᓕᕆᓯᐊᖅᐹᑦᑐᓄᑦ 

ᐋᒃᑳᖅᑕᐅᒑᖓᒥᒃ.  

 

ᑕᐃᒪ ᒥᓂᔅᑕ ᐅᖃᓵᕐᒪᑦ, ᒥᓂᔅᑕᐃ ᐃᒻᒪᖄ 

ᐅᖃᕈᓐᓇᖅᐸ ᑕᕝᕙᓂ ᐃᓪᓗᒥᒃ ᕿᒥᕐᕈᓕᕈᑎᒃ 

ᐊᓯᔾᔩᕋᔭᖅᐸᑦ ᐊᑐᐊᒐᖓᓐᓂᒃ ᑕᒪᒃᑯᐊ 

ᑮᓇᐅᔭᖅᑖᖅᐸᑦᑐᑦ ᖃᓄᕐᓗ ᐊᓯᔾᔩᓇᔭᖅᐸᑦ ᑕᒪᒃᑯᐊ 

ᕿᒥᕐᕈᕙᓐᓂᖏᑦ ᖃᕆᑕᐅᔭᒃᑯᑦ ᑮᓇᐅᔭᒥᒃ 

ᑐᓂᔭᐅᔪᕕᓃᑦ ᑭᓇᒥᒃ.  

 

ᐅᖃᖅᑎ: ᒥᓂᔅᑕᐅᔪᖅ ᐃᓄᓕᕆᓂᕐᒧᑦ 

ᐃᓄᓕᕆᔨᒃᑯᓐᓄᑦ, ᒥᓂᔅᑕ ᓯᐅᑎᐊᐱᒃ.  

 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᒃᑯᐊ ᐃᓄᑐᐃᓐᓇᐃᑦ 

500 ᐅᖓᑖᓄᑦ ᕿᒥᕐᕈᔭᐅᒋᐊᓲᖑᔪᑦ ᑭᓯᐊᓂ 

ᕿᒥᕐᕈᒋᐊᕌᖓᑦᑎᒍ ᒪᓕᒐᕆᔭᕗᑦ 

ᐃᓄᓕᕆᓯᐊᖅᐸᑦᑐᑦ ᐱᓪᓗᒋᑦ ᐃᖅᑲᓇᐃᔭᖅᑏᓪᓗ 

ᑐᓵᒐᒥᒃ ᑎᑎᖅᓯᓂᐊᖅᑐᑦᓴᐅᕗᑦ ᕿᒥᕐᕈᓛᕐᒪᔾᔪᒃ. 

ᖁᔭᓐᓇᒦᒃ.  

 

ᐅᖃᖅᑎ. ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ.  

 

ᐊᐱᖅᑯᑦ 1255 - 5(2): 

ᑭᒡᓕᖃᓕᖅᑎᑕᐅᓂᖏᑦ ᐃᒥᐊᓗᖕᒥᒃ 

ᑎᑭᓴᖅᑕᐅᔪᓐᓇᓲᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᐅᓪᓗᒥ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᐊᒻᒪ ᐋᖓᔮᕐᓇᖅᑐᓕᕆᓂᕐᒧᑦ ᒥᓂᔅᑕᐅᔪᒧᒃ.  

 

ᒥᓂᔅᑕ ᖃᐅᔨᒪᒻᒪᑦ ᑕᕝᕙᓂ ᒪᓕᒐᓕᐅᖅᑏᑦ 

ᖃᑦᑎᒐᓚᑦ ᒪᐃᔭᐃᓪᓗ ᐃᓱᒫᓘᑎᖃᖃᑦᑕᖅᓯᒪᒻᒪᑦ 

ᐊᑦᑐᐃᓂᕐᓗᖃᑦᑕᕈᓐᓇᖅᐸᓐᓂᖏᓐᓂᒃ ᐃᒥᐊᓗᒻᒥᒃ 

ᓂᐅᕐᕈᑎᖃᖅᐸᓐᓃᑦ ᐃᒥᓗᐊᖅᐸᓐᓂᕐᒧᑦ.  

 

ᑖᒃᑲᐊ ᐱᒋᐊᖅᑎᑦᓯᔪᖃᓚᐅᖅᓯᒪᒻᒪᑦ ᓄᓇᕗᒻᒥ 

ᓄᓇᓖᑦ ᑲᑐᔾᔨᖃᑎᒌᒃᑯᖏᓐᓄᑦ. ᐱᖁᔨᕗᖔᕈᑎᐅᔪᑦ 

ᑕᒪᒃᑯᐊ ᐃᒥᐊᓗᐃᑦ ᑎᑭᓵᑐᐃᓐᓇᖅᑐᑦ ᐱᓪᓗᒋᑦ 

ᓄᓇᓕᓐᓄᑦ.  

 

ᐅᖃᖅᑏ, ᑐᑭᓯᐅᒪᔭᒃᑯᑦ ᒫᓐᓇ ᐃᒥᐊᓗᒃ ᓄᓇᓖᑦ 

ᑖᒃᑯᐊ ᐃᒥᐊᓗᖃᕈᓐᓇᖅᑐᓂᒃ ᑎᑭᓴᐃᒍᓐᓇᕐᒪᑕ 

ᖃᖓᑐᐃᓐᓇᑦᓯᐊᖅ ᑭᓪᓕᖃᓐᖏᑦᓱᑎᒃ. ᑕᒪᓐᓇ 

ᐊᔪᕐᓇᖏᓗᐊᕈᑕᐅᕙᒻᒪᑦ ᐃᒥᐊᓗᓐᓂᒃ 

ᓂᐅᕐᕈᑎᖃᖅᐸᑦᑐᓄᑦ ᐅᓄᖅᑐᓂᒃ ᓂᐅᕕᖅᓱᑎᒃ 

ᓂᐅᕐᕈᑎᒋᓂᐊᕐᒪᔾᔪᒃ ᐃᓄᑐᐃᓐᓇᕐᓄᑦ.  

 

ᐅᖃᖅᑏ, ᑖᓐᓇ ᐱᖁᔨᕗᖔᕈᑎᐅᔪᖅ ᓄᓇᕗᒻᒥ 

ᓄᓇᓖᑦ ᑲᑐᔾᔨᖃᑎᒌᖏᓐᓄᑦ ᑲᔪᓯᑎᑕᐅᓚᐅᖅᓯᒪᔪᑦ 

ᔫᓐ 2020-ᒥ. ᐊᐱᕆᔪᒪᕙᕋ ᒥᓂᔅᑕ ᖃᓄᖅ 

ᐱᓂᐊᖅᓯᒪᕕᑎ ᑕᐃᒪᓐᖓᓂᑦ ᑕᒪᓐᓇ 

ᐃᓱᒫᓘᑕᐅᔪᖅ ᐱᓪᓗᒍ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᒥᐊᓗᓕᕆᓂᕐᒧᑦ ᐋᖓᔮᕐᓇᖅᑐᓕᕆᓂᕐᒧᓪᓗ, ᒥᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᒻᒪᕆᑉᐸᕋ ᐊᐱᕆᒻᒪᑦ 

ᑖᑦᓱᒪᓐᖓᑦ. ᓴᖅᑭᐸᓐᖏᒻᒪᑦ ᐃᓪᓗᒥ ᑕᕝᕙᓂ 

ᑭᓯᐊᓂᑦᑕᐅᖅ ᓇᒥᑐᐃᓐᓇᖅ ᓴᖅᑮᓐᓇᐸᒻᒪᑦ.  

 

ᐱᕕᑭᒻᒥᒐᑦᑕ ᒪᓕᒐᖅ ᒪᓕᒃᓱᒍ ᐱᖓᓲᓪᓗᑎᒃ 

ᓇᓖᕌᕈᑎᒋᔪᓐᓇᖅᑕᕗᑦ ᑭᓪᓕᖃᖅᑐᑦ ᐊᒻᒪᓗ 

ᑭᓪᓕᖃᓐᖏᑦᑐᑦ ᐊᒻᒪᓗ ᒪᓕᒐᖃᖅᑎᑕᐅᔪᑦ. ᑕᒪᓐᓇ 

ᖃᐅᔨᒪᔭᐅᖁᔭᕋ ᕿᒥᕐᕈᓪᓚᕆᒃᑲᑦᑎᒍ ᒪᓕᒐᖅ. 

ᑐᓴᖅᑎᑦᓯᒍᑎᓂᒃ ᐊᑦᑐᐊᖃᑕᐅᔪᓕᒫᓂᒃ 

ᑭᐅᔭᐅᔪᒪᓗᑕ. ᑖᓐᓇ ᐆᑦᑑᑎᑦᓯᐊᕙᐅᖅᑰᖅᑐᖅ 

ᑭᐅᔭᐅᔭᕆᐊᕐᒥᓂᑦᑎᓐᓂ ᐅᕙᒍᑦ ᑖᒃᑯᐊ ᒪᓕᒐᐃᑦ 

ᑭᓱ ᐊᓯᔾᔨᕆᐊᖃᕋᔭᕐᒪᖔᑕ ᐃᒥᐊᓗᓕᕆᓂᕐᒧᑦ. 

ᑭᖑᓪᓕᕐᒥᓗᖃᐃ ᒐᕙᒪᐅᓕᖅᑐᓄᑦ 

ᓴᖅᑭᑕᐅᔪᒫᖅᐳᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᓗ ᒥᓂᔅᑕᐅᔪᖅ 

ᑖᑦᓱᒪ ᓴᖅᑭᒻᒪᑦ ᕿᒥᕐᕈᓛᕐᓂᖓᓂᒃ 

ᐃᒥᐊᓗᓕᕆᓂᕐᒧᑦ ᒪᓕᒐᐅᔪᒥᒃ. ᐊᒻᒪ ᐊᑏᑐᖅ 

ᑭᐅᔭᐅᒻᒪᕆᓛᖅᐳᑎᑦ ᑖᑦᓱᒧᖓ.  

 

ᐅᖃᖅᑏ, ᑕᐃᒪ ᐅᓪᓗ ᑭᖑᓂᑦᓯᐊᖓᓂ ᓄᓇᓖᑦ 

ᓄᓇᕗᒻᒥ ᑲᑐᔾᔨᖃᑎᒌᓂᒃ ᑲᔪᓯᒃᑲᐃᓚᐅᖅᑎᓪᓗᒋᑦ 

ᐱᖁᔨᕗᖔᕈᑎᒧᑦ ᑎᑎᕋᖅᑐᖃᕐᓂᕐᒧᑦ 

ᐱᕙᓪᓕᐊᓂᕐᒧᑦ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ 

ᐸᓖᓯᒃᑯᓐᓂᒃ ᓄᓇᕗᑦ ᒐᕙᒪᒃᑯᖏᓐᓂᓪᓗ 

ᓄᖅᑲᑎᑦᓯᔾᔫᒥᖁᒋᐊᕋᓗᐊᖅᐳᑦ ᐃᒥᐊᓗᒃ 

ᓇᓕᐊᓐᓄᕋᖅᑕᐅᕙᓐᓂᖓᓂᒃ.  

 

ᑎᑎᕋᖅᓯᒪᔪᒥᒃ ᑖᒃᑯᐊ ᑲᑐᔾᔨᖃᑎᒌᒡᒎᖅ 

ᐅᖃᖅᑐᒥᓂᐅᒻᒪᑕ ᐊᑐᕐᓂᓗᑉᐸᓐᓂᖅ ᐃᒥᐊᓗᒻᒥᒃ 

ᐊᑦᑐᐃᓂᕐᓗᓪᓚᕆᑉᐸᑦ ᓄᓇᓕᖁᑎᑦᑎᓐᓂᒃ. 

ᐅᖃᒃᑲᓐᓂᖅᓱᓗ ᓄᓇᓕᓐᓂ ᒪᐃᔭᐅᔪᑦ ᒐᕙᒪᒃᑯᓐᓂᒃ 

ᕿᓄᕗᑦ ᑖᒃᑯᐊ ᒪᓕᒐᕐᓂᒃ ᐋᖅᑮᖁᔨᓪᓗᑎᒃ ᑕᒪᒃᑯᐊ 

ᐃᓄᐃᑦ ᐃᒥᐊᓗᐃᑦ ᐱᓪᓗᒋᑦ ᓄᓇᓕᓐᓄᑦ 

ᑐᕌᖅᑎᐅᕙᑦᑐᑦ.  

 

ᔫo 2020-ᒥ ᑖᓐᓇ ᐱᖁᔨᕗᖔᕈᑦ 

ᑲᔪᓯᑎᑕᐅᓚᐅᖅᓯᒪᒻᒪᑦ ᐱᕙᓪᓕᐊᓂᖃᖅᓯᒪᕙ 

ᑕᐃᒪᖓᓂᑦ ᑖᓐᓇ ᒪᓕᒐᐃᑦ ᐱᓪᓗᒋᑦ 

ᓂᐅᕐᕈᑕᐅᕙᓐᓂᖏᑦ ᐱᔪᓐᓇᐅᑎᑖᖅᐸᓐᓂᖏᑦ 

ᐃᒥᐊᓗᖕᒧᑦ ᓂᐅᕐᕈᑕᐅᕙᓐᓂᖏᓐᓄᓪᓗ ᐃᖃᓗᓐᓂ 

ᓂᐅᕕᖅᑕᕕᓃᑦ ᑲᖏᖅᓯᓂᕐᒥᓗ ᐱᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᓪᓗᓂ 

ᐃᒥᐊᓗᓕᕆᓂᕐᒧᑦ ᐊᒻᒪᓗ 

ᐋᖓᔮᕐᓇᖅᑐᓕᕆᓂᕐᒧᓪᓗ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑎ ᑲᒪᒋᔭᖃᕆᐊᖃᕋᑦᑕ 

ᐃᓅᓯᓕᕆᓂᕐᒥᒃ ᑕᒪᒃᑯᓇᖓᑦ ᐅᖃᐅᓯᖃᓲᖑᒐᑦᑕ 

ᑕᒪᓐᓇᓗ ᓴᖅᑭᖃᑦᑕᖅᓯᒪᖕᒪᑦ ᐅᖃᐅᓯᐅᓂᖓ. 

ᐃᓚᖓᒍᓪᓗ ᐊᒃᑐᐃᓪᓚᕆᒃᐸᖕᒪᑦ ᐅᖃᐅᑕᐅᑎᓪᓗᒍ, 

ᐃᓕᓴᕆᒻᒪᕆᒃᑕᕗᑦ ᐸᓖᓯᒃᑯᓪᓗ ᐅᖃᖃᑎᒋᕙᒃᑕᕗᑦ 

ᓵᓚᖃᕋᓱᒃᓱᑕ ᐃᒥᐊᓗᖕᒥᒃ ᓂᐅᕐᕈᑎᖃᖃᑦᑕᕐᓂᕐᒥᒃ.  

 

ᐆᒃᑑᑎᒋᓗᒍ ᐅᖃᓵᕐᒪᑦ ᒪᓕᒐᓕᐅᖅᑎ ᑖᒃᑯᐊ 

ᑎᑭᓵᖑᓲᖑᖕᒪᑕ ᐃᒥᐊᓗᒃ ᐊᒻᒪᓗ ᓱᓕ 

ᓇᐅᑦᑎᖅᓱᐃᓐᓇᕐᓂᐊᖅᑕᕗᑦ ᐱᔪᓐᓇᕐᓂᕗᓪᓗ ᒫᓐᓇ 

ᐱᓇᓱᖕᓂᐊᖅᐳᒍᑦ. ᑭᓯᐊᓂᑦᑕᐅᖅ 

ᑭᐅᔭᐅᓪᓚᕆᒋᐊᖃᖅᑐᒍᑦ ᓄᓇᓕᓐᓂ ᐆᒃᑑᑎᓂᒃ 

ᖃᓄᖅ ᑭᒡᓕᓕᐅᕆᒃᑲᓐᓂᕈᓐᓇᕐᒪᖔᑦᑕ 

ᓂᐅᕐᕈᑎᖃᖅᐸᒃᑐᓂᒃ ᐃᓚᖏᓪᓗ 

ᓂᐅᕕᓪᓚᑦᑖᓲᖑᖕᒪᑕ ᐃᒥᐊᓗᖕᓂᒃ ᐅᒥᐊᕐᔪᐊᒃᑯᑦ. 

ᐊᑕᐅᓯᐊᖅᖢᑎᒃ ᑎᑭᓴᐃᓪᓗᑎᒃ ᐃᓚᖏᑦ 

ᑎᑭᓴᐃᖏᓐᓇᓲᖑᑎᓪᓗᒋᑦ ᑕᒫᑦᓯᐊᖅ.  

 

ᐊᒃᓱᑲᓪᓚᒃ ᐊᖏᔪᒥᒃ ᑎᑭᓴᐃᓪᓗᑎᒃ ᐊᕐᕌᒍᒥᒃ 

ᑖᔅᓱᒪ ᐊᐱᖅᑯᑎᖓ, ᐄ, ᑲᒪᒋᔭᐅᒋᐊᖃᓪᓚᕆᒃᑐᖅ 

ᐅᐊᑦᑎᐊᕈᒃᑲᓐᓂᐅᖏᑦᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᐊᐃᑉᐹᓂᒃ 

ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓲᔨᑎᒍ): ᖁᔭᓐᓇᒦᒃ, ᐅᖃᖅᑎ. 

ᒥᓂᔅᑕ ᖁᔭᓐᓇᒦᖅᑕᕋ ᑭᐅᒻᒪᑦ ᑕᐃᒫᒃ. 

ᖁᕕᐊᒋᔭᕋᓗ ᑐᓴᕆᐊᔅᓴᖅ ᒥᓂᔅᑕ, ᓄᓇᕗᓪᓗ 

ᒐᕙᒪᒃᑯᖏᑦ ᐸᓖᓯᒃᑯᓐᓂᒃ ᐱᓕᕆᖃᑎᖃᖃᑦᑕᕐᖓᑦ 

ᐃᒥᐊᓗᓐᓂᒃ ᓂᐅᕕᐊᒃᓴᖃᖃᑦᑕᖅᑐᓂᒃ 

ᓄᖅᑲᑎᑦᑎᒐᓱᐊᖅᑐᑎᒃ. ᒥᓂᔅᑕ 

ᓇᓗᓇᐃᖅᑐᐃᒋᐊᒃᑲᓐᓂᕈᓐᓇᖃ ᖃᓄᓪᓚᑦᑖᖅ 

ᑲᑐᔾᔨᖃᑎᒌᑉᐸᒻᒪᖔᔅᓯ. ᓄᓇᕗᑦ ᒐᕙᒪᖓ ᐊᒻᒪᓗ 

ᑲᓇᑕᒥ ᐸᓖᓯᒃᑯᑦ. ᖃᓄᖅ ᖃᐅᔨᒪᔾᔪᑎᖃᖃᑦᑕᖅᑭᓯ 

ᑕᒪᒃᑯᓂᖓ ᓂᐅᕕᓗᐊᖅᑑᔮᖅᑐᓂᓪᓘᓐᓃᑦ 

ᐊᔾᔨᐅᖏᑦᑐᓂᒃ 

ᓂᐅᕕᖃᑦᑕᖅᑑᔮᖅᑐᓂᒃ ᓄᓇᕗᒻᒥ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒥ ᐃᒥᐊᓗᓕᕆᓂᕐᒧᑦ 

ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ, ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑎ ᑕᐃᒫᒃ ᓱᓕ ᖁᔭᒋᒃᑲᓐᓂᖃᕋ 

ᐊᐱᖅᑯᖓᓄᑦ. 

ᑭᐅᑦᑎᐊᖏᒐᓱᖏᓪᓗᖓᐅᖏᑦᑑᒐᓗᐊᖅ. ᐸᓖᓯᒃᑯᑦ 

ᐅᖃᖃᑎᒌᓐᓇᖃᑦᑕᖅᑕᕗᑦ ᑭᓱᓂᒃ ᓴᓇᕐᕈᑎᓂᒃ 

ᐊᑐᐃᓐᓇᖃᓕᕐᒪᖔᑕ ᐱᓕᕆᔾᔪᑎᔅᓴᓂᒃ. 

ᑕᖅᑲᒃᑯᐊᓗ ᐱᓕᕆᐊᕆᒐᓱᑦᑕᕗᑦ 

ᐅᖃᐅᓯᕆᕙᑦᑐᑎᒍᑦ ᑖᓐᓇ ᒪᓕᒐᕐᓂᒃ 

ᓱᕋᐃᖏᓐᓂᒃᑯᑦ ᐃᒥᐊᓗᓐᓂᒃ ᐃᓵᑎᑦᑎᔪᖃᖅᐸᒻᒪᑦ 

ᓄᓇᕗᒻᒧᑦ ᐊᒻᒪᓗᑦᑕᐅᖅ ᐱᕋᔭᓐᓂᒃᑯᑦ 

ᐃᒥᐊᓗᖃᕆᐊᖃᖏᑦᑐᓄᑦ ᐃᓯᖅᑎᑦᑎᔪᖃᖅᐸᒻᒥᔪᖅ.  

 

ᐱᓇᓱᐊᕈᓰᑦ ᑕᐃᒪ ᖃᑦᑎᒃᑭᐊᖅ ᓈᓕᖅᑐᑦ 

ᑎᑎᖃᓂᐊᕐᕕᒻᒥᑦ ᐊᐱᖅᓱᖅᑕᐅᓚᐅᖅᓯᒪᒻᒪᑦ 

ᑎᑎᖃᓂᐊᕐᕕᐅᑉ ᒥᔅᓵᓄᑦ ᓯᕗᓕᖅᑎ. ᒪᓕᒐᓕᕆᔩᑦ 

ᐃᔅᓯᕚᖃᑎᖃᔪᒻᒥᔪᑦ ᑎᑎᖃᓂᐊᕐᕕᓕᕆᔨᒃᑯᓐᓂᑦ 

ᑖᔅᓱᒥᖓ ᐅᖃᐅᓯᖃᖅᑐᑕ. ᖃᓄᖅ ᐸᓖᓯᒃᑯᓐᓂᒃ 

ᐱᓕᕆᖃᑎᖃᕈᓐᓇᕋᔭᕐᒪᖔᑦᑕ 

ᑎᑎᖃᓂᐊᕐᕕᒃᑯᓐᓂᓗ ᑕᒪᒃᑯᓄᖓ ᐱᕋᔭᓐᓂᒃᑯᑦ 

ᑎᑭᑎᑕᐅᖃᑦᑕᖅᑐᓂᒃ ᓄᖃᑎᑦᑎᔾᔫᒥᒐᓱᓐᓂᕐᒥᒃ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 1256 - 5(2): ᓯᕈᓯᖅᑕᐅᑎᒥᒃ 

ᐱᔭᕆᐊᖃᕐᓂᖏᑦ ᐃᒡᓗᓕᒑᕐᔫᑉ ᓄᓇᓕᖓ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎ, ᐅᑉᓗᒃᑰᖅᐸᒃᑲ 

ᑲᖏᖅᓯᓂᕐᒥᐅᑕᐃᑦ, ᐃᒡᓗᓕᒑᕐᔪᖕᒥᐅᑕᐃᓪᓗ ᐊᒻᒪ 

ᐃᖅᑲᐅᒪᓐᓇᐅᑎᓪᓗᒍ ᓄᕙᒡᔪᐊᕐᓇᖅ 19 

ᐅᑉᓗᕆᑎᓪᓗᓂᐅᒃ ᑖᓂ ᐊᐅᑐᑦ ᓄᓕᐊᑯᓗᐊ ᐱᐊᑎ 

ᐊᐅᑐᑦ ᐃᖅᑲᐅᒪᕙᒋᑦ. ᓇᒡᓕᒋᕙᑦᑎᒋᑦ. 

 

(ᑐᓵᔨᑎᒍᑦ) ᐅᖃᖅᑎ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎ, ᑕᒪᓐᓇ ᐃᓂᖃᕆᐊᖃᕐᓂᖏᑦ 

ᓱᕈᓯᖅᑕᐅᑏᑦ ᐅᖃᐅᓯᐅᖃᑦᑕᖅᓯᒪᓕᕐᖓᑦ 

ᒪᓕᒐᓕᐅᖅᑎᐅᖃᑎᓐᓄᑦ ᐊᒥᓱᐊᖅᑎᑲᓪᓚᒃ ᒫᔾᔨ 9, 

2020-ᑎᓪᓗᒍ ᒪᓕᒐᓕᐅᕐᕕᖕᒨᖅᓯᔪᖕᒥᔪᖓ 

ᑎᑎᖃᕐᒥᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐃᒡᓗᓕᒑᕐᔪᖕᒥᑦ. ᑖᒃᑯᐊ ᑐᔅᓯᕋᓪᓚᕆᔅᓯᒪᒻᒪᑕ 

ᐅᖅᑰᓴᐅᑎᓕᒻᒥᒃ ᐃᓂᔅᓴᖓᓂᒃ ᓱᕈᓯᖅᑕᐅᑎᖓᑕ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᐅᖃᓕᒫᖅᓯᒪᓂᕋᓕᕐᓗᓂ ᑖᔅᓱᒥᖓ ᐊᒻᒪᓗ 

ᐊᖏᕐᓗᓂ ᑭᐅᓂᐊᕋᓗᐊᕐᒪᖔᖅ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᓱᕈᓯᖅᑕᐅᑎᖓᓐᓄᑦ ᐃᓂᑖᕈᒪᓂᖏᓐᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᐅᖃᖅᑎ, ᐅᖃᓕᒫᔪᔭᕋ 

ᑎᑎᖃᖅ ᐅᖃᐅᓯᕆᕋᑖᖅᑕᖓ ᒪᓕᒐᓕᐅᕐᕕᒻᒨᔪᔭᖓ 

ᒪᓕᒐᓕᐅᖅᑎᐅᑉ. ᑭᐅᔾᔪᑎᒥᒃ ᐊᑎᓕᐅᔪᔪᖓ ᒫᑦᔨ 

9-ᖑᑎᓪᓗᒍ. ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓅᖅᑕᐅᓯᒪᓕᖅᑐᖅ. 

 

ᐊᒻᒪ ᐅᖃᖅᑎ, ᖃᑦᑎᒻᒪᕆᐅᔪᒻᒪᑕᑭᐊᖅ ᑕᕝᕙᓂ 

ᐃᓗᓕᖏᑦ ᐅᖃᐅᓯᕗᑦ ᑎᑎᖃᐅᑉ ᐃᓗᐊᓂ. 

ᑭᐅᑦᑎᐊᖅᑑᔮᔪᔭᒃᑲᐅᑯᐊ ᒪᕐᕉᓐᓂᒃ ᐱᖓᓱᓂᖏᓛᒃ 

ᑐᔅᓯᕋᔪᒻᒪᑕ. ᓱᕈᓯᖅᑕᐅᑎᓄᑦ ᑖᓐᓇ ᐃᓂᔅᓴᖅ 

ᐱᓪᓗᒍ ᐊᑭᑐᔪᖅᑐᕈᑎᒃᑰᕆᐊᖃᕐᖓᑦ ᑮᓇᐅᔭᓂᒃ 

ᑐᔅᓯᕋᐅᑎᐅᒋᐊᖃᕐᖓᑦ ᒫᓐᓇ 

ᐃᓱᒪᔅᓴᖅᓯᐅᕈᑕᐅᖏᑲᐃᓐᓇᖅᑐᖅ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎ, ᒫᓐᓇ 

ᐃᒡᓗᓕᒑᕐᔪᖕᒥ ᕼᐊᒪᓚᒃᑯᑦ ᒍᓛᔾᔨᖓᑦ 

ᐊᑐᖅᑕᐅᓂᖅ ᐊᔪᕐᒪᑦ ᐊᒡᓛᑦ ᕼᐊᒪᓚᒃᑯᑦ 

ᐱᖁᑎᕐᔪᐊᖏᑦ ᓯᓚᒦᖃᑦᑕᕐᒪᑕ. 

 

(ᑐᓵᔨᑎᒍᑦ) ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ 

ᐅᖃᖃᑦᑕᖅᓯᒪᒻᒪᑕ ᐊᒥᓱᐊᓗᓐᓂ ᐱᔾᔪᑎᔅᓴᖃᕐᖓᑕ 

ᐃᓂᔅᓴᖃᕆᐊᖃᕐᓂᖏᓂᓛᒃ ᓱᕈᓯᖅᑕᐅᑏᑦ 

ᓂᓪᓚᓱᑦᑐᕐᔪᐊᕌᓘᑎᓪᓗᒍ ᐃᓗᐊᓂ 

ᐃᓯᖅᓯᒪᑎᑕᐅᖃᑦᑕᖃᑦ ᓱᕋᓐᓂᐅᓴᖏᓐᓂᖅᓴᐅᒻᒪᑦ 

ᓱᕈᓯᖅᑕᐅᑦ ᐊᒻᒪᓗ 

ᓴᓇᒋᐊᖅᑕᐅᖃᑦᑕᕈᓐᓇᓂᖅᓴᐅᓪᓗᓂ.  

 

ᐊᒻᒪ ᓱᕈᓯᖅᑕᐅᑏᑦ ᓴᐳᒻᒥᔭᐅᑎᓪᓗᒋᑦ 

ᓱᕋᑦᑎᖅᑕᐅᓂᐅᓴᖏᓐᓂᖅᓴᐅᔪᑦ ᑕᐃᒫᓪᓗ 

ᐸᓯᖃᖅᑎᑦᑏᓐᓇᕋᓱᓪᓗᑕ 

ᐅᐸᑦᑎᐊᓂᖅᓴᐅᖃᑦᑕᖅᑐᐃᑦ ᐃᓕᓐᓂᐊᖅᑎᖏᑦ. 

ᐊᒻᒪ ᓇᓄᖃᓲᖑᒻᒪᑦ ᓇᓄᐃᓪᓗ 

ᓄᓇᓕᒻᒨᖃᑦᑕᓲᖑᓪᓗᑎᒃ.  

 

ᑕᒪᓐᓇ ᓱᒋᐊᖅᑕᐅᒋᐊᖃᓪᓚᕆᓕᖅᑐᖅ. 

ᐃᒡᓗᓕᒑᕐᔪᒻᒥᐅᑕᐃᑦ ᐃᑲᔪᖅᑕᐅᒋᐊᓖᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖃ ᖃᓄᒃᑲᓐᓂᖅ 

ᑐᓴᖅᑎᑕᐅᒋᐊᖃᕋᔭᕐᒪᖔᑦ ᐱᑎᑦᑎᓂᐊᕈᑎᒃ 

ᐃᓱᒪᒃᓴᖅᓯᐅᕈᑎᖃᕐᓂᐊᕈᑎᓘᓐᓃᑦ 

ᐅᖅᑰᓴᐅᑎᓕᒻᒥᒃ ᓱᕈᓯᖅᑕᐅᑏᑦ ᐃᓂᔅᓴᖓᓂᒃ, 

ᐃᓂᔅᓴᖏᓐᓂᒃ ᓄᓇᕘᓕᒫᒥ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑎ. ᒫᓐᓇ ᐊᑭᑐᔪᖅᑐᕈᑎᔅᓴᕗᑦ 

ᐸᕐᓇᐅᑎᓂᒃ ᐃᓕᓴᕕᓕᐅᕐᓂᕐᒧᑦ ᑐᕌᖓᖔᕐᖓᑕ 

ᐱᖃᓯᐅᔾᔨᒐᑎᒃ ᓱᕈᓯᖅᑕᐅᑎᓄᑦ ᐃᓂᔅᓴᓂᒃ ᑕᕝᕙᓂ 

ᐊᑭᑐᔪᖅᑐᕈᑎᔅᓴᑎᓐᓂᒃ. ᓄᓇᓖᑦ ᐃᓕᓴᕕᓪᓘᓐᓃᑦ 

ᐃᓕᓐᓂᐊᖅᑐᓕᕆᔨᒃᑯᓘᓐᓃᑦ ᑲᑎᒪᔨᖏᑦ, 

ᓱᕈᓯᖅᑕᐅᑎᓄᑦ ᐃᓂᔅᓴᕐᓂᑦ ᕿᒥᕐᕈᓕᕋᐃᒻᒪᑕᐃᓛᒃ 

ᐅᕙᓂ ᑎᑎᕋᖅᓯᒪᒐᑦᑕ ᑕᓪᓕᒪᓂᒃ ᐱᖓᓱᓂᓪᓗ 

ᓱᕈᓯᖅᑕᐅᑎᓂᒃ ᓯᓚᒦᑎᑕᐅᖃᑦᑕᖅᑐᓂᒃ. 

ᖃᐅᔨᒐᓱᐊᖃᑦᑕᖅᑐᒍᑦ ᓄᓇᓕᓐᓂᒃ ᑭᓱᓂᒃ 

ᐊᑐᐃᓐᓇᖅᑕᖃᕐᒪᖔᖅ ᕼᐊᒪᓚᒃᑯᓐᓂᓘᓐᓃᑦ 

ᓄᓇᓯᐅᑎᖃᕐᕕᖓᓂᒃ ᐅᕝᕙᓘᓐᓃᑦ 

ᓇᒻᒥᓂᕆᔭᐅᔪᒧᑦ ᓄᓇᓯᐅᑎᖃᕐᕕᐅᔪᒥᒃ. 

ᑕᐃᒪᐃᑦᑐᓂᒃ ᓇᓖᕌᕋᔅᓴᖅᓯᐅᕋᓱᐊᓲᖑᔪᒍᑦ.  

 

ᑭᓯᐊᓂ ᐊᓯᐊᓂᑦ ᓇᓖᕌᕋᔅᓴᖃᖏᒻᒪᑦ ᒫᓐᓇ. 

ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᖏᑦ 

ᓱᕈᓯᖅᑕᐅᑎᓄᑦ ᑐᕌᖓᔪᖃᖏᑲᐃᓐᓇᕐᖓᑕ ᒫᓐᓇ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 

ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎᑦᑎᔨ, ᐊᒻᒪ 

ᖁᔭᓐᓇᒦᒃ ᒥᓂᔅᑕ ᑭᐅᑦᑎᐊᕋᖕᒪ. ᑭᓯᐊᓂ ᐅᑭᐊᒃᓵᖅ 

ᕿᒥᕐᕈᐊᕐᓂᐊᕋᑦᑕ ᑭᖑᓪᓕᖅᐹᖑᔪᒥᒃ ᐊᑭᑐᔪᓄᑦ 

ᑮᓇᐅᔭᒃᓴᕆᔭᐅᓇᔭᖅᑐᒥᒃ ᑖᔅᓱᒪ ᐃᓗᐊᓂ 

ᐃᒡᓗᕐᔪᐊᑉ. (ᑐᓵᔨᒃᑯᑦ) ᐊᒻᒪ ᑕᐃᑲᓂ 

ᐊᑲᐅᓈᓪᓚᕆᒃᑲᔭᕐᖓᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓚᓕᐅᔾᔨᑉᐸᑕ ᑮᓇᐅᔭᓂᒃ ᓱᕈᓯᖅᑕᐅᑎᓄᑦ 

ᐃᓂᔅᓴᐅᒐᔭᖅᑐᓂᒃ ᐊᑭᑐᔪᖅᑐᕈᑎᔅᓴᖏᓐᓂᒃ 

ᐸᕐᓇᐅᑎᖏᓐᓂᒃ. ᖃᐅᔨᒪᒐᕕᑦ ᑕᐃᒪ 

ᓄᓇᓕᕋᓛᖑᓂᖅᓴᐃᑦ ᓇᓖᕌᕋᔅᓴᖃᖅᐸᖏᒻᒪᑕᓕ.  

 

ᒥᓂᔅᑕ ᐊᖏᕈᓐᓇᖅᑲ 

ᐃᓱᒪᔅᓴᖅᓯᐅᕈᑎᖃᕈᓐᓇᕐᓂᕋᕐᓗᓂ 

ᑐᔅᓯᕋᐅᑎᒋᔭᖏᓐᓂᒃ ᐃᒡᓗᓕᒑᕐᔪᒻᒥᐅᑦ 

ᐃᓕᓐᓂᐊᖅᑐᓕᕆᔨᒃᑯᖏᑕ ᐊᒻᒪ ᓴᖅᑭᖅᓯᓗᓂ 

ᓴᓇᔭᐅᒍᑎᔅᓴᖏᓐᓂᒃ ᓱᕈᓯᖅᑕᐅᑎᓄᑦ ᐃᓂᔅᓴᒥᒃ 

ᐃᒡᓗᓕᒑᕐᔪᒻᒧᑦ ᐊᑭᑐᔪᖅᑐᑎᕈᑎᔅᓴᐅᓂᐊᖅᑐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪᐃᓛᒃ 

ᐊᑭᑐᔪᖅᑐᕈᑎᔅᓴᐃᑦ ᑐᕌᖓᖔᖃᑦᑕᕐᖓᑕ 

ᐃᓕᓴᕕᓕᐅᕐᓂᕐᒧᑦ ᑕᐃᒫᒃ ᓱᓕ ᓱᕈᓯᖅᑕᐅᑏᑦ 

ᑳᓐᑐᕌᒃᑰᖃᑦᑕᕐᖓᑕᐃᓛᒃ ᐊᔾᔨᒌᖏᑦᑐᓂᒃ 

ᕼᐊᒪᓚᒃᑯᓂᓘᓐᓃᑦ ᓇᒻᒥᓂᖃᐅᑎᓕᓐᓂᓘᓐᓃᑦ 

ᑖᓐᓇ ᑕᕝᕙ ᐃᓱᒪᔅᓴᖅᓯᐅᕈᑎᒋᔪᓐᓇᖅᑕᕋᓗᐊᕗᑦ. 

ᓇᒻᒥᓂᖃᐅᑎᓖᑦ ᓱᕈᓯᖅᑕᐅᒻᒧᑦ 

ᐃᓂᔅᓴᑖᖅᑎᑦᑎᒍᓐᓇᖃᑕ ᑕᐃᒪᐃᑦᑐᖅᑕᖃᖃᑦ 

ᑕᐃᒪ ᖃᐅᔨᒋᐊᕈᓐᓇᓂᐊᖅᑕᕗᑦ 

ᐋᖅᑭᒍᑎᔅᓴᐅᒋᐊᖓ ᑖᓐᓇ. ᑕᐃᒫᒃ ᓱᓖᓛᒃ 

ᐅᖃᖅᑎ, ᑲᔪᓯᒋᐊᕐᓗᑕ ᖃᐅᔨᒪᓪᓚᕆᖏᓐᓇᒪ 

ᐊᑭᑐᔪᖅᑐᕈᑎᔅᓴᐃᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓱᕈᓯᖅᑕᐅᑎᓄᑦ ᐃᓂᔅᓴᓂᑦ ᐅᖃᐅᓯᖃᕋᔭᕐᒪᖔᑕ.  

 

40-ᓗᐊᕐᖓᑕ ᐃᓕᓴᕖᑦ ᒫᓐᓇ. ᐊᒻᒪᓗᑦᑕᐅᖅ 

ᐃᓕᓴᕖᑦ ᒪᑭᒪᑎᑕᐅᖏᓐᓇᕋᓱᒋᐊᖃᖅᑐᑎᒃ 

ᑕᒪᔾᔭᐃᓛᒃ ᓯᕗᓪᓕᐅᑎᖃᑦᑕᕆᐊᖃᓲᕆᒐᑦᑎᒍᑦ 

ᒫᓐᓇᒃᑯᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ. 

ᒪᒥᐊᓇᖅ. ᐅᖅᓱᖅᑑᕐᒧᑦ ᒥᔅᑕ ᐋᖁᐊᖅ. 

 

ᐊᐱᖅᑯᑦ 1257 - 5(2): ᐅᔭᕋᓐᓂᐊᖅᑐᑦ 

ᓴᓇᔪᓕᕆᔾᔪᓯᖏᑦ ᐅᑭᐅᖅᑕᖅᑐᒥ (ᐋᖁᐊᖅ) 

 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. 

ᕼᐊᓘᖅᑲᒃᑲ ᐸᓂᒐ ᐃᓚᖏᓪᓗ. 

ᓄᑲᖅᑎᖅᐹᑯᓘᖏᒃᑯᐊᒃ 

ᐅᑕᖅᑭᑦᑎᐊᖅᑐᐊᓘᒻᒪᑎᒡᒎᖅ ᑕᓚᕖᓴᒃᑯᑦ 

ᓴᖅᑭᖅᓯᐊᖃᖅᑐᑎᒃ. 

 

>>ᐃᒡᓚᖅᑐᑦ 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᐊᐱᖅᑯᑎᒃᑲ 

ᑐᕌᖓᓂᐊᖅᑐᑦ ᒥᓂᔅᑕᒧᑦ ᑲᒪᔨᐅᔪᒧᑦ 

ᐅᔭᕋᓐᓂᐊᕐᓂᕐᒧᑦ.  

 

ᐱᖓᑦᑎᐅᔪᔪᒥ ᐃᔅᓯᕙᓂᖃᖅᑎᓪᓗᒍ ᒪᓕᒐᓕᐅᕐᕕᒃ 

ᒥᓂᔅᑕ 

ᐅᖃᔪᒻᒪᑦ ᓂᐅᕕᐊᖑᓂᖓᓂᒃ Hᐆᑉ ᐸᐃ-ᒥ 

ᐅᔭᕋᓐᓂᐊᕐᕕᒻᒥ ᐊᒡᓃᑯ ᐄᒍᒃᑯᓐᓄᑦ ᑕᐃᒃᑯᐊ 

ᑏᒫᒃᑯᑦ ᓂᐅᕕᐊᖑᓯᒪᓕᕐᖓᑕᒎᖅ ᐊᒡᓃᑯ 

ᐄᒍᒃᑯᓐᓄᑦ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ, ᓄᓇᕘᑉ ᒐᕙᒪᖓ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᑦ 

ᐊᑎᓕᐅᖅᓯᒪᓚᐅᖅᓯᒪᒻᒪᑦ ᑕᐃᒃᑯᓄᖓᐃᓛᒃ ᐊᒡᓃᑯ 

ᐄᒍᒃᑯᓪᓗ. ᒥᓂᔅᑕ ᐊᔾᔨᖓᓂᒃ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᔪᔪᖅ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᐅᑉ ᐊᔾᔨᖓᓂᒃ ᔫᓂ 4, 2019-

ᖑᑎᓪᓗᒍ. 

 

ᐅᖃᖅᑎ ᑕᐃᓐᓇ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎ ᐅᖃᐅᓯᖃᔪᒻᒪᑦ ᐊᔾᔨᒌᖏᑦᑐᓂᒃ 

ᑲᑐᔾᔨᖃᑎᒌᕝᕕᐅᓂᐊᖅᑐᓂᒃ ᐱᓕᕆᒻᒪᔅᓴᐃᓂᕐᒥᒃ 

ᐊᒻᒪ ᐱᕙᓪᓕᐊᔪᓕᕆᓂᕐᒥᒃ. ᒥᓂᔅᑕ 

ᓇᓗᓇᐃᖅᓯᑦᑎᐊᕈᓐᓇᖅᑳ ᑖᓐᓇ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ 

ᓄᑖᕈᕆᐊᖅᑕᐅᓛᕋᓗᐊᕐᒪᖔᖅ 

ᓴᖅᑭᔮᕆᐊᖅᑎᑦᑎᓗᓂ ᐊᒡᓃᑯ ᐄᒍᒃᑯᑦ 

ᓂᐅᕕᕐᓂᕆᔪᔭᖓᓂᑦ ᑏᒫᒃ-ᑯᓐᓂᑦ ᑲᐱᕼᐃᓕᑦᑑᒥᑦ 

ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ ᑲᒪᔨᐅᔪᖅ 

ᐅᔭᕋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᐅᖃᕈᓐᓇᖅᑐᖓ 

ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᓕᐅᕈᑎᓕᐅᕆᐊᖃᓛᖅᑐᒍᑦ 

ᑕᐃᔅᓱᒧᖓ ᓄᓇᒧᑦ. ᑕᐃᒪ ᐱᔭᕇᖅᑕᐅᑉᐸᑦ ᐅᕗᖓ 

ᖁᕕᐊᓱᓪᓚᕆᓪᓗᖓ ᓴᖅᑭᓛᖅᑕᕋ ᒪᓕᒐᓕᐅᕐᕕᒻᒧᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐱᓚᒋᐊᕈᑎ ᐊᐱᖅᑯᑎᖕᓄᑦ. ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ ᐅᖃᐅᓯᖓᓂᒃ ᐱᓇᓱᐊᕈᓯᐅᓚᐅᖅᑐᒥ 

ᒥᓂᔅᑕ ᐅᖃᔪᒻᒪᑦ ᐊᒡᓃᑯ ᐄᒍᒃᑯᒡᒎᖅ 

ᓇᓗᓇᐃᖅᓯᓯᒪᒻᒪᑕ 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᒻᒪᔅᓴᖅᑕᐅᒋᐊᖃᕐᓂᖏᓐᓂᒃ ᐊᒥᓲᓂᖅᓴᒻᒪᕇᑦ 

ᐃᓄᐃᑦ ᐃᖅᑲᓇᐃᔭᕈᓐᓇᓛᕐᖓᑕ ᓄᓇᕘᑉ 

ᐅᔭᕋᓐᓂᐊᖅᑐᓕᕆᕕᖏᓐᓂᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖃ ᖃᓄᖅ ᐱᓕᕆᕕᖓ 

ᖃᐅᔨᒪᓇᓱᒃᐸᖕᒪᖔᑦ ᑕᒪᒃᑯᓂᖓ 

ᐊᑐᓕᖅᑎᑕᐅᓂᖏᓐᓂᒃ 

ᐱᓕᕆᐊᕆᔭᕆᐊᖃᖅᓯᒪᔭᖏᓐᓂᒃ ᒫᓐᓇ 

ᐊᖏᖃᑎᒌᒍᑎᐅᓯᒪᔪᒥᒃ ᑐᑭᓯᐅᒪᖃᑎᒌᖕᓂᕐᒧᑦ 

ᐊᖏᖃᑎᒌᒍᑎᐅᓯᒪᔪᒥᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ 

ᐅᔭᕋᓐᓂᐊᕐᓂᕐᒧᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓕᐅᕋᐃᒐᑦᑕ 

ᑕᐃᒫᒃ ᐅᖃᖃᑎᖃᕈᓐᓇᖅᓯᖃᑦᑕᖅᑐᒍᑦ 

ᓇᒻᒥᓂᖃᐅᒻᒥᒃ. ᑕᕝᕘᓇ ᖃᐅᔨᒪᒐᓱᖃᑦᑕᖅᑕᕗᑦ 

ᑭᓱᓂᑦ ᐊᖏᖃᑎᒌᒍᑎᖃᖅᓯᒪᒻᒪᖔᑦᑕ.  

 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ 

ᐱᓕᒻᒪᔅᓴᐃᓂᕐᒥᓪᓗ ᑕᕝᕙᓃᒻᒪᑕ ᑖᒃᑯᐊ. 

ᑕᐃᒪᐃᒍᓐᓇᑎᑦᑎᔪᑦ 

ᑭᓪᓕᓯᓂᐊᖅᑕᐅᑎᑦᑎᒍᓐᓇᖅᑐᑎᓪᓗ ᓈᓴᐅᑎᓂᒃ 

ᖃᐅᔨᒪᔭᐅᑎᑦᑎᒍᓐᓇᖅᑐᐃᑦ. ᑖᒃᑯᐊ ᖃᓂᒋᓗᒋᑦ 

ᐱᓕᕆᖃᑎᒋᓛᕋᒃᑭᑦ ᓂᕆᐅᑦᑎᐊᖅᑐᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᓕᖅᑐᖅ) ᐊᐃᑉᐹ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ 

ᑕᐃᒪ ᖃᐅᔨᒪᒻᒪᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 

ᐱᓂᖏᓐᓄᓪᓗ ᐊᖏᖃᑎᒌᒍᑎᑕᖃᔪᒻᒪᑦ TMAC-

ᒃᑯᓐᓂ ᕿᑎᕐᒥᐅᓪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂ 

ᐋᖅᑭᔅᓯᒪᔪᖃᔪᒻᒪᑦ.  

 

ᐅᖃᖅᑏ, ᒥᓂᔅᑕ ᐅᖃᐅᓯᖃᕈᓐᓇᖅᑲ ᖃᓄᑎᒋ 

ᐱᓕᕆᕕᖓ ᐱᓕᕆᖃᑎᖃᖅᐸᒻᒪᖔᖅ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑕᒪᒃᑯᓂᖓ 

ᑕᒪᒃᑮᓐᓄᑦ ᐃᓱᒫᓘᑎᒋᔭᐅᔪᓂᒃ ᐱᖃᓯᐅᑎᓪᓗᒍ 

ᐅᔭᕋᓐᓂᐊᕐᕖᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐅᔭᕋᓐᓂᐊᕐᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᖅᑲᓇᐃᔭᖃᑎᒋᓪᓗᒋᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦᑕ ᐊᖓᔪᖅᑳᖓᑦ ᐊᑲᐅᒋᑦᑎᐊᖅᑕᕋ 

ᐊᒻᒪᓗ ᐃᖅᑲᓇᐃᔭᖅᑏᑦ ᑕᐃᒃᑯᐊ ᐃᓄᐃᑦ 

ᑲᑐᔾᔨᖃᑎᒌᓐᓂᒃ ᐃᖅᑲᓇᐃᔭᖃᒡᒍᒻᒪᑕ. ᐊᑏᑐᖅ 

ᑕᐃᒪ ᑕᐃᒪᐃᓕᐅᖏᓐᓇᕆᔅᓯ 

ᐃᖅᑲᓇᐃᔭᖃᑎᒌᑦᑎᐊᕋᑦᑕ ᒫᓐᓇᐅᔪᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ 

ᕿᓐᖑᖅ. 

ᑭᒃᑯᓕᒫᓄᑦ ᐃᒡᓗᒋᔭᐅᓲᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᓇᑦᓯᓕᖕᒥᐅᑕᐅᖃᑎᒋᔭᑉᓯ ᑕᓗᕐᔪᐊᕐᒥᐅᑕᐅᔪᓯ 

ᑲᐳᒐᐅᑖᑦᓯᐊᖅᑐᕕᓂᐅᒐᑉᓯ ᐃᑉᐸᒃᓴᖅ ᐃᑉᐸᒃᓵᓂᓗ 

ᖁᕕᐊᓇᖅᑯᖅ. ᑲᐴᑎᓂᒃ 

ᐊᒥᒐᖅᕼᐋᓗᐊᕐᓂᖅᑎᓪᓗᕼᐃ 

ᑎᑭᑕᐅᔪᒫᖅᑐᒃᓴᐅᒋᕗᓯ.  

 

ᐅᖃᖅᑎᑦᓯᔩ, ᐊᐱᖅᑯᑎᖃᕈᒪᔪᖓ ᒥᓂᔅᑕ 

ᑲᒪᔨᐅᔪᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ. 

 

(ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕᕆᔭᐅᔪᖅ 

ᖃᐅᔨᒪᑦᑎᐊᕐᒪᑦ ᓄᓇᑦᑎᓐᓂ 

ᐊᑲᐅᓐᖏᓕᐅᕈᑎᖃᕐᓂᖅᐹᖑᖃᑦᑕᖅᑐᒍᑦ ᑕᐃᒃᑯᐊ 

ᐃᒡᓗᑦ ᒫᓐᓇ ᐱᒋᔭᐅᔪᑦ ᓄᑕᐅᓐᖏᓗᐊᓕᖅᑐᑦ 

ᓯᖁᑦᑎᖅᓯᒪᔪᓪᓗ ᐃᓛᓐᓂᒃᑯᓪᓗ ᑕᐃᒃᑯᐊ ᐃᒡᓗᑦ 

ᐃᒡᓗᒋᔭᐅᔭᕆᐊᖃᕈᓐᓃᖅᑐᑦ. ᐊᒻᒪᓘᓐᓃᑦ 

ᓯᖁᒥᖅᑎᖅᑕᐅᖃᑦᑕᖅᓯᒪᓗᐊᒧᑦ 

ᐃᓄᖃᕆᐊᖃᕆᐊᕈᓐᓃᖅᑎᑕᐅᒋᐊᓖᑦ ᒪᓕᒐᖅᑎᒍᑦ. 

 

ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᐱᓕᕆᐊᕆᓂᐊᖅᑕᖏᑦᑕ 

ᐸᕐᓇᐅᑎᖏᑦ 

ᕿᒥᕐᕈᓇᒃᖢᒋᑦ ᓄᓇᕘᓕᒫᒥ ᐃᒡᓗᓕᕆᓂᕐᒧᑦ 

ᑭᓐᖒᒪᔭᑦ ᑕᒪᒃᑯᐊ ᕿᒥᕐᕈᓇᒃᑕᐅᓚᐅᖅᓯᒪᖕᒪᑕ 

ᐊᒻᒪᓗ ᐅᖃᖅᓯᒪᓪᓗᑎᒃ 63% ᐃᒡᓗᑦ ᒪᓕᒐᓂᒃ 

ᓯᖁᒥᑦᑎᔪᑦ ᐃᓂᒃᖠᐅᓗᐊᖅᑐᑦ ᐅᕝᕙᓘᓐᓃᑦ 

ᓴᓇᔭᐅᒃᑲᓐᓂᕐᔪᐊᕆᐊᓖᑦ ᐅᕝᕙᓘᓐᓃᑦ ᐃᓚᖏᑦ 

ᑕᒪᒃᑮᑦᑎᐊᒻᒪᕆᒃᖢᓐᖏᑦ. 

 

ᒥᓂᔅᑕᕆᔭᐅᔪᖃᐃ ᒪᓕᒐᓕᐅᕐᕕᖕᒧᑦ 

ᐅᓂᒃᑳᕈᓐᓇᖅᐸ ᐅᓪᓗᒥ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᖃᓄᐃᓕᐅᖅᓯᒪᓕᕐᒪᖔᑦ 

ᐱᔭᕇᖅᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᓈᓴᖅᑕᐅᓂᖏᑦ 

ᐃᒡᓗᑦ, ᖃᓄᐃᑦᑑᓂᖏᑦ ᒪᓕᓪᓗᒋᑦ ᓄᓇᕘᓕᒫᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ 

ᑲᒪᒋᔭᐅᓪᓗᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂ, ᒥᔅ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ 

ᖃᑦᑎᓂᒃ ᑕᐃᒪᐃᑦᑐᓂᒃ ᐊᑭᑭᓪᓕᒋᐊᕆᐊᓕᓐᓂᒃ 

ᐃᓪᓗᑐᖃᕐᓂᒃ ᐊᑭᓕᖅᓱᐃᖃᑦᑕᖅᑐᓄᑦ 

ᐊᐱᖅᑯᑎᖃᕐᕙᓗᒻᒪᑦ ᑖᒃᑯᐊ ᓇᒻᒪᖏᑦ 

ᐱᓯᒪᓐᖏᑕᒃᑲ ᐃᓪᓗᑐᖃᕐᓄᑦ ᑐᕌᖓᔪᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᑖᒻᓇ ᒥᓂᔅᑕ ᑭᐅᔾᔪᑎᒋᔮ 

ᑐᑭᓯᑦᓯᐊᒻᒪᕆᓐᖏᑕᕋᓗᐊᕋ, 

ᑐᑭᓯᑦᑎᐊᖅᐹᓪᓕᕈᒪ’ᓗᒍ ᑐᑭᓯᓇᑦᓯᐊᖁᓪᓗᒍ 

ᐊᐱᖅᑯᑎᑖᕐᓂᐊᖅᐸᕋ. (ᑐᓵᔨᑎᒎᓕᖅᑐᖅ) 

ᖃᐅᔨᒪᑦᑎᐊᖅᑐᖓ ᒪᕐᕉᖕᓂᒃ ᐃᒡᓘᓐᓂᒃ 

ᑕᓗᕐᔪᐊᕐᒦᑦᑑᓐᓂᒃ ᐊᑐᖅᑕᐅᒋᐊᖃᕈᓐᓃᖅᑎᑕᐅᔫᒃ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐅᕙᓐᓄᑦ 

ᖃᓄᐃᑦᑐᓂᒃ ᐸᕐᓇᐅᓯᐅᖅᓯᒪᒻᒪᖔᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑕᐃᒃᑯᐊ 

ᐊᑐᖅᑕᐅᖁᔭᐅᔪᓐᓃᖅᑐᑦ 

ᓯᖁᑦᑎᖅᑕᐅᔪᓐᓇᕐᓂᐊᕐᒪᑕ ᐊᓯᖏᓐᓂᒡᓗ 

ᓴᓇᓗᑎᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐱᔭᒃᓴᖅᑖᖅᑎᑕᐅᓯᒪᔪᖅ ᐃᒡᓗᓕᕆᔨᕐᔪᐊᒃᑯᓐᓂᑦ, ᒥᔅ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

ᐃᓪᓗᓕᕆᔩᑦ ᓄᓇᓕᓐᓂ ᐃᓪᓗᑐᖃᐅᓗᐊᓕᖅᑐᓂᒃ 

ᓇᔪᖅᑕᐅᔪᓐᓇᐃᓪᓕᔪᓂᒃ ᖃᐅᔨᒃᑲᐃᓲᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᑕᐃᒃᑯᐊ 

ᐊᑐᖅᑕᐅᔪᔅᓴᒫᖑᒍᓐᓂᖅᑎᑕᐅᓪᓗᑎᒃ ᐊᒻᒪᓗ 

ᑕᐃᒃᑯᐊ ᓇᓗᓇᐃᖅᑕᐅᓯᒪᓕᕋᐃᒻᒪᑕ 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᓲᑦ 

ᑮᓇᐅᔭᓕᕆᔨᒃᑯᓐᓂᒃ ᖁᔭᓈᖅᑕᐅᓂᐊᕐᓗᑎᒃ 

ᐲᖅᑕᐅᔪᔅᓴᒫᖑᓗᑎᒃ. ᑕᐃᒪᐃᓕᖓᓲᖅ 

ᐃᓪᓗᑕᖃᐃᑦ ᓇᔪᖅᑕᐅᔪᓐᓇᐃᓪᓕᔪᑦ. ᑕᐃᒃᑯᐊ 

ᖁᔭᓈᖅᑕᐅᔭᕋᐃᒻᒪᑕ ᐊᐅᓚᓂᖓ 

ᑮᓇᐅᔭᓕᕆᔨᕐᔪᐊᒃᑯᑦ ᑲᑎᒪᔨᖏᑎᒍᑦ ᑕᐃᒪ 

ᐊᖏᖅᑕᐅᒋᐊᖃᓲᖑᕗᑦ ᐃᓪᓗᑐᖃᐅᔪᐃᑦ ᑕᐃᑰᓇ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᖑᓕᕐᓗᓂ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒥᓂᔅᑕ ᑕᐃᑉᓱᒥᖓ ᑭᐅᔪ’ᓇᒻᒪᑦ. ᐅᕙᓂ 

ᐅᐊᑦᑎᐊᕼᐋᖅ ᐅᖃᐅᕼᐃᖃᓪᕕᒋᔮᓂ 2021-2022 

ᑕᓗᕐᔪᐊᕐᓗ ᑰᒑᕐᔪᓪᓗ ᐃᒡᓗᒃᓴᓂᒃ 

ᑎᑭᓪᕕᐅᕚᓪᓕᕐᓂᐊ’ᒪᑕ ᑖᒻᓇ ᑐᓴᕐᓂᕆᒐᑉᑯ 

ᖁᕕᐊᒋ’ᓗᒍᓗ ᐅᑯᐊ ᑭᓪᕙᖅᑐᖅᑕᒃᑲ 

ᑕᓗᕐᔪᐊᕐᒥᐅᑕᑦ ᐊᒃᓱᕉᑎᒋᒻᒥᒐᑉᑭᑦ. 

(ᑐᓵᔨᑎᒎᓕᖅᑐᖅ) ᑕᐃᒃᑯᐊ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓄᑕᐅᓂᖅᐹᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᐅᖃᖅᓯᒪᔪᑦ ᐱᓕᕆᐊᖃᖃᑦᑕᖅᑐᒡᒎᖅ 

5,668-ᓂᒃ ᐃᒡᓗᓂᒃ. ᓄᑖᓐᖑᕆᐊᖅᑎᑦᑎᓂᕐᒧᑦ 

ᑐᕌᖓᔪᓂᒃ ᐊᑐᖃᑦᑕᖅᑐᑦ ᐋᓐᓂᐊᓇᖅᑑᔾᔮᓐᖏᒻᒪᑕ 

ᐊᑦᑕᓇᔾᔭᐃᖅᓯᒪᓂᐊᕐᒪᑕ ᐃᒡᓗᑦᑎᐊᕙᐅᓂᐊᕐᒪᑕᓗ. 

ᐊᒻᒪᓗ 2019-2020-ᒥ $13.5 ᒥᓕᐊᓐᓂᒃ 

ᑮᓇᐅᔭᓂᒃ ᐊᑐᓚᐅᖅᑐᑦ ᓄᑖᓐᖑᕆᐊᖅᑎᑕᐅᓪᓗᑎᒃ. 

 

ᐅᖃᖅᑏ, ᑕᒫᓂ $2,281 ᐊᑭᖃᓲᖑᖕᒪᑦ ᐃᒡᓗ 

ᐊᑕᐅᓯᖅ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᖃᑦᑕᕐᒪᖔᑦ 

ᐊᕐᕌᒍᑕᒫᑦ ᓄᑖᓐᖑᕆᐊᖅᑎᔾᔪᑏᑦ ᐊᑐᕈᒫᕐᓂᐊᖅᑐᑦ 

ᓄᓇᓕᖕᓄᑦ ᐊᑐᓂ ᐃᓕᐅᖅᑲᖅᑕᐅᖃᑦᑕᕐᒪᖔᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕐᖓᑦ. ᑕᐃᒪ ᑕᐃᒃᑯᐊ ᓄᓇᓖᑦ 

ᐃᓪᓗᓕᕆᔨᒃᑯᑦ ᓇᓗᓇᐃᔭᐃᓯᒪᓕᕋᐃᒻᒪᑕ 

ᐃᓪᓗᓕᕆᔨᕐᔪᐊᒃᑯᓐᓄᑦ ᓴᓇᔭᐅᒋᐊᕆᐊᖃᖅᑐᓂᒃ 

ᓄᓇᓕᐅᑉ ᐃᓗᐊᓂ, ᐃᓪᓗᓕᕆᔨᕐᔪᐊᒃᑯᑦ 

ᕿᒥᕐᕈᕙᓪᓕᐊᓕᓲᑦ ᓇᓪᓕᐊᒃ ᓄᓇᓖᑦ 

ᐱᒋᐊᖃᓗᐊᓐᖑᐊᕐᒪᖔᑕ ᓴᓇᒋᐊᕆᐊᓕᓐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, 

ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1259 - 5(2): ᓂᐅᕕᖅᐸᒃᑐᓂᒃ 

ᓴᐳᒻᒥᔭᐅᓯᒪᔾᔪᑎᒋᓲᖏᓐᓄᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ 

ᐱᔾᔪᑎᖃᖅᖢᑎᒃ ᑕᐃᒃᑯᐊ ᓂᐅᕕᖅᐸᒃᑐᑦ 

ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦ.  

 

ᐊᒻᒪᓗ ᑕᐃᒃᑯᐊ ᓂᕈᐊᖅᑎᒃᑲ ᐱᓕᕆᕝᕕᖕᒥ 

ᑎᑎᕋᖃᑦᑕᖅᑐᑦ ᖃᒪᓂ’ᑐᐊᕐᒥ 

ᐃᖅᑲᓇᐃᔭᑦᑎᐊᖅᑐᕐᔪᐊᒻᒪᕆᐊᓗᒃ. ᓕᐊ 

ᐊᐅᐸᓗᒃᑐᖅ ᑕᐃᒪᓐᖓᓂᑦ ᒪᑐᐃᖅᑕᐅᓚᐅᖅᓯᒪᖕᒪᑦ 

ᑎᑎᕋᕐᕕᐊ ᑕᐃᑲᓃᓕᖅᑐᖅ 20-ᓄᑦ ᐊᕐᕌᒍᓄᑦ. 

ᐊᑯᓂᐊᓗᒃ ᐃᖅᑲᓇᐃᔭᓕᖅᑐᖅ ᑕᐃᑲᓂ... 

 

>>ᐸᑦᑕᑐᖅᑐᑦ 

 

ᐊᒻᒪᓗ ᐃᑲᔪᖅᑐᒻᒪᕆᐅᖃᑦᑕᖅᖢᓂ ᑕᐃᒃᑯᐊ 

ᐊᑯᓂᐊᓗᒃ ᐃᖅᑲᓇᐃᔭᖅᑎᐅᖃᑦᑕᖅᑐᑦ. ᐃᓛᒃ, 

ᑮᓇᐅᔾᔭᒃᓴᓂᐊᕐᓗᓂ ᐃᓛᓐᓂᒃᑯᐊ 

ᐊᑐᖅᑐᐊᖅᐸᒌᓲᖑᖕᒪᑕ ᓯᕗᕐᖓᓂ, 

ᓲᕐᓗ ᓯᓚᐃᕐᕆᓯᓪᓗᑎᒃ ᑮᓇᐅᔾᔭᒃᓴᓂᐊᕐᓂᖓ 

ᑎᒍᓐᖏᑕᖏᑦ ᓱᓕ ᐊᑐᖅᑐᐊᕈᑎᒋᔭᐅᖃᑦᑕᕐᒪᑕ 

ᕿᑐᕐᖏᐅᕈᑎᖏᓪᓗ ᐊᑭᖏᓪᓗ 

ᐊᑭᑐᔪᕐᔪᐊᒻᒪᕆᐅᓪᓗᑎᒃ. 

 

ᒫᓐᓇᕈᓘᓚᐅᖅᑐᖅ 

ᑐᓴᒐᒃᓴᖅᑎᒎᖅᑎᑕᐅᓚᐅᖅᓯᒪᖕᒪᑦ.  

 

ᑕᐃᒪ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᓂᓪᓕᐊᔾᔪᑎᖃᓚᐅᕐᒪᖔᑦ ᐱᔾᔪᑎᒋᓪᓗᒋᑦ 

ᑮᓇᐅᔾᔭᒃᓵᑦ ᐊᑐᖅᐸᒌᕐᓗᒋᑦ 

ᐊᑐᖅᑐᐊᕈᑎᑖᖃᑦᑕᖅᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᒻᒪᓗ ᖁᕕᐊᓲᑎᒋᓪᓗᒍ ᑕᐃᓐᓇ ᐊᑯᓂᐊᓗᒃ 

ᐃᖅᑲᓇᐃᔭᓕᕐᒪᑦ.  

 

ᒪᑯᐊ ᑮᓇᐅᔾᔭᒃᓵᑦ ᐊᑭᓕᖅᑕᐅᓯᒪᓐᖏᑦᑐᓪᓘᓐᓂᑦ 

ᐊᑐᖅᑐᐊᖅᐸᒌᕈᑕᐅᓪᓗᑎᒃ 

ᒪᓕᒐᕐᔪᐊᑦᑎᓐᓃᓐᖏᑦᑐᖅ. ᐊᒻᒪᓗ ᓱᓕᔪᑎᑦ ᐄ, 

ᓄᓇᕗᒻᒥᐅᑦ ᐅᖃᖃᑦᑕᖅᑐᒍᑦ ᑕᐃᒪᐃᑦᑐᑦ 

ᐅᓗᕆᐊᓇᕐᒪᑕ ᕿᑐᕐᖏᐅᕐᔪᐊᕐᓂᖏᑦ 

ᐱᔾᔪᑎᒋᓪᓗᒋᑦ. ᐊᒻᒪᓗ ᐊᑐᖅᑐᐊᕌᖓᑕ 

ᖃᐅᔨᒪᑦᑎᐊᕐᓂᐊᖅᐳᑦ ᐅᔾᔨᖅᓱᑦᑎᐊᕐᓂᐊᖅᐸᓪᓗ 

ᐃᖅᑲᖅᑐᒐᒃᓴᓐᖑᖅᑎᑕᐅᑐᐃᓐᓇᕆᐊᖃᕐᒪᑕ ᐊᒻᒪᓗ 

ᑐᓴᖅᑎᑦᑎᖃᑦᑕᖅᖢᑕ ᐊᑐᖅᑐᐊᕐᓂᐊᕈᑎᒃ 

ᑮᓇᐅᔾᔭᒃᓵᕆᓂᐊᖅᑕᓂ ᐱᓪᓗᒍ ᖃᓪᓗᓈᑦ 

ᓄᓇᖏᖕᓃᓐᖔᖃᑦᑕᖅᑐᑦ ᑕᐃᒃᑯᐊ. ᐊᒻᒪᓗ 

ᑕᐃᒃᑯᐊ ᒪᓕᒐᖏᑦ ᐊᑐᖅᑐᑦ ᓇᓃᓐᓂᖓᓂ ᑕᐃᓐᓇ 

ᖃᓪᓗᓈᓃᑦᑐᖅ ᑕᐃᒃᑯᐊ ᒪᓕᒐᖏᓐᓂᒃ ᐊᑐᓲᑦ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᐊᒻᒪᓗ 

ᖁᕕᐊᓇᖅ ᒪᓕᒐᕐᔪᐊᕐᓂᒃ ᓂᓪᓕᐅᑎᖃᓵᕐᒪᑦ.  

 

ᑲᓇᑕᒥ ᒐᕙᒪᖃᕐᕖᑦ ᒪᓕᒐᕐᔪᐊᖃᐅᖅᑐᑦ 

ᒪᓕᒐᖅᑎᒍᑦ ᐊᐅᓚᓂᖃᕈᓐᓇᕐᓂᐊᕐᒪᑕ ᑕᐃᒃᑯᐊ 

ᐊᑐᖅᑐᐊᖅᑏᑦ ᐊᒻᒪᓗ ᑭᒡᓕᖃᖅᑎᑕᐅᓂᖏᑦ 

ᕿᑐᕐᖏᐅᕐᓂᖏᑦ. ᑕᐃᒪᐃᑦᑐᑦ ᐊᔾᔨᐸᓗᖏᓐᓂᒃ 

ᓴᖅᑭᑦᑎᔪᒪᔪᖃᖃᑦᑕᖅᓯᒪᖕᒪᑦ ᐊᒻᒪᓗ ᑕᓯᐅᔭᕐᔪᐊᒧᑦ 

ᒪᓕᒐᓕᐅᖅᑎ ᑕᒪᑐᒥᖓ 

ᐊᒃᓱᕉᑎᖃᖃᑦᑕᖅᓯᒪᓪᓚᕆᖕᒪᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓱᑯᑦᑎᐊᓃᓕᕐᒪᖔᑦ 

ᒪᓕᒐᒃᓴᓕᐅᖅᖢᑎᒃ ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ 

ᓄᓇᕗᒻᒥᐅᑦ ᐊᑐᖅᑐᐊᖃᑦᑕᖅᑎᓪᓗᒋᑦ 

ᑮᓇᐅᔾᔭᒃᓵᕆᓂᐊᖅᑕᖏᑦ ᐱᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᐊᒻᒪᓗ ᒐᕙᒪᒃᑯᑦ ᐱᔨᑦᓯᕋᖅᑎᖏᖕᓄᑦ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ 

ᐊᐱᖅᑯᑎᒋᖕᒪᒍ. ᑕᒫᓂ ᑭᒡᓕᓯᓂᐊᖅᑕᕕᓂᕐᓂᒃ 

ᐱᑕᖃᓐᖏᒻᒪᑦ ᖃᔅᓯᓪᓗ ᐊᑐᖅᑐᐊᖅᓯᒪᒻᒪᖔᖏᑦ 

ᖃᓪᓗᓈᑦ ᓄᓇᖏᓐᓂ. ᓄᓇᕗᑦ ᒐᕙᒪᒃᑯᖏᑦ ᒫᓐᓇ 

ᒪᓕᒐᒃᓴᓕᐅᕋᓱᒃᓯᒪᓐᖏᑦᑐᑦ ᓱᓕ ᒫᓐᓇ. ᑭᓯᐊᓂ, 

ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᐃᓄᖕᓂᒃ 

ᐅᕝᕙᓘᓐᓃᑦ ᐊᑲᐅᓐᖏᓕᐅᕈᑎᖃᓕᕈᑎᑦ ᑕᐃᒃᑯᐊ 

ᐊᑐᖅᑐᐊᓚᐅᖅᑐᑦ ᐊᑲᐅᓐᖏᓕᐅᕈᑎᖃᕐᓂᕈᑎᒃ 

ᓄᓇᓕᖕᓂ ᒐᕙᒪᒃᑯᖏᓪᓗ ᐱᔨᑦᑎᖅᑎᖏᖕᓄᑦ 

ᐊᐱᖅᓱᕈᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓛᓐᓂᒃᑯᑦ ᓄᓇᕗᒻᒥᐅᑕᐃᓂᒃᑯᐊ ᖃᓪᓗᓈᑦ 

ᓄᓇᖏᓐᓂᑦᑐᓂᒃ ᐊᑐᖅᑐᐊᖅᓯᑲᓪᓚᓲᑦ 

ᓄᓇᓕᐊᓛᖑᓂᖅᓴᐅᔪᓂᒃ ᑮᓇᐅᔭᒃᑯᕕᒃᑕᖃᓐᖏᒻᒪᑦ 

ᐱᔨᑦᑎᕈᑎᑕᖃᓐᖏᖦᖢᓂᓗ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᕙᓪᓕᐊᓂᐊᖅᐳᖅ 

ᖃᓄᐃᑉᐸᓪᓕᐊᓕᕐᒪᖔᑦ ᐊᑐᐃᓐᓇᖃᕐᓂᐊᕐᒪᑕ 

ᓴᖅᑭᔮᖅᐸᒌᕆᐊᖃᖅᑐᓂᒃ ᐱᔨᑦᑎᕈᑎᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) ᑮᓇᐅᔾᔭᒃᓵᑦ 

ᑮᓇᐅᔭᒃᑯᕖᑦ ᐱᓪᓗᒋᑦ ᐃᒃᑯᐊ ᐊᐅᓚᑕᐅᖕᒪᑕ 

ᑮᓇᐅᔭᒃᑯᕕᖕᓄᑦ. ᓄᓇᕗᑦ ᒐᕙᒪᒃᑯᑦ 

ᓇᓗᓇᐃᖅᓯᖃᑦᑕᓐᖏᑦᑐᑦ 

ᑲᑎᒪᖃᑎᖃᖃᑦᑕᓐᖏᑦᑐᓪᓗ ᑮᓇᐅᔭᒃᑯᕕᖕᓂᒃ 

ᐃᒪᐃᓕᔪᓐᓇᓐᖏᑦᑐᒍᑦ “ᐃᑲᓂ ᑮᓇᐅᔭᒃᑯᕕᖕᒥ 

ᒪᑐᐃᖅᓯᓚᐅᕆᑦ.”-ᓚᒍᓐᓇᓐᖏᑦᑐᒍᑦ. ᐃᓄᐃᑦ 

ᐅᓄᕐᓂᖏᑦ ᒪᓕᓪᓗᒋᑦ ᑮᓇᐅᔭᒃᑯᕕᒃᑖᕈᒪᒍᑎᒡᓗ 

ᕼᐊᒻᓚᒃᑯᑎᒍᑦ ᐅᕝᕙᓘᓐᓂᑦ ᓄᓇᒥᑦᑎᒍᑦ 

ᑮᓇᐅᔭᒃᑯᕕᖕᓄᑦ ᑎᑎᕋᓪᓗᐊᖅᑐᑦ. ᑕᐃᒃᑯᐊᓗ 

ᐱᓕᕆᖃᑎᒋᓗᓂᔾᔪᒃ. ᑕᒪᓐᓇ 

ᐱᐅᓂᖅᐹᖑᓇᔭᖅᑰᖅᑐᖅ ᑭᓯᐊᓂᓕ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐱᓕᕆᕕᐊ 

ᑮᓇᐅᔭᒃᑯᕕᓕᕆᓯᒪᓐᖏᑦᑐᖅ ᓇᓂᑐᐃᓐᓇᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒥᔅᑕ 

ᐲᑐᓴᓐ. 

ᐊᐱᖅᑯᑦ 1260 - 5(2): ᐅᑭᐅᖅᑕᖅᑐᒥ 

ᐊᓐᓇᐅᒪᔾᔪᑎᒃᓴᖏᓐᓄᑦ ᐃᓕᓴᕈᑎᑦ 

ᒪᒃᑯᒃᑐᓄᑦ (ᐲᑐᓴᓐ) 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 

ᐅᓐᓄᓴᒃᑯᑦ. ᐅᖃᖅᑏ, ᐊᐱᖅᑯᑎᒋᔪᒪᔭᕋᐅᓇ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐊᒻᒪᓗ ᑕᒪᓐᓇ 

ᐊᐱᖅᑯᑎᐅᖃᑦᑕᖅᓯᒪᔪᕕᓂᐅᔪᒃᓴᐅᔪᖅ. 

ᐊᐱᖅᑯᑎᒋᒍᒃᑯ “ᐄ, ᐄ, ᐄ,”-ᓚᑐᐃᓐᓇᓂᐊᖅᐸᒻᒪ.  

 

>>ᐃᒡᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᖏᖃᑎᒋᕙᒋᑦ. 

 

ᐲᑐᓴᓐ (ᑐᓵᔨᑎᒍᑦ): ᐅᖃᖅᑏ, ᐊᒥᓱᑦ 

ᒐᕙᒪᖃᕐᕕᓖᑦ ᑲᓇᑕᒥ ᓲᕐᓗ ᐊᖁᓐᓂᕐᒥ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ 

ᑐᐊᕕᕐᓇᖅᑐᖅᓯᐅᑎᓂᒡᓗ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ ᐃᓕᓐᓂᐊᕐᕕᐊᓗᖕᒥ. 

ᑖᒃᑯᐊ ᐃᓅᓯᓕᒫᖅ ᐊᑐᕈᓐᓇᖅᑕᖏᑦ 

ᐃᓕᓐᓂᐊᕌᓂᒃᓯᒪᔪᑐᖄᓘᓕᕋᓗᐊᖅᑎᓪᓗᒋᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᐃᒪᐃᑦᑐᒥᒃ 

ᐃᓕᓐᓂᐊᕈᑎᒃᓴᓂᒃ ᐱᑕᖃᖃᑦᑕᕐᒪᖔᑦ 

ᐃᓕᓐᓂᐊᕐᕕᐊᓗᖕᓂ ᐊᒻᒪᓗ ᓇᓗᓇᐃᖅᓯᓗᓂ 

ᖃᔅᓯᑦ ᑕᐃᒪᐃᑦᑐᓂᒃ ᐃᓕᓐᓂᐊᕐᕖᑦ 

ᓴᖅᑭᑦᑎᖃᑦᑕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. “ᐄ, ᐄ, ᐄ.”  

 

>>ᐃᒡᓚᖅᑐᑦ 

 

ᐅᖃᖅᑏ, ᐃᓕᓐᓂᐊᕐᕖᑦ ᐃᓅᓯᕐᒥᒃ 

ᐊᑐᐃᓐᓇᕈᓐᓇᖅᑐᓂᒃ ᐃᓕᓐᓂᐊᕈᑎᒃᓴᓂᒃ 

ᓴᖅᑭᔮᖅᑎᑦᑎᖃᑦᑕᖅᑐᑦ. ᐆᒃᑑᑎᒋᑐᐃᓐᓇᕐᓗᒍ ᐊᒻᒪ 

ᐃᓕᓴᐃᔩᓂᒃᑯᐊ ᐊᒃᓱᐊᓗᒃ ᐃᖅᑲᓇᐃᔭᖃᑦᑕᕐᒪᑕ 

ᖃᐅᑕᒫᖅᓯᐅᑏᑦ ᖄᒃᑲᓐᓂᐊᒍᑦ 

ᐃᓕᓐᓂᐊᒃᑲᓐᓂᖅᑎᑦᑎᖃᑦᑕᖅᖢᑎᒃ ᐱᓗᐊᖅᑐᒍ 

ᖃᐅᓱᐃᑦᑐᒥ ᐃᓕᓐᓂᐊᕐᕕᐊᓗᖕᒦᑦᑐᓂᒃ 

ᐊᖁᔾᔪᑎᑖᖅᑎᑦᑎᓇᓱᖕᒪᑦ ᐊᒻᒪᓗ ᑕᐃᓐᓇ 

ᐱᐅᒋᔭᐅᑦᑎᐊᖅᖢᓂ.  ᐃᖅᑲᓇᐃᔮᖏᑕ ᓯᓚᑖᒍᑦ 

ᑕᐃᒪᐃᓕᐅᖃᑦᑕᖅᑐᖅ. ᐊᒻᒪᓗ 

ᐱᕚᓪᓕᐅᑎᒃᓴᒃᑲᓐᓂᕐᓂᒃ ᕿᓂᑐᐃᓐᓇᖃᑦᑕᖅᑐᒍᑦ.  

 

ᐊᓯᖏᑦ ᐃᓕᓐᓂᐊᕈᑎᒃᓴᐃᑦ ᐊᑐᐃᓐᓇᕈᖅᑎᑕᐅᔪᑦ 

ᐃᓘᓐᓈᓗᖏᑦ ᑕᐃᔪᓐᓇᖏᑦᑕᒃᑲ, ᓂᕿᓕᐅᕐᓂᖅ, 

ᒥᖅᓱᕐᓂᖅ, ᑕᒪᒃᑯᐊᕈᓘᔭᐃᑦ 

ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ ᐃᓕᓴᖅᑎᓄᑦ 

ᐃᓅᓯᓕᒫᖅ ᐊᑐᖅᑕᐅᔪᓐᓇᖅᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᑕᐃᒪᐃᑦᑐᓂᒃ  

ᐃᓕᓴᐃᔨᑖᒃᑲᓐᓂᕆᐊᖃᖅᑐᒍᑦ.  

 

ᐅᖃᖅᑏ, ᐅᑭᐅᖅᑕᖅᑐᒥᐅᑦ ᖁᑭᐅᑏᓪᓗ 

ᐱᑕᖃᐃᓐᓇᖅᑐᑦ ᐅᓪᓗᑕᒫᖅ. (ᑐᑭᓯᓇᖅᓯᑎᑕᖅ) 

ᑖᓐᓇ ᐱᒻᒪᕆᐅᓂᖅᓴᐅᖅᑰᖅᑐᖅ ᖁᑭᐅᑎᓂᒃ 

ᐊᑐᑦᑎᐊᕋᓱᖕᓂᖅ ᐊᖁᑦᑐᓐᓇᖅᓯᐅᑎᑖᕋᓱᖕᓂᕐᒥᒃ. 

ᑕᐃᒪ ᖁᑭᐅᑎᓂᒃ ᐊᑐᑦᑎᐊᕐᓂ ᐃᓅᓯᕐᓂ 

ᐃᓅᓕᓯᑦᑎᔪᓐᓇᕐᒪᑦ.  

 

ᑕᐃᒪᖃᐃ ᖁᑭᐅᑎᒥᒃ ᒥᒃᓵᓄᑦ ᐊᑦᑕᓇᖅᑕᐃᓕᓂᕐᒧᑦ 

ᓄᓇᕗᓕᒫᒥ ᓄᓇᕗᒻᒥ ᐃᓕᓐᓂᐊᕐᕕᓕᒫᓂᒃ 

ᐃᓕᓐᓂᐊᖅᑕᐅᔭᕆᐊᖃᖁᓪᓗᒋᑦ 

ᐃᓱᒪᒃᓴᖅᓯᐅᖅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᒃᐱᕆᔭᕋ ᑖᓐᓇ 

ᓇᓖᕌᖅᑕᐅᔪᓐᓇᕐᓗᓂ ᐱᑕᖃᕈᓐᓇᕐᓂᖓ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ 

ᐃᓕᓐᓂᐊᕐᕕᒃ ᐱᔭᒃᓴᒥᓂᒃ ᐱᓕᕆᓂᕐᒧᑦ ᑕᒪᒃᑯᓂᖓ 

ᑖᒃᑯᓂᖓ ᐊᑦᑕᕐᓇᖅᑕᐃᓕᒪᓂᕐᒧᑦ. ᑖᓐᓇ 

ᑕᐃᒪᐃᓕᐅᖅᑕᐅᔪᖅ ᓄᓇᓕᓐᓂ 

ᐃᓕᓐᓂᐊᕈᑕᐅᕈᑎᓕᐊᕆᔭᐅᒍᓂ ᐃᒻᒪᖄ 

ᑐᒃᓯᕋᐅᓯᐅᖅᑐᖃᖅᐸ ᕿᒥᕐᕈᐊᕈᓐᓇᕋᔭᖅᑕᕗᑦ 

ᐱᔪᒪᑉᐸᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᑭᖑᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅᑕ 

ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕ ᑭᐅᓐᓄᑦ. ᑖᓐᓇ 

ᑐᓴᕈᒥᓇᖅᑐᖅ.  

 

ᐅᖃᖅᑏ, ᐅᒃᐱᕆᒐᒃᑯ ᐱᔪᓐᓇᕐᕕᒋᓕᒫᑦᑎᓐᓂ 

ᐱᖃᑕᐅ ᒪᒃᑯᑦᑐᓐᓄ ᖃᐅᔨᒪᑐᐃᒻᒪ ᐊᑐᓪᓚᑖᖅᑐᓂᒃ 

ᐃᓅᓯᕐᒧᑦ ᐅᑭᐅᖅᑕᖅᑐᒥ. ᑕᐃᒪ ᖁᑭᐅᑎᐊᖅᑐᓄᑦ 

ᑕᐃᒍ ᑕᒪᒃᑯᐊ ᐊᓐᓇᐅᒪᓇᓱᐊᕐᓂᕐᒧᑦ 

ᐊᓂᖅᓯᒪᔪᓕᕆᓃᑦ ᓇᓃᓕᖅᐳᖓ ᐊᒻᒪᓗ 

ᑐᓴᐅᒪᔾᔪᑎᓕᕆᓂᕐᒥᒃ ᐱᒻᒪᕆᒃ ᐱᓚᖃ ᑖᓐᓇ 

ᐊᔪᖅᓯᖅᑐᕕᓂᐅᑉᐸᓪᓗ ᐅᖓᓯᑦᑐᐊᓗᒻᒥ 

ᐃᑲᕐᕋᒐᓴᓐᓂᓪᓗ ᐃᑲᔪᕈᓐᓇᖅᑐᖅ. ᑕᐃᒪ 

ᐱᓕᒻᒪᒃᓴᐃᔨᑕᖃᕐᒪᑦ ᐱᔪᓐᓇᑐ ᓄᓇᕗᒻᒥ 

ᐃᓕᓐᓂᐊᑎᑦᑎᔪᓐᓇᖅᑐᑦ.  

 

ᒥᓂᔅᑕᖃᐃ ᐅᖃᖅᓯᒪᔪ ᓴᖅᑭᑦᑎᓗᓂ 

ᐃᓕᓐᓂᐊᕈᑎᒃ ᑕᒪᒃᑯᐊ ᑲᔪᖏᖅᓴᕐᓗᒋᑦ 

ᐃᓕᓐᓂᐊᕐᕖᑦ ᑕᐃᒪᐃᑦᑐᓄᑦ ᐃᓕᓐᓂᐊᓂᕐᒧᑦ 

ᐊᑦᑕᓇᖅᑕᐃᓕᒪᓂᐅᑉ ᖁᑭᐅᑏᑦ ᐋᓐᓂᖅᓯᒪᔪᐃᑦ 

ᐊᒻᒪᓗ ᑖᒃᑯᐊ ᐅᑭᐅᖅᑕᖅᑐᒧᑦ ᑐᕌᖓᑦᑎᐊᖅᑐᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓂ. ᑖᒃᑯᐊ ᐃᓕᓐᓂᐊᕋᒃᓴᐃᑦ ᑕᐃᒪᐃᑦᑕ 

ᑕᑯᓐᓇᒃᑕᐅᔪᓐᓇᖅᑐᑦ ᓄᓇᒨᖅᑎᑦᑎᓂᕐᒧᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑐᓐᖓᕕᒋᓗᒍ 

ᐅᑭᐅᖑᑉᐸᑦ ᐊᐅᔭᑉᐸᓘᓐᓃᑦ ᑕᒪᒃᑯᐊ 

ᐊᑦᑕᓇᖅᑕᐃᓕᒪᓂᖅ ᐊᒻᒪᓗ ᓇᓂ 

ᓇᒧᓐᖓᓕᕐᒪᖔᑕ ᖃᐅᔨᒪᔾᔪᑏᑦ ᐊᒻᒪᓗ ᑖᒃᑯᐊ 

ᐱᕙᒌᔭᑦᑎᐊᖅᓯᒪᒐᓗᐊᕐᒪᖔᑕ ᐊᑦᑕᓇᓐᖏᑦᑐᒥ 

ᐊᐅᓪᓚᖅᓯᒪᔪᓂᐊᖅᕙᓪᓕᐊᔪ ᑲᔪᓯ ᑖᒃᑯᐊ 

ᐃᓕᓐᓂᐊᕐᕕᓐᓂ ᕿᒥᕐᕈᐊᖅᑕᐅᖑᔭᐃᓐᓇᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔪᒪᔭᒥᓂᒃ 

ᐲᖅᑰᖅᑐᖅ ᒪᓕᒐᓕᐅᖅᑎ.  

 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐅᔾᔨᕈᓱᖕᓂᐊᖅᐳᓯ ᑖᓐᓇ 

ᐊᐱᖅᓱᕐᓇᖅ ᖃᐅᔨᓴᐅᑎᖓ ᐃᓱᓕᒻᒪᑦ. 

ᑲᔪᓯᓂᐊᖅᐳᒍᑦ ᓈᓴᐅᑎᓕᒻᒧᑦ 7. (ᑐᓵᔨᑎᒎᓕᖅᑐᖅ) 

ᑎᑎᖅᑲᑎᒍᑦ ᐊᐱᖅᑯᑏ. 8. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 9. 

ᐅᖃᐅᓯᕐᖓᐅᑎᖏᓐᓄᑦ ᑭᐅᔾᔪᑏᑦ. 10. 

ᐊᑎᓕᐅᖅᓯᒪᔪᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 

12. ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ 

ᑲᑎᒪᔨᕋᓛᖑᐃᓐᓇᑐᓪᓗ ᒪᓕᒐᒃᓴᓄᑦ ᐊᓯᖏᓐᓄᓪᓗ. 

13. ᑎᑎᖅᑲᐃᑦ ᓴᖅᑭᑕᐅᓂᖏᑦ. 14. 

ᐱᖁᔨᕗᖔᕐᓂᐊᓂᕐᒧᑦ ᑐᓴᖅᑎᑎᔾᔪᑏᑦ. 15. 

ᐱᖁᔨᕗᖔᕐᓂᐊᓂᕐᒧᑦ ᑐᓴᖅᑎᑎᔾᔪᑏᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᓐᓂᒃ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓐ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒧᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᐃᑦ 58, 59, 

60, 61, ᐊᒻᒪ 62. ᒥᔅᑕ ᐋᖁᐊᖅ, 

ᐃᒃᓯᕙᐅᑕᕐᒦᓪᓗᓂ.  

 

ᐊᒻᒪᓗ ᒪᓕᒐᕐᒥ ᐱᔪᓐᓇᖅᑎᑕᐅᔪᖅ ᐱᖁᔨᕗᖔᕈᑦ 

107-5(2) ᑲᑎᒪᔨᕋᓛᑦ ᑲᑎᒪᓂᕋᖅᑐᓂᕐᒥᓄᑦ 

ᐱᔭᕇᕐᓂᕐᒥᒃ ᐅᓂᒃᑳᓚᐅᓐᖏᓂᕐᒥᓂ.  

 

ᑲᔪᓯᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 20 

ᒥᓂᔅᓯᒥᒃ ᓄᖅᑲᖓᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:07ᒥ ᑲᔪᓯᓪᑎᓪᓗ 

15:30ᒥ 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᑐᓐᖓᓱᒋᑦᑎ. ᐅᓪᓗᒥ 

ᑲᑎᒪᓂᖅ ᒪᑐᐃᖁᓕᕋᒃᑯ. ᑲᑎᒪᑐᐃᓐᓇᕐᓂᕐᒧᑦ 

ᐅᑯᓂᖓ ᑲᒪᒋᔭᒃᓴᖃᕋᑦᑕ. ᐱᖁᔭᒃᓴ 58, 59, 60, 

61 ᐊᒻᒪᓗ 62. ᖃᓄᐃᓕᐅᕈᒪᕙᑦ ᑲᑎᒪᔩᑦ, ᒥᔅᑕ 

ᕋᒻᐳᑦ.  

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐳᑖᖅ, 

ᐅᓐᓄᓴᒃᑯᑦ. ᐃᒃᓯᕙᐅᑖᖅ ᑲᑐᓯᔪᒋᔪᒋᔭᐅᓂᖅ 

ᕿᒥᕐᕈᓃᑦᑐᖓ 2021-22 ᑮᓇᐅᔭᖅᓯᐅᕈᑎᒃᓴᐃᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪᓗ ᐱᕕᖃᕈᑦᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐳᑦ. 

ᐊᖏᖅᐱᑖ ᑖᒃᑯᐊ 59 ᑲᒪᒋᖅᑳᕐᓂᐊᖅᑕᕗᑦ? 

ᖁᔭᓐᓇᒦᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᐃᖅᑲᓇᐃᔭᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᓵᑦᓯᓐᓅᖁᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᐊᕿᐊᕈᖅ. ᑭᒃᑰᒻᒪᖔᑕ 

ᐃᖅᑲᓇᐃᔭᖅᑎᑦᑎ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐅᓇ ᓴᐅᒥᓐᓃᑦᑐᖅ ᑖᓐᓇ 

ᓰᓚ ᑯᓗᓛᖅ, ᒥᓂᔅᑑ ᑐᖓᓕᖓ. ᐅᓇ ᑕᓕᖅᐱᓐᓂ 

ᐅᖓᓪᓕᐅᔪᖅ ᑖᓐᓇ ᒍᓗᐊᕆᐊ ᐅᓗᖅᓯᖅ, ᒥᓂᔅᑑ 

ᑐᖓᓕᖓᑕ ᑐᖓᓕᒃᑲᓐᓂᖓ, ᐊᒻᒪᓗ 

ᓴᓂᑦᑎᐊᖓᓃᑦᑐᖅ ᑕᓕᖅᐱᓐᓃᑦᑐᖅ ᑖᓐᓇ ᒍᕌᓐᑦ 

ᒪᒃᒪᐃᑯ ᒥᓂᔅᑑᑉ ᑐᓕᖏᖓᖓᑕ ᑐᖓᓕᒃᑲᓐᓂᖓ 

ᐊᒻᒪᓗ ᓴᐅᒻᒥᓃᑦᑐᖅ ᐅᖓᓪᓕᕐᒥ ᑕᐃᑲᓂ ᕋᐃᒡᒋᓕ 

ᐊᒡᓚ, ᑖᓐᓇ ᑐᑭᐊᑦᑎᑦᑎᔨᒋᔭᕗᑦ 

ᑮᓇᐅᔭᓕᕆᔨᒋᓪᓗᑎᒍ ᑕᕝᕙᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑐᓐᖓᓱᒋᑦᑎ ᐃᖅᑲᓇᐃᔭᖅᑎᓪᓗ. ᐃᒃᐸᒃᓴᑦ 

ᒪᑐᐃᕈᑏᑦ ᐱᔭᕇᓚᐅᕋᑦᑎᒍ ᑕᒪᕐᒥᓐᓂᒃ. 

ᐅᖃᐅᓯᑐᐃᓐᓇᖅᑕᖃᖅᐹ? ᑕᑯᓐᖏᓐᓇᒪ. 

ᒪᒃᐱᒐᖏᑦᑎᒍᑦ. ᒪᒃᐱᒐᒃ B-4, ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᒪᕐᕉᓐᓂᒃ ᐊᐱᖅᑯᑎᒐ. 

ᓯᑦᑕᕝᕙ 2019-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ 

ᓴᖅᑭᑦᑎᓚᐅᕐᒪᑕ ᑐᓴᖅᑎᑦᑎᔾᔪᑎᒥᒃ 

ᑐᓴᖅᑎᑦᑎᓪᓗᑎᒃ ᑖᒃᑯᐊ ᒥᓂᔅᑕᐅᑉ ᑲᑎᒪᔨᖏᑦ 

ᐊᔪᕆᕐᓲᔾᔨᓲᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ 

ᒐᕙᒪᒃᑯᑦ ᐃᖅᑲᓇᐃᔭ ᐊᒥᓱᕈᕆᐊᖅᑕᒻᒪᕆᒋᓗᒋᑦ 

ᑎᒃᑯᐊᖅᑕᐅᑲᐅᑎᒋᓯᒪᔪᑦ ᐃᖅᑲᓇᐃᔭᖅᑎᐅᑲᐃᓐᓇ 

ᖃᓄᖅ ᒐᕙᒪᒃᑯᑦ ᓇᓗᓇᐃᖅᓯᕙ ᖃᓄᖅ 

ᐊᑯᓂᐅᔪᒥᒃ ᐃᖅᑲᓇᐃᔭᖅᑎᐅᑲᐃᓐᓇᕐᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᐅᓪᓗᒥᒧᑦ ᖃᑦᓯᐸᓗᐃᑦ 

ᐃᖅᑲᓇᐃᔭᖅᑎᐅᑲᐃᓐᓇᑯᑖᒃᓯᒪᔪᑦ 

ᐃᖅᑲᓇᐃᔭᖅᑎᑕᐅᕙᑦ ᓄᓇᕗᑦ ᒐᕙᒪᒃᑯᖏᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᑕᕝᕙᓂ 

ᐊᕐᕌᒍᕆᔭᑦᑎᓐᓂ 2019-2020, 200-ᖑᔪᐃᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᐱᖅᑯᑎᒐ 

ᐃᒃᓯᕙᐅᑖᖅ. ᖃᓄᐃᒻᒪᑦ ᖃᑦᓯᑦ 

ᑎᒃᑯᐊᖅᑕᐅᑲᐅᑎᒋᔪᑦ ᐊᖏᖅᑕᐅᓯᒪᔪᑦ ᒥᓂᔅᑕ 

ᑕᐃᑲᓂ 2019-ᒥ 20-ᒥᓗ ᐊᕐᕌᒍᖓᓂ. 

ᐊᖓᔪᖅᑲᐅᑎᐅᓚᐅᖅᐸᑦ ᖃᑦᓯᑦ, ᑭᖑᓪᓕᖅᐹᖅ 

ᐊᐱᖅᑯᑎᒐ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᖓᓲᓚᐅᖅᑐᐃᑦ ᑖᒃᑯᓇᓂ 

ᖁᕝᕙᓯᓐᓂᖅᓴᓃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᒃᑲ 

ᒪᓕᒡᓗᒋᑦ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦ, ᒥᓂᔅᑕ ᐱᓕᕆᔨᑎᓪᓗ. 

 

ᓯᕗᓪᓕᖅᐹᖅ ᐊᐱᖅᑯᑎᒐ ᐃᓄᓐᓂᒃ 

ᐃᖅᑲᓇᐃᔭᖅᑎᓂᒃ ᐸᕐᓇᐅᑎᖓᑦ  

ᐱᓕᕆᕝᕕᖓᑦᑕ. ᑕᐃᒪ ᐱᓕᕆᕝᕕᒻᒥ ᐊᒃᓱᕈᕐᓇᖅᑐᑦ 

ᐃᓐᓄᒃᓯᔪᓐᓇᖏᓐᓂᖅ ᓇᒻᒥᓂᖅ ᐃᓂᖁᑎᖏᓐᓂᒃ. 

ᑕᐃᒪ ᐊᒥᓱᑲᓪᓚᐅᒻᒪᑦ ᓱᓕ ᐃᓄᒃᓯᒪᓐᖏᑦᑐᑦ 

ᐱᓕᕆᕝᕕᒻᒥ. ᑭᓱᓂᑭᐊᖅ ᐱᔾᔪᑎᖃᓪᓚᑦᑖᖅᐸᑦ 

ᑕᒪᑐᒧᖓ, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓕᑦᑎᒎᕐᓗᖓ ᑖᓐᓇ ᓰᓚ 

ᑭᐅᖁᒐᓗᐊᖅᐸᕋ, ᒥᓂᔅᑐ ᑐᖏᓕᖓ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑖᖅ: ᒥᔅ ᑯᓗᓛ.  

 

ᑯᓗᓛ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᐊᐱᕆᕋᑖᕋᕕᑦ. ᑕᐃᒪᓐᖓᓂᑦ ᐱᒋᐊᔪᒐᑦᑕ ᐄᑉᐳᕉᓪ 

1, 2019. ᑖᒃᑯᐊᓕᒫᑦ ᐃᓄᖃᓐᖏᑦᑐᐃᑦ 

ᐃᖅᑲᓇᐃᔭᖅᑎᖃᓐᖏᑦᑐᐃᑦ ᐊᓚᒃᑲᕋᓱᓚᐅᕋᑦᑎᒍ 

ᑭᒃᑯᑐᐃᓐᓇᕐᓄᑦ ᐱᔭᐅᒍᒪᓪᓗᓂ ᐊᒥᓱᐃᑦᑕᐅᖅ 

ᐃᓄᓐᓄᑐᐊᖅ ᑐᕌᖓᓚᐅᕐᒥᔪᑦ.  

 

ᐃᓕᔭᕗᑦ ᐊᒥᓲᓗᐊᖅᑑᔮᓐᖏᒃᑲᓗᐊᖅᑐᓂ 

ᑕᐃᒪᓐᖓᓂᓪᓕ ᒫᓐᓇ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 

ᔮᓐᓄᐊᕆ ᓄᓐᖑᐊᓂ 71-ᖑᒻᒪᑕ ᐃᓅᓪᓗᑎᒃ 40. 

ᐊᐳᕈᑕᐅᖃᑦᑕᖅᓯᒪᔪᖅ ᐃᓛᓐᓂᒃᑯᑦ 

ᐊᖓᔪᖅᑳᖑᕆᐅᖅᓴᓂᕐᒥᒃ ᐅᕝᕙᓘᓐᓃᑦ 

ᐊᖓᔪᖅᑳᖑᓚᐅᖅᓯᒪᓇᑎᒃ 

ᐃᖅᑲᓇᐃᔭᖃᑦᑕᖅᑐᒥᓃᑦ.  

 

ᑖᓐᓇ ᐱᔾᔪᒋᓪᓗᒍ ᐅᕝᕙᓘᓐᓃᑦ ᐃᓕᓐᓂᐊᕐᓂᖓᑦ 

ᐃᓕᓐᓂᐊᓐᖏᓗᐊᖅᓯᒪᔪᓂᐅᑉᐸᑦ. ᑕᐃᒃᑯᐊ 

ᐊᓚᒃᑲᖅᑕᕗᑦ ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔮᑦ 

ᐱᒍᒪᔪᓄᑦ ᐃᓐᓄᓐᖏᒐᐃᒻᒪᑦ 

ᖃᓄᖅᑑᖃᑦᑕᓚᐅᖅᑐᒍᑦ. ᒐᕙᒪᒃᑯᑦ ᐃᓗᐊᓂ 

ᐅᕝᕙᓘᓐᓃᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓗᐊᓂ 

ᐊᓚᒃᑲᐃᒍᓐᓇᖅᑭᑕ ᐃᓕᓐᓂᐊᕈᑎᒃᓴᒥᒃ ᐅᕝᕙᓘᓐᓃᑦ 

ᑕᐃᑯᖓ ᐃᓕᓯᒍᓐᓇᖅᑭᑕ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᕈᒪᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪᑦᓇ ᐃᒃᓯᕙᐅᑖᖅ, ᒪᑦᓇ ᒥᔅ ᑯᓗᓛ. 

(ᑐᓵᔨᑎᒍᑦ) ᑕᑯᒍᑦᑕᓕ ᐃᓄᓐᓄᑦ 

ᐃᖅᑲᓇᐃᔭᖅᑎᓄᑦ ᐸᕐᓇᐅᑎᓄᑦ ᐱᓕᕆᕝᕕᐅᑉ 

ᓇᐃᑦᑐᒻᒪᕆᐅᒻᒪᑦ. ᓇᐃᓛᖑᖅᑰᒻᒪᑦ ᐃᓄᐃᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᒥ ᐱᓕᕆᕝᕕᓐᓂ ᑕᑯᓯᒪᔭᕐᓂ. ᐊᑕᐅᓯᕐᓗ 

ᓯᕗᓪᓕᐅᔾᔭᐅᓯᒪᔪᖅ ᐊᕐᕌᒎᓂᐊᖅᑐᒧᑦ.  

 

ᐃᒻᒪᖄ ᐊᐱᖅᑯᑎᒐ ᖃᓄᐃᒻᒪᓄᑯᐊ ᐃᓄᓐᓄᑦ 

ᐃᖅᑲᓇᐃᔭᖅᑎᓄᑦ ᐸᕐᓇᐅᑎᖓ ᐱᓕᕆᕕᐅᑉ 

ᐊᔾᔨᒋᓐᖏᓚᐅᒃ ᐃᖅᑲᓇᐃᔭᖅᑐᓕᕆᔨᐅᓂᒃᓯᓐᓄᑦ. 

ᖃᓄᐃᒻᒪᑦ ᐊᑕᐅᓯᕐᒥᒃ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᑖᓐᓇ ᒪᑉᐱᒐᖅ 56 

ᐱᔭᒃᓴᐃᑦ ᐸᕐᓇᐅᑎᖏᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒋᑦ ᒥᓯᔅ ᑯᓗᓛ 

ᑭᐅᖁᒐᒃᑯ. ᖁᔭᓐᓇᒦᒃ.  

 

ᑯᓗᓛ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐆᑕᖅ. 

ᖁᔭᓐᓇᒦᒡᓗ ᐊᐱᖅᑯᑎᓐᓄᑦ. ᐅᔾᔨᕆᔭᕋᓗᐊᕋ 

ᐃᓄᓐᓄᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ 

ᐃᖅᑲᓇᐃᔭᖅᑐᓕᕆᓂᖅ ᓇᐃᑦᑑᖅᑰᔨᔫᒐᓗᐊᖅ.  

 

ᑕᐃᑦᓱᒪᓂ ᑕᐃᒃᑯᐊ ᐱᔭᒃᓴᓄᑦ ᐸᕐᓇᐅᑏᑦ 

ᓄᑖᖑᓪᓗᑕ ᐱᓕᕆᕝᕕᐅᓪᓗᑕ ᐊᒻᒪᓗ 

ᐃᓄᒃᓯᒪᓐᖏᑦᑐᑦ ᐊᒥᓲᓗᐊᕐᒪᑕ ᐱᓕᕆᕝᕕᒻᒥ. 

ᑕᐃᒪᓕ ᐊᑐᒐᔪᒃᑕᕋ ᐃᒪᓐᓇ ᐱᓕᕆᔨᐅᓪᓗᑕ 

ᐃᓄᓐᓄᑦ ᐃᖅᑲᓇᐃᔭᖅᑎᑦᑎᓂᖅ ᑖᒃᑯᐊ 

ᐊᖓᔪᖅᑲᐅᑏᑦ ᐱᓕᕆᖃᑎᒋᓪᓗᒋᑦ ᐊᐱᖅᓱᖅᑐᒋᑦ 

ᖃᓄᖅ ᐃᓄᒃᓯᓂᐊᕐᒪᖔᑕ ᐃᖅᑲᓇᐃᔭᓂᒃ 

ᐃᓄᓐᓂᒃ.  

 

ᑕᐃᑦᓱᒪᓂᓕ ᑖᓐᓇᑐᐊᖅ ᐱᔭᒃᓴᐃᑦ 

ᐸᕐᓇᐅᑎᖏᓐᓂᒃ ᐱᓕᕆᐊᖑᓕᖅᑐᖅ ᑖᓐᓇ 

ᐃᓕᓯᒪᓚᐅᕋᑦᑎᒍ ᓯᕗᓪᓕᐅᑎᓯᒪᓪᓗᓂ. 

ᐅᖃᓐᖏᑦᑐᒍᑦ ᐊᓯᖏᓐᓂᒃ 

ᓯᕗᓪᓕᐅᔾᔨᓯᒪᓐᖏᓐᓂᕋᕐᓗᖓ ᐅᖃᓐᖏᑦᑐᖓ. 

ᐊᕐᕌᒎᕋᑖᖅᑐᒥ 2020-2021 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑲᔪᖅᑐᐃᓯᒪᒻᒪᑦ 

8-ᓂᒃ ᐃᖅᑲᓇᐃᔭᖅᑎᓂᒃ ᐃᓚᐅᖁᓪᓗᒋᑦ 

ᐃᓚᐅᓂᐊ ᓯᕗᓕᖅᑎᒃᓴᓄᑦ ᐱᓕᕆ 

ᐊᑐᐊᒐᓕᕆᓂᕐᒧᑦ ᐊᒻᒪᓗ ᐃᖅᑲᓇᐃᔮᓄᑦ ᐱᕈᕐᕕᒃ.  

 

7 ᑕᕝᕙᓂ 8-ᒥ ᐃᓄᐃᑦ ᐃᖅᑲᓇᐃᔭᖅᑎᐅᓚᐅ 

ᒪᕐᕉᒃ ᐱᓕᕆᕝᕕᒃᑲᓐᓂᕐᒧᑦ ᓅᓚᐅᕐᒥᒻᒪᑕ 

ᐱᓇᓱᒃᑐᓂᒃ ᑖᒃᑯᐊ ᐃᑲᔪᖅᓯᓚᐅᕋᑦᑎᒍ.  

 

ᐊᒻᒪᓗ ᒫᓐᓇᕋᑖᖑᓚᐅᖅᑐᖅ 

ᐊᖏᖅᑕᐅᕋᑖᓚᐅᕐᒥᔪᒍᑦ 

ᐃᖅᑲᓇᐃᔭᖅᑎᓕᑦᑎᑦᑎᖁᔭ ᑮᓇᐅᔭᓕᕆᓂᕐᒧᑦ 

ᐊᖓᔪᖅᑳᒥᒃ ᐊᓪᓚᕝᕕᓕᕆᓂᕐᒧᑦ ᓯᕗᓕᖅᑎᒃᓴᑦ 

ᐃᓕᓐᓂᐊᕐᓂᖅ ᐱᓕᕆᕝᕕᓕᒫᑦ ᑕᐃᒪᐃᑦᑐᒥᒃ 

ᐱᓇᓱᒋᐊᖃᕐᒪᑕ. ᖄᒃᑲᓐᓂᐊᒍᑦ ᓇᖕᒥᓂᒃ 

ᐱᓕᕆᕝᕕᑦ ᓲᖃᐃᒻᒪ ᓇᐅᑦᓯᖅᑐᖃᑎᕗᑦ ᐃᓄᐃᑦ 

ᐃᖅᑲᓇᐃᔭᖅᑎᓂᒃ ᐸᕐᓇᑦᑏᑦ ᐊᑐᓕᖅᑎᑦᑎᓂᖏᓪᓗ 

ᐱᓕᕆᕝᕕᑦ ᐊᓯᖏᑦ ᐊᒻᒪᓗ ᑲᒪᒋᔭᖃᕐᓂᖅ 

ᓇᐅᑎᖅᓱᕐᓂᖅ ᒐᕙᒪᓕᒫᒧᑦ ᒫᓐᓇᐅᔪᑦ ᓄᑖᒧᓪᓗ 

ᐃᓕᓐᓂᐊᕋᑦᓴᑦ.  

 

2021-22-ᓄᑦ ᐱᔭᒃᓴᓄᑦ ᐸᕐᓇᐅᑎᑦᑎᓐᓂ. 

ᐱᓕᕆᔩᑦ ᒫᓐᓇ ᐱᓯᒪᔪᐃᑦ 8-ᓂᒃ ᓯᕗᓕᖅᑎᐅᓂᕐᒧᑦ 

ᐃᓕᓐᓂᐊᕐᓂᒥᒃ ᑖᓐᓇ ᐸᐃᑉᐹᖅᑖᖅᑎᑕᐅᒐᔭᖅᑐᑦ 

ᓯᕗᓕᖅᑎᐅᓂᕐᒧᑦ ᐸᐃᑉᐹᖅᑖᓯᒪᓗᑎᒃ. ᐊᒻᒪᓗ 

ᓴᖅᑭᑦᑎᔪᑦ ᓄᕙᒻᒧᑦ ᓴᖅᑭᑦᑎᔪᒧᑦ ᑖᓐᓇ 

ᐃᖅᑲᓇᐃᔭᖅᑎᓕᕆᔨᒧᑦ ᑕᐃᔭᐅ ᐃᖅᑲᓇᐃᔭᖅᑎᕗᑦ 

ᐃᖅᑲᓇᐃᔭᕐᕕᓕᕆᔨᒃᑯᓐᓂ ᐊᓯᖏᓐᓂᓗ 

ᐱᓕᕆᕝᕕᓐᓂ ᑕᐃᒫᒃ ᐱᓕᒻᒪᑦᓯᒪᔪᒻᒪᕆᐅᒻᒥᔪᑦ 

ᑕᐃᔭᐅᔪᓂ ᑲᓇᑕᓕᒫᒥ ᐃᓕᓴᕆᔭᐅᓯᒪᓗᓂ.  

 

ᐊᒻᒪᓗ ᒪᕐᕈᒃᑲᓐᓃᒃ ᐅᖃᐅᓯᔪᒪᔮᒃᑲ ᓄᑖᖅ 

ᐳᖅᑐᓛᒥᒃ ᐸᐃᑉᐹᖅᑖᑦᑎᖅᑎᓂᖅ ᐱᓕᕆᐊᒧᑦ 

ᐊᑐᐊᒐᓕᐅᕐᓂᕐᒥᓪᓗ ᐱᓕᕆᔪᓐᓇᖅᓯᓂᖅ 

ᑲᑎᓯᒪᒐᔭᖅᑐᖅ ᐊᑐᐊᒐᓕᕆᔨᒧᑦ ᐃᖅᑲᓇᐃᔮᒥ 

ᐊᖏᓪᓕ ᐃᖅᑲᓇᐃᔭᖅᓯᓐᓈᑦ ᐱᓕᒻᒪᒃᓯᒪᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᔾᔪᑎᓐᓄᑦ. 

ᐅᖃᕆᐊᓚᐅᓐᖏᓂᓐᓄᑦ ᓇᐅᑦᓯᖅᑑᑏᓐᓇᖅᑕᓐᓂᒃ. 

ᒪᓕᑦᓱᒋᑦ ᓈᓴᐅᑏᑦ ᐃᓄᐃᑦ ᐃᖅᑲᓇᐃᔭᖅᑎᖁᑎᓯ 

ᐃᖃᓗᓐᓃᑦᑐᓂ ᑕᒫᓂ 50%-ᒦᖃᑦᑕᕐᒪᑕ ᓇᑉᐹᓂᒃ. 

ᐊᓯᖏᓐᓂᓗ ᓄᓇᓕᓐᓂ ᑕᒫᓂ 87%-ᒦᒃᐸᑦᓱᓯ. 

ᐅᖃᐅᓯᒃᓴᖃᖅᓱᓂ ᑮᓇᐅᔭᓕᕆᔨᒃᑯᓐᓄᑦ 

ᐅᖃᓚᐅᖅᑕᓐᓂᒃ ᐃᑲᔪᖅᑐᐃᒻᒪᕆᒃᑲᔭᖅᑐᖓ ᑖᒃᑯᐊ 

ᐃᓱᒪᑦᓴᖅᓯᐅᕋᔭᕈᑦᓯ ᐱᓕᕆᕝᕕᓯ ᓅᒐᔭᕈᑦᓯ 

ᐊᓯᐊᓄᑦ ᓄᓇᓕᓐᓄᖅᑲᐃ. ᐃᒫᒃ 

ᐃᓄᑦᑕᖃᐅᕐᓂᖅᓴᐅᓪᓗᓂ ᐃᖅᑲᓇᐃᔭᖅᑎᓂᒃ. 

ᓇᒻᒥᓂᖅ ᐃᓄᐃᑦ ᐃᖅᑲᓇᐃᔭᖅᑎᖁᑎᓯ 

ᐅᓄᖅᓯᒋᐊᒃᑲᓐᓂᖁᓪᓗᒋᑦ.  

 

ᐊᐱᕆᑐᐃᓐᓇᕐᓗᖓ ᐊᑕᐅᓯᒃᑲᓂᕐᒥᒃ. ᐃᒃᓯᕙᐅᑖᖅ, 

ᐃᖅᑲᓇᐃᔭᖅᑎᓄᑦ ᐃᓪᓗᑦᓴᓐ ᐊᑐᐊᒐᓯ 

ᐅᖃᖅᓯᒪᒻᒪᑦ 22-ᒥ ᐊᕐᕌᒍᑕᒫᖅᓯᐅᒻᒥ 

ᓄᑖᖑᓂᖅᓴᓂ. ᑖᓐᓇ ᓄᑖᐸᓘᒻᒪᑦ 

ᐃᓂᓪᓚᖓᐅᑎᓂᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᒃᓯᕙᖃᓯᐅ ᐃᒃᓯᕙᐅᑕᐅᒻᒪᑕ 

ᐃᓪᓗᖃᖅᑎᑦᓯᕙᓐᓂᕐᒧᑦ ᐃᖅᑲᓇᐃᔭᖅᑎᓂᒃ, 

ᑲᑎᒪᔨᕋᓛᖏᓐᓄᑦ. ᑖᓐᓇ ᐱᑐᖃᐅᒐᓗᐊᖅ 

ᐃᓂᓪᓚᖓᐅᑎᐅᔪᖅ ᓄᓇᕗᑦ ᐃᓪᓗᓕᕆᔨᒃᑯᖏᓐᓄᑦ 

ᐃᒃᓯᕙᐅᑕᖃᓚᐅᖅᓱᑎᒃ. ᖃᓄᖅ 

ᐃᖏᕐᕋᑦᓯᐊᕐᓂᖃᖅᑎᒋᕙ ᐊᒻᒪᓗ ᑭᓱᒥᒃ 

ᑐᓗᖅᓯᒪᐅᑎᖃᖅᓯᒪᕙᑦ ᐃᖅᑲᓇᐃᔭᖅᑏᑦ 

ᐃᓪᓗᖃᖅᑎᑕᐅᖃᑦᑕᓂᒃᓴᖏᓐᓄᑦ ᐊᑐᐊᒐᑦᓯᓐᓂ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᐃᒃᓯᕙᐅᑕᖅ ᐃᓪᓗᓕᕆᔨ ᐃᓪᓗᖃᖅᑎᑦᓯᕙᓐᓂᕐᒧᑦ 

ᐃᖅᑲᓇᐃᔭᖅᑎᓄᑦ ᑲᑎᒪᔨᖏᓐᓄᑦ ᐅᕙᓂ 

ᐃᒃᓯᕙᖃᑎᖃᖅᑐᖅ ᑕᕝᕙᓂ. ᑕᕝᕘᓇ 

ᐊᓯᔾᔨᖅᑕᐅᓯᒪᔪᑦ. ᖁᑦᓯᒋᐊᒃᑲᓐᓂᓚᐅᖅᓯᒪᒻᒪᑦ 

ADM-ᒧᑦ ᖁᑦᓯᓐᓂᖃᓕᖅᓱᓂ 

ᑐᖅᑯᑕᖅᑕᐅᕙᓐᓂᖏᑦ ᑲᑎᒪᔨᕋᓛᑦ ᑖᒃᑯᐊᓗ 

ᓯᕗᓕᐅᖅᑕᐅᔪᑦ ᒪᓕᑦᓱᒋᑦ ᐊᑐᐊᖅᑕᐅᓪᓗᑎᒃ 

ᐃᖏᕐᕋᑦᓯᐊᖅᓯᒪᖅᑰᖅᑐᖅ.  

 

ᑐᓗᖅᓯᒪᐅᑎᒋᓂᖅᐹᕆᖅᑰᖅᑕᕗᑦ ᑐᖏᓕᒪ ᐊᒻᒪᓗ 

ᑐᖏᓕᐅ ᐃᑲᔪᖅᑎᖓᑕ ᕿᒥᕐᕈᐸᓪᓕᐊᓗᓂᔾᔪ. 

ᑖᒃᑯᐊ ᐊᑐᐃᓐᓇᐅᔪᑦ ᓄᓇᓕᓕᒫᓂ  ᐃᓪᓗᐃᑦ 

ᑕᑯᓐᓇᖅᑕᐅᓪᓗᑎᒃ ᓄᓇᓕᓕᒪᓂ. 

ᐊᒃᓱᕈᓐᓇᖅᓱᓂᓗ ᐃᓪᓗᑖᖅᑎᑦᑎᓇᓱᒋᐊᑦᓴᖅ 

ᐃᖅᑲᓇᐃᔭᖅᑎᓄᑦ. ᑖᓐᓇ 

ᐊᑦᓱᕈᕐᓇᓂᖅᐹᖑᖅᑰᖅᑐᑦ ᒫᓐᓇᐅᔪᒥ. ᐃᓪᓗᐃᑦ 

ᐊᑐᐃᓐᓇᐅᑎᒋᓂᖏᑦ ᑭᒃᑯᓐᓄᑦ ᓇᓕᐊᓐᓄᑦ 

ᐃᖅᑲᓇᐃᔮᖃᖅᑐᓄᑦ ᑐᓂᓂᐊᖅᐱᑎᒍᑦ ᓄᓇᓕᓐᓂ 

ᐊᑐᓂᑦ. ᐊᔾᔨᒌᑉᐸᖏᒻᒪᑕ ᖃᓄᖅ ᓈᓴᖅᑕᐅᓂᖏᑦ 

ᑭᓱ ᐊᑐᐃᓐᓇᐅᑎᒋᒻᒪᖔᑕ ᒪᓕᑦᓱᒋ.  

 

ᐱᔾᔪᑕᐅᔪᑦ ᑭᓱᒐᓚᐅᒐᓗᐊᑦ ᑭᓯᐊᓂ ᐅᐱᒋᓪᓗᒍ  

ᓯᕗᓕᖅᓯᒪᓂᖏᑦ ᑕᒪᓐᓇ ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᑦᑎᓂᕐᒧᑦ ᐊᑐᐊᒐᖅ 

ᐋᖅᑭᑦᑎᐊᖅᓯᒪᖁᓪᓗᒍ ᑕᕝᕙᖓ ᐃᓱᓕᑐᐃᓐᓇᕐᓗᒍ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. ᒪ’ᓇ ᒥᓂᔅᑕ. (ᑐᓵᔨᒃᑯᑦ) 

ᑕᕝᕙ ᐃᒡᓗᑭᒃᓴᕐᓂᖅ ᐊᒃᓱᕈᑕᐅᓂᖅᐹᖑᖕᒪᑦ 

ᐃᖅᑲᓇᐃᔭᖅᑎᓄᑦ ᐃᓱᒪᓕᐅᕆᐊᖃᕐᓂᓯ 

ᐊᒃᓱᕈᕐᓇᖅᐸᖕᒪᑦ ᐊᒥᒐᖅᖢᑎᒃ ᐃᖅᑲᓇᐃᔮᓪᓗ ᐊᒻᒪ 

ᐃᒡᓗᐃᑦ. ᐃᓛᒃ, ᐊᓯᐅᔨᓕᕋᒪ ᖃᔅᓯᑦ ᐱᓕᕆᕝᕖᓪᓗ 

ᑎᒥᐅᔪᐃᓪᓗ ᐅᖃᖅᐸᑦᑐᑦ ᐱᔾᔪᑎᖃᕐᓂᕋᖅᖢᑎᒃ 

ᐃᖅᑲᓇᐃᔭᖅᑎᖁᑎᒥᓄᑦ ᐃᒡᓗᖃᖅᑎᑕᐅᕙᓐᓂᖏᑦ 

ᐱᔾᔪᑕᐅᓪᓗᓂ ᖃᑦᓯᑦ ᐊᑭᑦᑐᕋᐅᑕᐅᔪᑦ ᐱᕙᑦ ᐃᓛᒃ 

ᐃᓐᓄᒃᑕᐅᕙᖏᓚᑦ ᐃᒡᓗᖃᖏᓐᓂᖅ ᐱᓪᓗᒍ. 

ᐃᒡᓗᑭᒃᓴᓗᐊᕐᓂᖓᓄᖃᐃ ᑕᕝᕗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. 389 ᐃᓂᒃᓴᐅᔪᑦ 

ᐃᒡᓗᑖᕈᒪᓯᒪᔪᑦ ᒐᕙᒪᒃᑯᓐᓂᒃ 

ᐃᖅᑲᓇᐃᔭᖅᑎᐅᓪᓗᑎᒃ. 

ᑕᐃᒪᐃᓕᖓᑦᑕᖅᐳᖅ ᒫᓐᓇ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. ᒪ’ᓇ ᒥᓂᔅᑕ. (ᑐᓵᔨᒃᑯᑦ) 

ᖃᓄᕐᓕ ᐋᖅᑭᒃᓯᒪᐅᑎᖃᖅᐱᓯ ᐃᒡᓗᓕᕆᔨᕐᔪᐊᒃᑯᑦ 

ᐊᐅᓚᑦᑎᓲᖑᓪᓗᑎᒃ ᐊᑐᖅᑐᐊᖅᑐᓂᒃ 

ᐱᖁᑎᖃᖅᖢᑎᒡᓗ ᐃᖅᑲᓇᐃᔭᖅᑎᓄᑦ 

ᐃᒡᓗᒋᔭᐅᔪᓂᒃ. ᓲᕐᓗ ᐊᕐᕕᐊᑦ ᐆᒃᑑᑎᒋᓗᒍ 

ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᕐᒧᑦ 

ᑲᑎᒪᔨᕋᓛᓯ ᐃᒡᓗᑭᒃᓴᕐᒪᑕ ᖃᐅᔨᒪᓪᓗᑎᒃ ᐊᕐᕕᐊᓂ 

ᖃᓄᖅ ᐊᖅᑯᑎᖃᖅᐸᒃᐱᓯ ᑎᓕᓪᓗᒋᓪᓘᓐᓃᑦ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᒃᑯᓘᓐᓃᑦ 

ᑎᓕᕙᒃᐱᓯᐅᒃ ᓴᓇᒃᑲᓐᓂᖁᓪᓗᒋᑦ ᐅᕝᕙᓘᓐᓃᑦ 

ᐊᑐᖅᑐᐊᒃᑲᓐᓂᖁᓪᓗᒋᑦ ᐃᒡᓗᓂᒃ. ᖃᓄᖅ 

ᐋᖅᑭᒃᓯᒪᐅᑎᖃᖅᐱᓯ ᑕᕝᕘᓇ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᕈᒪᓪᓗᒋᑦ ᑕᕝᕙᓂ 

ᐃᒡᓗᒦᑦᑐᑦ ᕿᒥᕐᕈᓚᐅᕐᓂᖏᓐᓄᑦ ᐊᖏᖅᖢᑎᒡᓗ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑑᑎᒃᓴᖏᓐᓂᒃ ᑕᐃᑲᓂ 

ᐃᓗᓕᖃᕐᒪᑦ ᑮᓇᐅᔭᑦ ᑐᕌᕈᓐᓇᖁᓪᓗᒋᑦ 

ᐊᑐᖅᑐᐊᕐᓂᒃᓴᒧᑦ ᓴᓇᓗᑎᒡᓘᓐᓃᑦ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᒃ. ᑕᕝᕘᓇ 

ᐅᐱᒋᓯᒪᕙᒃᑲ ᖁᕕᐊᒋᕙᒃᑲ ᐱᓇᓱᐊᕐᓂᕆᓯᒪᔭᕗᑦ 

ᒐᕙᒪᐅᓪᓗᑕ ᑖᒃᑯᐊ ᑐᖏᓕᕋ ᐃᒡᓗᓕᕆᔨᕐᔪᐊᒃᑯᓪᓗ 

ᕿᓂᑦᓴᐃᓐᓇᖅᑐᑦ ᖃᓄᖅᑑᕈᓐᓇᖁᓪᓗᒋᑦ ᖃᓄᖅ 

ᐋᖅᑭᒋᐊᒃᑲᓐᓂᕈᓐᓇᕐᒪᖔᑦ ᑕᒪᓐᓇ. 

ᖁᔭᓐᓇᒦᕈᒪᑐᐃᓐᓇᖅᖢᒋᑦ ᑕᕝᕙᓂ 

ᒪᓕᒐᓕᐅᕐᕕᖕᒦᑦᑐᑦ ᐃᑲᔪᓚᐅᕐᓂᖏᓐᓄᑦ 

ᐊᖏᖅᖢᑎᒃ ᑮᓇᐅᔭᓂᒃ ᑐᕌᖅᑎᑕᐅᓂᒃᓴᖏᓐᓄᑦ 

ᑕᕝᕗᖓ ᐊᐅᓚᓂᖃᐃᓐᓇᖁᓪᓗᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. ᑕᐃᒫᖅᑑᖅ? 

ᐊᑎᕐᓃᑦᑐᖅ ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᒃᓴᖃᑐᐃᓐᓇᖅᖢᖓ ᒪᕐᕉᖕᓂᒃ. ᖃᔅᓯᑦ 

ᑎᓕᔭᐅᓪᓗᐊᑕᖅᓯᒪᕙᑦ ᐃᖅᑲᓇᐃᔮᕐᒧᑦ 

ᑐᑭᒧᐊᒃᑎᑦᑎᔨᐅᔪᑦ 2020-21-ᒥ ᑕᒪᒃᑯᓄᖓ 

ᐊᖓᔪᖅᑲᐅᑎᐅᔪᓄᑦ ᐃᖅᑲᓇᐃᔮᖃᖅᑐᓄᑦ 

ᑐᕌᖓᑎᑕᐅᕙᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇ 2020-21-ᒥ 

ᐊᕐᕌᒍᒦᒃᑲᑦᑕ ᑖᒃᑯᐊ ᑭᐅᔾᔪᑎᓪᓚᑦᑖᓂᒃ 

ᐱᓯᒪᒃᓯᖏᖢᖓ ᒫᓐᓇ ᑐᓂᓚᐅᖅᑕᕋᓗᐊᕋ 2019-

20-ᒧᑦ ᑐᓴᕋᒃᓴᐅᓚᐅᖅᓯᒪᔪᖅ ᑭᓯᐊᓂ 

ᐊᔾᔨᓴᐃᓐᓇᖏᓐᓂᒃ 2020-21 ᐃᓱᓕᑉᐸᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪ 

ᖁᔭᓐᓇᒦᒃ ᑐᑭᓯᓇᖅᓯᑎᒋᐊᕋᕕᐅᒃ. ᑕᐃᒪ 2021-

22-ᒧᑦ ᐸᕐᓇᐅᑎᐅᔪᓂᒃ ᐅᖃᖅᓯᒪᖕᒪᑦ 49-ᒥᒃ 

ᕿᒥᕐᕈᔪᒫᕐᓂᐊᖅᓯᒪᖕᒪᑕ ᓄᑖᕈᕆᐊᕐᓗᒋᓪᓗ. 2023-

24-ᒧᑦ ᑭᓱᓪᓚᑦᑖᓂᒃ ᐊᓯᔾᔩᕈᒫᕐᓂᐊᖅᓯᒪᕕᓯ? 

ᖁᔭᓐᓇᒦ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᖅᑯᑎᒋᓗᑎᑦ ᒥᓯᔅ 

ᑯᓗᓛᖅ ᑭᐅᔪᓐᓇᖅᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑯᓗᓛᖅ. 

 

ᑯᓗᓛᖅ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ 

ᐊᐱᕆᕋᑖᕋᕕᑦ. ᑕᐃᒃᑯᐊ ᐃᖅᑲᓇᐃᔮᑦ 

ᐊᓪᓚᒃᑲᖅᑎᒍᒪᖃᑦᑕᕋᑦᑎᒍᑦ ᑭᒃᑯᑐᐃᓐᓇᕐᓄᑦ 

ᑐᕌᖅᑐᓄᑦ. ᑭᓇᑐᐃᓐᓇᖅ ᐆᑦᑐᕈᒪᔪᕐᓘᓐᓃᑦ 

ᐅᑦᑐᕈᒪᒍᓂ ᑕᐃᑯᖓ ᐱᔪᓐᓇᕐᓂᐊᕐᖓᑦ 

ᑭᓯᐊᓂᑦᑕᐅᖅ ᑖᓐᓇ ᐊᑐᖅᑕᐅᔪᖅ ᐃᓕᑐᐃᓐᓇᕐᓗᒍ 

ᖃᓄᐃᖏᑦᑐᖅ ᑕᐃᒃᑯᐊᓗ ᐊᑯᓂᑦ 

ᐃᖅᑲᓇᐃᔭᑲᐃᓐᓇᖅᓯᒪᔪᑦ 

ᓯᕗᓪᓕᐅᑎᑕᐅᖁᔭᐅᓚᐅᕐᖓᑕ ᒐᕙᒪᑕ ᑖᓐᓇ 

ᐱᒋᐊᓕᕋᒥ. 

 

ᑕᐃᒫᒃ ᑕᐃᑰᓇ ᐊᕐᕌᒍᑕᒫᑦ direct appoint-

ᑕᐅᖃᑦᑕᖅᑐᑦ ᑎᑎᖅᓯᒪᔪᑦ ᐊᕐᕌᓂ 60 

ᐃᓅᓚᐅᕐᖓᑕ. 61-ᖑᑎᓪᓗᒋᑦ ᑎᒃᑯᐊᖅᑕᐅᔪᑦ 60 

ᐃᓅᓪᓗᑎᒃ. ᑕᐃᒫᒃ ᑐᕌᕈᒪᓂᐊᕈᑎᒃ ᑕᐃᒪᐃᓛᖅᑯᒍᑦ 

ᐅᕝᕙᓘᓐᓃᑦ ᐊᓚᒃᑲᖑᓱᑦᑕᕗᑦ 

ᐃᓕᓐᓂᐊᖅᑕᐅᓂᐅᓴᔪᑦ ᐃᖅᑲᓇᐃᔭᕐᓂᐊᖅᑐᐃᓪᓗ 

ᓱᓇᒥᒃ ᒐᕙᒪᒃᑯᑦ ᑖᔅᓱᒥᖓᑦᑕᐅᖅ 

ᑐᕌᒐᖃᕈᒪᒐᔭᕐᒪᖔᑕ ᕿᒥᕐᕈᒐᔭᖅᑯᒍᑦ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᐊᑎᖁᑎᓐᓃᑦᑐᓂᒃ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᒥᓂᔅᑕ 

ᑐᓐᖓᓱᒡᓕ ᐃᑲᔪᖅᑎᒋᔭᐃᓪᓗ.  

 

ᐆᒥᖓ ᐊᐱᖅᑯᑎᖃᕈᒪᓪᓗᖓ ᑖᑉᑯᐊ ᐊᓐᓂᕐᕕᐅᔪᑦ 

ᐃᓗᐊᓂ ᑎᑦᖀᓪᓕᐅᖅᑎᑕᐅᖃᑦᑕᖅᑐᑦ 

ᐊᕐᓇᓪᓘᓐᓃᑦ ᐊᖑᑎᓪᓘᓐᓃᑦ. (ᑐᓵᔨᒃᑯᑦ) ᐊᒃᑐᐸ 

23, 2018-ᒥ ᓯᕗᓕᖅᑎ ᐅᖃᓚᐅᖅᓯᒪᖕᒪᑦ 

ᒐᕙᒪᒃᑯᑦ, ᒪᑯᐊ ᐱᓂᕐᓗᒃᐸᒃᑐᑦ ᐊᑐᐊᒐᖁᑎᖏᑦ 

ᕿᒥᕐᕈᔭᐅᒐᔭᕐᓂᖏᓐᓂᒃ ᑲᑐᔾᔨᖃᑎᒌᖏᓐᓄᑦ 

ᑕᒪᒃᑯᓄᖓ ᑐᖏᓕᖓᓄᑦ ᐊᒻᒪᓗ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᔨᐅᔪᓄᑦ. 

 

(ᑐᓵᔨᒃᑰᕈᓐᓃᖅᑐᖅ) ᑐᑭᓯᔪᒪᓪᓗᖓ ᐃᓄᐃᑦ 

ᖃᑉᓯᐅᕙᑦ 

ᑕᓪᕙᓂ ᓴᓇᔪᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒃᓯᕙᐅᑕᖅ 

ᑐᑭᓯᒋᐊᒃᑲᓐᓂᐊᕐᔪᒍᒪᑲᐃᓐᓇᕐᓚᖓ. ᑖᒃᑯᐊ 

ᕿᒥᕐᕈᐊᖅᑕᐅᑎᓪᓗᒋᑦ ᖃᑦᓯᐅᓚᐅᕐᒪᖔᑕ ᐊᐱᕆᕙ 

ᐅᕝᕙᓘᓐᓃᑦ ᒫᓐᓇ ᖃᔅᓯᑦ ᐊᕐᓇᐃᑦ ᐃᓅᕙᑦ 

ᑕᕝᕙᓂ ᒥᓂᔅᑕᐅᑉ ᑐᖏᓕᖏᓐᓃᑦᑐᑦ. ᑖᓐᓇᖃᐃ 

ᑐᑭᓯᒋᐊᕐᕕᒋᒃᑲᓐᓂᐊᕐᔪᑲᐃᓐᓇᕈᒃᑯ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ 

ᓇᓗᓇᐃᕆᐊᑦᓯᐊᑲᐃᓐᓇᕈᕕᐅᒃ ᐊᐱᖅᑯᑏᑦ. 

 

ᕿᓐᖑᖅ: ᒪᒥᐊᓇᖅ ᐅᖃᖅᑎᑦᑎᔩᓚᒐᒃᑭᑦ 

ᓯᕗᓪᓕᕐᒥᑦ. ᒪᒥᐊᑉᐳᖓ.  

 

ᐅᑯᐊ human resources expert-ᖑᔪᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑐᑭᒧᐊᒃᑎᑦᑎᔨᐅᔪᑦ ᖃᑉᓯᐅᕙᑦ 

ᐃᓄᐃᑦ ᑕᒫᓂ ᓴᓇᔪᑦ. ᑐᑭᓯᓐᓇᕐᓂᖅᐸᑦ 

ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᒪᒥᐊᓇᖏᑦᑎᐊᖅᑐᖅ. ᑖᒃᑯᐊ 

ᐅᖃᐅᓯᕆᔪᒪᑦᑎᐊᕋᑦᑎᒍᑦ ᐊᒻᒪᓗ 

ᒪᑐᐃᖓᔪᒪᑦᑎᐊᕋᑦᑕ ᑖᒃᑯᐊ 

ᐊᐱᖅᑯᑎᒋᔭᐃᓐᓄᒋᓯᒪᔭᓯ. 

 

ᑐᑭᓯᐅᒪᓇᖅᑐᒥᒃ ᑭᐅᔪᒪᓪᓗᖓ ᑕᐃᒪ7766ᓇ 

ᐊᐱᕆᕋᑖᖅᐳᖓ. ᑖᒃᑯᐊ ᑕᓪᓕᒪᐃᑦ. 

7-ᓗᑎᒃ ᑖᒃᑯᐊ ᑕᒪᒃᑯᓄᖓ ᐱᓕᕆᔪᐃᑦ ᑕᓪᓕᒪᐃᑦ 

ᐃᓅᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. 

ᐃᓚᒋᐊᕈᒪᓪᓗᒍ. (ᑐᓵᔨᒃᑯᑦ) ᓈᒻᒪᑦᓯᐊᖁᓪᓗᒋᑦ 

ᐊᒻᒪᓗ ᐊᕐᓇᐃᑦ ᐱᓕᕆᑦᓯᐊᖃᑦᑕᖅᓯᒪᔪᑦ ᐅᕝᕙᓗ 

ᐊᑐᖅᓯᒪᔪᑦ ᐱᓂᕐᓗᒃᑕᐅᓪᓗᑎᒃ 

ᐃᖅᑲᓇᐃᔭᕐᕕᖕᒥᓂᒃ (ᐊᕐᓇᓂᐊᖅᑕᐅᓇᓱᖕᓂᒃᑯᑦ)  

(ᑐᓵᔨᒃᑰᕈᓐᓃᖅᑐᖅ) ᑖᒻᓇ ᑐᑭᓯᔪᒪᓪᓗᒍ ᑕᐃᒪᖓᑦ 

ᓴᓇᓕᖅᑐᑦ.  

 

ᖃᓄᖅ ᐊᑯᓂᑎᒋ ᖃᐅᔨᒪᓐᓇᖅᐸᑕᓘᓐᓃᑦ 

ᑕᒪᕐᒥᕌᓗᒃ ᐅᓐᓂᕐᓂᖅ ᐊᔪᕐᓇᖅᐸᑕ ᖃᓄᐃᖏᑦᑐᖅ 

ᑐᑭᓯᔪᒪᓪᓗᖓ ᖃᑉᓯᑦ ᐅᓐᓂᕐᓗᒃᓯᒪᖕᒪᑕ ᑕᐃᑉᓱᒪ 

ᒥᒃᓵᓄᑦ ᑐᑭᓯᕚᓪᓕᕈᒪᓪᓗᒍ  

ᐃᒃᓯᕙᐅᑖᖅ, ᐊᐱᕆᕗᖓ. ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑉᑯᐊ ᖃᑦᓯᑦ 

ᐱᓯᒪᓪᓚᒃᑖᖏᑕᕗᑦ ᖃᑦᓯᐅᓂᖏ ᐊᒡᒍᖅᑐᕋᔭᕈᑉᑎᒍ, 

ᓱᖁᔫᓂᐊᖅᐸᑕ ᐅᕝᕙᓗ ᐸᕝᕕᓵᖃᖅᐸᑕ. 

ᓈᓴᖅᓯᒪᕙᒃᑲᓗᐊᖅᑕᕗᑦ ᐃᒫᒃ 

ᐅᔾᔨᖅᑐᐸᒃᑲᓗᐊᖅᑕᕗᑦ 

ᐸᕝᕕᓵᖃᖅᑐᒥᓂᐅᓂᕋᐃᔪᖃᕋᐃᒻᒪᑦ 

ᓈᒻᒪᑦᓴᖏᒻᒪᕆᓐᓂᑦᑎᓐᓂᒃ ᐱᖁᔭᖃᕋᑦᑕ 

ᖁᓄᔪᓐᓂᐊᖅᓂᐅᖅᐸ ᑭᓲᑉᐸᓘᓐᓃᑦ. 

 

ᓴᐴᓕᒍᑎᒃᓴᑎᓐᓂ ᓈᒻᒪᒃᑐᓂ ᐊᒻᒪᓗ ᑭᒃᑯᑦ 

ᐅᕐᓂᓪᓗᒍᓐᓇᑦᓯᐊᖁᓪᓗᒋ ᐱᓗᐊᖅᑐᓂ 1010 

ᑐᑭᒧᐊᕈᑎ ᐄᐳᕈ 1, 2020-ᒥᑦ ᔮᓐᓄᐊᓕ 31, 

2021-ᒧᑦ ᑎᑭᒃᑐᒍ 42 ᐅᕐᓂᓪᓗᓚᐅᖅᐳᑦ. 42 

ᐅᓪᓘᔪᒧᑦ 

ᐅᕐᓂᓪᓗᔅᓯᒪᕕᐅᔪᒍ, 28 ᖃᐅᔨᓴᕆᐊᑐᓚᐅᓐᖏᑦᑐᑦ, 

14 ᑕᕝᕙ ᐊᒥᐊᒃᑯᖏᑦ ᖃᐅᔨᓴᖅᑕᐅᓕᓚᐅᖅᐳᑦ. 

ᒫᓐᓇᓗ ᑎᑭᑦᑐᒍ ᐸᕝᕕᓵᖃᖅᑐᒥᓂᕐᓂ 

ᖃᐅᔨᓯᒪᓐᖏᓚᒍᑦ, ᐃᓚᖓᓐᓂ 

ᐱᔾᔪᑎᖃᖏᓐᓂᕋᖅᖢᒍ ᖃᐅᔨᓚᐅᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒻᓇ 

ᐃᓚᒋᐊᖅᐹᓪᓕᕈᒪᓪᓗᒍ (ᑐᓵᔨᑎᒎᓕᖅᑐᖅ) ᒫᓐᓇ 

ᒐᕙᒪᒃᑯᑦ ᐃᖅᑲᓇᐃᔭᕐᕕᒻᒥ ᐊᑐᐊᒐᕆᔭᖓᑦ 

ᔮᓐᓄᐊᕆ 7, 2016-ᒥ ᖃᓄᖅ ᑭᓪᓕᖃᖅᐸ ᖃᖓᒃᑯ 

ᐱᐊᓂᒃᓯᔪᒫᖅᐸᑦ ᓵᖓᓄᐊᕐᓗᒍᓪᓗ 

ᐸᕝᕕᓴᕝᕕᐅᖃᑦᑕᖏᑦᑐᒥᒃ ᐃᖅᑲᓇᐃᔭᕐᕕᖃᖁᓪᓗᒍ 

ᐊᑐᐊᒐᐅᔪᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᕐᖔᖑᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ 

ᐊᑎᖁᑎᓐᓃᑦᑐᖅ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᑖᒃᑯᐊ ᐱᓕᕆᔨᑎᑦ ᒥᔅᑕ ᑯᓚ, 

ᒥᔅᑕ ᒪᐃᑯ, ᒪᒥᐊᓇᖅ ᒍᓗᐊᕆ.  

 

ᖃᑦᑏᓐᓇᕈᓗᓂᑦ ᐊᐱᖅᑯᑎᔅᓴᖃᖅᑐᖓ 

ᓯᕗᓪᓕᖅᐹᒥᒃ ᐱᒋᐊᕈᑎᖃᕐᓗᖓ ᑐᓴᕈᒥᓇᖅᑐᓂ. 

ᕿᒥᕐᕈᓚᐅᖅᑐᒋᑦ ᐅᓂᒃᑳᓕᐊᒥᓂᖅᓯ 

ᑕᑯᔪᒥᓇᕕᐅᑎᓚᐅᕐᖓᑦ ᐊᓯᔾᔨᖅᑕᐅᔪᐃᑦ 

ᓄᖅᑲᑎᑦᑎᑦᑕᐃᓕᑎᓪᓗᓯ ᐃᖅᑲᓇᐃᔭᖅᑎᓂᒃ. 

ᖃᖅᑏᓐᓇᕕᔾᔪᐊᕌᓘᓕᕐᖓᑕ 

ᖃᑦᑏᓐᓇᐅᓂᖅᓴᓪᓚᕆᐅᓕᕐᖓᑕ ᓄᖅᑲᖅᑐᒥᓃ 

ᑕᐃᑲᓂ ᐊᕐᕌᒍᒥ. ᑖᓐᓇ ᐱᐅᓪᓚᕆᑦᑐᖅ ᑐᓴᕆᐊᖓ.  

 

ᐊᒻᒪᑦᑕᐅᖅ ᒥᔅ ᑯᓗᓛᖅ ᐅᖃᐅᓯᖃᖅᑲᐅᒥᒻᒪᑦ 

ᐱᒋᐊᖅᑎᑕᐅᓯᒪᔪᒥᒃ ᓴᖅᑭᖅᓯᒪᒐᓱᑦᑐᑎᒃ 

ᐃᖅᑲᓇᐃᔭᖅᑐᓕᕆᔨᒻᒪᕆᓐᓄ ᖃᐅᔨᒪᔨᑕᕐᓄᑦ. 

ᓇᓗᓇᐃᒃᑯᑎᑖᕈᓐᓇᕐᓗᑎᒃ ᑕᐃᒪᐃᑦᑐᓂᒃ 

ᐃᖅᑲᓇᐃᔭᖅᑐᓕᕆᔨᒻᒪᕆᐅᒍᓐᓇᖅᓯᓗᑎᒃ 

ᐃᓕᓴᕆᔭᐅᓯᒪᓪᓗᑎᒃ.  

ᑖᓐᓇ ᐱᐅᓪᓚᕆᑦᑐᖅ ᐱᒋᐊᖅᑎᓯᒪᓯ 

ᐃᑲᔪᓪᓚᕆᖃᑦᑕᓂᐊᖅᑐᖅ ᐱᓕᕆᕕᓕᒫᖏᓐᓂᒃ 

ᒐᕙᒪᒃᑯᑦ, ᓇᒻᒥᓂᖅ ᐃᖅᑲᓇᐃᔭᖅᑐᓕᕆᔨᖃᖅᑐᓄᑦ. 

 

ᑭᖑᓪᓕᖅᐹᖓ ᐃᓕᓐᓂᐊᕆᐊᕐᓂᐊᕐᓗᑎᒃ 

ᓄᖅᑲᖓᑲᐃᓐᓇᕈᓐᓇᕈᑎ ᓇᓗᓇᐃᖅᓯᒪᒻᒪᑕ 

ᐅᓂᒃᑳᖏᑦ. 2020-ᒥ 64% 

ᐃᓕᓐᓂᐊᕆᐊᑲᐃᓐᓇᖅᓯᒪᔪᐃᑦ ᐃᖅᑲᓇᐃᔮᒥᓂᒃ 

ᐃᓄᖑᓐᓂᕐᖓᑕ. ᑖᓐᓇ 16%-

ᑐᐃᓐᓇᐅᓚᐅᖅᓯᒪᑎᓪᓗᒍ ᐊᕐᕌᓂ, 2018-ᖑᑎᓪᓗᒍ 

ᑖᓐᓇ ᐱᐅᓪᓚᕆᑦᑐᖅ ᐱᓕᕆᑦᑎᐊᖅᓯᒪᔮᓗᔅᓯ 

ᐱᓕᕆᕕᓕᒫᓂᓛᒃ. 

 

ᐊᑕᐅᓯᖅ ᑕᑯᖅᑲᐅᒐᒃᑯ ᖃᑦᑏᓐᓇᕈᕆᐊᖅᓯᓯᒪᔪᖅ 

ᐊᖏᕐᕋᒥ ᐃᑲᔫᓯᐊᖑᔪᓐᓇᖅᑐᓄᑦ ᓄᓇᕘᑦ 

ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑐᓄ. ᑖᓐᓇ 

ᑐᑭᖃᖅᑯᖅ ᑕᐃᒪ ᖃᑦᑏᓐᓇᐅᓂᖅᓴᐅᓕᕐᖓᑕ 

ᓇᒻᒥᓂᖅ ᐊᖏᕐᕋᖁᑎᓖᑦ ᓴᖅᑭᖅᑐᖃᓛᖅᑐᔅᓴᐅᕗᖅ 

ᑕᐃᒪ ᓄᑖᒥᑦ ᑕᒪᑐᒥᖓ ᐊᓯᔾᔩᒍᑎᔅᓴᐅᔪᒥᑦ 

ᐅᑎᕆᐊᖅᑎᑦᑎᒍᑎᔅᓴᐅᔪᒥᒃ.  

 

ᑕᕝᕙ ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒐ ᑕᑯᓚᐅᕋᒪ 

ᐃᑲᔫᓯᐊᖑᖃᑦᑕᖅᑐᐃᑦ ᐊᖏᕐᕋᖏᓐᓄᑦ ᓄᓇᕘᑦ 

ᒐᕙᒪᒃᑯᖏᓐᓂ ᖃᑦᑏᓐᓇᐅᓂᖅᓴᐅᓕᕐᖓᑕ. ᑖᓐᓇ 

ᖃᐅᔨᔭᐅᓯᒪᕚ ᐃᓕᔅᓯᖕᓄᑦ ᐊᒻᒪ 

ᐱᓕᕆᐊᖑᓂᐊᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᕌᓗᒃ ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐅᖃᐅᓯᔅᓴᑦᑎᐊᕙᖃᕋᑖᕐᖓᑦ 

ᐱᒋᐊᓐᖓᕐᓂᖓᓂᒃ.  

 

ᐱᐅᓪᓚᕆᑦᑐᕐᖏᓛᒃ ᑕᑯᒋᐊᔅᓴᖅ 

ᐃᖅᑲᓇᐃᔭᖅᑎᑎᓐᓂ ᐃᖅᑲᓇᐃᔭᖅᑐᓂ 

ᑕᑯᓐᓈᖅᑐᓃᑦ ᐱᔭᕆᐊᑐᔪᓕᕆᔪᐊᓘᑎᓪᓗᒋᑦ.  

 

ᐊᒻᒪ ᐊᐱᖅᑯᑎᒋᕋᑖᖅᑕᖓ ᑖᓐᓇ 

ᐱᒋᐊᖅᑎᑕᐅᓯᒪᔪᖅ ᕿᒥᕐᕈᓂᐅᓴᔭᕗᑦ ᖃᓄᕐᓗ 

ᐋᖅᑭᒋᐊᕈᓐᓇᕐᒪᖔᑦᑎᒍᑦ ᖃᐅᔨᒋᐊᕐᓗᑕ. 

ᐱᓕᕆᖃᑎᖃᖅᑐᒍᑦ ᒐᕙᒪᒃᑯᑦ ᑎᒥᖁᑎᖏᓐᓂ 

ᐱᓕᕆᕕᖏᓐᓂᓪᓗ ᖃᑦᑎᒻᒪᕆᓐᓂᒃᑭᐊᖅ. 

ᐅᓂᒃᑳᕆᔪᓐᓇᑦᑎᐊᓛᕐᒥᔭᕋ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ. ᑭᖑᓪᓕᖅ ᑕᐃᒪ 

ᐊᐱᖅᑯᑎᒋᔪᒪᓕᕐᒥᔭᕋ ᐊᕐᕌᒍᑕᒫᖅᓯᐅᑎᓂᑦ 

ᐅᓂᒃᑳᓕᐊᒥᓂᕐᓂᑦ. ᐊᐅᔭᒃᑯᑦ ᐃᓕᓐᓂᐊᖅᑎᓂᑦ 

ᐃᖅᑲᓇᐃᔭᖅᑎᑦᑎᒍᑎᐅᖃᑦᑕᖅᑐᐃᑦ ᐃᑲᔫᓯᐊᑦ. 

ᑖᓐᓇ ᐱᒻᒪᕆᓪᒪᕆᐅᓱᒋᒐᒃᑯᐃᓛᒃ ᐊᔾᔨᐅᓐᖏᑦᑐᓂᑦ 

ᒪᒃᑯᑦᑐᓂᑦ ᐱᕕᖃᖅᑎᑦᑎᖃᑦᑕᕐᖓᑕ. 

ᐅᕙᖓᓗᑦᑕᐅᖅ ᑕᐃᒪᐃᖃᑕᐅᓯᒪᒋᓪᓗᖓ. 

 

>>ᐃᒡᓚᖅᑐᑦ 

 

ᐊᑐᓕᖁᔭᔅᓴᖃᕋᒪ ᖃᑦᑎᒻᒪᕆᓐᓂᒃᑭᐊᖅ. ᑖᒃᑯᐊ 

ᐃᓱᒫᓗᒋᔭᒃᑲ ᓴᖅᑭᖃᑦᑕᖅᓯᒪᔭᒃᑲ ᐊᐅᔭᒃᑯᑦ 

ᐃᓕᓐᓂᐊᖅᑎᓂᑦ ᐃᖅᑲᓇᐃᔭᖅᑎᑦᑎᒍᑎᐅᔪᓄᑦ. 

ᖃᑦᑎᐊᑎᒻᒪᕆᑦᑐᖓᑭᐊᖅ ᐊᕐᕌᒍᓄᑦ 

ᐊᓂᒍᖅᓯᒪᔪᓂᒃ ᐅᖃᐅᓯᕆᓯᒪᓕᕋᒃᑭᑦ.  

 

ᓯᕗᓪᓕᖅᐹᖅ ᐃᓱᒫᓗᒋᓯᒪᔭᕋ 

ᐊᑐᓕᖁᔭᓕᐅᕈᒪᓪᓗᖓ, 

ᐱᒋᐊᖅᓴᕋᐃᓐᓂᖅᓴᐅᖃᑦᑕᖁᔨᓪᓗᖓ. ᐊᕐᕌᓂ 

ᐅᖃᔪᒻᒥᒐᒪ ᑎᓰᕝᕙᒥ ᓴᖅᑭᖅᑎᑕᐅᖃᑦᑕᕐᓗᓂ 

ᐸᐃᑉᐹᓕᕆᒍᓐᓇᖅᓯᖃᑦᑕᕐᓂᐊᕋᔅᓯ ᐱᓕᕆᕕᓰᓛᒃ. 

ᐊᐱᖅᓱᖃᑦᑕᓕᕐᓗᓯ ᒫᑦᓯ ᓄᖅᑲᖓᓐᓇᐅᑎᓪᓗᒍ 

ᐊᒻᒪᓗ ᐃᓕᓐᓂᐊᖅᑏᑦ 

ᐃᖅᑲᓇᐃᔮᖅᑖᖅᑎᑕᐅᓛᕋᓗᐊᕐᒪᖔᑕ 

ᐱᔭᕇᑐᐊᓪᓚᕆᑉᐸᑕ ᐃᓕᓐᓂᐊᕋᔅᓴᒥᓂᒃ, 

ᖃᖓᑕᓲᒥᓪᓘᓐᓃᑦ ᓂᐅᑐᐊᕈᑎᒃ 

ᐃᓕᓐᓂᐊᕆᐊᖅᓯᒪᓚᐅᕐᓗᑎᑦ ᓇᒧᒃᑭᐊᖅ. 

ᐱᓇᓱᐊᕈᓯᓕᒫᖅ, ᐅᓪᓗᓕᒫᖅ ᖄᖏᐅᑎᒐᐃᒻᒪᑕ 

ᐊᑦᑐᐃᓂᐅᓴᑐᐃᓐᓇᕐᖓᑕ 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7769 

ᑮᓇᐅᔾᔭᔅᓵᕆᔪᓐᓇᖅᑕᖏᓐᓂᑦ 

ᓄᐊᓵᕆᒍᓐᓇᖅᑕᖏᓐᓂᒃ ᐊᐅᔭᐅᓂᖓᓂᒃ. 

 

ᐊᓯᐊᑦᑕᐅᖅ ᐊᑐᓕᖁᔭᓕᐊᕆᖃᑦᑕᖅᓯᒪᔭᕋ 

ᐊᕐᕌᒍᓄᑦ ᐊᓂᒍᖅᓯᒪᔪᓂᒃ ᐊᖏᓪᓕᒋᐊᖁᔨᒐᓗᐊᕋᒪ 

ᑮᓇᐅᔭᖏᓐᓂᑦ ᐊᐅᔭᒃᑯᑦ 

ᐃᖅᑲᓇᐃᔭᖁᑎᐅᖃᑦᑕᖅᑐᐃᑦ ᐃᓕᓐᓂᐊᖅᑎᓄᑦ. 

ᐃᓚᕙᓪᓕᐊᓗᐊᖅᓯᒪᓐᖏᒻᒪᑕ. $985,000-

ᐅᖃᑦᑕᖅᓯᒪᓕᕐᖓᑦ ᐊᑯᓂᑲᓪᓚᒃ. ᐊᒻᒪᓗ ᐊᐅᔭᒃᑯᑦ 

ᐃᓕᓐᓂᐊᖅᑏᑦ ᐱᖃᑕᐅᒐᓱᑦᑐᑦ 

ᐊᒥᓱᕈᖅᐸᓪᓕᐊᖏᓐᓇᖅᓯᒪᒻᒪᑕ ᐊᕐᕌᒍᑦ 

ᐊᓂᒍᖅᑐᓂᑦ.  

 

ᐊᑐᓕᖁᔭᓕᐊᕆᓯᒪᒻᒥᔭᕋᑦᑕᐅᖅ 

ᑲᑐᔾᔨᖃᑎᒌᒋᐊᖃᕐᖓᑕ ᒐᕙᒪᒃᑯᑦ ᐱᓕᕆᕝᕕᖏᑦ 

ᑐᓴᕋᔅᓴᕈᓘᔭᕐᓂᑦ ᑐᑭᓯᐅᒪᔾᔪᑎᓂᑦ ᓴᖅᑭᖅᓯᓗᑎᑦ 

ᐊᑕᐅᑦᑎᒃᑯᑦ ᑕᒪᒃᑯᐊᓗ ᐃᓕᓐᓂᐊᖅᑏᑦ 

ᑮᓇᐅᔭᖅᑖᕐᕕᒋᕙᑦᑕᖏᓐᓂᑦ ᓯᓚᑦᑐᖅᓴᕐᕕᒻᒥᓪᓗ 

ᑐᑭᓯᒃᑲᓐᓂᕈᑎᔅᓴᕈᓘᔭᕐᓂᑦ ᐃᓕᓐᓂᐊᖅᑎᓄᑦ 

ᐱᓯᒪᔭᐅᒋᐊᓕᓐᓂᑦ ᐱᔭᐃᓐᓇᐅᕙᒃᑲᓗᐊᕐᒪᖔᑕ.  

 

ᑭᖑᓪᓕᖅᐹᖅ ᐃᓕᓐᓂᐊᖅᑐᓕᒻᒥᔪᖅᑕᐅᖅ 

ᐃᖅᑲᓇᐃᔭᕈᓯᖏᓐᓂᒃ, ᐊᕐᕌᒍᓕᒫᒧᑦ 

ᒪᑐᐃᖓᑎᑕᐅᖃᑦᑕᓕᕐᓗᓂ. ᒫᓐᓴᓕ ᖁᑦᑎᓂᖅᓴᒥ 

ᐃᓕᓐᓂᐊᖅᑎᖁᑎᕗᑦ 

ᐃᖅᑲᓇᐃᔭᕈᓐᓇᑎᐊᖅᐸᓐᖏᒻᒪᑕ ᓄᓇᓕᓐᓂ. 

ᐊᒻᒪᓗ ᐃᖅᑲᓇᐃᔭᔾᔮᓲᖑᓪᓗᑎᑦ ᓂᐅᕕᕐᕕᒻᒥ 

ᑯᐊᐸᒃᑯᓐᓂᓘᓐᓃᑦ ᑕᒪᒃᑯᐊ ᐊᑦᑕᓇᕈᓐᓇᖅᑐᑎᑦ 

ᐃᓅᓱᑦᑐᓄᑦ ᒪᒃᑯᑦᑐᓄᑦ. ᑐᓴᖃᑦᑕᖅᓯᒪᒐᒪ 

ᐃᓅᓱᑦᑐᐃᑦ ᐃᖅᑲᓇᐃᔭᖅᑐᐃᑦ ᐊᕐᕌᒍᑭᑦᑐᑎᑦ 

ᐱᔭᕆᐊᑐᔪᖅᓯᐅᖅᑎᑕᐅᖃᑦᑕᖅᓯᒪᒻᒪᑕᒎᖅ.  

 

ᑖᓐᓇ ᐊᕐᕌᒍᓕᒫᒧᑦ ᓯᐊᒻᒪᒋᐊᖅᑕᐅᑉᐸᑦ 

ᐱᓗᐊᖅᑐᒦᓛᒃ ᖁᑦᑎᓂᖅᓴᒥᒃ ᐃᓕᓴᔪᓄᑦ 

ᐃᖅᑲᓇᐃᔭᕆᐅᖅᓴᖃᑦᑕᕈᓐᓇᖃᑦᑕᕋᓗᐊᕐᖓᑕ 

ᐃᓅᓯᕐᒥᓂᒃ ᖃᓄᐃᓕᐅᕈᒪᓛᕐᒥᓂᒃ 

ᐋᖅᑮᓚᐅᓐᖏᓂᕐᒥᓂᒃ ᐃᓕᓐᓂᐊᕕᒻᒥ ᐱᔭᕇᕈᓂ.  

 

ᑖᓐᓇ ᐅᖃᓕᖅᑭᑦᑖᖃᑦᑕᖅᓯᒪᒐᒃᑯ ᐊᑐᓕᖁᔭᓕᐊᕋ 

ᐊᕐᕌᒍᓂᑦ ᐊᓂᒍᖅᓯᒪᔪᓂᒃ 

ᓴᖅᑭᑲᓐᓂᕈᒪᑕᐃᓐᓇᖅᑕᕋ. ᒥᓂᔅᑕᓗ ᐊᐱᕆᓗᒍ 

ᑖᒃᑯᐊ ᐃᓱᒪᔅᓴᖅᓯᐅᕈᑎᐅᒍᓐᓇᕋᔭᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᕌᓗᒃ, ᐃᔅᓯᕙᐅᑖᖅ. ᐄ, ᑖᒃᑯᐊ 

ᐊᑐᓕᖁᔭᓕᐊᔅᓴᑦᑎᐊᕚᓗᐃᑦ. ᖁᔭᓕᔭᕋ 

ᒪᓕᒐᓕᐅᖅᑎ ᐅᖃᐅᓯᕆᓕᖅᑭᑦᑖᒻᒪᒋᑦ ᐊᕐᕌᒍᑕᒫᑦ. 

ᑖᓐᓇ ᑕᑯᓐᓈᕈᓐᓇᑎᐊᖅᑕᕗᑦ 

ᐱᓕᕆᐊᕆᒐᑦᑎᒍᐃᓛᒃ ᑕᒪᓐᓇ. ᑕᒪᒃᑯᐊᓗ 

ᐃᓱᒪᔅᓴᖅᓯᐅᕈᑎᒋᒋᐊᖃᖅᑐᑎᒍᑦ. ᒫᑦᓯ 2020-

ᐅᑎᓪᓗᒍ ᐋᖅᑭᒋᐊᕆᔪᒐᑦᑕ ᑖᓐᓇᓗ  

ᐃᖏᕐᕋᓯᒋᐊᓪᓗᐊᑲᓪᓚᓐᓂᐅᔪᓪᓗᓂ. ᒐᕙᒪᕗᑦ 

ᖁᔭᓕᔭᕋ ᑕᐃᒪᐃᒍᓐᓇᔪᒻᒪᑦ. ᐊᒻᒪᑦᑕᐅᖅ 

ᐱᕙᓪᓕᐊᑎᓪᓗᑕ ᐊᑐᓕᖁᔭᓕᐊᑦᑎᐊᕚᓗᐃᑦ ᑖᒃᑯᐊ 

ᐃᓱᒪᔅᓴᖅᓯᐅᕈᑎᒋᔪᓐᓇᕐᓂᐊᖅᑕᕗᑦ.  

 

ᓇᓕᐊᑐᐃᓐᓇᖅ ᐃᓕᓐᓂᐊᖅᑎ ᐃᖅᑲᓇᐃᔮᕐᒥᒃ 

ᑎᒍᓯᑲᐃᓐᓇᕈᓐᓇᖅᑲᑦ ᓯᕗᒧᑦ 

ᐃᖏᕐᕋᓯᒋᐊᑦᑎᐊᕐᓂᐊᓘᒻᒫᑦ. ᐃᖅᑲᓇᐃᔭᕐᕕᒻᒧᑦ 

ᐃᓕᒐᓛᒍᓐᓇᕐᖓᑦ ᓂᐅᕕᖅᑎᐅᓗᓂ ᑯᐊᐸᒃᑯᓐᓂᑦ, 

ᓂᐅᕕᕐᕕᒻᒥᓘᓐᓃᑦ ᐃᑲᔫᑎᖃᕈᓐᓇᓪᓚᕆᒻᒪᑦ. 

ᐅᕙᓂᓗ ᐃᖅᑲᓇᐃᔭᕆᐅᖅᑐᖃᖅᑐᒥᓂᖅ 

ᓂᐅᕕᖅᑎᐅᓪᓗᓂ ᐃᓕᓐᓂᐊᖅᑎᐅᓪᓗᓂ. 

ᐸᓂᒐᓗᑦᑕᐅᖅ ᑕᐃᒪᐃᑦᑐᒦᖃᑦᑕᕐᒥᔪᖅ 

ᐃᖅᑲᓇᐃᔭᕐᕕᖏᓐᓂᑦ. ᐃᖅᑲᓇᐃᔭᖅᑎᑦᑎᔩᑦ 

ᑕᐃᒃᑯᐊ ᖁᔭᓕᔭᒃᑲ ᐃᓕᓐᓂᐊᖅᑎᓂᑦ 

ᐃᖅᑲᓇᐃᔭᖅᑎᑦᑎᖃᑦᑕᖅᓯᒪᒻᒪᑕ ᐊᕐᕌᒍᒐᓚᓐᓂᑦ. 

ᒐᕙᒪᕗᓪᓗ ᐃᓐᓇᕈᖅᐸᓪᓕᐊᓂᖓ ᒪᓕᓪᓗᒍ ᑕᒪᓐᓇ 

ᑲᒪᒋᔭᐅᖏᓐᓇᓂᐊᖅᑐᖅ.  

 

ᐃᖅᑲᓇᐃᔭᖅᑎᕗᓪᓕ ᓈᒻᒪᓕᖅᑎᒐᓱᐊᕋᑦᑎᒍᑦ 

ᖃᐅᔨᒪᔨᑕᕈᓘᔭᐃᓪᓗ. ᑖᒃᑯᐊ ᐊᑐᓕᖁᔭᓕᐊᑦ 

ᐊᓯᔾᔨᐸᓪᓕᐊᓂᐊᕐᒥᔫᒐᓗᐊᑦ ᐊᕐᕌᒍᑦ 

ᐃᖏᕐᕋᑎᓪᓗᒍ. ᑖᓐᓇᓗ 

ᐊᑐᓕᖁᔭᐅᖏᓐᓇᖃᑦᑕᖁᔭᕋᓗᐊᕋ ᑕᒪᒃᑯᓂᖓ 

ᓯᕗᒧᐊᕈᑎᔅᓴᑦᑎᐊᕚᓗᓐᓂᑦ. ᐊᒻᒪ ᐅᑯᐊ ᐅᓇᓗ 

ᒪᓕᒐᓕᐅᕐᕕᒃ ᖁᔭᓕᕙᕋ ᓴᓐᖏᔪᐊᓗᓐᓂᑦ 

ᐊᑐᓕᖁᔭᓕᐅᖅᐸᒻᒪᑦ ᓯᕗᒻᒧᐊᕆᐊᕈᑎᔅᓴᓂᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7770 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᓐᖓ. ᐊᓯᐊᓄᖔᖅ 

ᓅᒋᐊᓕᕐᒥᓗᖓ. ᐃᖅᑲᓇᐃᔭᖅᑏᑦ 

ᐊᖏᕐᕋᖃᖅᑎᑕᐅᓂᖏᓐᓄᑦ ᐊᑐᐊᒐᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑎᒍᔭᐅᓯᒪᓕᖅᑐᖅ, 

ᐃᓛᒃ ᐱᓕᕆᐊᖑᓕᖅᑐᖅ.  

 

ᖃᐅᔨᒍᒪᒐᒪ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᑎᒍᔭᐅᓯᒪᒻᒪᑦ ᑕᒪᓐᓇ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᕿᒥᕐᕈᓯᒪᕙᑦ ᖃᓄᖅ ᐊᑯᓂ ᕿᒥᕐᕈᓗᑎᑦ ᖃᓄ 

ᐊᑯᓂ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᓄᑦ 

ᐃᓪᓗᓃᑉᐸᒻᒪᖔᑕ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒡᒐᐃ ᒫᓐᓇ. ᒫᓐᓇᒧᑦ 

ᐱᖃᓐᖏᑦᑐᒍᑦ. ᐃᖏᕐᕋᓯᑎᖅᑳᕋᓱᓚᐅᕋᑦᑎᒍᑦ ᑖᓐᓇ 

ᐃᖏᕐᕋᓯᒍᓐᓇᖅᓯᑐᐊᖅᑲᑦ ᒫᓐᓇ 

ᑕᕝᕙᓃᑐᐃᓐᓇᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᑐᓕᖁᔨᒍᒪᔪᖓᓕ ᒥᓂᔅᑕ ᐃᓱᒪᔅᓴᖅᓯᐅᕈᑎᖃᖅᑲᑦ 

ᕿᒥᕐᕈᓗᓂ ᖃᓄ ᐊᑯᓂ ᐃᖅᑲᓇᐃᔭᖅᑏᑦ 

ᐃᓪᓗᖏᓐᓃᐸᒻᒪᖔᑕ. ᑖᓐᓇ 

ᑲᒪᒋᔭᐅᒋᐊᖃᖅᑐᒋᓪᓚᕆᒃᑲᒃᑯ. ᐃᓪᓗᓕᕆᔨᕐᔪᐊᒃᑯᑦ 

ᓄᓇᕗᒻᒥ ᐊᒥᓱᕈᖅᐸᓪᓕᐊᖏᓐᓇᕐᖓᑕ 

ᐃᓪᓗᖁᑎᖏᑦ ᐃᖅᑲᓇᐃᔭᖅᑎᓄᑦ ᑐᕌᖓᔪᑦ. 

ᑕᒪᓐᓇ ᐋᖅᑭᒍᑎᔅᓴᐅᑦᑎᐊᕙᐅᕙᓪᓚᐃᓐᖏᒻᒪᑦ. 

 

ᖃᑦᑏᓐᓇᕈᖅᐸᓪᓕᐊᖔᖅᑑᔮᕐᖓᑕ ᓇᒻᒥᓂᖅ 

ᐊᖏᕐᕋᓖᑦ ᓄᓇᕗᒻᒥ. ᑖᒃᑯᐊᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᖃᑕᐅᒋᐊᖃᖅᑐᒋᒻᒥᒐᒃᑭᑦ. ᐃᖅᑲᓇᐃᔭᖅᑏᑦ 

ᐃᓪᓗᖏᓐᓅᑐᐊᕋᐃᒍᑎᑦ ᐊᓂᔾᔮᓐᖏᒻᒪᑕ 

ᓄᓇᕗᒻᒦᓐᓂᓕᒫᒥᓃᑦ. 

ᐃᓛᓐᓂᒃᑯᓂᓛᒃ ᐃᓪᓗᑖᓲᖑᒐᓗᐊᑦ 

ᑲᑎᓐᖓᐅᖅᑐᓂᑦ. ᑕᕝᕙᐃᓛᒃ ᓈᓴᐅᑎᖏᑦᑎᒍᑦ 

ᓇᓗᓇᕈᓐᓃᖅᓯᒪᒻᒪᑕ. ᐋᖅᑭᒍᑎᔅᓴᐅᕙᓪᓚᐃᔪᖅ 

ᓂᐅᕕᒃᑲᓐᓂᕐᓂᐅᓐᖏᑦᑐᖅ ᐃᖅᑲᓇᐃᔭᖅᑎᓄᑦ 

ᐃᓪᓗᓴᒃᑲᓂᕐᓂᑦ. ᑲᔪᖏᖅᓴᐃᖔᕈᔅᓯᖃᐃ 

ᐃᖅᑲᓇᐃᔭᖅᑎᓯᖕᓂᑦ ᐊᓂᖁᔨᓗᓯ ᒐᕙᒪᒃᑯᓐᓂᑦ 

ᐃᓪᓗᖁᑎᖏᓐᓂᑦ ᓇᒻᒥᓂᖅ 

ᐊᖏᕐᕋᖅᑖᕋᓱᖔᕐᓗᑎᑦ? ᑖᓐᓇ 

ᐅᖃᐅᓯᕆᒍᒪᑐᐃᓐᓇᖅᑕᕋ. ᒥᓂᔅᑕᓗ ᐊᐱᕆᓗᒍ 

ᐊᖏᕈᓐᓇᕐᒪᖔᖅ ᐃᓱᒪᔅᓴᖅᓯᐅᕈᑎᖃᕐᓂᕐᒥᒃ 

ᕿᒥᕐᕈᒋᐊᔅᓴᖅ ᐃᖅᑲᓇᐃᔭᖅᑏᑦ ᖃᓄᖅ ᐊᑯᓂ 

ᐃᖅᑲᓇᐃᔭᖅᑏᑦ ᐃᓪᓗᖏᓐᓃᐸᒻᒪᖔᑕ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓪᓗᓕᕆᓂᕐᒥᒃ 

ᐃᓪᓗᓕᕆᓂᓕᒫᕐᖏᓛᒃ ᐃᓱᒪᒋᓪᓗᒍ 

ᖃᑦᑎᒻᒪᕇᒃᑭᐊᖅ ᐱᒋᐊᖅᑎᑕᐅᓯᒪᓕᕐᖓᑕ ᖃᓄᖅ 

ᐱᑦᑎᐊᕈᓐᓇᕐᒪᖔᑦᑎᒍᑦ ᖃᐅᔨᒐᓱᐊᖅᑐᑎᑦ. ᑭᒃᑯᑦ 

ᑭᓱᒥᒃ ᐱᑖᕐᓂᐊᕐᒪᖔᑕᓗ ᑕᒪᒃᑯᐊᕈᓘᔭᐃᑦ. ᑭᓱᓪᓗ 

ᐊᑐᐃᓐᓇᕈᖅᑎᒍᓐᓇᖅᑭᕗᑦ ᑭᓱᓪᓗ 

ᐊᑭᑐᓗᐊᓐᖏᓕᖅᑎᒍᓐᓇᖅᑭᕗᑦ. 

ᑕᒪᔾᔭᕈᓘᔮᓘᒻᒪᑕᐃᓛᒃ. ᐊᒥᓲᓂᖅᓴᓂᑦ 

ᐊᖏᕋᑖᕐᓂᕐᒧᑦ ᑲᔪᖏᖅᓴᖅᑕᐅᒍᓐᓇᖅᑐᐃᑦ 

ᐃᖅᑲᓇᐃᔭᖅᑏᑦ. ᑖᓐᓇ ᐱᐅᒐᔭᖅᑑᒐᓗᐊᖅ. 

ᒪᓕᒐᓕᐅᖅᑎ ᐅᖃᕋᑖᕐᖓᑦ ᑕᐃᒫᒃ. 

ᐃᖅᑲᓇᐃᔭᖅᑎᓄᑦ ᐊᖏᕐᕋᒦᒃᑯᕕᑦ 

ᐃᖅᑲᓇᐃᔭᕈᓐᓂᕈᕕᓪᓕ ᐃᓐᓇᐅᓂᕐᒧᑦ 

ᓇᒧᓐᖓᕕᔅᓴᖃᕈᓐᓃᓲᖑᒻᒪᑕ. ᑕᐃᒪᐃᖃᑦᑕᕇᖅᑐᐃᑦ 

ᒐᕙᒪᑦᑎᓐᓂ. ᑕᒪᓐᓇ ᐱᓪᓚᕆᐅᔪᖅ.  

 

ᐃᖅᑲᓇᐃᔭᖅᑎᕗᑦ ᒐᕙᒪᕗᓪᓗ 

ᕿᒥᕐᕈᒋᐊᖃᖅᓯᒪᔪᖅ ᖃᓄᖅ ᐱᐅᓂᖅᐹᒃᑯᑦ 

ᐋᖅᑭᒋᐊᕈᓐᓇᕐᒪᖔᑦᑎᒍᑦ ᐃᓪᓗᓕᕆᓂᖅ ᓄᓇᕗᒻᒥ. 

ᐃᖅᑲᓇᐃᔭᖅᑎᓂᑦ ᐃᓪᓗᖃᖅᑎᑦᑎᓂᖅ ᑖᓐᓇ 

ᐃᓚᒋᔭᐅᑐᐃᓐᓇᕐᒥᔪᖅ. ᑕᒪᒃᑯᐊ ᐃᓪᓗᐃᑦ 

ᐃᖅᑲᓇᐃᔮᒧᑦ ᑐᕌᖓᑎᑕᐅᖃᑦᑕᕐᖓᑕ. 

ᐃᖅᑲᓇᐃᔮᒥ ᐊᕕᑕᐅᒍᕕᑦ ᐃᓪᓗᒥᒃ ᐊᓯᐅᔨᕗᑎᑦ. 

ᑕᒪᓐᓇ ᑲᑉᐱᐊᓇᕈᓐᓇᖅᑐᓂᓗ. ᓇᓖᕌᕋᔅᓴᕈᓘᔭᕐᓂᑦ 

ᑕᑯᓐᓈᕈᓐᓇᕋᓗᐊᖅᑐᒍᑦ.  

 

ᕿᒥᕐᕈᑐᐃᓐᓇᕐᓂᖅ ᐃᓚᒋᔭᐅᓐᖏᑦᑐᕐᖏᓛᒃ 

ᖃᓄᑎᒋ ᐊᑯᓂ 

ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓂ 

ᐃᓪᓗᖁᑎᖓᓃᑉᐸᒻᒪᖔᑕ ᕿᒥᕐᕈᓂᕐᒧᑦ 

ᐃᓚᒋᔭᐅᓐᖏᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᑎᖁᑎᒐ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᓐᖓᓱᔅᓯ ᐱᓕᕆᕕᒃ ᒥᓂᔅᑕᓗ.  

 

ᖃᑦᑏᓐᓇᕈᓗᓐᓂᑦ ᐊᐱᖅᑯᑎᔅᓴᖃᖅᑐᖓ, 

ᐅᖃᐅᓯᖃᕈᒪᔪᖓ ᐊᐱᖅᑯᑎᖃᕈᒪᓗᖓᓗ. 

ᖃᓄᐃᓐᖏᑎᐊᖅᑐᓕᕆᕕᔅᓯᖕᓂ, 

ᖃᓄᐃᓐᖏᑦᑎᐊᕋᓱᐊᖅᑐᓕᕆᕕᔅᓯᖕᓂ. ᐊᓪᓚᕕᓪᓕ 

ᑖᓐᓇ ᐅᕙᓐᓄᑦ ᐱᒻᒪᕆᐊᓘᒻᒪᑦ. 

ᐊᑐᓕᖅᑎᑕᐅᖁᔭᕋ. ᑕᑯᒐᒪ ᒪᑉᐱᒐᖓᓂ 52-ᒥ 

ᑕᕝᕙᓂ ᐊᓪᓚᕝᕕᒃ ᖃᓄᐃᓕᖓᓕᕐᓂᕋᕋᔅᓯᐅᒃ. 

ᐃᖅᑲᓇᐃᔭᖅᑎᓄᑦ ᑐᑭᒧᐊᒍᑎᔅᓴᐃᑦ 

ᐱᔭᕇᖅᑕᐅᓛᓕᕐᖓᑕᒎᖅ. ᐊᔾᔨᖓᓂᒃ ᑕᑯᓛᖅᑭᑖ 

ᑐᑭᒧᐊᒍᑎᔅᓴᐅᑉ ᒫᓐᓇᐸᓗᒃᑯᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪ ᐊᐱᖅᑯᑎᔭᒋᓇᔭᓕᖅᐸᕋ ᑐᒡᓕᐊ ᖃᖓ 

ᑕᐃᒃᑯᐊ ᑐᑭᒧᐊᕈᑏᑦ ᑕᑯᓇᔭᖅᐸᑦᑎᒍᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᐅᑯᐊ ᐱᓕᕆᑯᓗᒃᑲ ᐱᓕᕆᑎᕐᔪᐊᑲᓪᓚᓐᓂᐊᕋᒃᑭᑦ 

ᐅᐱᕐᖔᖃᐃ ᓂᕆᐅᒋᔭᕋ ᑕᕝᕗᖓ 

ᐃᒡᓗᕐᔪᐊᒨᕆᐊᔅᓴᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖅ 53 ᐱᓕᕆᐊᖑᓂᐊᖅᑐᑦ ᐸᕐᓇᐅᑎ 

ᒪᕐᕉᒡᒎᖅ ᐃᖅᑲᓇᐃᔮᒃ ᐃᓐᓄᒃᑕᐅᓚᐅᖅᑑᒃ. ᑕᐃᒪ 

ᐃᓄᖃᓕᕐᒪᑎᒃ ᖃᓄᖅ ᑐᑭᖃᖅᐸ? 

ᐃᓅᓯᖃᑦᑎᐊᓂᕐᒧᑦ ᑐᕌᖓᔪᑦ ᐊᑐᖅᑕᐅᕙᑦ 

ᐃᓕᔭᐅᓯᒪᒐᒥᒃ? ᐅᖃᐱᓘᑎᒋᔭᐅᔪᑦ ᑕᐃᒃᑯᐊ 

ᑲᒪᒋᔭᐅᕙᑦ ᐊᒻᒪᓗ ᐃᓱᒫᓘᑎᒋᔭᐅᔪᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑎᒃᑲᓐᓂᕈᕕᖓ ᑕᐃᒪ ᐃᓅᓯᖃᑦᑎᐊᕐᓂᕐᒧᑦ 

ᑐᕌᖓᔪᒥᒃ ᑎᑎᕋᕐᕕᖕᒧᐊᖅᐸᑦ 

ᖃᓄᐃᓕᐅᖅᑕᐅᓇᔭᖅᐸ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖅᑯᑎᒋᓗᑎᑦ ᒥᓂᔅᑕ 

ᑐᖏᓕᐊᑕ ᐃᑲᔪᖅᑎᐊ ᒪᒃᒪᐃᑯ ᑭᐅᑎᓐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᒃᒪᐃᑯ. 

 

ᒪᒃᒪᐃᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᑖᓐᓇ ᑎᑎᕋᕐᕕᒃ ᒪᑐᐃᖓᓕᖅᑐᖅ 

ᐃᓕᐅᖅᑲᖅᓯᒪᔪᑦ ᐅᑯᐊ ᐊᑕᐅᓯᐅᓐᖏᑦᑐᑦ. ᒫᓐᓇ 

ᑕᖅᑭᑕᒫᖅ ᒐᕙᒪᒃᑯᑦ ᐱᓕᕆᕝᕕᖏᖕᓂᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᐱᓕᕆᕝᕕᖏᖕᓂ 

ᐊᑲᐅᓐᖏᓕᐅᕈᑎᖃᕐᓂᖅᐸᑕ 

ᐱᔭᕐᓂᓐᖏᑦᑐᖅᑕᖃᖅᐸᓗ.  

 

ᐊᒻᒪᓗ ᐱᐅᓂᖅᐹᑦ ᐊᑐᖅᑕᐅᔪᒃᓴᑦ ᑖᒃᑯᐊᖑᓲᖑᔪᑦ. 

ᒐᕙᒪᒃᑯᑦ ᐱᓕᕆᕕᖏᖕᓅᖃᑦᑕᖅᑐᑦ ᐊᑐᐊᒐᖏᑦ 

ᐊᓯᖏᓪᓗ ᐃᓕᐅᖅᑲᑦᑎᐊᖅᓯᒪᒐᓗᐊᕐᒪᖔᖅ 

ᖃᐅᔨᓴᖅᖢᑎᑦ.  

 

ᐊᒻᒪᓗ ᓲᕐᓗ ᐱᔨᑦᑎᖅᑎᐅᑉ ᐱᓕᕆᕕᐊ 

ᐊᑲᐅᓐᖏᓕᐅᕈᑎᖃᖅᐸᑦ ᐃᖅᑲᓇᐃᔭᖅᑎᑦᑎᓂᒃ 

ᑕᐃᑯᓐᖓᖅᑐᖃᖃᑦᑕᖅᑐᖅ.  

 

ᐊᒻᒪᓗ ᐃᖅᑲᓇᐃᔮᒧᑦ ᐅᑎᖅᑐᑦ ᐅᑎᖅᐸᓪᓕᐊᔪᑦ 

ᐃᓅᓯᖃᑦᑎᐊᓂᕐᒧᑦ ᑐᕌᖓᔪᓂᒃ ᐊᐅᓚᑦᓯᖃᑦᑕᖅᑐᑦ. 

ᑖᒃᑯᐊ ᐊᑕᐅᓯᕐᒨᕈᒪᓐᖏᓐᓇᑦᑎᒃᑯᑦ 

ᐊᔾᔨᒌᓐᖏᑦᑎᐊᕐᒪᑎᒃ ᐃᖅᑲᓇᐃᔭᕐᕕᖕᒥᓄᑦ 

ᐅᑎᖅᑎᓪᓗᒋᑦ.  

 

ᐊᒻᒪᓗ ᖃᑕᓐᖑᑎᒌᓄᑦ ᐃᑲᔫᑎᒃᓴᖏᑦ 

ᐋᖅᑭᒃᓯᓯᒪᔪᒍᑦ.  

 

ᑕᒪᒃᑯᐊᓗᒃᑖᑦ ᐃᓗᐃᖅᑲᖅᐸᒌᕋᓱᑦᑕᕗᑦ. 

ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᖃᑎᒋᓯᒪᖕᒥᔭᕗᑦ 

ᐃᓚᒋᔭᐅᖃᑕᐅᖃᑦᑕᖅᑐᑦ. 

ᑲᑎᒪᑎᑦᑎᖃᑦᑕᕈᒪᓚᐅᕋᓗᐊᕐᒥᔪᒍᑦ ᑭᓯᐊᓂ 

ᓄᕙᒡᓇᕐᔪᐊᖅ ᐱᒡᓗᒍ ᖃᔪᓯᔪᓐᓇᓚᐅᖏᑦᑐᑦ. 

ᖁᔭᓐᓇᒦ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᒃᑯᑦ):ᖁᔭᓐᓇᒦᒃ. ᖁᔭᓐᓇᒦᒃ, 

ᑭᐅᒐᕕᑦ. ᐄ, ᖁᕕᐊᓱᑦᑐᖓ, ᑕᒪᒃᑯᐊ 

ᐃᓕᐅᖅᑲᖅᑕᐅᕙᒡᓕᐊᓕᕐᒪᑕ, ᑕᒪᓐᓇ 

ᐊᒃᓱᕉᑎᒋᖃᑦᑕᖅᓯᒪᒐᒃᑯ ᒪᓕᒐᓕᐅᖅᑎᐅᒡᓗᖓ. 

ᐊᒻᒪᓗ ᖁᕕᐊᓱᑦᑐᖓ ᑖᓐᓇ ᑎᑎᕋᕐᕕᓯ 

ᐱᑕᖃᓕᖅᑐᖅ ᐅᐸᒃᑕᐅᔪᓐᓇᓕᖅᑐᒡᓗ. 

 

ᐊᐱᖅᑯᑎᒋᔪᒪᒻᒥᔭᕋ ᑎᑎᕋᕐᕕᖕᒧᑦ, ᓲᕐᓗ 

ᐃᖅᑲᓇᐃᔭᖅᑎᐅᖃᑕᐅᒍᒪ ᐃᒻᒪᖄᓘᖕᓃᑦ 

ᐊᖓᔪᑳᕋᓗ 

ᐃᖅᑲᓇᐃᔭᖃᑎᒌᒍᓐᓇᐃᓪᓕᕙᓪᓕᐊᑐᐃᓐᓇᕈᖕᓄᑦ. 

ᑭᓇ ᑕᐃᒪ ᓯᕗᓪᓕᐅᓗᓂ ᐃᓅᓯᖃᑦᑎᐊᓂᕐᒧᑦ 

ᑎᑎᕋᕕᖕᒧᑦ ᐊᐱᖅᓱᓕᕋᔭᖅᐸ, ᐅᕝᕙᓘᓐᓃᑦ 

ᓯᕗᓕᖅᐹᖓᓂ ᖃᓄᐃᓕᐅᖅᑳᕆᐊᖃᖅᐳᒍᑦ 

ᑎᑎᕋᕐᕕᔅᓯ ᐅᐸᓚᐅᖏᓂᕐᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᓕᕆᕖᑦ ᐊᑐᓂᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᕕᖃᐅᖅᑐᑦ, 

ᐃᖅᑲᓇᐃᔭᖅᑎᖃᐅᖅᖢᑎᒡᓗ. ᑕᐃᓐᓇ 

ᐃᖅᑲᓇᐃᔭᖅᑎ ᓯᕗᓪᓕᖅᐹᒥ ᐱᓕᕆᕕᐊᑕ 

ᐃᓗᐊᓃᑦᑐᒥᑦ ᐅᐸᒐᔭᖅᑐᖕ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊᓅᒃᖤᖅᐳᑦ. 

ᑕᒪᓐᓇ ᐊᑲᐅᔪᖅ. ᒪᕐᕉᒃ ᐱᓕᕆᐊᕆᔭᕗᑦ 

ᐱᓗᐊᕐᓗᒋᑦ. ᑕᒪᒃᑮᑦ ᒥᓂᔅᑕᐃᑦ ᑐᖏᓕᖏᑦᑕ 

ᐃᑲᔪᖅᑎᖏᖕᓄᑦ ᖃᓄᖅᑑᕈᑎᒋᔭᐅᓇᔭᑦᑐᖅ, 

ᓇᒧᓐᖓᐅᓂᐊᕐᒪᖔᑦ. ᐃᖅᑲᓇᐃᔭᖅᑎ ᑖᓐᓇ 

ᐃᖅᑲᓇᐃᔭᖅᑐᓕᕆᔨᑎᒎᖅᐸᑦ, ᐅᕝᕙᓘᓐᓃᑦ 

ᐃᓅᓯᖃᑦᑎᐊᕐᓂᕐᒧᑦ ᐱᓕᕆᕕᖓᒍᑦ. ᑕᒪᓐᓇ 

ᐱᒋᐊᖅᑎᑕᐅᔪᖅ ᐱᔾᔪᑎᒋᓪᓗᒍ 

ᐃᖅᑲᓇᐃᔭᖃᑎᖃᕈᓐᓇᖅᑐᒍᑦ ᐱᓕᕆᕕᖕᓂ 

ᐃᑲᔪᖅᑕᐅᔭᕆᐊᓕᖕᓂᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᒃᑯᑦ):ᖁᔭᓐᓇᒦᒃ. ᐃᒪᐃᓕᒐᔭᖅᑐᖓ 

ᒪᓕᒐᓕᐅᖅᑎᐅᒡᓗᖓ, ᐊᒥᓱᐊᖅᑎᐊᓗ 

ᐃᖅᑲᓇᐃᔭᖅᑎᓄᑦ ᐅᐸᒃᑕᐅᖃᑦᑕᖅᑐᖓ. 

ᒪᓕᒐᓕᐅᖅᑎᐅᒡᓗᓂ, ᐃᓛ 

ᐅᖃᐅᔾᔭᐅᒃᖤᕋᓗᐊᖅᐳᑎᑦ ᐃᒡᓗᖔᖓ ᑕᑯᖏᖦᖢᒍ, 

ᐃᒡᓗᐃᓇᖅᓱᖕᓇᕐᒪᑦ. ᐊᒻᒪᓗ ᒪᒥᐊᑦᑐᖓ 

ᒪᓕᒐᓕᐅᖅᑎᓘᓐᓃᑦ ᐅᑯᐊ 

ᐅᐸᒐᒃᓴᐅᖏᑦᑑᓚᓕᓲᖑᒻᒪᑕ, ᐊᖏᔪᖅᑳᒥᓂᑦ 

ᐊᑲᐅᓐᖏᓕᐅᕋᒥᑦ, ᒥᓂᔅᑕᐅᑉ ᑐᖏᓕᐊᓂᑦ. ᑕᐃᒪ 

ᖃᓄᐃᒻᒪᑦ.  

 

ᓲᕐᓗ ᐃᖅᑲᓇᐃᔭᖅᑎᐅᓐᓂᕈᒪ 

ᐊᑲᐅᓐᖏᓪᓕᐅᕈᑎᖃᕈᒪ ᒥᓂᔅᑕᐅᑉ ᑐᖏᓕᐊᓂᑦ, 

ᑕᐃᓐᓇ ᐊᖅᑯᑎᒋᔪᒪᓇᔭᓐᖏᑕᕋ. 

ᐅᓗᕆᐊᖅᓵᖅᑕᐅᖅᑰᔨᓕᕋᒪ, ᐱᕕᖃᕈᒪᔪᖓ. 

ᑕᐃᒃᑯᐊ ᐃᓅᓯᖃᑦᑎᐊᓂᕐᒧᑦ ᑎᑎᕋᕐᕕᒃᑯᓐᓄᑦ 

ᑕᐃᒃᑯᓄᓐᖓᖔᕈᒪᔪᖓ 

ᐅᓗᕆᐊᓇᖅᑐᒦᖅᑰᔨᔾᔮᖏᓐᓇᒪ, ᓵᑕᐅᔾᔮᖏᓐᓇᒪᓗ, 

ᐊᑭᒋᐊᖅᑕᐅᔾᔮᖏᓐᓇᒪᓗ. ᐱᕙᓪᐊᔾᔪᓰᑦ, ᐊᖏᔪᖅᑳᑦ 

ᑕᐃᓐᓇ ᐅᐸᖅᑳᕐᓗᒍ, ᓚᓂᖅ ᐱᐅᖏᓇᒃᑯᑦ.  

 

ᔫᑳᓐᒥᐅᒡᓖᒃᑯᐊ ᐋᖅᑭᒃᓯᒪᔭᖏᑦ ᐱᐅᒋᔮᓗᒃᑲ. 

ᐊᔾᔨᒌᖏᑦᑐᓂᑦ ᑭᒡᒐᖅᑐᖅᑐᓂᑦ ᐱᑕᓖᑦ, ᐊᒻᒪᓗ, 

ᐃᓛ ᐊᑲᐅᖏᓕᐅᕈᑎᒋᔭᐅᔪᓂᒃ ᑕᒪᒃᑯᓂᖓ 

ᖃᐅᔨᒪᒡᓗᑎᑦ. ᑕᐃᒪᓐᓇ 

ᐅᓗᕆᐊᓇᓐᖏᓂᖅᓴᐅᖅᑰᔪᖅ 

ᓴᖅᑭᔮᕐᓂᖅᓴᐅᓗᑎᒡᓗ.  

 

ᐃᒻᒪᖄ, ᖃᓄᖅᑑᕈᑎᒋᔭᐅᒃᑲᓐᓂᖅᐸᑦ 

ᐱᐅᓂᖅᓴᐅᓇᔭᖅᐳᑦ, ᒥᓂᔅᑕᐅᑉ ᑐᖏᓕᐊ 

ᐃᑲᔪᖅᑎᐊᓘᓐᓃᑦ ᐊᑯᑎᒋᓐᖏᖔᕐᓗᒋᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ ᑐᓵᔨᑦ 

ᐊᖑᒻᒪᑎᒋᐊᖃᕐᒥᖕᒪᑕ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, 

ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᑦ 

ᓴᖅᑭᔮᖅᑎᖃᑦᑕᖅᑕᕗᑦ, ᓴᖅᑭᔮᑦᑎᐊᖁᔭᕗᑦ. ᑖᒃᑯᐊ 

ᐊᑐᕈᒫᕐᓂᐊᖅᑐᑦ ᑲᔪᓯᑎᑕᐅᑉᐸᑦ, 

ᐃᖅᑲᓇᐃᔭᖅᑎᑖᕈᓐᓇᖅᓯᓇᔭᖅᑐᒍᑦ. ᑕᒪᒃᑯᓂᖓ 

ᐱᓕᕆᐊᖃᕐᓂᐊᕐᖓᑦ ᐊᑐᓕᖅᑎᑦᑎᓗᑎᒡᓗ. ᐅᑯᐊ 

ᐃᖅᑲᓇᐅᔭᖅᑐᓕᕆᔩᑦ ᐱᓕᕆᕕᓕᒫᓄᑦ ᐊᑕᖕᒪᑕ. 

ᐱᐅᖏᑦᑐᖅᑕᖃᖅᐸᑦ ᐱᓕᕆᕕᖕᒥ 

ᐃᖅᑲᓇᐃᔭᖅᑎᓂᒡᓘᓐᓃᑦ, ᑕᐃᓐᓇ ᐊᖅᑯᑕᐅᓗᓂ. 

ᑕᐃᓐᓇ ᓇᒧᑦ ᓵᕕᑦᓴᖃᖅᑰᔨᖏᑦᑐᖅ ᑕᕝᕗᖓ 

ᓵᓐᓇᔭᖅᑐᖅ.  

 

ᐃᖅᑲᓇᐃᔭᖅᑐᓕᕆᔨᒃᑯᖕᒥᖕᓂᑦ ᐱᓕᕆᕕᖓᑕ 

ᐃᓗᐊᓂ ᐃᖅᑲᓇᐃᔭᖃᑎᖃᓚᐅᕐᓗᓂ. 

ᓇᓗᓇᐃᖅᓯᓚᐅᕋᒪ ᑎᓴᒪᑦ, ᑕᓪᓕᒪᒡᓘᓐᓂᑦ 

ᐅᐸᒍᓐᓇᖅᑕᑎᑦ ᐃᓱᒫᓘᑎᖃᕐᓂᕈᕕᑦ, ᐊᖕᒪ 

ᐱᓗᐊᕐᓗᒍ ᒥᓂᔅᑕᐅᑉ ᑐᖏᓕᖓᓐᓂᑦ ᐊᖅᑯᑎᓕᒃ, 

ᐃᖅᑲᓇᐃᔭᖅᑏᑦ ᐅᐸᕝᕕᔅᓴᓖᑦ ᒥᓂᔅᑕᐅᑉ ᑐᖏᓕᖓ 

ᐱᓗᐊᕐᓗᒍ, ᐃᖦᖢᕆᔮᖃᑎᖃᓐᖏᑉᐸᑕ. 

ᖃᐅᔨᓴᖅᑕᐅᔪᓐᓇᓂᐊᕐᒪᑦ ᑕᐃᓐᓇ ᐅᖃᐱᓘᑏᑦ. 

ᑕᐃᒃᑯᐊ ᐃᖅᑲᓇᐃᔭᖅᑎᑦᑎᐊᕙᐅᓂᖕᒧᑦ ᑲᒪᔨᐅᔪᑦ 

ᑕᐃᓐᓇᐅᖦᖤᕆᕗᖅ. ᐃᖅᑲᓇᐃᔭᖅᑏᑦ ᐱᕕᖃᖅᑐᑦ, 

ᓵᕕᑦᓴᖃᖅᑐᑦ ᐅᖃᐱᓘᑎᖃᕈᒪᓐᕈᑎᒡᓘᓐᓃᑦ 

ᐅᕝᕙᓘᓐᓃᑦ 

ᑭᓱᒥᑦ ᐱᐅᖏᑦᑐᖅᑕᖃᖅᐸᑦ 

ᐋᖅᑭᑦᑕᐅᔪᓐᓇᕐᓂᐊᕐᒪᑦ.  

 

ᑕᐃᒪᑐᖅ ᐅᑯᐊ ᐊᑐᕈᒫᕐᓂᐊᖅᑐᑦ 

ᐊᖏᖅᑕᐅᓂᐊᖅᐳᑦ. ᐱᐅᔪᕐᔪᐊᒻᒪᕆᐊᓘᖕᒪᑦ 

ᐃᖅᑲᓇᐃᔭᖅᑏᑦ ᐱᐅᔪᓂᒃ 

ᓴᖅᑭᑦᑎᕙᒡᓕᐊᔪᓐᓇᕐᓂᐊᕐᒪᑕ ᐊᑭᔪᖃᐅᑎᓄᑦ 

ᑎᑭᒡᓗᒍ. ᐋᖅᑭᑦᑕᐅᑉᐸᑦ 

ᐅᖃᒡᓚᖃᑎᖃᕈᓐᓇᖅᓯᓂᐊᖅᑐᑦ 

ᐃᖅᑲᓇᐃᔭᖅᑎᓕᒫᓂᑦ. ᐅᕝᕙᐅᕗᑦ 

ᐊᑐᖅᑕᐅᖃᑦᑕᕆᐊᓖᑦ ᖃᓄᐃᓕᐅᕈᒪᒍᕕᑦ.  

 

ᑭᓇᑐᐃᓐᓇᖅ ᐃᓱᒫᓘᑎᓕᒃ ᐅᑰᑎᒎᓈᖃᑦᑕᖁᔭᒃᑲ 

ᐊᖕᒪ ᒪᓕᒐᓕᐅᖅᑎ ᐅᖃᖅᑲᐅᖕᒪᑦ, ᒪᓕᒐᓕᐅᖅᑎ 

ᐅᐸᑦᑕᐅᒡᒍᖕᒪᑦ. ᓂᕈᐊᖅᑎᕗᑦ ᐃᒃᐱᒋᒐᑦᑎᒃᑯᑦ. 

ᑕᒪᒃᑯᓄᖓ ᒐᕙᒪᐃᑦ ᐃᓗᐊᓂ ᐊᐅᓚᑕᐅᔪᓄᑦ 

ᓵᑎᑕᐅᓇᓱᖃᑦᑕᕋᑦᑕ ᐊᒻᒪᓗ 

ᐅᖃᐅᓯᖃᖅᑐᖃᕐᓂᖕᐸᑦ ᑕᑕᑎᕆᐊᓕᖕᓂᑦ 

ᐊᑐᕐᓗᑎᒃ ᐱᔪᓐᓇᖅᑐᖅ, ᐊᑎᓕᐅᕐᓗᒍᓗ. ᑭᓇᒧᑦ 

ᐅᖃᒡᓚᔾᔮᖏᑦᑐᖓ, ᑭᓯᐊᓂ ᐊᑎᓕᐅᖅᓯᒪᓕᖅᐸᑦ. 

ᐅᖃᐅᓯᕆᓂᐊᕐᓇᒍᓗ ᒥᓂᔅᑕᐅᒡᓗ ᑐᑭᓕᐊᑕ 

ᐅᖃᐅᓯᕆᔮᕐᓇᒍ. ᐃᖕᒥᒧᑦ ᑐᕌᖓᔪᓂᒃ 

ᓂᒡᓕᐅᑎᖃᔾᔮᖏᓐᓇᑦᑕ. ᐹᒐ 

ᒪᑐᐃᐊᐃᓐᓇᐅᔭᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ. ᐆᑦᑑᑎᓕᐅᕈᒪᖃᐃ, ᓲᕐᓗ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᓯᒪᓕᖅᑐᖅ, ᑭᓱᒥᑭᐊ ᐱᔾᔪᑎᖃᖅᖢᑎᒃ 

ᐃᖅᑲᓇᐃᔭᓐᖏᑲᐃᓐᓇᕆᐊᖃᕋᒥ. ᑕᐃᒃᑯᐊ ᐅᒡᓗᐃᑦ 

ᓈᖕᒪᑕ ᓄᖅᑲᖓᔪᓐᓇᖅᑕᖏᑦ, 

ᐊᑭᓕᖅᓱᖅᑕᐅᔪᓐᓃᖅᖢᓂ ᓄᖅᑲᖓᖦᖤᓕᖅᐳᖅ. 

ᐊᑯᓂᕈᓗᒃ ᐃᖅᑲᓇᐃᔭᕆᐊᑲᓐᓂᖏᑦᑐᖅ 

ᑕᖅᑭᒐᓴᖕᓄᑦ, ᐊᓱᐃᓛᒃ ᐃᒡᓗᖓᓂᑦ 

ᐊᓂᑕᐅᑐᐃᓐᓇᕆᐊᖃᓕᖅᐳᖅ, ᐊᑭᓕᖅᓱᐃᔪᓐᓃᕐᒪᑦ 

ᑕᖅᑭᑕᒫᖅᓯᐅᑎᓂᑦ ᐃᖅᑲᓇᐃᔭᓐᖏᓐᓇᒥ, 

ᒍᓐᓇᖏᓐᓇᒥ. 

ᑕᐃᒪ ᖃᓄᖅᑑᕈᑕᐅᓕᕐᐳᖅ ᑖᓐᓇ ᐃᖅᑲᓇᐃᔮᒥᓄᑦ 

ᐅᑎᕐᓂᐊᕐᒪᑦ. ᑭᓯᐊᓂ ᐊᓂᑕᐅᓕᒑᓕᖅᑐᑦ ᐃᒡᓗᒥᓂ 

ᐊᑐᖅᑐᐊᖅᑕᒥᓐᓂᑦ, ᓇᒧ ᑕᐃᒪ? ᖁᔭᓐᓇᒦᒃ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓛ 

ᐃᒪᐃᓕᖓᔪᖅᑕᖃᖅᐸᑦ, ᐃᒪᐃᓕᖓᔪᖅᑕᖃᖅᐸᑦ 

ᐃᒪᐃᓐᓇᔭᖅᑐᒍᑦ, ᑕᐃᒪᐃᑦᑐᖅᑕᖃᓪᓚᑦᑖᖅᐸᑦ. 

ᐅᐸᑦᑕᐅᖃᑦᑕᕈᕕᒡᓗ, ᐊᑏ ᑕᐃᒃᑯᐊ ᑕᑕᑎᕆᐊᓖᑦ 

ᑕᑕᑎᕐᓕᖏᑦ ᐊᑎᓕᐅᕐᓗᓂᐅᒡᓗ, 

ᐅᖃᒡᓚᖃᑎᒋᓂᐊᕋᒃᑭᑦ. ᖃᐅᔨᒪᔪᖓ, 

ᐃᓚᖏᓂᒃᑯᐊ ᐊᔪᕈᑎᖃᕐᓂᕐᒧᑦ ᓄᖅᑲᖔᖅᑐᑦ.  

 

ᐊᒻᒪᓗ ᐅᖃᖅᑲᐅᒐᒪ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖃᓃᖦᖢᓂ ᑲᑉᐱᐊᓇᕐᒪᑦ. ᑕᐃᒪᓕ 

ᐊᓂᑕᐅᒍᕕᑦ, ᓄᖅᑲᕈᕕᒡᓘᓐᓃᑦ ᑕᕝᕙᓐᖓᑦ 

ᐊᓂᑦᑕᕆᐊᖃᓕᕋᔭᕋᕕᑦ, ᑕᐃᒪᑦᑐᖃᓚᐅᖃᑦᑕᕐᒪᑦ. 

ᐊᑏ, ᑭᓱᓂᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᓂᒃ 

ᓂᒡᓕᐅᑎᖃᕈᒪᓐᖏᓐᓇᒪ, ᐃᒪᐃᑦᑐᖃᓕᖅᐸᒡᓕ 

ᐃᒪᐃᑐᐃᓐᓇᕆᐊᓕᒃ ᑕᐃᒪᐃᑦᑐᓕᕆᔪᒪᓐᖏᓐᓇᒪ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒥᐊᓇᖅᑐᖅ. 

ᐃᓛᓐᓂᒃᑯᑦ ᑕᐃᒪᓐᓇ ᐅᖃᒡᓚᖃᑦᑕᖅᑐᒍᑦ, 

ᐃᓱᒻᒥᐅᑎᒃᓴᓕᐅᖅᓯᒪᖕᒪᒑᔅᓯ ᑐᑭᓯᔪᒍᒪᓪᓗᑕ. 

 

ᐄ, ᑭᓇᑐᐃᓐᓇᖅ ᐅᖃᒡᓚᕕᐅᒍᑦᑕ, ᑕᐃᒃᑯᐊ 

ᑭᓯᐊᓂ ᐊᑎᓕᐅᕐᓕᐅᓗᑎᐅᔭᕆᐊᖃᓲᖑᒻᒪᑕ. 

ᐱᐅᔪᐃᓐᓇᑯᓘᖏᒻᒪᑦ. ᐊᑐᖅᑕᐅᓚᕆᒃᑐᖅ ᑕᖅᑳᓂ. 

ᑕᒪᒃᑯᓂᖓ ᐅᓄᖅᑐᐊᓗᖕᓂᑦ ᑲᒪᓯᒪᒐᒪ, 

ᖃᐅᔨᒪᑦᑎᐊᖅᑐᖓ ᐅᖃᒡᓚᖃᑎᖃᖃᑦᑕᕋᒪ 

ᐃᓄᖕᓂᑦ ᖃᓄᐃᓕᐅᖅᑐᓂᑦ.  

 

ᐃᓛᓐᓂ ᐃᓱᒪᓲᖑᔪᖓ, ᖃᓄᐃᒻᒪᑦ ᒐᕙᒪᒃᑯᑦ 

ᐱᐅᔪᐃᓐᓇᕕᓘᑎᑦᑎᕙᑦ. ᐃᒃᐱᖕᓂᐊᖏᑦᑐᑦ. 

ᐊᑐᐊᒐᓂᑦ ᓴᖅᑭᑦᑎᓇᓱᑐᐃᓐᓇᖅᑐᖅ, ᐅᕝᕙᐅᕗᑦ 

ᒪᓕᒐᐃᑦ. ᐃᓄᒃ ᑖᓐᓇ ᐱᔭᕐᓂᖏᑦᑐᒃᑰᓕᖅᑐᖅ 

ᐃᓱᒪᒋᓇᒍ. ᑕᐃᒪᐃᑦᑑᑉᐸᑦ, 

ᐃᒪᐃᑦᑐᖅᑕᖃᓕᖅᐹᓚᓲᖑᔪᖓ. 

ᐃᖅᑲᓇᐃᔭᖅᑎᖃᖅᑐᒍᑦ, ᐅᕝᕙᓘᓐᓃᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓖᑦ ᐸᓯᔭᒃᓴᐅᕗᑦ ᐅᕝᕙᓘᓐᓃᑦ 

ᐋᒡᒐ? ᑭᓯᐊᓂ ᐃᓛᓐᓂᒃᑯᑦ ᐃᓱᒪᖃᓲᖑᔪᖓ 

ᑕᐃᒪᓐᖓᓕᒫᖑᖏᑦᑑᒐᓗᐊᖅ. ᐃᖅᑲᓇᐃᔭᖅᑏᑦ 

ᓇᖕᒥᓂᖅ ᐋᖅᑭᒃᓱᐃᒐᒥᑦ, ᒐᕙᒪᒃᑯᑦ 

ᐃᑲᔪᒃᑲᓐᓂᕈᓐᓇᕐᒪᑕᐅᒐᓗᐊᖅ. ᐃᖅᑲᓇᐃᔭᖅᑏᑦ 

ᐅᖁᒪᐃᒃᑐᖅᓯᐅᑎᒡᓗᒋᑦ, ᐋᓐᓂᐊᕐᓂᕈᑎᒡᓘᓐᓃᑦ 

ᐃᖅᑲᓇᐃᔭᕆᐊᒃᑲᓐᓂᕈᓐᓇᖏᑦᑐᑦ. ᐅᓄᖅᑐᓂᒃᑯᐊ 

ᑲᒪᒋᔭᐅᓕᕐᓂᖏᑦ. ᖃᓄᖅ 

ᑕᐃᒪ,ᖃᓄᐃᑕᐅᓂᐊᓕᖅᐳᖓᓕ ᑕᐃᒪ? ᓚᓲᖑᖕᒪᑕ. 

 

ᐄ, ᑕᒪᒃᑯᐊ ᐃᓕᖕᓄᑦ ᓂᒡᓕᐅᑎᒋᔪᒪᔭᒃᑲ, 

ᐱᓪᓚᕆᐅᖕᒪᑕ ,ᐊᑐᖅᑕᐅᓪᓚᕆᖕᒪᑕ. 

ᒪᓕᒐᓕᐅᖅᑎᐅᒡᓗᑕ, ᑭᖑᓪᓕᖅᐸᐅᓪᓗᑕ 

ᓂᓪᓕᕝᕕᐅᖃᑦᑕᖅᑐᒍᑦ. ᒪᓕᒐᓕᐅᖅᑎᐅᒡᓗᑕ 

ᐊᔪᕐᓇᖅᑐᖅᐃᒡᓗᐃᓐᓇᕐᒥᑦ ᑕᑯᖃᑦᑕᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 

ᖁᔭᓐᓇᒦᒃ. ᖁᔭᓐᓇᒦᖅᑕᕋ ᒪᓕᒐᓕᐅᖅᑎ 

ᐅᖃᐅᓯᕆᒻᒪᒍ ᑖᓐᓇ. ᐄ, ᓱᓕᔪᖅ. 

ᐱᐅᔪᓐᓇᑯᓘᖏᒻᒪᑦ. ᐃᓄᖕᓂᑦ ᑲᒪᖃᑦᑕᕋᑦᑕ. 

5000ᖑᒻᒪᑕ ᐃᖅᑲᓇᐃᔭᖅᑏᑦ ᓄᓇᕗᑦᑕ ᐃᓗᐊᓂ. 

ᐊᔾᔨᒌᖅᑐᖅᑕᖃᕋᑎᒡᓗ, ᐃᖅᑲᓇᐃᔭᕐᕕᒡᓗ 

ᐃᓛᓐᓂᒃᑯᑦ ᐱᐅᖏᑦᑐᒻᒪᕆᐅᒍᓐᓇᕐᒪᑦ. 

ᓄᒫᓇᖅᑑᒐᓗᐊᖅ, ᐃᓛᓐᓂ 

ᐃᑲᔪᕋᓱᒋᐊᖃᓕᓲᖑᒐᑦᑕ,  ᑖᒃᑯᐊ ᐃᑲᔪᕋᓱᐊᕐᓗᒋᑦ 

ᐃᖅᑲᓇᐃᔭᖅᑎᑦᑎᐊᕙᖕᒪᕆᖕᓄᑦ ᐊᕙᑎᑦᑎᓂ.  

 

ᐊᑐᐊᒐᖃᖅᑐᒍᑦ ᖃᐅᔨᓴᒪᒐᓗᐊᖅᑐᖓ, ᑭᓯᐊᓂ 

ᐱᕈᖅᐸᒡᓕᐊᕐᒪᑦ. ᑐᑭᓯᐅᒪᓪᓗᑕ ᐃᖅᑲᓇᐃᔭᖅᑏᑦ 

ᖃᓄᐃᑦᑐᒃᑰᖕᒪᑕ. ᑕᐃᒪ ᑐᖓᓕᐅᑉ ᐃᑲᔪᖅᑎᖓ, 

ᑕᐃᓐᓇ ᐃᓅᓯᑦᑎᐊᕙᓕᕆᓂᕐᒧᑦ ᐃᖅᑲᓇᐃᔭᖅᑎ, 

ᒪᒃᓃᓪ, ᓇᓗᓇᐃᔭᐃᑦᑎᐊᖅᑲᐅᖕᒪᑦ ᑕᒪᑐᒪ 

ᐱᕈᖅᐸᒡᓕᐊᓂᐅᑉ ᐃᓅᓯᑦᑎᐊᕙᓕᕆᓂᕐᒧᑦ 

ᐱᓕᕆᕝᕕᖕᒥ, ᐃᖅᑲᓇᐃᔭᕐᕕᖕᒧᑦ ᐅᑎᕆᐊᖃᕐᓂᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᐅᓯᖏᑦ 

ᐱᓕᕆᐊᖃᖃᑦᑕᓂᖅᓴᐅᒻᒪᑦ ᐃᒪᓐᓇ 

ᐊᑭᕋᖅᑑᑎᓃᖅᓴᐅᔪᓂᒃ. ᐃᒪᐃᓕᖏᖔᖅᓱᑎᒃ, 

ᖃᓄᐃᓕᐅᕐᓂᐊᓕᖅᐱᑕᓖ? ᐅᑯᐊ ᑕᕝᕙ ᐊᑐᐊᒐᐃᑦ, 

ᐅᕝᕙ ᒪᓕᒐᕗᑦ, ᒪᓕᖕᓂᐊᖅᐸᓯᐅ, 

ᐅᓇᐅᒋᖏᖔᒍᑎᒡᓗᒍ ᐃᖅᑲᓇᐃᔮᖃᕈᓐᓃᕈᕕᑦ, 

ᐃᖅᑲᓇᐃᔭᖅᑏᑦ ᐃᒡᓗᖓ ᖃᓄᐃᓕᐅᕐᓂᐊᓕᖅᐱᑕ.  

 

ᑖᓐᓇᓕ ᐱᐅᓂᕆᖕᒪᕆᑉᐸᐅᖅ 

ᐃᓅᓯᑦᑎᐊᕙᓕᕆᓂᐅᑉ, ᐱᔪᓐᓇᕈᑕᐅᖕᒪᑦ 

ᒐᕙᒪᑦᑎᓐᓂᑦ ᑕᑯᓐᓈᕐᓗᒍ ᐋᖅᑭᒍᑎᒋᓇᓱᒡᓗᒍ. 

ᐃᓚᖏᑦ ᐊᐅᓚᔾᔪᓯᐅᖕᒪᑕᔭ ᐊᖏᖃᑎᒋᔭᕋ, 

ᐱᔭᕆᐊᑭᓐᖏᒻᒪᑦ. ᐊᖅᑭᒃᓯᒪᓂᖏ, ᐄ, 

ᐱᐅᔪᐃᓐᓇᐅᖏᑦᑑᒐᓗᐊᖅ ᑭᓯᐊᓂ ᐊᖅᑯᑎᒋᓗᒍ  

ᐃᖅᑲᓇᐃᔭᖅᑎᑦᑎᐅᕙᒻᒪᕆᑉᐳᑦ ᑖᓐᓇ ᐊᓯᔾᔨ 

ᐋᖅᑭᒋᐊᕈᑎᒋᕙᓪᓕᐊ ᐊᒻᒪᓗ ᖁᕕᐊᒋᕙᒃᑲᓗ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑕᐃᑲᓃᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᒃᑲ 

ᒪᓕᒡᓗᒋᑦ. ᒥᔅᑕ ᓯᒪᐃᓚᒃ.  

 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ 

ᑐᓐᖓᓱᒋᑦᑎ.  

 

ᐊᑕᐅᓯᐅᖅᑰᖅᑐᖅ ᐊᐱᖅᑯᑎ ᑖᒃᑯᐊ ᐃᓅᔪᑐᐊᑦ 

ᐃᓐᓄᒃᓯᓇᓱᓐᓂᕐᒧᓪᓗ ᒥᔅᑕ ᓚᐃᑦᓯᑑᓐ 

ᐊᖏᖃᑎᒋᔭᖏᑦ ᐊᐅᔭᒃᑯᑦ ᐃᓕᓐᓂᐊᖅᑏᑦ 

ᐊᐅᔭᒃᑯᑦ ᐃᖅᑲᓇᐃᔭᖃᑦᑕᓕᖅᑐᑦ ᐊᕐᕌᒎᓯᒪᔪᓂᓕ 

ᐳᖅᑐᓂᖅᓴᒥᒃ Grade 11 Grade 12-ᒥ Grade 

12-ᓂᓗ ᐊᑕᐅᓯᕐᒥᒃ.  

 

ᐱᓕᕆᕝᕕᒃᓴ ᐃᒪᓐᓇ ᑖᒃᑯᐊ 

ᐊᔪᕆᖅᓲᑎᕙᓪᓕᐊᓗᒋᑦ ᒐᕙᒪᒃᑯᓐᓂ 

ᐃᖅᑲᓇᐃᔭᕈᒪᓂᐊᖅᑐᑦ ᐃᓕᓐᓂᐊᖅᑏᑦ 

ᐃᑲᔪᕈᓐᓇᕐᓂᐊᕐᒪᑕ ....  ᐃᓕᓐᓂᐊᕋᕐᓂ 

ᐅᕝᕙᓘᓐᓃᑦ ᐃᓕᓐᓂᐊᕈᒪᔪᑦ ᐱᓗᐊᖅᐸᑦ ᐃᒪᐃᑦᑐ 

ᒐᕙᒪᒃᑯᓐᓂ ᐃᖅᑲᓇᐃᔭᕈᓐᓇᖅᑐᓂᒃ, ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑕᐃᒪᐃᓕᐅᖃᑦᑕᓚᐅᖅᑐᑦ ᑕᐃᒪ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑏᑦ ᐱᔪᓐᓇᖅᓯᕙᓪᓕᐊᑕ 

ᐃᖅᑲᓇᐃᔭᖅᑎᒃᓴᖅᓯᐅᖏᓐᓇᐅᔭᕋᑦᑕ ᐊᑐᐊᒐᖅᐳᑦ 

ᐊᑐᖅᐸᓪᓕᐊᑦᓱᒍ ᑕᐃᒪ ᐃᑲᕐᕋᓂᒃ 

ᐃᓱᒪᖅᓲᑎᖃᕈᓐᓇᖅᑎᑦᑎᒥᒻᒪᑕ 

ᐅᓪᓗᓕᒫᕈᓐᓇᖏᑦᑐᓪᓘᓐᓃᑦ ᐃᓇᖐᒃᑲᐃᓐᓇ 

ᐅᕝᕙᓘᓐᓃᑦ ᐃᖅᑲᓇᐃᔭᑲᐃᓐᓇᓪᓚᑦᑖᖅᑐᓂᒃ 

ᑐᑭᓕᐅᑎᓗᒍ ᑕᐃᒪ ᐃᓕᓐᓂᐊᖅᑏᑦ ᐃᓚᖏᑦ 

ᐊᑕᐅᓯᐊᑐᐃᓐᓇᕐᓗᑎᒃ 

ᐃᓕᓐᓂᐊᑲᐃᓐᓇᑐᐃᓐᓇᖃᑦᑕᕐᒪᑕ 

ᐃᖅᑲᓇᐃᔭᖃᑦᑕᕈᒪᑉᐸᑕᑕ ᐱᐅᔪᖅ. ᐊᐅᔭᒃᑯᑦ 

ᐃᓕᓐᓂᐊᖅᑎᐅᓪᓗᖓ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕐᓂᖅ ᐱᐅᔪᒻᒪᕆᐅᒻᒪᑦ ᑕᐃᒫ 

ᑎᒍᔪᒪᔭᑦᑎᒍ ᑕᐃᑲᓃᓕᖅᑎᓪᓗᒋ ᑲᔪᖏᖅᓴᖅᐸᒃᑲ 

ᐃᓕᓐᓂᐊᖅᑏᑦ ᓇᓕᐊᑐᐃᓐᓇᖅ 

ᑕᐃᒪᐃᑦᑐᒦᑦᑐᖅ ᐅᕝᕙᓘᓐᓃᑦ 

ᑭᓱᓕᕆᓐᖏᑲᐃᓐᓇᖅᑐᑦ ᒐᕙᒪᒃᑯᓐᓄᑦ 

ᐊᓪᓚᕝᕕᖓᓅᕐᓗᑎᒃ ᐃᓂᒥᒃ ᒪᑐᐃᖓᔪᖃᕐᒪᖔᖅ 

ᐊᐱᕆᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ ᐊᑕᐅᓯᕐᒥᒃ ᐊᐱᖅᑯᑎᖃᖅᐲᑦ? 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᓕᓴᕆᒃᑲᓐᓂᕐᒪᑦ ᐃᒃᓯᕙᐅᑖᖅ. ᒥᓂᔅᑕᒧᓪᓕ 

ᐊᐱᖅᑯᑎ ᐃᒃᐸᒃᓴᖅ ᑐᓴᖅᑐᒻᒪᕆᐅ 5,000-

ᑐᐃᓐᓇᕐᓂᖅ ᐃᖅᑲᓇᐃᔮ ᓂᐊᖅᑕᑦᑕ ᐊᒻᒪᓗ 

10,000-ᓂᒃ ᐃᖅᑲᓇᐃᔮᖅᑕᕋᓗ ᒥᓂᔅᑕᐅᓪᓗᑎᒃ 

ᐊᐱᖅᑯᑎᒐ ᖃᓄᐃᒻᒪᓪᓕᑭᐊᖅ ᓇᒻᒥᓂᖅ Business 

ᐱᓕᕆᕝᕕᒃᓴᖃᐃ ᓇᒻᒥᓂᖅ Business 

ᑮᓇᐅᔭᖅᑖᖅᑎᑦᑎᔪᓐᓇᖅᐱᓯᖃᐃ 

ᐱᓕᒻᒪᒃᓴᐃᓂᐊᕐᒪᑕᐃᓚ ᑕᐃᒫᒃ 

ᐃᖅᑲᓇᐃᔭᓕᒻᒪᒃᓴᓂᖅ ᐊᒻᒪᓗ ᐊᐅᐸᖅᑐᕐᒥᒃ 

ᐸᐃᑉᐹᖅᑖᕆᐊᓕᒻᒥᒃ ᐅᕝᕙᓘᓐᓃᑦ Grade 12-ᒥᒃ 

ᐱᔭᕇᖅᐸᓪᓕ ᑕᐃᒪ ᓇᒻᒥᓂᖅ Business-ᒋᔭᐅᔫᖅ 

ᒪᓕᒋᐊᓕᒻᒥᒃ ᑮᓇᐅᔭᖃᖅᑎᑕᐅᔪᓐᓇᖅᐸ 

ᐊᐱᖅᑯᑎᒐ ᑭᖑᓪᓕᖅᐹᖅ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐃᓄᓕᕆᔨᒃᑯᑦ ᒫᓐᓇ ᐃᖏᕐᕋ ᐃᒃᓯᕚᖃᑕᐅᔪᒪᔪᒻᒪᑦ 

ᑖᓐᓇ ᐅᖃᐅᓯᖅ ᐱᓕᕆᕝᕕᖓᑦ ᑕᐃᒪᐃᑦᑐᒥᒃ 

ᐱᐅᔪᒪᕆᓐᓂᒃ ᐱᓕᕆᖁᑎ ᑕᐃᒪ ᐅᕙᖓ 

ᐃᖏᑦᑐᒻᒪᕆᑦᑐ ᐊᔭᐅᖅᑐᕈᑎᒋᓗᓂ ᑕᒪᓐᓇ 

ᐱᐅᔪᒧᑦ.  

 

ᐱᓕᕆᕝᕕᓐᓂᓕ ᑕᑯᓐᓈᒐᖃᕋᑦᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓕᕆᔨᖏᓐᓂᒃ 

ᐱᓕᕆᕕᑦᑕᖃᒃᑲᓐᓂᕐᒪᑦ ᑖᓐᓇ ᑐᓂᖔᕋᒃᑯ 

ᒥᓂᔅᑕᐅᖃᑎᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐃᖅᑲᓇᐃᔭᖅᑎᓕᕆᔨᓐᓂᒃ ᑲᑎᓐᓂᖓ 

ᐊᐅᓚᑦᑎᓂᕐᒧᑦ ᒪᑭᒪᑎᑦᑎᓂᕐᒧᓪᓗ ᓂᕈᐊᖅᑕᐃᑦ 

$17,560,000 ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ D-

5 ᑐᑭᒧᐊᒍᑏᑦ ᐃᖅᑲᓇᐃᔭᖅᑐᓕᕆᓂᕐᒥᒃ 

ᐊᐅᓚᑦᑎᓂᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᒃᑲᓕᒋᓕᕋᒥᐅᒃ ᐃᑭᐊᖅᑭᕕᒻᒥ.  

 

ᐊᐱᕆᔪᒪ ᑖᓐᓇ ᐊᑭᓖᕙᒌᕈᑎᖓ  

ᐅᖃᐅᓯᕆᓯ ᒪᑉᐱᒐᖅ 41 ᐸᕐᓇᐅᑎᖏᓐᓂ. 

ᖃᖓᑭᐊᕐᖏᓛᖅ ᐱᓕᕆᕝᕕᒃ ᐋᖅᑭᒃᓯᓯᒪᔫᓂᐊᖅᐸᑦ 

ᑖᓐᓇ ᓴᖅᑭᑎ ᑖᓐᓇ ᑮᓇᐅᔭᓂᒃ ᓴᓂᕐᕙᐃᓂᕐᒧᑦ 

ᓴᓂᕐᕙᐃᓂᕐᒧᑦ ᐃᑲᔪᕈᑎᓐᓄᑦ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐊᖅᑯᑎᒋᓗᑎᑦ ᒥᔅ ᑯᓗᓛ ᑭᐅᑎᑦᑐᓐᓇᖅᐱᐅᒃ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑯᓗᓛ.  

 

ᑯᓗᓛ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᓕ ᐊᑐᐊᒐᖓ ᐊᑐᐊᒐᓕᕆᓂᕐᒧᑦ 

ᓯᕗᑲᑦᑕᖅᑕᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂ 

ᐱᓕᕆᖃᑎᑦᑎᓐᓂ. ᑮᓇᐅᔭᓕᕆᔨᒃᑯᑦ 

ᐃᖅᑲᓇᐃᔭᖅᑎᓕᕆᔨᒃᑯᓪᓗ ᕿᒥᕐᕈᔨᐅᓪᓗᑎᒃ, 

ᐊᑐᓕᖅᑎᑦᑎᓂᕐᒧᓪᓗ ᑖᓐᓇᐅᒐᔭᕐᒪᑦ 

ᐋᖅᑭᒃᓱᖅᓯᒪᒐᔭᖅᑐᖅ ᐃᖅᑲᓇᐃᔭᖅᑎᓄᑦ 

ᐱᖃᑕᐅᔪᒪᔪᓄᑦ. ᐱᕙᓪᓕᐊᓂᖏᑦ 

ᑎᑎᕋᕆᐊᕐᖓᐅᑎᖓ ᐱᔭᕇᖅᓯᒪᔪᖅ ᐊᒻᒪᓗ 

ᐅᖃᐅᔾᔭᐅᓯᒪᓪᓗᖓ 

ᐱᔭᕇᖅᑕᐅᓯᒪᓕᔪᓐᓇᕐᓂᐊᖅᑐᖅ ᐅᐱᕐᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᔅ ᑯᓗᓛ. ᖃᖓ ᑕᐃᒪ 

ᕿᓚᐅᒥᐅᓛᒃᑯᑦ ᑕᑯᔪᓐᓇᕐᓂᐊᖅᐸᕗᑦ ᓄᑖᖅ 

ᐱᓕᕆᐊᖑᔪᖅ ᐊᑐᓕᖅᑎᑕᐃᑦ ᑕᒫᓂ ᐊᕐᕌᒍᒥ, 

ᐊᕐᕌᒎᓂᐊᖅᑐᒥ ᑮᓇᐅᔭᑦ ᐊᕐᕌᒍᐊᓂ ᐅᕝᕙᓘᓐᓃᑦ 

ᐅᑕᖅᑭᔭᕆᐊᖃᕐᓂᐊᖅᐱᑕ ᐊᑯᓂᐅᓂᖅᓴᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᕐᖔᖅ ᓴᖅᑭᑕᐅᔪᖅ 

ᑕᑯᓚᐅᕐᓗᒍ ᖃᖓᒃᑰᖃᑦᑲᕐᓂᐊᕐᒪᖔᖅ 

ᖃᐅᔨᓚᐅᓐᖏᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ. ᐅᑕᖅᑭᔪᓐᓇᐃᓪᓕᒐᒪ ᑐᓴ ᓄᑖᒥ 

ᑖᓐᓇ ᓇᒻᒥᓂᖅ ᐊᖏᕐᕋᖃᕐᓂᕐᒧᑦ. ᑖᓐᓇ 

ᐊᕐᕌᒍᕋᓴᓐᓂᒃ ᐅᖃᐅᓯᕆᓕᕋᑦᑎᒍ ᐊᒻᒪᓗ ᒫᓐᓇ 

ᒥᔅᑕ ᓚᐃᑦᓯᑑᓐ ᐅᖃᖅᑲᐅᒻᒪᑦ ᐃᖅᑲᓇᐃᔭᖅᑏᑦ 

ᐃᓪᓗᖓᓃᒃᑯᕕᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᖏᑦ 

ᐃᑲᔪᖅᑕᐅᓂᖅᓴᐅᒻᒪᑦ ᓇᒻᒥᓂᖅ ᐊᖏᕐᕋᖅᑎᐅᑉᐸᑦ. 

ᑖᓐᓇ ᓈᒻᒪᖅᑰᔨᖏᒻᒪᑦ ᐃᖅᑲᓇᐃᔭᖅᑎᓄᑦ, 

ᓇᒻᒥᓂᖅ ᐊᖏᕐᕋᖃᖅᑐᓄᑦ. ᐊᒻᒪᓗ 

ᐃᖅᑲᓇᐃᔭᖅᑏᑦ ᐃᓪᓗᑖᕈᓐᓇᖏᑦᑐᑦ 

ᐃᖅᑲᓇᐃᔭᖅᑎᓄᑦ ᖃᓄᑐᐃᓐᓇᖅ ᐱᔾᔪᑎᖃᕐᓗᑎᒃ.  

 

ᑖᑦᓱᒧᖓᓕ ᑕᐃᒪ $400 ᑕᖅᑭ ᓄᒪᔮᖃᖅᑕᒧᑦ 

ᒫᓐᓇ ᐃᖅᑲᕈᓐᓇᖏᑲᓚᐅ ᒪᒥᐊᓇᐅᒐᓗᐊ ᑖᓐᓇᓕ 

ᐋᖅᑭᒋᐊᕐᓗᒍ $400 ᑕᖅᑭᒧᑦ ᖁᕝᕙᕆᐊᖅᑎᓪᓗᒍ 

ᑖᓐᓇᖃᐃ ᐱᓕ ᐃᓱᒪᒋᕕᓰ ᐱᓗᐊᖅᑐᒥᒃ 

ᐊᕐᕌᒎᓂᐊᖅᑐᒥᒃ ᑮᓇᐅᔭᐅ ᐊᕐᕌᒍᐊᓂ. ᑖᓐᓇ 

ᑕᑯᔪᓐᓇᖅᐸᕗᑦ ᑕᐃᒪᐃᓕᐅᖅᑐᖅ. ᖁᔭᓐᓇᒦᒃ.   

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ 

ᖃᐅᔨᓇᓱᖅᑲᐅ ᐊᑕᖏᖅᑖᓗᒋᓗᒍ ᐱᓕᕆᕝᕕ 

ᖃᐅᔨᒪᓐᖏᑦᑐᖓ ᐃᖅᑲᐅᒪᑦᑎᐊ $400 ᓇᒻᒥᓂᖅ 

ᐊᖏᕐᕋᖃᖅᑐᓄᑦ ᐃᑲᔪᖅᑕᐅᔪᑦ 

ᑮᓇᐅᔭᓕᕆᔨᒃᑯᑎᒍᑦ ᑕᒻᒪᑐᐃᓐᓇᕆᐊᖃᖅᑐᖓ 

ᑭᓯᐊᓂ ᑕᐃᒪᐃᑦᑐᖅ ᐊᑐᓃᖓᓪᓗᓂ 

ᐱᓕᕆᐊᒃᓴᐅᒻᒪᑦ ᓇᒻᒥᓂᖅ ᐊᖏᕐᕋᖃᖅᑐᓂᒃ 

ᐃᑲᔪᕈᑕᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ $400 ᑕᖅᑭᒧᑦ ᓇᒻᒪᖏᒻᒪᑦ ᑕᑯᒐᒃᑯ 

ᑕᐃᒫᒃ ᒫᓐᓇ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ ᓇᒻᒥᓂᖅ ᐊᖏᕐᕋᓕᓐᓂ ᑖᓐᓇ 

ᑮᓇᐅᔭᓕᕆᔨᒃᑯᖅᑲᐃ ᐅᖃᖃᑎᒋᕕᓯᐅᒃ 

ᐅᖃᖃᑎᒌᒍᑕᐅᒍᒥᑦᑕᐅᖅ ᑖᓐᓇ 

ᐱᐅᓯᑎᒋᐊᕋᓱᓪᓗᒍ ᑖᓐᓇ ᐱᔭᒃᓴᓄᖅ ᐸᕐᓇᐅᑎᓂᒃ 

ᐱᐅᓯᕚᓪᓕᖅᑎᓐᓂᐊᕐᓗᒍ. ᐃᓪᓗᖃᖅᑎᑦᑎᓂᕐᒧᑦ 

ᐃᖅᑲᓇᐃᔭᖅᑎᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕᐅ 

ᑐᖓᓕᕋ ᑕᐃᒪ ᑮᓇᐅᔭᓕᕆᔨᒃᑯᓪᓗ ᓄᓇᕗᒻᒥᓗ 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᒥ ᑭᓱᓕᒫᑦᑎᐊ 

ᐅᖃᐅᓯᐅᔪᓄᑦ ᐋᖅᑭᒋᐊᕈᑎᓂᒃ ᓇᓂᓯᔭᕆᐊᖃᕋᑦᑕ 

ᑖᓐᓇᐅᒻᒪᑦ ᐃᓚᒋᒻᒪᐅᒃ ᐊᑕᖏᖅᑐᒍ ᕿᒥᕐᕈᐊ 

ᐃᖅᑲᓇᐃᔭᖅᑎᓕᕆᔨᒃᑯᓐᓂᑐᐊᖑᓐᖏᒻᒪᑦ 

ᐃᖅᑲᓇᐃᔭᖅᑎᓕᕆᔨᒃᑯᑦ ᐅᖃᕐᕕᖃᓲᖑᒻᒪᑕ 

ᑕᐃᓐᓇ ᐱᓕᕆᓂᖅ ᐱᔭᕇᔭᖅᑕᐅᖏᓐᓂᖓᓂ 

ᒫᓐᓇᐅᔪᖅ ᒐᕙᒪᒃᑯᓐᓂ ᐱᓕᕆᕗᑦ ᑖᒃᑯᓄᖓ 

ᓇᒻᒥᓂᖅ ᐊᖏᕐᕋᖃᖅᑐᓄᑦ ᐊᑐᐃᓐᓇᐅᑎᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᑐᐃᓐᓇᕆᐊᓕᒃ ᐊᐱᖅᑯᑎᒐ 

ᐅᖃᐅᔾᔭᐅᓯᒪ ᖃᐅᔨᒪᓕᕐᒥᒐᒪ ᑕᒪᑐᒥᖓ 

ᐃᓪᓗᖃᑎᒌᑦᑎᑦᑎᓂᕐᒧᑦ ᐃᖅᑲᓇᐃᔭᖅᑏᑦ 

ᐃᓪᓗᖏᓐᓂᒃ. ᐃᒪᐃᑦᑑᖅᑰᔨᒻᒪᑦ ᑕᐃᒪ 

ᐃᓪᓗᖃᑎᒌᓕᖅᑎᑦᑎᓕᖅᐸᓪᓕᐊᖅᑰᔨᒻᒪᑕ 

ᑖᒃᑯᓄᖓ ᓯᐊᒻᒪᑦᑎᖅᕕᐅᓯᒪᔪᓂ ᐊᕐᕕᐊᑦ 

ᐱᖃᓯᐅᑎᓪᓗᒍ. ᐊᒻᒪᓗ ᑕᑯᓐᓈᖅᑐᒋᑦ ᐊᓯᖏᑦ 

ᓄᓇᓖᑦ ᓄᓇᓕᒻᒪᐅᓂᖅᓴᖏᑦ ᑕᐃᒪ ᐃᖃᓗᐃᑦ, 

ᖃᖏᖅᖠᓂ, ᐃᖃᓗᒃᑑᑦᑎᐊᕐᓗ.  

 

ᒥᓂᔅᑕᒧᓪᓕ ᐊᐱᖅᑯᑎᒐ, ᑕᐃᒪᓕ 

ᐃᖅᑲᓇᐃᔭᖅᑎᖃᕌᖓᑦᓯ ᐃᓪᓗᖃᑎᒌᑦᑎᑕᐅᔪᓂᒃ 

ᖃᓄᖅ ᐊᑦᑐᖅᓯᓂᖃᖃᑦᑕᖅᐸ 

ᐃᖅᑲᓇᐃᔭᐃᓐᓇᕈᓐᓇᕐᓂᕐᒧᑦ 

ᐃᖅᑲᓇᐃᔭᓕᖅᑎᑦᑎᔪᓐᓇᕐᓂᕐᒧᑦ ᑖᓐᓇ 

ᐱᐅᓐᖏᑦᑑᓪᓗᒍ ᑕᑯᓐᓇᓐᖑᐊᕋᒃᑯ 

ᐃᓪᓗᖃᑎᒌᑦᑎᑕᐅᓂᖅ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑕᑯᓐᓈᖅᑕᖓ ᖃᓄᖅ ᐊᒃᑐᖅᓯᒪᓂᖃᓲᖑᕙ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᑐᓂᓚᐅᓐᖏᓐᓂᓐᓂ ᐊᐱᖅᑯᑎ ᐄ, ᑕᐃᒪ 

ᑐᑭᓯᓇᖅᓯᑎᒋᐊᑐᐃᓐᓇᕐᓗᒍ ᑖᓐᓇ $400 ᓇᒻᒥᓂᖅ 

ᐊᖏᕐᕋᖃᖅᑐᓄᑦ ᓄᓇᕗᑦ ᒐᕙᒪᒃᑯᓐᓂ 

ᐱᓕᕆᐊᖑᔪᖅ. ᑖᓐᓇᐅᑎᓪᓗᒍ ᐊᐱᖅᑯᑎᒋᓗᑎᑦ 

ᒥᔅᑕ ᒪᒃᒪᐃᑯ ᑭᐅᖁᓪᓗᒍ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓᓄᑦ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᒃᒪᐃᑯ. 

ᑐᓵᔨᖃᕋᑦᑕ ᐊᖑᒻᒪᑎᔭᕆᐊᓕᒻᒥᒃ ᒥᔅᑕ ᒪᒃᒪᐃᑯ.  

 

ᒪᒃᒪᐃᑯ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᐊᒃᑐᖅᓯᓯᒪᒐᔭᖅᑐᖅ ᐃᖅᑲᓇᐃᔭᓕᖅᑎᑦᑎᓂᑦᑎᓐᓂ 

ᑕᐃᒪᓕ ᐃᓪᓗᖃᑎᒌᑎᑦᑎᓂᕗᑦ ᓄᓇᓕᓐᓂ 

ᐱᖁᑎᖃᓐᖏᓗᐊᑦᑎᑦᑎᓐᓂ ᑕᐃᒪ 

ᐃᓪᓗᖃᑎᒌᑦᑎᑦᑎᒐᑦᑕ ᕿᒥᕐᕈᐊᖅᑕᕋᓗᐊᕗᑦ 

ᐋᖅᑭᒍᑎᒋᓇᓱᓪᓗᑎᒍ ᓈᒻᒪᓐᖏᓐᓂᖏᑦ 

ᕿᓂᕋᓗᐊᖅᑐᒍᑦ ᖃᓄᖅ 

ᓇᓕᒧᓕᖅᑎᑦᑎᓂᐊᕐᒪᖔᑦᑎᒍ ᑕᐃᒪ ᐊᔾᔨᒌᑲᓴᓐᓄᑦ 

ᑕᐃᒪ ᐊᖏᖃᑎᒌᓐᖏᑦᑕᐃᓪᓕ ᑕᐃᓐᓇ ᑐᑭᓕ ᓲᖃ 

ᓯᒡᒐᓕᐊᖅᑐᓲᖅ ᓯᒡᒐᓕᐊᖅᑐᕈᓐᓇᖏᑦᑐᕐᓗ ᑖᒃᑯᐊ 

ᐊᑦᑐᖅᓯᑦᑕᐃᓕ ᐃᓗᐊᖅᑕᐃᓕᒪᑐᐃᓐ 

ᐃᖅᑲᓇᐃᔮᖅᑖᕋᓱᑦᑐᑦ ᖃᐅᔨᒪᑎᓲ 

ᐃᓪᓗᖃᑎᒌᓐᓂᐊᕐᒪᑕ ᐋᒃᑲᓘᓐᓃᑦ, ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 

ᑭᖑᓪᓕᖅᐹᕆᓗᒍ ᐊᐱᖅᑯᑦ.ᓱᒻᒪᒃᑭᐊᖅ 

ᑕᑯᖃᑦᑕᖅᐱᑕ ᑕᒪᒃᑯᐊ ᐊᑕᐅᑦᓯᒦᖃᑕᐅᔪᓂᒃ 

ᐃᓪᓗᓂ ᑲᑐᑎᔪᓂᒃ. ᑕᒪᒃᑯᓇᓐᖓᑦ ᓯᐊᒻᒪᑦᑕᐅᓯᒪᔪᑦ 

ᓄᓇᓕᓐᓂ ᒐᕙᒪᒃᑯᓐᓂᒃ. ᐄ, ᐊᒃᓱᕈᕐᓇᖅᑑᓂᖓ 

ᑕᑯᓪᓗᒍ ᐃᖅᑲᓇᐃᔭᖅᑎᖁᑎᑦᑎᓐᓄᑦ 

ᒐᕙᒪᒃᑯᖏᓐᓂ ᐃᓚᖏᑦ ᐱᓂᖅᓴᐅᓪᓗᑎᒃ 

ᓄᓇᓕᓐᓂ, ᐊᓯᖏᓐᓂ ᐱᓗᐊᓐᖏᑦᓱᑎᒃ. ᑖᓐᓇ 

ᑭᖑᓪᓕᖅᐹᕆᓗᒍ ᐊᐱᖅᑯᑎᒐ, ᓱᒻᒪᑦ 

ᑕᑯᖃᑦᑕᖅᐱᑕ ᐅᓄᕐᓂᖅᓴᓂᒃ ᑕᒪᒃᑯᓇᖓᑦ 

ᓯᐊᒻᒪᕝᕕᐅᓯᒪᔪᓂᒃ ᓄᓇᓕᓐᓂ ᒐᕙᒪᒃᑯᓐᓄᑦ. 

ᐊᓯᖏᑦᑕ ᓴᓂᐊᓂ. ᖁᔭᓐᓇᒦᒃ, ᑕᓐᓇ 

ᑭᖑᓪᓕᖅᐹᕆᓪᓗᒍ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐱᖁᑎᖃᐅᓐᖏᓗᐊᕐᓂᖓ ᐱᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑕᐅᑐᓐᖏ, 

ᐊᑎᕐᓃᖃᓯᐅᑦᑐᖅ ᓱᓕ.  

 

ᑕᐅᑐᓐᖏ: ᑕᐃᓐᓇ ᐅᖃᓕᒪᖅᓱᒍ 

ᐅᑭᐅᖑᓚᐅᖅᑐᖅ 2019 ᐱᓕᕆᔨᓄᑦ ᑐᕌᖅᑐᖅ. 

ᓇᓗᓇᐃᖅᓯᒻᒪᑦ 30-ᒎᖅ ᓄᓇᕗᒻᒦᓐᖔᖅᑐᖅ 

ᐃᓄᐃᑦ ᐱᓕᕆᔩᑦ, ᐊᒻᒪᓗ 17 ᐃᓅᓐᖏᑦᑐᑦ 

ᐱᓕᕆᔩᑦ ᐃᓕᓐᓂᐊᕆᐊᓚᐅᕐᒪᑕ. ᐊᐱᖅᑯᑎᒐᓕ 

ᐅᕝᓗᒥᐅᓕᖅᑐᖅ ᖃᔅᓯᑦ ᓄᓇᕗᑦ ᐃᓄᐃᑦ ᐱᓕᕆᔩᑦ 

ᐊᒻᒪ ᖃᔅᓯᑦ ᐃᓅᓐᖏᑦᑐᑦ ᐱᓕᕆᔩᑦ 

ᐃᓕᓐᓂᐊᕆᐊᖅᓯᒪᕙᑦ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᒪᒥᐊᓇᖅ, 

ᐃᒃᓯᕙᐅᑖᖅ. ᐅᖃᖅᑭᑲᐃᓐᓇᕇᑦ ᓈᓴᐅᑎᖏ 

ᐱᑲᐃᓐᓇᕐᓂᐊᕋᒃᑭᑦ.  

 

ᑕᕝᕙᓂ ᔮᓐᓄᐊᕆ 31, 2021-ᖑᓕᖅᑎᓪᓗᒍ 

ᒫᓐᓇᐅᔪᖅ 29 ᓄᓇᕘ ᒐᕙᒪᒃᑯᖏᑦ 

ᐃᖅᑲᓇᐃᔭᖅᑏᑦ ᐃᓕᓐᓂᐊᕐᓂᖑᑦ ᓄᖅᑲᖔᖅᑐᑦ, 

14 ᐃᓅᓪᓗᑎᒃ 15 ᐃᓅᖏᔅᓱᑎᑦ. Non-inuit. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ 

ᖁᔭᓐᓇᒦᒃ ᒥᓂᔅᑕ. ᓲᕐᒪᑯᐊ ᐃᓅᖏᑦᑐᑦ ᐅᓰᒪᓕ 

ᐃᓕᓐᓂᐊᖅᑎᐊᖅᓯᒪᔪᐊᓘᓪᓗᑎᒃ ᑎᑭᖃᑦᑕᕐᒪᑕ, 

ᐃᓕᓐᓂᐊᕆᐊᖅᑎᑕᐅᖃᑦᑕᖅᐸᑦ ᐊᑯᓂᐅᔪᒧᓪᓗ 

ᐃᓕᓐᓂᐊᕆᐊᖅᐸᒃᓱᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᖅᑲᓇᐃᔭᖅᑎᓕᒫᕗᑦ 

ᓄᓇᕘᒥ ᓄᓇᕘᒻᒦᑦᑐᓕᒫᑦ ᑕᕝᕙᓂ ᑕᕝᕘᓇ 

ᐱᕕᖃᕈᓐᓇᕐᒪᑕ ᐊᖏᖅᓯᒪᓪᓗᑎᒍ ᑕᕝᕘᓇ ᐊᒻᒪᓗ 

ᑖᒃᑯᐊ ᐃᖅᑲᓇᐃᔮᖓᑕ ᐃᓗᐊᓂ 

ᐊᑐᐃᓐᓇᐅᔪᓐᓇᖅᓱᑎᒃ ᐃᓕᓐᓂᐊᕆᐊᒃᑲᓐᓂᕈᒪᒍᑦ 

ᐱᒋᐊᕈᓐᓇᑦᑎᐊᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᑭᖑᓪᓕᖅᐹᖅ ᐃᒃᓯᕙᐅᑖᖅ, ᐊᐱᖅᑯᑎᒐ. 

ᑕᐃᒪ 2021 ᑎᑭᒃᓱᒍ 2024 

ᐃᖅᑲᖅᓴᐅᑎᒋᔭᐅᓯᒪᔪᑦ ᒪᑉᐱᖅᑐᒐᖓ 48-ᒥ, ᑖᓐᓇ 

ᑮᓇᐅᔭᒃᓴᖅ ᐊᐅᔭᒃᑯᑦ ᐃᓕᓐᓂᐊᖅᑐᓄᑦ 

ᐱᓕᕆᑎᑦᑎᓂᕐᒧᑦ ᑐᕌᖅᑐᖅ. $985,000-ᖑᖕᒪᑦ.  

 

ᐊᓯᕈᖅᓯᒪᓐᖏᑦᑐᖅ ᑕᐃᑲᖓᑦ 2020-2021 

ᐅᑭᐅᖑᔪᒥᒃ ᐊᒻᒪᑦᑕᐅᖅ ᐊᓯᕈᖅᓯᒪᖏᒃᑭᓪᓗᓂ 

ᒫᓐᓇ ᒫᓐᓇᐅᔪᒥᒃ ᑎᑭᒃᓱᒍ ᐱᖓᓱᓄᑦ ᐅᑭᐅᓄᑦ. 

ᓲᕐᖑᓇ ᐊᓯᕈᖅᓯᒪᖏᓚᖅ? ᑭᖑᓪᓕᖅᐹᖅ 

ᐃᒃᓯᕙᐅᑖᖅ, ᐊᐱᖅᑯᑎᒐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐊᓯᔾᔨᖅᓯᒪᓇᓂ 

ᑖᓐᓇ ᑲᔪᓯᓯᒪᑦᑎᐊᕐᒪᑦ ᐊᒻᒪᓗ ᐊᓕᐊᓇᐃᒋᓪᓗᒍ 

ᑲᔪᓰᓐᓇᕐᓂᐊᕐᓂᒃ.  

 

ᑕᕝᕙᓂᓗ ᓂᕆᐅᑦᑐᖓ ᐊᖏᖅᑕᐅᔪᒪᓪᓗᖓ ᑖᓐᓇ 

ᑮᓇᐅᔭᖅ ᐸᕐᓇᑦᑕᐅᖅ ᑖᓐᓇᐅᑎᓪᓗᒍ 

ᑲᔪᓯᖁᑦᑎᐊᖅᑕᕋ. ᐊᓯᔾᔨᓚᐅᖅᓯᒪᖏᒃᑲᓗᐊᖅᓱᓂ 

ᑭᓯᐊᓂ ᑕᒪᒃᑯᐊ ᐱᓕᕆᕝᕕᐅᔪᐃᑦ 

ᐃᖅᑲᓇᐃᔭᖅᑎᒃᓴᖃᑦᑕᕐᓂᖏᓐᓄᑦ ᑮᓇᐅᔭᓂᒃ 

ᐃᖅᑲᓇᐃᔭᖅᑎᔅᓴᓄᑦ ᑐᕌᖓᔪᓂᒃ 

ᑮᓇᐅᔭᖁᑎᖃᖃᑦᑕᕐᒪᑕ. ᑕᐃᑰᓇ ᐃᓚᒋᐊᖃᑦᑕᕐᒪᑕ.  

 

ᑖᓐᓇ ᐊᑐᖅᑕᐅᓪᓗᓂ, ᐊᑐᐊᒐᖏᑦ ᐊᑐᖅᑕᐅᓪᓗᑎᒃ. 

ᑮᓇᐅᔭᒃᑲᓐᓂᕐᔪᐊᓂᒃ ᐊᑐᖃᑦᑕᖅᑐᐃᑦ ᐊᒻᒪᓗ 

ᐃᓕᓐᓂᐊᑎᒃᑲᓐᓂᕐᓂᒃ ᐊᒥᓲᓂᖅᓴᓂᒃ 

ᐱᖃᑦᑕᖅᑐᒍᑦ ᑕᕝᕘᓇ, ᑕᐃᒪᓐᓇ 

ᒪᕐᕈᐃᓕᖓᓯᒪᕈᔫᔭᖅᓱᓂ ᐊᑕᐅᓯᕐᒨᖓᑐᐃᓐᓇᕐᓇᓂ 

ᑕᐃᒪᓐᓇᐃᑎᓪᓗᒍ ᑲᔪᓯᓂᖃᑦᑎᐊᕐᒪᑕ.  

 

ᑕᐃᒪᓐᓇᓗ ᑲᔪᓯᑦᑎᐊᖁᒐᓗᐊᖅᓱᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᕐᓂᖃᑎᐅᑦᑐᖅ ᓱᓕ ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᒋᔭᐅᖁᑉᓗᒍ 

ᑖᓐᓇ ᑐᓴᕈᑎᑎᒎᓚᐅᖅᑐᖅ ᐱᕙᓪᓕᐊᔪᒃᑯᑦ ᑏᓰᕝᕙ 

2019-ᒥ, ᑖᒃᑯᐊ ᓯᕗᓕᐅᖅᑏᑦ ᐃᓄᐃᑦ 

ᐃᖅᑲᓇᐃᔭᖅᑎᖁᑎᒃᓴᖏᓐᓄᑦ ᒐᕙᒪᒃᑯᓐᓂ 

ᐅᓄᖅᓯᒋᐊᖅᑕᐅᖁᓪᓗᒋᑦ ᑎᓕᔭᐅᓪᓗᐊᑕᖅᑐᑦ 

ᐃᖅᑲᓇᐃᔭᖅᑎᑐᐃᓐᓇᐅᖃᑦᑕᓲᔭᖅᓯᒪᔪᓂᒃ. 

 

ᑖᓐᓇ ᐊᐱᖅᑯᑎᒋᔭᕋ ᑖᒃᑯᐊ ᐊᑯᓂ 

ᐃᖅᑲᓇᐃᔭᖅᓲᔭᖃᑦᑕᖅᓯᒪᔪᑦ ᐊᒃᓱᕈᕐᓱᓂ 

ᓴᖅᑭᑕᐅᖃᑦᑕᖅᓯᒪᒻᒪᑦ ᑕᕝᕙᓂ ᐅᒡᓗᒥ. 

ᖁᔭᓐᓇᒦᕈᑉᓗᒋᑦ ᑖᒃᑯᐊ ᐱᓕᕆᕝᕕᓯ ᐊᒻᒪ 

ᒐᕙᒪᒃᑯᑦ ᐱᓇᓱᓐᓇᕆᔭᖓᓄᑦ ᑭᓯᐊᓂ ᐊᓯᐊᑦᑕᐅᖅ 

ᐅᖃᐅᓯᐅᖃᑦᑕᖅᓯᒪᒻᒥᖕᒪᑦ ᑖᒃᑯᐊ 

ᐃᖅᑲᓇᐃᔭᑲᐃᓐᓇᖅᐸᑦᑐᑦ ᐃᒡᓗᑖᕈᓐᓇᖏᒻᒪᑕ 

ᒐᕙᒪᒃᑯᓐᓂ. 

 

ᑕᕝᕙ ᑐᑭᓯᓇᖅᓯᑎᑕᐅᒋᐊᒃᑲᓐᓂᖁᑦᑕᕋᓗᐊᕋ 

ᑕᒪᒃᑯᐊ ᑎᓕᔭᐅᓗᐊᑕᖃᑦᑕᖅᑐᐃᑦ ᐃᖅᑲᓇᐃᔮᒧᑦ. 

ᑖᑉᑯᐊ ᐊᑯᓂ ᐃᖅᑲᓇᐃᔭᑲᐃᓐᓇᖅᐸᑦᑐᑦ 

ᐃᒡᓗᑖᕈᓐᓇᓕᓲᖑᕙᑦ ᑎᓕᔭᐅᓪᓗᐊᑕᕋᐃᒐᒥ 

ᐃᖅᑲᓇᐃᔮᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑭᐅᑦᓯᐊᕋᕕᑦ ᑐᓴᕈᒥᓇᖅᐳᖅ.  

 

ᑖᒃᑯᓇᓂ ᐊᕐᕌᒍᑕᒫᖅᓯᐅᒻᒥ ᐅᓂᒃᑳᓐᓂ 61 

ᑎᓕᔭᐅᓪᓗᐊᑕᖅᓯᒪᓕᕐᒪᑕ ᐊᕐᕌᒍᒥ, 

ᐊᐱᖅᑯᑎᒋᔪᒪᑉᓗᒍ ᖃᑦᓯᑦ ᑎᓕᔭᐅᓪᓗᐊᑕᖅᑐᓂᒃ 

ᐃᖅᑲᓇᐃᔭᖅᑏᑦ ᐃᒡᓗᑖᖅᑎᑕᐅᓚᐅᖅᐸᑦ? 

ᐅᓂᒃᑳᕈᓐᓇᖅᐸᓗ ᒥᓂᔅᑕ 

ᐱᕙᓪᓕᐊᓂᖃᓲᖑᒻᒪᖔᑕ ᑎᓕᔭᐅᓪᓗᐊᑕᖅᑐᑦ 

ᐃᓪᓗᑕᖁᑉᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒻᒪᖃ 

ᖃᐅᔨᓴᒃᑲᓐᓂᕆᐊᖃᕐᓂᐊᖅᑰᖅᑐᒍᑦ ᑕᒪᑦᓱᒪᖓᑦ. 

ᐱᑕᖃᖅᐸᑦ ᐅᑎᖅᑏᓛᕈᒪᑦᑎᐊᖅᑕᕋ ᐃᒡᓗᒧᑦ 

ᑐᓴᖅᑎᓪᓗᒍ ᒪᓕᖓᓕᐅᖅᑎ. ᑖᒃᑯᐊ 61 

ᐃᖅᑲᓇᐃᔮᑦ ᖃᑦᓯᑦ ᐃᒡᓗᑖᖅᓯᒪᒻᒪᑖ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑭᐅᔾᔪᑎᓄᑦ. 

ᑕᐃᒪᐃᒋᐊᑐᔾᔮᖏᑦᑐᖅ ᐃᒻᒪᖃᖃᐃ ᒥᓂᔅᑕ 

ᐅᖃᒃᑲᓐᓂᖔᕈᓐᓇᖅᐸ ᖃᓄᖅ ᐱᐅᓯᖃᓲᖑᒻᒪᑖ 

ᑕᒪᒃᑯᐊ ᐊᑯᓂ ᐃᖅᑲᓇᐃᔭᑲᓐᓇᖃᑦᑕᖅᓯᒪᔪᑦ 

ᑎᓕᔭᓪᓗᐊᑕᕌᖓᒥ ᐃᒡᓗᑖᖅᑎᑕᐅᓲᖑᒻᒪᑕ.  

 

ᖃᓄᖅ ᐱᕙᓪᓕᐊᓂᖃᓲᖑᒻᒪᖔᑦ ᑕᒪᒃᑯᐊ ᑕᐃᒪᓐᓇ 

ᑎᓕᔭᐅᓪᓗᐊᑕᖅᓯᒪᔪᑦ ᖃᓄᖅ ᐱᔭᐅᓲᖑᒻᒪᖔᑕ 

ᐃᒡᓗᒃᓴᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ 

ᒪᒃᒪᐃᑯ ᑭᐅᔪᓐᓇᖅᐸᒍ ᑖᒻᓇ. 

 

ᐃᒃᓯᕙᐅᑕᖅ: ᒥᔅᑕ ᒪᒃᒪᐃᑯ. 

 

ᒪᒃᒪᐃᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᐊᐱᖅᑯᑎᒋᔭᒻᓄᑦ. 

ᐱᓕᕆᕝᕕᕗᑦ ᑎᓕᓯᓕᕌᖓᑕ ᐃᒡᓗᒃᓴᒥᒃᑕᐅᖅ 

ᐱᖃᓯᐅᑎᒐᓱᓲᖑᔪᒍᑦ ᑕᐃᒫᒃ ᑕᐃᒪᓐᓇ 

ᐱᕙᓪᓕᐊᔭᐅᓂᖓ ᒪᓕᒃᓱᒍ ᑕᒪᓐᓇ 

ᐱᖃᓯᐅᔾᔭᐅᒐᓱᓲᖑᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ 

ᐊᑎᖁᑎᓐᓃᑦᑐᖅ ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 5,000-

ᖏᓐᓃᐸᓗᖕᒪᑕ ᐃᓂᒋᔭᐅᔪᑦ ᓄᓇᕘᑦ 

ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑐᓂ, 

ᖃᔅᓯᐸᓗᖏᓐᓃᑉᐸᒃᑭᐊᕐᖓᐃᑦ ᑖᒃᑯᐊ 

ᓇᓗᓇᐃᖅᑕᐅᓯᒪᔪᑦ ᐃᓄᒃᑎᑐᑦ ᐅᖃᐅᓯᕐᒥᒃ 

ᐅᖃᓪᓚᒍᓐᓇᑦᑎᐊᕆᐊᖃᕐᓂᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕚᓘᒻᒪᑦ. ᖃᓄᖅ 

ᑭᐅᑦᑎᐊᕋᓱᒋᐊᔅᓴᖅ ᑭᐅᒐᑲᐃᓐᓇᕐᓂᐊᕋᒃᑯᐊᐃ. 

ᑕᐃᒪ ᒫᓐᓇᐅᔪᖅ ᔮᓐᓄᐊᕆ, ᐅᓇ 

ᑭᐅᓪᓚᕆᔾᔮᑦᑕᔅᓴᕆᖏᒃᑲᓗᐊᖅᐸᕋ ᑭᓯᐊᓂ 

ᔮᓐᓄᐊᕆ 31, 2021-ᖑᑎᓪᓗᒍ 1,294 

ᑐᔅᓯᕋᖅᓯᒪᔪᐃᑦ ᖁᕝᕙᕆᐊᕈᒪᓯᓪᓗᑎᒃ. ᑖᒃᑯᐊ 672 

ᕿᒥᕐᕈᐊᖅᑕᐅᔭᕇᖅᓯᒪᔪᐃᑦ ᓱᓕ 622 

ᕿᒥᕐᕈᐊᖅᑕᐅᔭᕆᐊᓖᑦ. ᑖᓐᓇ 

ᐅᖃᕆᐊᒃᑲᓐᓂᕈᒪᓪᓗᖓ 672 ᐃᓗᐊᓃᑦᑐᑦ 

ᑎᓴᒪᐅᓕᖓᒻᒪᑦ ᑖᓐᓇ ᐅᖃᐅᓯᖅ, 

ᓇᓪᓕᐊᓃᓪᓚᕆᒃᑲᓗᐊᕐᒪᑕᑭᐊᖅ ᒫᓐᓇᐅᔪᖅ. ᑖᓐᓇ 

ᑎᑎᕋᖅᓯᒪᔭᖓ, ᐱᖓᓱᐃᓕᖓᒻᒪᑕ 

ᓇᓪᓕᐊᓃᒻᒪᑕᑭᐊᖅ ᐱᓯᒪᓇᒍᑦ ᒫᓐᓇᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 2019-2020-

ᒥᒃ ᑖᒃᑯᐊ ᐃᖅᑲᓇᐃᔭᖅᑎᐅᔪᖅ ᒐᕙᒪᒃᑯᓐᓄᑦ 

ᐊᕐᕌᒍᑕᒫᖅᓯᐅᑎᖏᓐᓂᒃ ᐅᓂᒃᑳᓂᒃ 

ᓇᓗᓇᐃᖅᓯᓯᒪᖕᒪᑕ 431, 437-ᒎᖅ 

ᐃᖅᑲᓇᐃᔭᖅᑏᑦ ᑕᒪᑐᒥᖓ ᖃᐅᔨᓴᖅᑕᐅᓯᒪᖕᒪᑕ 

ᐃᓄᒃᑎᑐᑦ ᐅᖃᓪᓚᒍᓐᓇᕐᓂᖏᑦ. ᑖᒃᑯᐊ ᐃᓄᐃᑦ 

ᐅᖃᐅᓯᖏᓐᓄᑦ ᐊᑐᐊᒐᐃᑦ ᑐᓐᖓᕕᒋᔭᐅᓪᓗᑎᒃ. 

ᑖᒃᑯᐊ ᓄᓇᕘ ᒐᕙᒪᒃᑯᖏᒃᑭᐊᕐᖓᐃᑦ 

ᖃᓄᑎᒋᐸᓗᒃ ᑖᒃᑯᐊ ᐃᓄᐃᑦ ᐅᖃᓪᓚᒍᓐᓇᕐᓂᖏᑦ 

ᐃᓄᒃᑎᑐᑦ 

ᐅᖃᓪᓚᒍᓐᓇᖅᓯᔪᓐᓇᕈᒫᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓂᕆᐅᒋᔭᕗᑦ 

ᑕᒪᒃᑭᖁᒐᓗᐊᖅᓱᑎᒍ ᑭᓯᐊᓂ ᑖᓐᓇ ᖃᑦᓯᓂ 

ᖃᑦᓯᐅᑕᕐᒪᑕᑭᐊᖅ ᒫᓐᓇ ᓇᓴᐅᑎᖏ ᐱᓯᒪᓇᑎᒍ 

ᐊᒻᒪᓗ ᐱᓇᓱᖅᑰᖃᑦᑕᕐᓇᑎᒍ ᒫᓐᓇᐅᔪᖅ. ᑖᒃᑯᐊ 

ᐃᓕᓐᓂᐊᕈᑏᑦ ᐊᑐᐃᓐᓇᖃᔨᔭᕗᑦ ᖃᑦᓯᑦ 

ᐃᓕᓐᓂᐊᕐᒪᑕᑭᐊᖅ ᑕᕝᕘᓇ ᐅᓂᒃᑳᑦᑎᒍ 

ᓴᖅᑭᑦᑎᖃᑦᑕᖅᓱᒍᑦ ᑭᓯᐊᓂ 

ᐃᓄᒃᑎᑑᓪᓚᕆᓕᕐᒪᑕᑭᐊᖅ ᐅᕝᕙᓘᓐᓃᑦ 

ᑕᐃᒪᐃᓐᓇᐃᓕᖓᔪᓂᒃ ᒫᓐᓇ 

ᑲᑎᖅᓱᐃᖃᑦᑕᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᒪ 

ᓄᕙᒡᔪᐊᕐᓇᖅ 19-ᒧᑦ ᐊᒃᑐᖅᑕᐅᓯᒪᓕᖅᑎᓪᓗᑕ 

ᐊᕐᕌᓂ ᐱᒋᐊᓚᐅᕐᒪ ᒪᔾᔨᒥ ᓂᕈᐊᕐᔪᐊᕐᓇᕐᒧᑦ 

ᐊᒃᑐᖅᑕᐅᓂᕆᔭᕗᑦ. 

 

ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᖃᐅᔨᓴᕈᓐᓇᕐᓂᖏᑦ ᐃᓄᐃᑦ ᐅᖃᐅᓯᖏᓐᓂᒃ 

ᐊᔪᖏᑦᑎᐊᕐᓂᒧᑦ ᖃᐅᔨᓴᖅᑕᐅᔾᔪᑎᖏᓐᓂᒃ. 

ᑕᕝᕙᓂ ᐃᖃᓗᖕᒥᐅᑕᐅᖏᑦᑐᓂᒃ ᓱᓕ 

ᖃᔅᓯᖏᓐᓃᑉᐸᒃᑭᐊᕐᖓᐃᑦ ᖃᐅᔨᓴᖅᑕᐅᔭᕆᐊᓖᑦ? 

ᖁᔭᓐᓇᒦᒃ, ᐃᒃᓯᕙᐅbᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᕋᑖᕋᒪᐃᓛᒃ 622 

ᓱᓕ ᐱᓕᕆᐊᕆᔭᐅᔭᕆᐊᖃᖅᓯᒪᔪᐃᑦ. ᐃᖃᓗᐃᑦ 

ᓯᓚᑖᓃᑦᑐᐃᑦ 

ᐊᐱᖅᑯᒋᒻᒪᒋᑦ, ᑖᓐᓇ ᐅᖃᕈᒪᑐᐃᓐᓇᖅᓱᖓ ᑖᒃᑯᐊ 

622-ᖑᑎᓪᓗᒋᑦ 73 ᐃᖃᓗᓐᓃᑦᑐᑦ ᑖᒃᑯᐊ, ᑖᓐᓇ 

ᐊᒥᐊᒃᑯᖓ ᑕᐃᒪ ᑖᒃᑯᓄᖓ ᓄᓇᕘᓕᒫᒨᖓᓪᓗᑎᒃ 

ᐅᖃᖅᑭᔪᐃᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᑭᐅᐸᓘᔭᖅᑰᖅᑕᕋᓗᐊᖓ, ᑕᐃᒪ 

ᐃᓕᓐᓂᐊᖅᑐᖃᕆᐊᖃᖅᑐᒃᓴᐅᒐᓗᐊᕐᒪᑕ ᑕᐃᒪ 

ᓄᕙᒡᔪᐊᕐᓇᒧᑦ ᓄᖅᑲᓚᐅᖅᑎᓐᓇᒋᑦ. ᐅᓄᖅᐸᑦ ᓱᓖ 

ᐃᓕᓐᓂᐊᖅᑎᑕᐅᔪᒪᔫᒐᓗᐊᑦ ᐃᓛᒃ 

ᖃᐅᔨᓴᖅᑕᐅᔪᒪᔫᒐᓗᐊᑦ ᐃᓄᐃᑦ ᐅᖃᐅᓯᖏᓐᓄᑦ 

ᐃᑲᔫᓯᐊᓄᑦ ᐱᖃᑦᑕᕈᓐᓇᖅᓯᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, 622-ᖑᔪᐃᑦ ᒫᓐᓇ ᑖᒃᑯᓂᖓ 

ᐅᑕᖅᑭᔪᐃᑦ. ᓱᓕ ᐅᑕᖅᑭᓂᖏᓐᓂᒃ 

ᑕᐃᒪᐃᓐᓇᐃᑎᓪᓗᒍ. ᐅᖃᕆᐊᒃᑲᓐᓂᐊᕐᔪᒍᒪᔪᖓ 

ᐱᓕᕆᓐᖏᒃᑲᓗᐊᖅᑕᒃᑲ ᑭᓯᐊᓂ ᑖᒃᑯᐊ ᐃᓄᐃᑦ 

ᐅᖃᐅᓯᕐᓂ ᑕᐃᒎᓯᓕᐅᖅᑏᑦ ᑖᑯᓂᖓ 

ᐱᓕᕆᔨᐅᖃᑦᑕᕐᒪᑕ.  

 

ᖁᕕᐊᑦᑎᐊᓚᐅᖅᑐᖓ ᑕᖅᑭᐅᓚᐅᖅᑐᒥᒃ 

ᐃᓕᓐᓂᐊᕆᐊᑐᖃᓕᓚᐅᕐᒪᑦ ᑕᒫᓂ, ᑖᒃᑯᐊ ᓄᓇᓖᑦ 

ᓯᓚᑖᓃᖔᖅᑐᓂᒃ ᑕᐃᒃᑯᓂᖓ ᐅᑕᖅᑭᔪᓂ 

ᐆᑦᑐᕋᕐᕕᐅᒍᓐᓇᖅᓯᒍᓐᓇᑐᓂ. ᓂᕆᐅᑦᑐᖓ ᑖᓐᓇ 

ᓈᓴᐅᑎ ᒥᑭᓪᓕᒋᐊᕐᓂᐊᓕᖅᑐᖅ ᐱᔾᔪᑎᒋᓪᓗᒍ 

ᐃᖃᓗᓐᓂᑐᐃᓐᓇᐅᒍᓐᓃᕐᒪᑦ ᑭᓯᐊᓂ ᓄᓇᓖ 

ᓯᓚᑎᖏᓐᓅᖅᑕᐅᕙᓪᓕᐊᔪᐊᓐᓅᓕᕐᒪᑦ, 

ᐊᓕᐊᓇᐃᒋᓪᓗᒍ ᐅᐱᒋᓪᓗᒍᓗ ᑕᐃᒃᑯᐊ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ 

ᑖᓐᓇ ᐊᐱᖅᑯᑎᒋᓂᐊᖅᑕᕋ, ᖁᔭᓐᓇᒦᒡᓗ 

ᑭᐅᒪᑦᑎᐊᑲᑕᖕᒪᖓ ᑕᐃᒃᑯᓂᖓᓗ ᓈᓴᐅᑎᓂᒃ 

ᑐᓴᕈᒪᔭᑦᑎᓐᓂᒃ ᑐᓴᖅᑎᑕᐅᑲᑕᒃᑲᑦᑕ.  

 

ᑖᓐᓇ ᐅᖃᐅᓯᕆᓐᖏᑕᒥᓂᒃ ᐅᖃᐅᓯᖃᕐᓂᕐᒧᑦ 

ᐃᑲᔫᓯᐊᖑᖃᑦᑕᖅᑐᖅ ᑖᒃᑯᓄᖓ 

ᐃᖅᑲᓇᐃᔭᖅᑐᓕᕆᓂᕐᒧᑦ ᕿᒥᕐᕈᔭᐅᓲᖑᔪᓄᑦ 

ᓇᓗᓇᐃᖅᑕᐅᓯᒪᖕᒪᑕ 1505, 1505 ᓈᓴᐅᑎᓕᒃ. 

ᐅᓪᓗᒥᒨᖓᓕᖅᓯᒪᓐᖏᒻᒪᑦ ᐄᐳᓘ 3-ᒥᒃ 

ᓴᖅᑭᑕᐅᓚᐅᖅᓯᒪᒐᒥ ᑕᐃᒪᐃᓕᖓᐃᓐᓇᐅᔭᕐᒪᑦ.  

 

ᑖᓐᓇ ᐊᑐᐊᒐᖅ ᐱᔾᔪᑎᖃᖅᖢᓂ 

ᐅᖃᐅᓯᑐᐊᖑᖏᑦᑐᒥᒃ ᐅᖃᐅᓯᑲᓪᓚᖕᓂᒃ 

ᐅᖃᐅᓯᖃᕐᓂᕐᒧᑦ ᐃᑲᔫᓯᐊᖑᑦᑕᖅᑐᑦ 

ᐃᖅᑲᓇᐃᔭᖅᑎᑦᑎᓐᓄᑦ. ᑖᒃᑯᐊ ᐃᓄᒃᑎᑐᓪᓗ 

ᐃᓄᐃᓐᓇᖅᑐᓪᓗ ᐅᐃᕖᑎᑐᓪᓗ ᓇᓗᓇᐃᖅᓯᒪᖕᒪᑕ. 

ᖃᖓᓕᑭᐊᕐᖑᓇᐃᑦ 

ᐅᓪᓗᒥᒨᖓᓕᖅᑎᑕᐅᓂᐊᖅᑐᕐᖓᐃᑦ 

ᐊᑐᐊᒐᕆᔭᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᓄᑖᕈᕆᐊᕈᑖᓚᐅᖅᓱᓂ ᑕᐃᒪᓐᓇᐃᓕᖓᓪᓗᓂ ᓲᕐᓗ 

ᐊᑑᑎᒋᓗᒍ ᑕᐃᒃᑯᐊ ᐊᕐᕌᒍ ᑕᓪᓕᒪᓄᑦ 

ᖃᐅᔨᓴᖅᑕᐅᑲᓐᓂᕆᐊᖃᕐᓂᐊᓕᓚᐅᕋᓗᐊᕐᒪᑕ 

ᖃᐅᔨᓴᖅᑕᐅᑲᓐᓂᕆᐊᖃᕈᓐᓃᖅᓱᑎᑦ. 

ᑕᐃᒪᐃᓕᖓᔪᐊᓐᓅᓕᕐᒪᑦ ᖁᕕᐊᒋᓪᓗᒍ ᑕᐃᒪᓐᓇ. 

ᑖᓐᓇᓗ ᓄᑖᖑᓂᖓᓂ ᐋᖅᑭᐸᓪᓕᐊᖏᓐᓇᓂᐊᕐᒪᑦ 

ᐃᓕᔅᓯᓐᓂᒃ ᑐᓴᕈᒪᖃᑦᑕᑎᐊᕐᓂᐊᖅᑐᖓ ᖃᓄᖅ 

ᐋᖅᑭᒋᐊᕈᑎᔅᓴᑲᓐᓂᕐᓂᒃ. ᑕᕝᕙᓂᓗ 

ᓴᖅᑭᑦᑎᔪᐊᓐᓅᖃᑦᑕᕋᔅᓯ ᐃᒡᓗᕐᔪᐊᒥ 

ᖁᔭᓐᓇᒦᖅᐸᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᑦᑐᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑐᑭᒧᐊᒍᑎᒃᓴᖏᑦ ᑲᑎᑦᑐᒋᑦ ᓂᕈᐊᖅᑕᐅᔭᕆᐊᓖᑦ 

$10,658,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖓ D-3-ᒨᕐᓗᓯ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑎᑦᑐᒋᑦ ᐊᐅᓚᒍᑎᔅᓴᐃᑦ 

ᐋᖅᑭᐅᒪᒍᑎᔅᓴᐃᑦ ᓂᕈᐊᖅᑕᐅᔭᕆᐊᓖᑦ 

$28,218,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐊᖏᖅᑭᓰ ᐱᔭᕇᕋᑦᑎᒍ 

ᕿᒥᕐᕈᓂᖅᐳᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ ᒪᑐᓯᒍᑎᓄᑦ ᐅᖃᐅᓯᔅᓴᖃᖅᑮᑦ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 

ᑖᔅᓱᒥᖓ ᐊᖏᖅᑐᐊᓐᓅᒐᔅᓯ. ᐊᓱᐃᓪᓛᒃ 

ᐱᓕᕆᒋᐊᔅᓴᕗᑦ ᐊᒥᕋᕈᓐᓃᑳᓪᓚᒃᑭᕗᑦ ᐊᒃᓱᐊᓗᓪᓗ 

ᐱᓕᕆᒐᓱᑦᑎᐊᓂᐊᖅᑐᑕ ᑕᕝᕙᓂ. ᑕᒪᒃᑯᐊ ᐊᒥᓱᐃᑦ 

ᐅᖃᐅᓯᕆᓐᖏᑕᕗᑦ ᐅᐱᓐᓇᑐᕐᔪᐊᕌᓗᐃᑦ 

ᐱᓗᐊᓐᖑᐊᖅᑐᒥ ᐃᓄᓐᓄᑦ ᐱᕚᓪᓕᕈᑎᔅᓴᐃᑦ 

ᑖᒃᑯᐊ ᑐᑭᓯᒋᐊᕐᕕᐅᖃᑦᑕᖅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.   

 

ᐊᒻᒪᓗ ᖁᕕᐊᓱᑦᑎᐊᖅᑐᖓ ᑕᕝᕙᓂ ᐃᔅᓯᕚᕈᓐᓇᕋᒪ 

ᑖᒃᑯᐊ ᑎᓴᒪᐅᔪᑦ ᐃᖅᑲᓇᐃᔭᖅᑎᐊᓐᓄᕗᑦ 

ᐱᖓᓲᓪᓗᑎᑦ ᐃᓅᒻᒪᑕ ᐃᓛᓐᓂᒃᑯᑦ ᐊᒻᒪᓗ ᑐᓵᔩᑦ 

ᒪᒥᐊᕝᕕᒋᕙᒃᑲ ᐅᖃᐅᓯᕋ ᐊᓯᔾᔨᑕᑲᓇᑲᓪᓚᓲᕆᒐᒃᑯ 

ᑖᒃᑯᐊ ᐱᓕᕆᓪᓗᑎᒍᑦ ᐃᓄᑦᑎᑑᓕᖅᓱᑕ 

ᖃᓪᓗᓈᑎᑑᓯᑳᓪᓚᖃᑦᑕᖅᓱᑕ ᑕᐃᒪᓐᓇᐃᓕᐅᖅᓱᑕ 

ᑭᓯᐊᓂ ᐱᓕᕆᑦᑎᐊᑐᒻᒪᕆᐊᓘᒐᑦᑕ. ᐊᒃᓱᐊᓗ 

ᐅᐱᒋᒐᒃᑭᑦ ᑖᒃᑯᐊ ᐃᖅᑲᓇᐃᔭᖅᑎᐊᓐᓄᒃᑲ ᑕᕝᕙᓂ 

ᐃᓄᑦᑎᑑᕈᒪᓪᓗᖓ ᐅᖃᐅᓯᕆᓪᓗᒋᑦ ᒥᓂᔅᑑᓪᓗᖓ 

ᑕᐃᒪᓐᓇ ᐱᓕᕆᔪᓐᓇᖅᑎᑕᐅᖃᑦᑕᕋᒪ ᐊᒻᒪᓗ 

ᑖᒃᑯᐊ ᐱᓕᕆᔨᕗᑦ ᓄᓇᕗᓕᒫᒦᑐᓕᒫᑦᑎᐊᑯᓗᐃᑦ 

ᖁᔭᓐᓇᒦᖅᑕᒃᑲ ᐱᓕᕆᔪᕐᔪᐊᒻᒪᕆᐊᓘᖃᑦᑕᕐᒪᑕ.   

 

ᖁᔭᓐᓇᒦᒃᑲᓂᖅᐸᔅᓯ ᑲᑎᒪᔩᑦ ᑖᔅᓱᒥᖓ 

ᐊᖏᖅᑐᐊᓐᓅᒐᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖅᑲᓇᐃᔭᖅᑎᑎᓪᓗ ᑭᐅᑦᑎᐊᖃᑦᑕᕋᑖᕋᕕᑦ 

ᐊᐱᖅᑯᑎᓂᒃ. ᐃᖅᓱᒃᑏ, ᑖᒃᑯᐊ ᐊᓂᑎᓚᐅᕐᒥᒃᑭ 

ᐅᖃᕆᐊᖅᑐᖅᓯᒪᔪᑦ. 5 ᒥᓂᔅᓯᒥᒃ 

ᓄᖅᑲᖓᑲᐃᓐᓇᒐᓛᓐᓂᐊᖅᑐᒍᑦ ᑭᖑᓪᓕᕐᒥ 

ᐱᒋᐊᓚᐅᓐᖏᓂᑦᑎᓐᓂ.  

 

>>ᓄᖅᑲᖓᑲᐃᓐᓇᖅᑐᑦ 17:03ᒥ ᑲᔪᓯᒃᑲᓂᖅᑐᑎᓪᓗ 

17:10ᒥ 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᐃᓕᖅᑯᓯᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᐋᖁᐊᖅ) (ᑐᓵᔨᑎᒍᑦ): 

ᑐᓐᖓᓱᒃᑲᓐᓂᓕᕐᒥᒋᔅᓯ. ᑲᑎᒪᑐᐃᓐᓇᕐᓂᖅ 

ᐱᒋᐊᖁᓕᖅᑕᕋ. ᐱᒋᐊᒃᑲᓐᓂᖁᔭᕋ. ᑲᑎᒪᔩᑦ 

ᐊᖏᖅᑭᓰ ᐱᓕᕆᔨᓂᑦ ᐃᓕᔅᓯᖕᓂ ᓵᖓᓅᖁᔨᓗᓯ? 

ᖁᔭᓐᓇᒦᒃ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ 

ᑭᒃᑰᒻᒪᖔᑎᒃ ᐱᓕᕆᔨᑎᑦ 

ᓇᓗᓇᐃᑲᐃᓐᓇᕈᓐᓇᖅᑭᒋᑦ ᐊᒻᒪ ᒪᑐᐃᖅᓯᒍᑎᓄᑦ 

ᐱᒋᐊᖅᑕᐅᑎᒋᔪᓐᓇᖅᑐᑎᑦ. ᒥᓂᔅᑕ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᓕᖅᐱᓯᖕᓃᑦᑐᖅ ᓴᐅᒥᓐᓂ 

ᑐᖏᓕᕆᑦᑕᖅᑲᕋ ᑐᕇᓴ ᕼᐃᐅᔅ ᐊᒻᒪᓗ 

ᑕᓕᖅᐱᓐᓃᓐᖔᖅᑐᖅ ᕕᐊᓐᑎ ᕕᐊᓐᔅ 

ᑐᑭᒧᐊᑦᑎᑦᑎᔨ ᑮᓇᐅᔭᓕᕆᓂᕐᒧᑦ ᐊᒻᒪ 

ᐊᑐᐊᒐᓕᕆᓂᕐᒧᑦ ᐊᒻᒪᓗ ᒋᑎᐅᓂ ᔫᒥ ᑐᖏᐅᑉ 

ᑐᖏᓕᑦᑕ ᑐᖏᓕᐊ. 

 

ᖁᔭᓐᓇᒦᒃ ᒪᓕᒐᓕᐅᖅᑏᑦ ᑲᑎᒪᔨᕋᓛᓪᓗ. 

ᖁᕕᐊᓱᑉᐳᖓ ᑲᑎᒪᔨᕋᓛᓄᑦ ᐅᐸᒍᑎᒍᓐᓇᕋᒪ 

ᐅᓂᒃᑳᕆᐊᖅᑐᕐᓗᖓ ᐃᓕᖅᑯᓯᓕᕆᔨᒃᑯᑦ 2021-

2022-ᒥ ᓇᓚᐅᑦᑖᖅᑕᐅᓯᒪᔪᑦ, 2021-2024-ᒧᑦ 

ᐱᓕᕆᔾᔪᑎᔅᓴᓄᑦ ᐸᕐᓇᐅᑏᑦ. ᑐᔅᓯᕋᐅᑕᐅᓯᒪᔪᑦ 

ᐱᓕᕆᕕᒻᒧᑦ ᑮᓇᐅᔭᑦ ᐊᑐᖅᑐᔅᓴᑦ 2021-2022-ᒧᑦ 

ᐊᑭᖃᖅᑎᒋᕗᑦ $26,864,000.-ᓂᑦ.  

 

ᐊᕐᕌᒍᒋᓵᖅᑕᕗᑦ ᐊᔅᓱᕈᕐᓇᖅᑐᒻᒪᕆᐊᓘᓯᒪᒻᒪᑦ 

ᓄᕙᕐᔪᐊᕐᓇᖅ-19-ᑕᖃᕐᓂᖓᓄᑦ. ᒪᓕᑦᑕᐅᒋᐊᓖᓪᓗ 

ᐊᑐᐊᒐᐅᔪᑦ ᐊᑐᕆᐊᖃᖅᓯᒪᓪᓗᑎᒍᑦ. 

ᑕᒪᒃᑯᐊᖑᒐᓗᐊᖅᑎᓪᓗᒋᑦ ᑭᓪᓕᒌᑦᑎᑕᐅᔪᑦ 

ᐃᓕᖅᑯᓯᓕᕆᔨᒃᑯᑦ ᐊᖏᖅᓯᒪᓚᐅᖅᐳᑦ $7.1 

ᒥᓕᐊᓐᓂᒃ ᑮᓇᐅᔭᓂᒃ, ᐊᐃᑦᑑᑏᑦ ᐃᑲᔫᑎᓄᑦ 

ᐃᑲᔫᓯᐊᕈᑏᓪᓗ ᐊᔾᔨᒌᓐᖏᑦᑐᑦ ᓄᓇᓕᓐᓄᑦ. 

 

ᐱᓕᕆᖃᑎᒋᓪᓗᒋᑦ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 

ᑲᓇᑕᑉ ᒐᕙᒪᑐᖃᒃᑯᑦ ᐃᓕᖅᑯᓯᓕᕆᔨᒃᑯᓪᓗ, 

ᐋᖅᑭᔅᓯᓚᐅᖅᐳᑦ ᐱᖓᓲᓕᖓᔪᒥᒃ ᐱᓕᕆᖃᑎᒌᓄᑦ 

ᓴᖅᑭᖅᑐᒋᑦ ᐅᖃᐅᓯᓕᕆᓂᖅ ᐊᒻᒪᓗ 

ᐃᓕᓐᓂᐊᕐᓂᖅ. ᖃᐅᔨᒪᔭᐅᖁᓪᓗᒋᑦ ᐊᑯᓂᐅᔪᒃᑯᑦ 

ᑲᑐᔾᔨᖃᑎᒌᒍᓰᑦ ᓈᒻᒪᔅᓯᓕᕈᑎᔅᓴᑦ. ᐅᖃᐅᓯᑦᑎᓐᓄᑦ 

ᐃᓕᖅᑯᓯᑦᑎᓐᓄᓪᓗ ᑐᕌᒐᕆᔭᑦᑎᓐᓂ ᓄᓇᕗᒻᒥ. 

ᐱᓕᕆᖃᑎᒌᑦᑐᑦ ᐱᕙᓪᓕᐊᑎᑦᑎᕗᑦ 

ᐱᓕᕆᑎᑦᑎᓂᐊᖅᐳᓪᓗ ᐃᓄᒃᑎᑐᑦ 

ᐅᖃᐅᓯᓕᕆᓂᕐᒧᑦ ᖃᐅᔨᒪᔭᑦᑎᒍᑦ ᓯᕗᓪᓕᖅᐹᒥᒃ. 

ᖃᐅᔨᓴᖅᑕᐅᓗᓂ ᑲᑐᔾᔨᖃᑎᒌᒍᑕᐅᓪᓗᓂ 

ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐊᒻᒪ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒥ.  

 

ᐱᓕᕆᕕᒻᒥᐅᑦ ᐊᓪᓚᕝᕕᒃ ᐃᓕᖅᑯᓯᓕᕆᔨᒃᑯᑦ 

ᐋᖅᑭᒃᓱᐃᒃᑲᓐᓂᓚᐅᖅᑯᑦ ᐅᖃᐅᓰᑦ 

ᐃᓕᓴᕆᔭᐅᓯᒪᔪᓕᕆᕕᒻᒥ ᓴᖅᑭᖅᑎᓪᓗᒋᑦ 

ᑖᓐᓇᑐᐊᖑᓕᖅᑐᓂ ᑐᑭᓯᓕᐅᕆᔨᓂ 

ᐃᖅᑲᓇᐃᔭᕐᕕᒻᒦᖃᑕᐅᔪᓂᒃ. 

ᐋᖅᑭᒃᑕᐅᒃᑲᓐᓂᕐᓂᐊᖅᑐᑦ ᐱᕕᖃᕈᑕᐅᓂᐊᖅᑯᑦ 

ᐅᖃᐅᓯᓕᕆᔨᒃᑯᓐᓄᑦ ᑲᒪᒋᑦᑎᐊᕈᓐᓇᖅᓯᓪᓗᒋᑦ 

ᓯᕗᓕᖅᑏᑦ. ᐊᑐᓕᖅᑎᑦᑎᔪᑦ ᑲᒪᔨᐅᔪᑦ ᐊᒻᒪᓗ 

ᐊᐅᓚᑦᑎᔨᐅᔪᑦ ᐱᔭᐅᒋᐊᓕᓐᓂᑦ ᐅᖃᐅᓯᓕᕆᓂᕐᒧᑦ 

ᒪᓕᒐᕐᒧᑦ, ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 

ᒪᓕᒐᐅᒻᒪᑦ ᐊᒻᒪᓗ ᐅᖃᐅᓯᕐᒧᑦ 2.0-ᒧᑦ. ᑖᒃᑯᐊ 

ᐋᖅᑭᑦᑕᐅᒃᑲᓐᓂᖅᑐᑦ ᑐᕌᖓᑎᑕᐅᒻᒥᔪᑦ 

ᖃᐅᔨᒪᔭᐅᖁᓪᓗᒋᑦ ᑐᑭᓕᐅᖅᑕᐅᒋᐊᓖᑦ 

ᐊᐅᓚᑕᐅᑦᑎᐊᕐᓂᖅᓴᐅᓗᑎᓪᓗ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ. 

ᓇᓗᓇᐃᖅᓯᖃᑎᒋᓪᓗᒋᑦ ᐱᐅᓯᒋᐊᖅᑕᐅᓗᑎᑦ 

ᑲᑐᔾᔨᖃᑎᒌᒍᑕᐅᔪᑦ ᐊᒻᒪ ᐊᐅᓚᑕᐅᔪᑦ ᑕᐃᒎᓰᑦ 

ᐱᕙᓪᓕᖅᑎᑕᐅᓂᐊᕐᓂᖏᑦ ᐊᒻᒪᓗ 

ᐊᑕᐅᓯᓕᐅᖅᑎᑕᐅᓗᑎᑦ. ᑐᔅᓯᕋᐅᑕᐅᓯᒪᒻᒥᔪᑦ 

ᑮᓇᐅᔭᑦ ᐊᑐᖅᑐᒃᓴᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᓄᑦ 

2021-2022-ᒥ ᐊᑭᖃᖅᑎᒋᕗᖅ $7.2 ᒥᓕᐊᓐᓂᒃ 

ᑮᓇᐅᔭᓂᒃ ᐊᒻᒪ ᑐᑭᓕᐅᕆᔨᓄᑦ ᐊᑭᖃᖅᑎᒋᓪᓗᓂ 

$4.8 ᒥᓕᐊᓐᓂᒃ ᑮᓇᐅᔭᓂᒃ.  

 

(ᑐᓵᔨᑎᒎᓕᖅᑐᖅ) 2020-2021-ᒥ ᓄᕙᓐᓇᕐᔪᐊᖅ 

ᐱᔾᔪᑎᒋᔭᐅᓪᓗᓂ, ᑖᓐᓇ 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7785 

ᐱᓕᕆᕕᒃ ᒐᕙᒪᒃᑯᓪᓗ ᑲᓇᑕᒥ 

ᐊᖏᖃᑎᒌᒍᑎᓕᐅᕈᓐᓇᓚᐅᓐᖏᒻᒪᑕ ᓄᑖᒥᒃ 

ᑲᓇᑕᒥ ᓄᓇᕗᓪᓗ ᐊᖏᖃᑎᒌᒍᑎᖓᓂ ᐅᖃᐅᓰᑦ 

ᐱᓪᓗᒋᑦ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, 

ᐱᓕᕆᕕᕗᑦ ᒐᕙᒪᑐᖃᒃᑯᓐᓂᑦ ᐱᓕᕆᖃᑎᑦᑎᓐᓂᑦ 

ᐊᕐᕌᒍᒧᑦ ᐊᑕᐅᓯᕐᒧᑦ ᐅᐃᒍᓯᒋᐊᕈᓐᓇᓚᐅᖅᑐᖅ. 

ᐱᔭᕇᖅᑕᐅᒍᑎᒋᒍᓐᓇᓂᐊᖅᑕᖏᓐᓂᒃ ᓄᑖᑦ 

ᐊᖏᖃᑎᒌᒍᑏᑦ. ᑖᓐᓇ ᐊᑕᐅᓯᕐᒧᑦ ᐊᕐᕌᒍᒧᑦ 

ᐅᐃᒋᐊᖅᓯᓂᖅ ᐃᓚᖃᖅᑐᖅ $5.1 ᒥᓕᐊᓐᓂᒃ 

ᑮᓇᐅᔭᓂᒃ ᐃᓄᒃᑐᒧᑦ ᐊᒻᒪ $4.5 ᒥᓕᐊᓐᓂᒃ 

ᑮᓇᐅᔭᓂᒃ ᐅᐃᕖᓄᑦ. ᐱᓕᕆᕕᕗᑦ ᓂᕆᐅᑦᑐᑦ 

ᐊᕐᕌᒍᓄᑦ ᐊᑕᐅᓯᐅᓐᖏᑦᑐᒧᑦ ᐊᖏᖃᑎᒌᒍᑎ 

ᐱᔭᕇᖅᑕᐅᓛᓕᕐᖓᑦ ᒫᓐᓇᕈᓗᒃ.  

 

ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᓪᓗ 

ᐃᑦᑕᕐᓂᓴᓕᕆᔨᒃᑯᓪᓗ ᓱᓕ ᐅᐊᑦᑎᖃᑦᑕᖅᑯᐃᑦ 

ᐃᑦᑕᕐᓂᓴᖁᑎᕈᓘᔮᓘᔪᓂᒃ ᓄᐊᑕᐅᓯᒪᔪᓂᒃ 

ᐸᐸᑕᐅᔪᓂᒃ ᐅᔭᕋᒥᓂᕐᓂᓪᓗ 

ᖃᕐᒪᒥᓂᕐᓂᐊᖅᑕᐅᓚᐅᖅᓯᒪᔪᒥᓂᕐᓂᓪᓗ. 

ᐱᓕᕆᕕᕗᑦ ᐱᓕᕆᖃᑎᖃᐃᓐᓇᖅᑯᑦ ᕕᓂᐱᒡ-ᒥ 

ᑕᑯᔭᒐᖃᕐᕕᐅᔪᒥᒃ ᓄᐊᑕᐅᓯᒪᔪᓂᒃ ᐊᐅᓚᑦᑎᓂᕐᒥᒃ 

ᐱᓕᒻᒪᓴᐃᓪᓗᑎᑦ ᐃᑦᑕᕐᓂᓴᖃᕐᕕᐅᔪᓂᒃ 

ᑕᑯᔭᒐᖃᕐᕕᓐᓂᓗ. ᑖᓐᓇ ᑲᑐᔾᔨᖃᑎᒌᓐᓂᐅᔪᖅ 

ᐊᓐᓂᕆᔭᐅᔪᖅ ᕕᓂᐱᒡ-ᒥ ᑕᑯᔭᒐᖃᕐᕕᒻᒥ, 

ᐱᔾᔪᑎᖃᖅᑐᖅ ᐊᑐᖅᑐᐊᑎᑦᑎᓂᕐᒥᒃ 

ᑐᖅᑯᖅᓯᓯᒪᓂᕐᒥᒃ ᓴᓇᔭᐅᓯᒪᔪᓂᒃ ᐃᓄᖕᓄᑦ 

ᐊᕐᕌᒍᓄᑦ ᑕᓪᓕᒪᓄᑦ ᐃᓚᒋᐊᖅᑕᐅᓂᐊᖅᑐᖅ ᑖᓐᓇ 

ᐊᖏᖃᑎᒌᒍᑎ. ᑐᔅᓯᕌᖓᔪᑦ 2021-2022 

ᑮᓇᐅᔭᔅᓴᖏᑦ ᐃᑦᑕᕐᓂᓴᓕᕆᕕᐅᑉ, 

ᐃᑦᑕᕐᓂᓴᓕᕆᔨᒃᑯᑦ $6 ᒥᓕᐊᓐ ᑮᓇᐅᔭᐅᔪᑦ. 

 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ 

ᖃᐅᔨᒪᑦᑎᐊᕋᓱᑦᑐᑦ ᑕᒪᒃᑯᐊ ᒐᕙᒪᒃᑯᑦ 

ᐱᓕᕆᔾᔪᑎᒋᔭᖏᑦ ᐊᑐᐊᒐᖏᓪᓗ 

ᐱᔨᑦᑎᕋᐅᑎᖏᓪᓗ ᐊᑑᑎᖃᑦᑎᐊᕋᓗᐊᕐᒪᖔᑕ ᐊᒻᒪ 

ᑐᓐᖓᑦᑎᐊᕋᓗᐊᕐᒪᖔᑕ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᐊᒻᒪ ᐃᓅᖃᑎᒌᓐᓂᕐᒧᑦ 

ᐅᑉᐱᕆᔭᖏᓐᓄᑦ. ᓄᕙᓐᓇᕐᔪᐊᖅ ᐱᔾᔪᑎᒋᔭᐅᓪᓗᓂ 

ᐊᑐᓕᖅᑎᑦᑎᒐᓱᐊᕐᓂᖅ 

ᑭᖑᕙᕆᐊᖅᑕᐅᒋᐊᖃᓚᐅᖅᑐᐃᑦ ᑭᓯᐊᓂᓕ 

ᑕᐃᒪᐃᒃᑲᓗᐊᖅᑎᓪᓗᒍ ᐱᓕᕆᕕᕗᑦ 

ᐱᔭᕇᕈᓐᓇᓚᐅᖅᑐᑦ ᐃᕕᖅᑎᐸᓪᓕᐊᔪᑦ 

ᐃᖅᑲᓇᐃᔭᖅᑎᔅᓴᖓᓂᒃ ᐸᕐᓇᒃᑎᐅᒐᔭᖅᑐᖅ ᑖᓐᓇ 

ᐃᕕᖅᑎᐸᓪᓕᐊᓂᕐᒧᑦ. ᐊᒻᒪᑦᑕᐅᖅ, 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ 

ᐃᕕᖅᑎᐸᓪᓕᐊᓂᕐᒧᑦ ᐅᖃᐅᔾᔨᒋᐊᖅᑎᓂᑦ 

ᐃᓐᓄᔅᓯᕙᓪᓕᐊᓂᐅᓴᒻᒥᔪᐃᑦ. ᒐᕙᒪᓕᒫᒥ 

ᑐᑭᒧᐊᑦᑎᑕᐅᓂᐊᕐᖓᑦ ᑖᓐᓇ ᐃᕕᖅᑎᐸᓪᓕᐊᓂᖅ. 

ᑮᓇᐅᔭᔅᓴᕆᓂᐊᖅᑕᖏᑦ ᐃᓄᐃᑦ 

ᖃᐅᔨᒪᔭᑐᖃᖏᓕᕆᔨᒃᑯᑦ $1.3 ᒥᓕᐊᓐ ᑮᓇᐅᔭᑦ.  

 

ᐃᓕᖅᑯᓯᓕᕆᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ 

ᐱᓕᕆᖃᑎᖃᖃᑦᑕᓂᐊᖅᑐᑦ ᒐᕙᒪᓕᕆᔨᒃᑯᓐᓂᑦ 

ᓄᑖᒥᒃ ᐊᑐᐊᒐᓕᐅᕐᓗᑎᒃ ᐊᒻᒪ 

ᒪᓕᒐᓕᐅᖅᑎᑦᑎᓗᑎᑦ ᖃᐅᔨᔭᑦᑎᐊᕋᓱᓐᓂᐊᕐᖓᑕ 

ᒐᕙᒪᒃᑯᑦ ᐱᓕᕆᔾᔪᑎᖏᑦ ᐊᑐᐊᒐᖏᑦ 

ᐱᔨᑦᑎᕋᐅᑎᖏᑦ ᐊᒻᒪᓗ ᐱᖁᔭᓕᐊᖑᓯᒪᔪᐃᑦ 

ᓴᖅᑭᔮᖅᑎᑎᑦᑎᐊᕋᓗᐊᕐᒪᖔᑕ ᐃᓄᐃᑦ 

ᐅᑉᐱᕆᔭᖏᓐᓂᑦ. 

 

ᐱᓕᕆᕕᑦᑕᐅᖅ ᐃᑲᔪᖅᓰᖏᓐᓇᖅᑐᖅ 

ᔭᒐᔾᔭᐃᖅᑕᐅᓂᖏᓐᓂᑦ ᓴᖅᑭᔮᖅᑎᑕᐅᓂᖏᓐᓂᑦ 

ᐃᓄᐃᑦ ᐅᖃᐅᓯᖏᑦ, ᐃᓕᖅᑯᓯᖏᑦ, ᐊᒻᒪ 

ᖃᐅᔨᒪᔭᑐᖃᖏᓪᓗ. ᐃᓐᓇᑐᖃᓕᕆᔨᕗᑦ 

ᒪᒃᑯᑦᑐᓕᕆᔨᕗᓪᓗ ᐊᖅᑯᑎᒋᓪᓗᒋᑦ ᓄᓇᓕᓐᓂ 

ᐱᓕᕆᖃᑎᖃᖃᑦᑕᖅᑐᑦ 

ᐃᓕᓐᓂᐊᕈᓘᔭᖅᑎᑎᓪᓗᑎᑦ 

ᐆᒻᒪᐃᕚᓪᓕᑎᑦᑎᒋᐊᕋᓱᐊᖅᑐᑎᒃ ᐅᖃᐅᓯᑦᑎᓐᓂᑦ 

ᐃᓕᖅᑯᓯᑦᑎᓂᓪᓗ. ᑐᔅᓯᕌᕆᔭᖏᑦ 

ᑮᓇᐅᔭᕆᒍᒪᔭᖏᑦ 2021-2022-ᒧᑦ 2022-ᒥ 

ᐃᓐᓇᕐᓄᑦ ᒪᒃᑯᑦᑐᓄᓪᓗ $2.2 ᒥᓕᐊᓐ ᑮᓇᐅᔭᐅᕗᑦ.  

 

ᒫᓐᓇᑦᑕᐅᖅ ᓇᓗᓇᐃᕈᒪᒻᒥᔭᑦᑕ ᐱᓕᕆᕕᑦᑕ 

ᐱᓕᕆᒐᓱᔅᓯᒪᓂᕆᔭᖏᑦ ᓄᕙᓐᓇᕐᔪᐊᕐᒧᑦ 

ᐃᓱᒫᓗᓇᖅᑐᐃᑦ ᐱᓪᓗᒋᑦ 2021-ᒥ ᐊᑕᐅᓯᐊᖅᑐᑕ 

ᑮᓇᐅᔭᓂᒃ ᑐᓂᓯᔪᔪᒍᑦ ᓄᓇᓕᓐᓂ ᕿᒥᕐᕈᕕᓐᓂ 

ᑲᑎᑦᑐᒋᑦ $501,000-ᓂᑦ ᐊᒻᒪ ᓈᓚᐅᑎᖃᕐᕕᓐᓄᑦ 

$330,000-ᓂᑦ.  

 

ᖁᕕᐊᓱᓪᓚᕆᑦᑐᖓ ᖃᓄᑐᐃᓐᓇᖅ 

ᐊᐱᖅᑯᑎᔅᓴᖃᕐᓂᕈᔅᓯ ᑭᐅᒐᓱᐊᕈᓐᓇᕐᓂᐊᕋᒪ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᔅᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᐅᖃᐅᓯᔅᓴᖃᖅᑳ? ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᓐᖓᓱᒋᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓱᑉᐳᖓ ᒪᑐᐃᖅᓯᒍᑎᓂᑦ ᐅᖃᕆᐊᔅᓴᖅ 

ᑲᑎᒪᔨᕋᓛᑦ ᐅᖃᕈᑎᓗᒋᑦ ᐃᓅᓯᓕᕆᓂᕐᒧᑦ. 

ᕿᒥᕐᕈᓂᖃᖅᑎᓪᓗᒋᑦ ᑐᔅᓯᕌᖑᔪᓂᒃ 2021-2022 

ᑮᓇᐅᔭᖅᑐᕈᑎᔅᓴᓂᑦ ᐊᒻᒪ 2021-2024 

ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᑦ ᐃᓕᖅᑯᓯᓕᕆᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ. 

 

ᑲᑎᒪᔨᕋᓛᑦ ᑕᑯᒻᒪᑕ ᑖᔅᓱᒪᑉ ᐱᓕᕆᕕᐅᑉ ᑐᔅᓯᕌᖏᑦ 

2021-2022 ᐊᐅᓚᒍᑎᔅᓴᐃᑦ ᑮᓇᐅᔭᖏᑦ 

ᓱᕐᕋᔅᓯᒪᓐᖏᒻᒪᑕ ᐊᓯᔾᔨᖅᓯᒪᓐᖏᒻᒪᑕ 2020-2021 

ᑮᓇᐅᔭᕆᔪᔭᖏᓐᓂ $26.86 ᒥᓕᐊᓐᓂᒃ.  

 

ᐃᒃᓯᕙᐅᑖᖅ ᐊᒥᓱᑲᓪᓚᐃᑦ ᐱᕆᐊᖑᔪᐃᑦ 

ᐃᓕᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓐᓄᑦ 

ᐱᔾᔪᑎᖃᕐᖓᑕ ᔭᒐᔾᔭᐃᖅᑕᐅᓂᖏᓐᓄᑦ 

ᓴᖅᑮᔮᖅᑎᑕᐅᓂᖏᓐᓄᓪᓗ ᐊᑐᖅᑕᐅᓂᖏᓐᓄᓪᓗ 

ᐃᓄᐃᑦ ᐅᖃᐅᓯᖏᑦ. ᑕᒪᓐᓇ ᐃᓗᓕᖃᖅᑐᖅ 

ᐱᓕᕆᔾᔪᑎᓂ ᐊᑐᐊᒐᕐᓂᓗ ᐃᖅᑲᓇᐃᔭᕐᕕᒻᒥ 

ᖃᓄᐃᑦᑐᒥᒃ ᐅᖃᐅᓯᕐᒥᒃ ᐊᑐᕆᐊᖃᕐᒪᖔᑦᓯ ᐊᒻᒪ 

ᒐᕙᒪᒃᑯᑦ ᒐᕙᒪᑐᖃᒃᑯᓪᓗ ᓴᖅᑭᔮᖅᑎᑦᑎᒍᑎᖏᓐᓂ 

ᑮᓇᐅᔭᖏᓐᓂ ᒐᕙᒪᒃᑯᑦ ᐃᓗᐊᓂ.  

 

ᑲᑎᒪᔩᑦ ᐃᓕᓴᖅᓯᒪᔪᑦ ᑖᓐᓇ ᓄᕙᓐᓇᕐᔪᐊᖅ 

ᐊᑦᑐᐃᓯᒪᒻᒪᑦ ᐊᒥᓱᑲᓪᓚᓐᓂᒃ ᐱᒋᐊᖅᑎᑕᐅᓯᒪᔪᓂᒃ 

ᑭᖑᕙᕆᐊᕆᓯᒪᓪᓗᑎᒃ ᑖᑦᓱᒪ ᐱᓕᕆᕕᐅᑉ 

ᐊᖏᖃᑎᒌᒍᑎᓕᐅᕋᓱᓐᓂᐊᕐᓂᒥᔭᖏᓐᓂᒃ ᑳᓇᑕᒥ 

ᓄᓇᕗᓪᓗ ᐊᖏᖃᑎᒌᒍᑎᖓᓄᑦ 

ᓴᖅᑭᔮᖅᑎᑕᐅᓂᖏᓐᓄᑦ ᐅᐃᕕᑦ ᐊᒻᒪ ᐃᓄᐃᑦ 

ᐅᖃᐅᓯᖏᑦ. ᑖᓐᓇ ᐊᑕᐅᓯᕐᒥᒃ ᐊᕐᕌᒍᒥᒃ 

ᐅᐃᒍᑦᓯᓂᖅ ᒫᓐᓇ ᐊᖏᖃᑎᒌᒍᑎᒥ 

ᑐᓐᖓᓱᑦᑎᑕᐅᔫᒐᓗᐊᖅ. ᒪᓕᒐᓕᐅᖅᑏᑦ 

ᑲᔪᖏᖅᓴᐃᕗᑦ ᒥᓂᔅᑕᒥᒃ ᐱᓕᕆᖁᔭᐅᓪᓗᓂ 

ᑮᓇᐅᔭᒃᑲᓂᖅᓯᐅᖁᔭᐅᓪᓗᓂ ᒐᕙᒪᑐᖃᒃᑯᓐᓂᒃ 

ᓈᒻᒪᓈᑦᑐᒃᑯᑦ ᑮᓇᐅᔭᖃᖅᑎᑕᐅᒍᓐᓇᕐᓂᐊᕐᖓᑕ 

ᓄᓇᕗᑦ ᐅᖃᐅᓯᕐᒧᑦ ᑐᕌᒐᕆᔭᖏᑦ 

ᐊᖏᖃᑎᒌᒐᓱᐊᒃᑲᓐᓂᓕᕐᒥᑉᐸᑕ.  

 

ᒥᓂᔅᑕ ᓴᖅᑭᔮᖅᑎᓪᓗᒍ ᑲᑎᒪᔨᕋᓛᑦ ᓵᖓᓂ 

ᐅᖃᐅᓯᖃᕆᐊᖅᑐᖅᑐᓂ ᐱᓕᕆᕕᖓᑕ ᑐᔅᓯᕌᒐᓂᒃ 

2021-2022 ᑮᓇᐅᔭᖅᑐᕈᑎᑦᓴᖏᓐᓂ. 

ᒪᓕᒐᓕᐅᖅᑏᑦ ᑐᑭᓯᑎᑕᐅᔪᔪᑦ ᑖᓐᓇ 

ᐱᓕᕆᕕᐅᔪᕉᖅ ᐋᖅᑭᒋᐊᕆᓯᒪᒻᒪᑦ 

ᐃᓄᑦᑎᑑᓕᖅᑎᕕᖓᓂᒃ ᐃᓄᑑᓕᖅᑐᓂᒎᖅ ᑖᓐᓇ 

ᐊᓪᓚᕝᕕᐅᓕᖅᑐᖅ ᐃᒻᒥᑰᓕᖅᑐᓂ. ᒪᓕᒐᓕᐅᖅᑏᑦ 

ᑲᔪᖏᖅᓴᐃᕗᑦ ᒥᓂᔅᑕᒥᒃ ᐱᓕᕆᖃᑎᖃᖁᔨᓪᓗᓂ 

ᓄᓇ ᓯᓚᑦᑐᖅᓴᕐᕕᐅᑉ ᒥᓂᔅᑕᖓᓂᒃ 

ᓴᓐᖏᓕᖅᑎᒋᐊᕐᓗᒋᑦ ᑐᓵᔨᕈᕆᐅᖅᓴᓂᕐᒥᒃ 

ᐃᓕᓴᑎᑦᑎᓂᐅᖃᑦᑕᖅᑐᑦ 

ᐸᐃᑉᐹᑖᖅᑎᑦᑎᓂᐅᒐᓱᑉᐸᑦᑐᓪᓗ ᐊᒻᒪ 

ᐃᖅᑲᓇᐃᔭᕆᐅᖅᓴᓂᕆᕙᑦᑕᖏᑦ.  

 

ᐃᓚᖓ ᑕᕝᕙ ᐃᓕᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ ᐱᓕᕆᐊᓪᓚᕆᒋᒻᒪᒍ 

ᐊᑐᓕᖅᑎᑦᑎᓂᖅ ᓄᓇᕗᑦ ᐃᓕᓴᕆᔭᐅᓯᒪᔪᓂᒃ 

ᐅᖃᐅᓯᕐᓂᒃ ᐱᖁᔭᖓᓂ ᐊᒻᒪ ᐃᓄᐃᑦ 

ᐅᖃᐅᓯᖏᓐᓂᒃ ᓴᐳᒻᒥᑦᑎᓂᕐᒧᑦ ᐱᖁᔭᕐᒥ. ᒐᕙᒪᒃᑯ 

ᐅᖃᐅᓯᕗᑦ 2.0 ᑐᑭᒧᐊᒍᑎᑦᓴᖓ ᓴᖅᑭᖅᑕᐅᔪᔪᖅ 

ᒪᓕᒐᓕᐅᕐᕕᒻᒧᑦ 2018-ᒥ ᓴᖅᑭᔮᖅᑎᑦᑎᒻᒪᑦ 

ᐊᒥᓱᑲᓪᓚᓐᓂᒃ ᑐᕌᒐᐅᔪᓂᒃ ᐱᔾᔪᑎᖃᖅᑐᓂ ᐃᓄᐃᑦ 

ᐅᖃᐅᓯᖓᓂᒃ ᐊᑐᖅᑕᐅᓂᖏᓐᓂᒃ ᐃᓕᓐᓂᐊᕐᓂᕐᒥ, 

ᐃᖅᑲᓇᐃᔭᕐᓂᕐᒥ, ᐱᔨᑦᑎᕋᕐᓂᕐᒥᓪᓗ ᐊᒻᒪᓗ 

ᐆᒻᒪᐃᕚᓪᓕᑎᑦᓯᒐᓱᐊᓂᕐᒥᒃ ᐃᓄᒃᑑᒥᒃ. 

ᒪᓕᒐᓕᐅᖅᑏᑦ ᑲᔪᖏᒻᒪᕆᑉᐳᑦ ᒥᓂᔅᑑᔪᒥᒃ 

ᐅᖃᐅᓯᓕᕆᓂᕐᒧᑦ ᐅᓪᓗᒥᒧᑦ ᐊᓐᖑᑎᓯᒪᔪᓂᒃ 

ᐊᕐᕌᒍᑕᒫᖅᓯᐅᑎᓂ ᐅᓂᒃᑲᓕᐊᒥᓂᕐᓂ 

ᐅᖃᐅᓯᖃᖅᑐᓂ ᖃᓄᖅ ᒐᕙᒪᒃᑯᑦ 

ᐱᕙᓪᓕᐊᓯᒪᒻᒪᖔᑕ ᐅᖃᐅᓯᕐᓂ 

ᐱᒋᐊᖅᓯᒪᔭᖏᓐᓂ.  

 

ᐃᒃᓯᕙᐅᑖᖅ, ᒐᕙᒪᒃᑯᑦ ᐃᓄᐃᑦ ᐅᖃᐅᓯᖏᓐᓂᒃ 

ᐊᑐᕈᒪᓕᖅᑎᑦᑎᓂᕐᒧᑦ ᐱᓕᕆᓂᕆᔭᖓ 

ᐱᒻᒪᕆᐊᓘᔪᖅ ᐃᓄᒃᑐᑦ ᐅᖃᐅᓯᖅ ᒐᕙᒪᒃᑯᑦ 

ᐊᐅᓚᔾᔪᑎᒋᒋᐊᖃᕐᖓᒍ. ᒪᓕᒐᓕᐅᖅᑏᑦ 

ᑲᔪᖏᖅᓴᐃᕗᑦ ᐃᓕᖅᑯᓯᓕᕆᔨᒃᑯᓐᓂ 

ᑐᑭᒧᐊᑦᑎᑦᑎᖃᑎᖃᖁᔨᓪᓗᑎᒃ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᖏᓐᓂᒃ ᑕᒪᒃᑯᐊ 

ᐊᑑᑎᖃᑦᑎᐊᑐᒃᑯᑦ ᐋᖅᑭᑦᑕᐅᒍᓐᓇᕐᓂᐊᕐᖓᑕ 

ᓄᓇᕗᑦ ᐊᕕᑦᑐᖅᓯᒪᓂᓕᒫᖏᓐᓂ ᐊᒻᒪ 

ᓄᓇᓕᓕᒫᓪᓗ ᐅᖃᐅᓯᖏᑦ ᐊᑐᖅᑕᐅᓗᑎᒃ ᑕᒪᒃᑯᐊ 

ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᓕᒫᑦᑎᐊ 

ᖃᐅᔨᓴᖅᑕᐅᔪᓐᓇᕐᓂᐊᕐᖓᑕ 

ᑮᓇᐅᔭᖅᑖᒃᑲᓐᓂᖃᑦᑕᕐᓗᑎᓪᓗ.  

 

ᒥᓂᔅᑕ ᓴᖅᑭᔮᓚᐅᖅᑎᓪᓗᒍ ᑲᑎᒪᔨᕋᓛᑦ ᓵᖓᓂ 

ᐅᖃᐅᓯᖃᕆᐊᖅᑐᖅᑐᓂ ᐱᓕᕆᕕᖓᑕ 

ᑐᑦᓯᕌᖏᓐᓂᒃ 2021-2022 ᑮᓇᐅᔭᒃᓴᖏᓐᓂ. 

ᑲᑎᒪᔩᑦ ᖁᕕᐊᓱᓚᐅᖅᑐᐃᑦ ᑐᓴᖅᑎᑕᐅᒃᑲᓐᓂᕋᒥᒃ 

ᐱᓕᕆᕕᐅᑉ ᑐᓂᕐᕈᑎᒋᓲᖏᓐᓂᒃ 

ᐃᑲᔫᑎᒋᓲᖏᓐᓂᓪᓗ 

ᑮᓇᐅᔭᓂᒃ ᐊᒻᒪᑦᑕᐅᖅ ᑐᑭᓯᑎᑕᐅᒋᐊᕋᒥᒃ ᒐᕙᒪᒃᑯᑦ 

ᐱᖓᓲᓕᖅᑲᖓᔪᓂᒃ ᐊᖏᖃᑎᒌᒍᑎᖓᓐᓂᒃ.  

ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᑲᓇᑕᐅᑉ 

ᒐᕙᒪᖓᓂᒃ. ᑲᑎᒪᔨᕋᓛᑦ ᐃᑲᔪᖅᓰᓪᓚᕆᑦᑐᖅ 

ᑐᕌᒐᕆᔭᖏᓐᓂᒃ ᓄᓇᕗᒻᒥ ᑲᑐᔾᔨᖃᑎᒌᓐᓂᕐᒧᑦ 

ᐃᓕᓐᓂᐊᖅᑐᓕᕆᓂᕐᒥ, ᐅᖃᐅᓯᓕᕆᓂᕐᒧᓪᓗ. 

ᑲᑐᔾᔭᐅᒋᐊᖃᕐᖓᑦ ᐅᖃᐅᓯᓕᕆᓂᖅ 

ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ. ᑲᑎᒪᔨᕋᓛᑦ 

ᓴᓐᖏᓇᖅᑐᒍ ᑲᔪᖏᖅᓴᐃᕗᑦ ᐱᓕᕆᕕᒻᒥ. 

ᐱᓕᕆᖃᑎᖃᖁᔨᓪᓗᑎᒃ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ, ᓯᓚᑦᑐᖅᓴᕐᕕᒥᓪᓗ. 

ᐃᓄᓐᓂᒃ ᐅᖃᐅᓯᕐᒥᒃ ᐃᓕᓴᐃᔨᑦᓴᓂᒃ 

ᐊᒥᓲᓂᖅᐹᖑᔪᓂᒃ ᓄᓇᓕᓐᓂ ᓄᓇᕗᒻᒥ 

ᐱᒍᓐᓇᖅᓯᑐᐊᖅᑲᑕ. ᒪᕐᕉᓐᓂᒃ ᐅᖃᐅᓰᓐᓂᒃ 

ᐊᑐᕐᓗᑎᒃ ᐃᓕᓐᓂᐊᖅᑎᑦᑎᒍᓐᓇᖅᑐᓂᒃ 

ᐱᑕᖃᕆᐊᖃᕐᖓᑦ.  

 

ᐃᒃᓯᕙᐅᑖᖅ, ᐃᓕᖅᑯᓯᓕᕆᔨᒃᑯᑦ ᐱᖅᑯ 

ᐃᑦᑕᕐᓂᓴᓕᕆᔨᒃᑯᓪᓗ, ᓇᒻᒥᓂᖃᐅᑎᓕᓐᓂᒃ 

ᐃᓄᒃᑐᑦ ᐱᔨᑦᑎᕋᐅᑏᑦ ᑕᖅᑲᐅᖓ 

ᓴᖅᑭᑕᐅᔫᒥᑎᑕᐅᒐᓱᑦᑐᑎᒃ ᐃᑲᔪᖅᓰᕙᑦᑐᑎᓪᓗ 

ᓇᒻᒥᓂᖃᐅᑎᓕᓐᓂᒃ ᓇᓗᓇᐃᒃᑯᑕᖏᑦ 

ᐃᓄᑦᑑᓕᖅᑕᐅᑎᑕᐅᒐᓱᑦᑎᓪᓗᒋᑦ ᐅᕝᕙᓘᓐᓃᑦ 

ᐅᖃᐅᓯᕐᒥᒃ ᐃᓕᓴᑎᑦᑎᑎᓪᓗᒋ. 

ᑲᔪᖏᖅᓴᐃᖏᓐᓇᖅᑯᑦ ᒥᓂᔅᑕᒥᒃ 

ᐱᓕᕆᖃᑎᖃᖁᔨᓪᓗᑎᒃ ᓄᓇᕗᒻᒥ ᐅᖃᐅᓯᕐᒧᑦ 

ᑲᒥᓯᓇᖏᓐᓂᒃ ᑲᒥᓯᓇᖓᓂᒃ ᐊᒻᒪ ᐃᓄᐃᑦ 

ᐅᖃᐅᓯᖏᓐᓂ ᑕᐃᒎᓯᓕᐅᖅᑎᒃᑯᓐᓂᒃ 

ᖃᐅᔨᒪᑦᑎᐊᕋᓱᓪᓗᓂ ᐊᔾᔨᒌᓕᖅᑎᑕᐅᓯᒪᔪᑦ ᐅᖃᐅ 

ᑎᑎᕋᐅᓰᑦ ᒪᓕᑦᑕᐅᒐᓗᐊᕐᒪᖔᑕ. ᑕᒪᒃᑯᐊᓗ 

ᐅᖃᐅᓯᕐᒧᑦ ᐱᔪᓐᓇᐅᑏᑦ ᐊᑐᖅᑕᐅᒐᓗᐊᕐᒪᖔᑕ 

ᓇᓗᓇᐃᒃᑯᑕᕈᓘᔭᕐᓂᒃ.  

 

ᑖᓐᓇ ᐱᓕᕆᕕᐅᔪᖅ ᑲᒪᔨᐅᒻᒪᑦ 

ᐱᕙᓪᓕᐊᑎᑕᐅᓂᖓᓂᒃ ᓴᖅᑭᖅᑕᐅᓂᖏᓐᓂᓪᓗ 

ᒐᕙᒪᒃᑯᑦ ᖃᕐᒪᒥᓂᕐᓂᐊᓂᕐᒧᑦ 

ᑕᑯᔭᒐᖃᕐᕕᓕᕆᓂᕐᒧᓪᓗ ᐱᑐᖃᓕᕆᓂᕐᒧᓪᓗ 

ᐊᑐᐊᒐᖏᓐᓂᒃ. ᑖᓐᓇ ᐱᓕᕆᔨ ᑲᒪᔨᐅᒻᒥᔪᖅ 

ᓄᓇᓕᓐᓂ ᕿᒥᕐᕈᕕᓐᓂ ᐃᑲᔪᖅᓰᔨᐅᓪᓗᓂ. 

ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᒥᓂᔅᑕᒥᒃ 

ᐱᓕᕆᖃᑎᖃᖁᔨᓪᓗᓂ ᓄᓇᓕᓐᓂᒃ. 

ᕿᓂᕈᓘᔮᕐᓗᑎᒃ ᓇᓖᕌᕋᑦᓴᓂᒃ ᖃᓄᖅ 

ᒪᑐᐃᖅᓯᒍᓐᓇᕐᒪᖔᑕ 

ᒪᑐᐃᖅᓯᓕᖅᑭᒍᓐᓇᕐᒪᖔᑕᓘᓐᓃᑦ ᕿᒥᕐᕈᕕᓐᓂ. 

ᒫᓐᓇ ᕿᒥᕐᕈᕕᖃᕈᓐᓃᖅᑐᓂ. ᒪᓕᒐᓕᐅᖅᑏᑦ 

ᖁᔭᒋᔭᖃᖅᑐᑦ ᑖᑦᓱᒪ ᐱᓕᕆᕕᐅᑉ ᓄᕙᓐᓇᕐᔪᐊᒥ 

ᐱᔾᔪᑎᖃᖅᑐᓂ ᑲᒪᒐᓱᑦᓯᒪᓂᕆᔭᖏᓐᓂᒃ 

ᑮᓇᐅᔭᖅᑖᑎᑦᑎᑲᓐᓂᕈᓐᓇᖅᓯᒪᒻᒪᑕ 2020-2021 

ᐊᕐᕌᒍᖓᓂ. ᓄᓇᓕᓐᓂ ᕿᒥᕐᕈᕕᓐᓄᑦ ᐊᒻᒪᓗᑦᑕᐅᖅ 

ᓈᓚᐅᑎᖃᕐᕕᓐᓄᑦ ᐱᔨᑦᑎᕋᒃᑲᓐᓂᕈᓐᓇᕐᓂᐊᕐᖓᑕ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᔭᒋᔭᖃᖅᑐᑦ ᑖᓐᓇ 

ᐱᓕᕆᕕᒃ ᖃᑦᑎᒻᒪᕆᓐᓂᑭᐊᖅ ᐱᓕᕆᔾᔪᑎᖃᕐᖓᑦ 

ᐱᒋᐊᖅᑎᑦᑎᓯᒪᓪᓗᓂ ᐱᔨᑦᑎᕋᐅᑎᖃᖅᑐᓂᓗ. 

ᐊᒻᒪᑦᑕᐅᖅ ᑐᓂᕐᕈᑎᒃᓴᖃᖅᑐᓂ ᐃᑲᔫᑎᒃᓴᖃᖅᑐᓂᒃ 

ᑮᓇᐅᔭᓂᒃ ᐃᑲᔪᖅᓰᒍᑕᐅᓂᐊᖅᑐᓂᒃ 

ᐃᓕᖅᑯᓯᓕᕆᓂᕐᒧᑦ ᐱᓕᕆᓂᐅᔪᓂᒃ 

ᐃᓐᓇᑐᖃᕐᓄᓪᓗ ᒪᒃᑯᑦᑐᓄᓪᓗ ᓄᓇᕗᒻᒥ. ᐱᓕᕆᕕ 

ᑖᓐᓇ ᓄᓇᓕᓐᓂ ᑎᒥᐅᔪᓂ ᓈᓚᐅᑎᖃᕐᕕᓂᓪᓗ 

ᐱᓕᕆᖃᑎᖃᖁᔭᐅᔪᖅ ᓂᐱᓕᐅᕆᓗᑎᒃ 

ᐅᓂᒃᑳᖑᔪᓂᒃ ᓄᓇᓕᓐᓂ ᓈᓚᐅᑎᒃᑯᑦ 

ᐅᓂᒃᑳᑎᓪᓗᒋᑦ ᓂᐱᓕᐅᖅᑕᐅᖃᑦᑕᕐᓗᑎᒃ 

ᐊᒻᒪᑦᑕᐅᖅ ᓇᓗᓇᐃᖅᑕᐅᓯᒪᔪᐃᑦ 

ᐱᓕᕆᐊᑦᓴᖏᓐᓂ ᐸᕐᓇᐅᑎᖏᓐᓂ 

ᐱᓕᕆᐊᖑᖁᔭᐅᓪᓗᑎᒃ. ᐊᒥᓱᓂᓛᒃ 

ᓄᖅᑲᑲᐃᓐᓇᖅᑎᑕᐅᓯᒪᒻᒪᑦ ᓄᕙᓐᓇᕐᔪᐊᑦ 

ᐱᔾᔪᑕᐅᓪᓗᓂ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᒃᑲ 

ᐅᖃᐅᓯᒃᑲ ᑐᑦᓯᕌᖑᔪᓂ 2021-2022 

ᑮᓇᐅᔭᖅᑐᕈᑎᑦᓴᖏᓐᓂ ᐊᒻᒪ 2021-2024 

ᐱᓕᕆᐊᑦᓴᓄᑦ ᐸᕐᓇᐅᑎᖏᓐᓂ ᐃᓕᖅᑯᓯᓕᕆᔨᒃᑯᑦ 

ᐃᑦᑕᕐᓴᓕᕆᔨᒃᑯᓪᓗ, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 

ᐊᐱᖅᑯᑎᒃᓴᖃᖅᑐᖃᕐᒪᖔᖅ, ᒥᔅᑕ ᕿᓐᖑᖅ.  

 

ᕿᓐᖑᖅ: ᑖᓐᓇ ᒥᓂᔅᑕ ᐱᒋᐊᕈᑎᒋᔭᕋ 

ᑐᓴᕐᓂᕆᓪᓗᒍ ᑮᓇᐅᔭᖅᑖᖅ ᖃᓄᑭᐊᖅ 

ᐃᓗᐊᕐᓂᐊᖅᐸᓗᑭᐊᖅ ᖃᐅᔨᒪᓐᓇᖏᑦᑐᑦ ᑕᐃᒻᓇ 

ᓄᕙᓐᓇᕐᔪᐊᖅ ᐱᔾᔪᑕᐅᑎᓪᓗᒍ ᖁᓕ ᐅᕝᓗᒥ. 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7788 

ᑎᐊᑦᓇᐃᑦᑑᒐᓗᐊᖅᑎᓪᓗᒍ ᐅᑯᐊ 

ᑐᖃᕐᓂᕆᔾᔪᑎᒋᕙᒃᑲ ᐃᓕᖅᑯᕿᑐᖃᐃᑦ ᐃᓄᐃᑦ 

ᐃᓕᖅᑯᕿᑐᖃᐃᑦ ᐱᖅᑯᕿᑐᖃᐃᓪᓗ ᑕᒫᓂ 

ᐅᓐᓂᖅᑐᖅᕿᒪᑎᓪᓗᒋᑦ ᑎᑎᖅᑲᑦ ᐃᓗᐊᓂ. ᐃᓄᐃᑦ 

ᐅᖃᐅᖀᑦ ᐅᓐᓂᖅᕿᒪᑎᓪᓗᒋᑦ. 

ᓇᓗᓇᐃᖅᑐᐃᔪᒃᓴᕐᓗ ᐅᓐᓂᖅᓯᒪᑎᓪᓗᒍ ᑕᐃᑉᖁᒪ 

ᐅᖃᐅᕿᐅᑉ ᐃᓪᓗᐊᖅᕿᕙᓪᓕᐊᓂᖓ 

ᑐᖅᑭᒃᕿᕙᓪᓕᐊᓂᒃᓵᑕ ᒥᒃᓵᓄᑦ.  

 

ᑖᒃᑯᐊ ᐅᖃᐅᖀᑦ ᖃᐳᕿᒪᔭᐅᓂᖓᑦᑕ ᒥᒃᓵᓄᑦ, 

ᐅᑯᐊᓪᓗ ᐱᔾᔪᑎᒋᓪᓗᒋᑦ ᐃᓄᐃᑦ ᐅᖃᐅᕿᖏᓐᓂᒃ 

ᑕᐃᒎᕿᓕᐅᖅᑏᑦ ᐃᓚᐅᖅᑐᒐᐅᕿᒪᒻᒪᑕ ᑕᕝᕙᓂ. 

ᖁᕕᐊᖂᑎᒋᕙᕋ ᑖᒃᑯᐊ ᐃᓄᐃᑦ ᐅᖃᐅᕿᖏᓐᓂᒃ 

ᑕᐃᒎᕿᓕᐅᖅᑏᑦ ᓄᓇᓕᒻᒥᒃ 

ᐊᑕᐅᕿᕐᒦᓐᖔᕐᓂᐊᓐᖏᒻᒪᑕ ᓂᕈᐊᖅᑕᐅᕿᒪᔪᑦ.  

 

ᑕᐃᒻᓇ ᑐᖅᑭᕿᕙᓪᓕᐊᓂᖓ 

ᐃᖢᐊᖅᖠᕙᓪᓕᐊᑎᓪᓗᒍ ᖃᑯᒍ ᑭᖑᐊᒍᑦ ᒪᓕᒐᖅ 

ᑖᒻᓇ ᑕᐅᑐᓐᓇᕿᒍᒫᖅᑐᒃᖃᐅᕗᖅ ᐃᓄᐃᑦ 

ᒪᓕᒐᖁᑎᖓᑦ ᑕᕝᕙᓂ ᐃᒡᓗ ᒪᓕᒐᓕᐅᕐᕕᑦᑕ 

ᐃᓗᐊᓂ. ᐅᑯᐊ ᑲᑎᒪᔨᕋᓛᑦᑕ ᐃᒃᓯᕙᐅᑕᓕᐊ 

ᐃᒃᓯᕙᐅᑕᓕᐊᓃᓐᖔᖅᑐᖅ ᐅᖃᐅᕿᖓᑦᑕ ᐃᓗᐊᓂ 

ᑕᐃᒃᑯᐊ ᑕᐃᒎᖀᑦ ᐅᖃᐅᕿᐅᔪᑦ 

ᖃᓪᓕᕈᖅᑕᖅᕿᒪᓂᖏᓐᓄᑦ ᖁᕕᐊᖂᑎᒋᕙᕋ 

ᐃᕿᕙᐅᑖᖅ.  

 

ᑖᑉᓱᒪ ᐊᓯᐊᓂᒃ ᐅᖃᐅᓯᒃᓴᖃᓪᓗᐊᖏᑦᑐᖓ. 

ᖁᔭᓐᓇᖅᑯᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᖅᑯᓯᓕᕆᔨᒃᑯᑦ ᑐᑭᓯᐅᒪᓂᒃᑯᑦ ᑮᓇᐅᔭᓂᒃ 

ᑎᒍᓯᒃᑲᓐᓂᖅᓯᒪᒻᒪᑕ 

ᑲᓇᑕᐅᑉ ᒐᕙᒪᒃᑯᖏᓐᓂ ᐃᓕᓴᖅᑏᑦ ᐃᓕᓐᓂᐊ 

ᐃᓛᒃ ᐃᓕᓴᖅᑎᑖᖅᑐᕈᓐᓇᕐᓂᐊᕐᒪᑕ ᐃᓄᐃᑦ 

ᐅᖃᐅᓯᖏᓐᓂᒃ ᐊᑐᕐᓗᑎᒃ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑕ.  

 

Pathfinder-ᓂᕋᖅᑕᐅᔪᒃᑯᑦ ᐊᒻᒪᓗ ᖁᔭᓐᓇᒦᖅᖢᒋᑦ 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ. ᑕᒪᓐᓇ 

ᐱᕐᔪᐊᖑᓂᐊᕐᒪᑦ ᐃᓕᓐᓂᐊᕐᓂᓕᕆᓂᐅᑉ ᐃᓗᐊᓂ 

ᓄᓇᕗᑦ ᐃᓗᐊᓂ.  

(ᑐᓵᔨᑎᒎᕈᓐᓃᖅᑐᖅ): ... ᐃᓕᓐᓂᐊᕈᑕᐅᓇᔭᖅᑐᓄᑦ 

ᑐᕌᖓᓂᐊᖅᑐᓂᒃ. ᒪᑦᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᑭᓱᑐᐃᓐᓇᕐᓄᑦ ᑐᕌᖓᔪᑦ ᐅᖃᐅᓯᒃᓴᐃᑦ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓲᑎᔪᒪᔭᒃᑲ ᐃᓕᖅᑯᓯᓕᕆᔨᒃᑯᑦ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐃᓗᐊᓃᑦᑐᑦ ᐃᓄᓐᓂᒃ 

ᐃᖅᑲᓇᐃᔭᖅᑎᖏᑦ ᐅᓄᕐᓂᖅᐹᖑᒻᒪᑕ ᒐᕙᒪᓕᒫᑦ 

ᐱᓕᕆᕕᖏᑦ ᑕᑯᓪᓗᒍ ᐊᒻᒪᓗ ᐊᖓᔪᖅᑲᐅᑏᑦ. 

ᓲᕐᓗ ᐆᒃᑑᒋᓗᒋᑦ ᐅᕙᓂ ᐃᒃᓯᕚᖅᑐᐃᓐᓇᐃᑦ 

ᐃᓄᐃᓐᓇᐃᑦ. ᑕᒪᓐᓇ ᖁᕕᐊᓲᑎᒋᔭᕆᐊᖃᑦᑕᕗᑦ 

ᒐᕙᒪᒃᑯᑦ ᐱᓕᕆᕝᕕᖏᑦ ᐃᓕᑦᓯᓐᓂᒃ 

ᒪᓕᒃᓴᓪᓗᐊᖅᑐᑦ.  

 

ᓈᓴᐅᑎᑐᐃᓐᓇᖏᒻᒪᑕ ᐃᓄᐃᑦ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᑲᐃᓐᓇᖅᑐᓪᓗ ᑕᒪᒃᑯᐊ ᐃᓄᐃᓐᓇᐃᑦ 

ᑕᐃᒫᒃ ᐊᖏᖅᓯᒪᑦᑎᐊᕐᓂᓯ ᖃᐅᔨᒪᓇᖅᐳᖅ 

ᐃᓄᓐᓂᒃ ᐃᖅᑲᓇᐃᔭᖅᑎᑖᕋᓱᓐᓂᓯ.  

 

ᖁᕕᐊᓱᑎᒋᔪᒪᓪᓗᑎᒃ ᓂᓪᓕᐅᑎᒋᔪᒪᑐᐃᓐᓇᓵᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᑭᓱᑐᐃᓐᓇᕐᓄᑦ ᐊᐱᖅᑯᑏᑦ, ᐅᖃᐅᓯᒃᓴᑦ. 

ᒪᑉᐱᖅᑐᖏᑦᑎᒍᑦ F-4 ᐃᓕᖅᑯᓯᓕᕆᔨᒃᑯᑦ 

ᑐᑦᑕᕐᕕᖓ, ᒥᔅᑕ ᒪᐃᓐ.  
 

ᒪᐃᓐ: ᒪᑦᓇ, ᐃᒃᓯᕙᐅᑖᖅ. ᐱᖅᑯᕿᓕᕆᔨᒃᑯᑦ 

ᖃᓄᖅ ᐃᓚᒋᔭᐅᓚᐅᕐᒪᖔᑕ ᑖᒻᓇ 

ᑮᓇᐅᔭᖅᑖᕈᑕᐅᓂᐊᖅᑐᖅ ᖃᓪᓗᓈᑐᑦ Pathfinder 

Agreement-ᖑᓂᕋᖅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᓇᔭᖅᑐᑦ ᑮᓇᐅᔭᑦ 

ᐃᓛ ᐃᓕᓐᓂᐊᖅᑎᑦᓯᔩᓪᓕᐅᓂᕐᒧᑦ ᑐᕌᖓᓇᔭᖅᑐᑦ 

ᖃᓄᖅ ᐃᓚᒋᔭᐅᓚᐅᕐᒪᖔᑕ ᐃᓕᖅᑯᓯᓕᕆᔨᒃᑯᑦ 

ᒥᓂᔅᑕ ᐅᓂᒃᑳᖅᑑᓪᓗᐊᖅᐸ? ᒪᑦᓇ.  
 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  
 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ 

ᒐᕙᒪᑐᖃᒃᑯᑦ, ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 

ᐃᓕᖅᑯᓯᓕᕆᔨᒃᑯᑦ ᑮᓇᐅᔭᒥᒃ ᐃᓛ 

ᑐᓂᓯᔭᐅᓚᐅᕐᖓᑕ ᒐᕙᒪᑐᖃᒃᑯᓐᓂᒃ ᑕᐃᒃᑯᐊ 

ᑐᒃᓯᕋᕆᐊᓯᓚᐅᖅᓯᒪᒻᒪᑕ ᓄᓇᕗᑦ ᑐᓐᖓᕕᒃᑯᑦ 

ᐃᑲᔫᑎᑦᓴᓄᑦ ᐃᓄᑦᑎᑐᑦ ᐅᖃᖅ ᐃᓕᓴᐃᔨᓄᑦ 

ᑐᕌᖓᔪᒥᒃ. ᐊᒻᒪᓗ ᐃᓕᖅᑯᓯᓕᕆᔨᒃᑯᑦ 

ᐊᓯᐊᒍᑦᑕᐅᖅ ᑕᐃᒫ ᑐᑦᓯᕋᖅᓯᒪᓪᓗᐊᓚᐅᖅᓯᒪᒻᒪᑕ 

ᑭᖑᓂᐊᒍᑦ ᑖᒃᑯᐊ ᑲᑐᔾᔨᖃᑎᒌᑦᑐᑎᒃ 

ᒐᕙᒪᑐᖃᒃᑯᓐᓂᒃ ᐊᑕᐅᑦᑎᒃᑯᑦ 

ᑐᑦᓯᕋᖅᓯᒪᓕᓚᐅᖅᑐᑦ ᑕᐃᒪ ᑭᐅᔭᐅᔾᔪᑎᒋᓚᐅᖅᑖ 

ᑕᕝᕘᓇ ᐋᖅᑭᑦᓯᒪᓚᐅᖅᐳᖅ $42 ᒥᓕᐊᓐ 

ᒐᕙᒪᑐᖃᒃᑯᓐᓂᒃ ᑐᓂᔭᐅᓪᓗᓂ ᐊᕐᕌᒍ ᑕᓪᓕᒪᓄᑦ 

ᐊᒻᒪᓗ ᐃᓕᖅᑯᓯᓕᕆᔨᒃᑯᑦ ᓄᓇᕗᑦ 

ᐅᖃᐅᓯᐅᖃᑎᒋᓐᓂᖅ Initiative-ᑯᑎᒍᑦ $34.7 

ᒥᓕᐊᓐ ᐊᒻᒪᓗ $7.3 ᒥᓕᐊᓐ ᓄᓇᕗᑦ 

ᑐᓐᖓᕕᒃᑯᓐᓅᖓᑦᑕᖅᑯᖅ ᑭᓯᐊᓂ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐱᒋᐊᖅᑎᑦᑎᓂᑰᔪᑦ ᑖᑦᓱᒪᓐᖓᑦ 

ᑲᔪᓯᑎᑦᑎᒋᐊᖅᑐᑎᒃ. ᑐᑦᓯᕋᕆᐊᓐᖓᖅᓯᒪᓪᓗᑎᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 

ᒪᐃᓐ: ᒪᑦᓇ ᐃᒃᓯᕙᐅᑖᖅ, ᒪᑦᓇ ᒥᓂᔅᑕ. ᐆᒥᖓ 

ᐊᐱᖅᑯᑎᑦᓴᖃᕈᐊᓕᖅᐳᖓ ᐅᕙᓂ ᒪᑉᐱᖅᑐᒐᖓᓂ 

93 ᐅᓇ ᐅᖃᐅᕿᐅᕿᒪᒻᒪᑦ ᐃᕕᖅᑎᐸᓪᓕᐊᔪᑦ 

ᐊᑐᓕᖅᑎᑕᐅ ᐱᓐᖑᖅᑎᑕᐅᕙᓪᓕᐊᓂᖓ 

ᐱᓕᕆᐊᖑᓂᐊᕐᓂᕋᕋᑉᕿᐅᒃ 2021-2022-ᒥ 

ᒫᓐᓇᒧᑦ ᑎᑭᖦᖢᖅᑲᐃ ᒥᓂᔅᑕ ᐅᓂᒃᑳᖅᑑᓪᓗᐊᖅᐸ 

ᖁᓇᓂᒃ ᖃᖅᑮᕿᒪᒻᒪᖔᖅ 

ᐊᕿᐊᓐᖑᖅᑎᕆᕿᒪᒻᒪᖔᑦ ᐅᓇ 

ᐃᕕᖅᑎᖅᐸᓪᓕᐊᔪᑦ ᐊᑐᖅᖢᒍ ᖁᓇᑦ 

(ᑐᓵᔨᑎᒎᓕᖅᑐᖅ) ᐆᑦᑑᑎᓂᖃᐃ ᐅᖃᐅᓯᖃᕈᕕᑦ 

ᑭᓱᓄᑦ ᐃᕕᖅᑎᑉᐸᓪᓕᐊᔪᒃᑰᖅᑐᑦ 

ᐊᑐᖅᑕᐅᓯᒪᖕᒪᖔᑦ ᐊᓯᔾᔨᖅᓯᕙᓪᓕᐊᓂᖅ ᒐᕙᒪᐃᑦ 

ᐃᓗᐊᓂ ᐅᕝᕙᓘᓐᓃᑦ ᐊᐱᕆᓴᕋᐃᓗᐊᖅᐳᖓ? 

ᖁᔭᓐᓇᒦᒃ. ᑭᖑᓪᓕᖅᐹᖅ ᐊᐱᖅᑯᑎᒐ. 
 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 
 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔩᑦ ᐃᓱᒫᓘᑎᖃᖅᑐᑎᑦ ᑕᒪᔅᓱᒥᖓ ᖃᓄᖅ 

ᐃᓄᐃᑦ ᐃᓕᖅᑯᓯᖓᓂᒃ, ᐅᖃᐅᓯᖓᓂᒃ ᒐᕙᒪᒃᑯᑦ 

ᒐᕙᒪᒃᑯᓐᓂ ᐊᑐᐃᓐᓇᐅᒪᒍᓐᓇᕐᔫᒥᒍᓐᓇᖁᓪᓗᒋᑦ 

ᑖᒃᑯᐊ ᐃᓱᒫᓘᑎᐅᓗᓂ ᐅᖃᐅᓯᐅᒋᐊᓐᖓᕐᓂᑰᒻᒪᑦ. 

ᑕᕝᕙᓂ ᑕᐃᓐᓇ ᒫᓐᓇ ᐃᓕᓴᕆᕋᑖᔪᒻᒥᔭᕋ ᓱᕕᓇᐃ 

ᒪᐃᒃ ᐊᖏᔪᖅᑳᖃᑦᑕᓚᐅᖅᑐᖅ 

ᑐᑭᒧᐊᑦᑎᑦᑎᔨᐅᕙᓚᐅᖅᑐᖅ ᑕᐃᒃᑯᓄᖓ 

ᐊᔅᓱᕉᑎᒋᓯᒪᖃᑦᑕᓪᓚᕆᑉᐸᓚᐅᕐᖓᒍ ᑕᒪᓐᓇ 

ᐃᕕᖅᑎᐸᓪᓕᐊᔪᒥᒃ ᑕᐃᔭᐅᓯᒪᔪᖅ. ᖃᓄᒃᑲᓐᓂᖅ 

ᑖᒃᑯᐊ ᒐᕙᒪᒃᑯᓐᓄᑦ ᐊᑐᐃᓐᓇᐅᒪᒃᑲᓐᓂᕈᓐᓇᖅᑲ 

ᐃᖅᑲᓇᐃᔭᖅᑎᓄᑦ.  
 

ᑕᐃᒪ ᐱᕙᓪᓕᐊᔾᔪᑎᖏᓪᓗᒍ ᐃᕕᖅᑎᕙᓪᓕᐊᔪᑦ 

ᐊᑐᓕᖅᑎᑦᑎᓂᕐᒧᑦ ᐅᖃᐅᔾᔨᒋᐊᖅᑎᓂᑦ 

ᐃᖅᑲᓇᐃᔮᓂᑦ ᓴᖅᑮᕙᓪᓕᐊᓯᒪᔪᐃᑦ ᑕᕝᕘᓇ 

ᐱᔾᔪᑎᒋᓪᓗᒍ. ᐊᒻᒪᓗ, ᐱᖓᓲᓕᖅᑐᑎᑦ ᑖᒃᑯᐊ 

ᑕᐃᒪᐃᑦᑐᓕᕆᔨᐅᓂᐊᖅᑐᐃᑦ. ᑮᓇᐅᔭᓕᕆᔨᒃᑯᓐᓂᑦ, 

ᐃᓄᓕᕆᔨᒃᑯᓐᓂᑦ ᐊᒻᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᑕᐃᒪᐃᑦᑐᓂᑦ 

ᐅᖃᐅᔾᔨᒋᐊᖅᑎᓂᑦ ᐱᑕᖃᓕᖅᑐᖅ ᐊᒻᒪᓗ 

ᑲᔪᓯᕙᓪᓕᐊᑎᑦᑎᓂᐅᓴᔪᒍᑦ ᑖᒃᑯᐊ ᐊᑐᓂ 

ᐱᓕᕆᕝᕖᑦ ᑕᐃᒪᐃᑦᑐᖃᕈᓐᓇᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᕆᓂᕋᖅᑲᐅᒻᒪᒍ ᒥᔅᑕ ᒪᐃᓐ. 

ᐊᑎᖁᑎᓐᓂ, ᒥᔅ ᑕᐅᑐᓐᖏ. 
 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓂᖅᑐᖅ) ᐅᓇᓕ ᐊᐱᖅᑯᑎᒋᔭᕋ ᒥᓂᔅᑕ 

ᓴᖅᑭᑎᑦᑎᓚᐅᕐᒪᑦ ᐅᖃᐅᓯᕗᑦ 2.0 ᑕᐃᑲᓂ ᔫᓂ 

14-ᖑᑎᓪᓗᒍ 2018. ᐊᒻᒪ ᑖᓐᓇ ᑎᑎᕋᖅᓯᒪᔪᖅ 

ᓇᓗᓇᐃᖅᓯᖕᒪᑦ ᐊᔾᔨᒌᓐᖏᑦᑐᓂᑦ ᑐᕌᖅᑕᐅᔪᒪᔪᓂᒃ 

ᐊᒻᒪ ᓱᓇ ᓯᕗᓪᓕᐅᔾᔭᐅᓂᐊᕐᒪᖔᖅ 

ᐊᑐᖅᑕᐅᑦᑎᐊᖁᔭᐅᓪᓗᓂ ᐃᓄᒃᑎᑐᑦ ᐅᖃᐅᓯᖅ 

ᓄᓇᕗᓕᒫᒥ. ᐊᐱᖅᑯᑎᒋᔭᕋᓕ ᑕᐃᒃᑯᐊ 

ᕿᑎᕐᒥᐅᓂᑦ ᐃᓄᐃᓐᓇᖅᑐᓐ ᐅᖃᖅᑐᑦ 

ᐃᓄᐃᓐᓇᖅᑐᓐ ᐊᒥᓱᐃᓐᓇᒻᒪᕆᐊᓘᖕᒪᑕ. ᒫᓐᓇᐅᔪᒥ 

ᔭᒐᐃᓕᕐᒪᑕ. ᑕᐃᒃᑯᐊ ᐃᓚᐅᕚᑦ ᓯᕗᓪᓕᐅᔾᔭᐅᕚᑦ 

2021-2022 ᑖᓐᓇ ᐅᖃᐅᓯᕗᑦ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓇᐃ ᑕᑯᓂᐊᑦᑎᐊᑲᐃᓐᓇᕐᓗᒍ? 

ᐅᑕᖅᑭᑲᐃᓐᓇᕆᔅᓯ. ᑕᐃᒃᑯᐊ ᐅᖃᐅᓯᕆᕋᑖᖅᑕᖏᑦ.  

 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ 

ᐅᖃᐅᓯᕆᕋᑖᖅᑕᖏᑦ ᕿᑎᕐᒥᐅᑦ ᐅᖃᐅᓯᖓ 

ᑕᐃᓐᓇ ᐃᓱᒫᓘᑕᐅᓂᖅᐹᖑᖃᑕᐅᖏᓐᓇᕐᖓᑦ. 

ᐅᐱᓐᓇᕋᓂᓗ ᐃᓱᒫᓗᓇᖅᓯᓯᒪᓪᓗᓂ. ᑕᐃᒃᑯᐊ 

ᐱᓕᕆᖃᑎᒋᖃᑦᑕᖅᓯᒪᔭᕗᑦ ᕿᑎᕐᒥᐅᓄᑦ 

ᑲᑐᔾᔨᖃᑎᒌᑦ ᐊᒻᒪᓗ ᐃᓕᖅᑯᓯᓕᕆᔨᒃᑯᑦ ᕿᑎᕐᒥᐅᑦ 

ᐱᖅᑯᓯᓕᕆᔨᒃᑯᑦ ᑲᑐᔾᔨᖃᑎᒌᖏᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᖑᑲᓪᓚᒡᓗᖓ ᐊᓯᐊᓄᒻᒪᕆᒃ. ᑖᓐᓇ ᐱᓕᕆᕝᕕᐅᑉ 

ᐃᓗᐊᓂ ᓯᕗᒡᒍᔾᔭᐅᔪᒪᓯᒪᔪᖅ. 

ᐃᖅᑲᖅᓴᐃᓂᐊᕐᒪᑕᒎᖅ ᐅᖃᓕᒫᕐᓂᕐᒧᑦ 

ᐅᖃᓕᒫᒐᓕᕆᓂᕐᒧᑦ ᒪᓕᒐᖅ. ᑖᓐᓇ ᐅᖃᖅᓯᒪᖕᒪᑦ. 

ᓱᓇᓪᓚᑦᑖᓂᒃᑯᐊ ᐃᓗᐊᓂ ᑖᔅᓱᒪᑉ ᒪᓕᒐᒃᓴᐅᑉ 

ᐅᖃᓕᒫᕐᓂᐅᑉ ᐅᖃᓕᒫᕐᕕᖕᓄᑦ ᑐᕌᖅᑐᑦ 

ᕿᒥᕐᕈᐊᖅᑕᐅᔭᕆᐊᖃᖅᐸᑦ? (ᑐᓵᔨᑎᒎᓕᖅᑐᖅ) 

ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᐅᖃᓕᒫᒐᓕᕆᓂᕐᒧᑦ ᒪᓕᒐᖅ 

ᓄᑖᕈᕆᐊᖃᖅᓯᒪᔪᑐᖃᐅᒻᒪᑦ 1988-ᖑᑎᓪᓗᒍ 

ᓄᓇᑦᓯᐊᕐᒥ ᐅᖃᓕᒫᒐᓕᕆᓂᕐᒧᑦ ᒪᓕᒐᑐᖃᕐᒥᒃ ᓱᓕ 

ᒫᓐᓇᒧᑦ ᐊᑐᕐᖓᑦ. ᑖᓐᓇ ᓄᑖᕆᐊᖅᑲᖅᓯᒪᓂᖓᓄᑦ 

ᑖᓐᓇ ᑲᒪᒋᕙᓪᓕᐊᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑕᑐᐃᓐᓇᐅᔪᖓ ᐅᖃᖅᑎᐅᓐᖏᑦᑐᖓ.  

 

>>ᐃᒡᓚᖅᑐᑦ 

ᖁᔭᓐᓇᒦᒃ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ 

ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ. ᐃᒡᒑᒃᑲᐃᖏᒃᑯᐊ 

ᐳᐃᒍᖅᓯᒪᒐᒃᑭᑦ ᐃᔩᒃᑲᒃ ᑕᖃᓯᒪᕈᔪᒃᑐᕈᓘᓕᕐᒪᑎᒃ. 

ᐅᓇ ᐊᐱᖅᑯᑎᑐᐊᕆᓚᖓᖅᑰᖅᑕᕋ ᐃᒃᓯᕙᐅᑖᖅ, 

ᑖᓐᓇ ᒪᓕᒐᓕᐅᖅᑎ ᒪᐃᓐ ᐊᐱᖅᑯᑎᒋᖅᑲᐅᔭᖓ 

ᒐᕙᒪᑐᖃᒃᑯᓐᓂᑦ ᑐᒃᓯᕋᖅᑐᕕᓂᐅᕙᓗᒃᑲᔅᓯ 

ᑮᓇᐅᔭᓂᒃ ᐊᒻᒪ ᑐᓐᖓᕕᒃᑯᓐᓂ 

ᐱᓕᕆᖃᖅᖃᖅᖢᑎ.  

 

ᑕᐃᒪ ᑐᓐᖓᕕᒃᑯᑦ $7.5 ᒥᓕᐊᓐᓂᒃ ᑮᓇᐅᔭᓂᒃ 

ᑐᓂᔭᐅᔪᕕᓂᐅᕙᓗᖕᒪᑕ. ᑖᒃᑯᐊᖃᐃ 

ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᐊ ᑕᕝᕙᓐᖓᑦ 

ᑮᓇᐅᔭᕐᒥᒃ ᐊᑐᖅᑎᑕᐅᖃᑦᑕᖅᐸᑦ ᑖᒃᑯᐊ 

ᐱᓕᕆᐊᖓᑦᑕ ᒥᒃᓵᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐋᒡᒐᐃ. ᑕᐃᒃᑯᐊ ᓇᒻᒥᓂᖅ 

ᑐᔅᓯᕋᐅᑎᒥᓂᒃ ᐊᑐᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᔅᓯᕙᐅᑕᓖᒃ. ᐅᓇ 

ᐊᑕᐅᓯᐅᓂᐊᖅᐸᓗᑭᐊᖅ 

ᐊᑕᐅᓯᐅᓂᐊᓐᖏᑉᐸᓗᑭᐊᖅ ᐊᐱᕆᑖᕈᒪ ᑭᐅᔭᐅᒍᒪ 

ᓇᓗᓇᕈᔪᓐᓂᐊᖅᑯᖅ. ᐅᐊᑦᑎᐊᖅ 

ᒪᓕᒐᓕᐅᖅᑎᐅᖃᑎᑉᑕ ᐊᕐᕕᐊᕐᒥᐅᑦ ᐅᐊᖕᓇᖓᓄᑦ 

ᐊᐱᖅᑯᓯᒋᔮᑕ ᒥᒃᓯᒋᔭᕋᓗᐊᖓ ᑭᓯᐊᓂ ᐆᒥᓐᖓ 

ᐊᐱᖅᑯᑎᖃᕐᒪᑦ ᐃᓂᓪᓚᒃᓴᒐᐅᕙᓪᓕᐊᓂᖏᑦᑕ 

ᓴᖅᑭᒃᓴᒐᐅᕙᓪᓕᐊᓂᖏᑦᑕ ᐅᖃᐅᓰᑦ ᒥᒃᓵᓄᑦ.  

 

ᐆᒥᖓᓪᓕ ᐊᐱᖅᑯᑎᖃᕈᒪ’ᓗᖓ 

ᑐᑭᒧᐊᑦᑎᑕᐅᕙᓪᓕᐊᓂᐊᕐᓂᖏᑦᑕ ᑖᑉᑯᐊ ᐅᖃᐅᓰᑦ 

ᐱᖓᓲᒻᒪᑕ ᐊᑐᖅᑕᐅᓗᐊᖅᑐᑦ ᑕᒫᓂ ᓄᓇᑉᑕ 

ᐃᓗᐊᓂ. ᖃᑉᓗᓈᑐᑦ, ᐅᐃᕖᑎᑐᑦ, ᐃᓄᒃᑎᑐᓪᓗ. 

ᑖᑉᑯᐊ ᐅᓇ ᐅᐊᑦᓯᐊᖅ ᐅᖃᐅᓯᐅᑎ’ᓗᒍ ᐃᓄᐃᑦ 

ᑕᐃᒎᓯᓕᐅᖅᑏᑦ ᐅᖃᐅᓯᕐᓂᑦ ᑕᐃᒎᓯᓕᐅᖅᑏᑦ 

ᑲᑎᒪᔩᑦ ᑕᐃᔭᐅᓯᒪᑎᓪᓗᒍ ᑕᒫᓂ 

ᑐᑭᒧᐊᑦᑎᑕᐅᕙᓪᓕᐊᓂᐊᕐᓂᖓᑦᑕ ᒥᒃᓵᓄᑦ 

ᐸᕐᓇᒃᑕᐅᕙᓪᓕᐊᕙᓗᑭᐊᖅ ᓱᓕ 

ᖃᓄᐃᑦᑑᓕᖅᐸᓕᑭᐊᖅ? ᑐᑭᓯᔪᒪᓪᓗᖓ 

ᐃᒃᓯᕙᐅᑖᖅ ᐊᐱᖅᑯᑎᒋᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

ᑕᐃᒃᑯᐊ ᐅᖃᐅᓯᕆᓪᓗᒋᑦ 

ᐱᖓᓲᓕᖅᑲᖓᔫᔮᕐᖓᓂᓛᒃ ᐃᓄᒃᑎᑐᑦ ᐅᖃᐅᓯᕗᑦ, 

ᐃᓛᒃ, ᕿᑭᖅᑖᓗᒃ, ᑭᕙᓪᓕᖅ, ᕿᑎᕐᒥᐅᑦ ᑕᐃᒫᒃ 

ᑲᒪᒋᔭᐅᖏᓐᓇᖅᑐᐃᑦ ᐅᖃᐅᓯᖅᑕᕗᑦ 

ᒪᓕᑦᑕᐅᓪᓗᓂ ᓇᒥᒥᐅᑕᐅᒐᓗᐊᖅᑲᑕᓗ.  

 

ᐊᒻᒪᓗ ᑕᐃᒃᑯᐊ ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᓕᐅᖅᑏᑦ ᐃᓛᒃ ᐃᑲᔪᓪᓚᕆᑉᐸᒻᒪᑕ 

ᒐᕙᒪᒃᑯᓐᓂᑦ ᐊᒻᒪ ᐃᓕᖅᑯᓯᓕᕆᔨᒃᑯᓐᓂᑦ 

ᓴᓐᖓᑦᑎᓴᐃᒃᑲᓐᓂᖅᑐᑎᑦ ᖃᓄᒃᑲᓐᓂᖅ ᒐᕙᒪᒃᑯᑦ 

ᑎᒍᒥᐊᕈᑎᔅᓴᒃᑲᓐᓂᖏᓐᓂᑦ 

ᐋᖅᑭᔅᓱᖏᔨᐅᖃᑦᑕᕐᖓᑕ. 

 

ᑕᐃᒃᑯᐊᓗ ᑲᑎᒪᔨᐅᔪᐃᑦ 

ᓄᓇᕘᒦᓐᖔᖅᑐᐃᓐᓇᐅᖃᑦᑕᕐᖓᑕ 

ᕿᑭᖅᑖᓗᒻᒦᑉᐸᑦ ᕿᑎᕐᒥᐅᓂᓕ ᐃᓚᖃᕐᓂᐊᕐᒥᔪᑦ 

ᐊᒻᒪ ᑭᕙᓪᓕᕐᒥᐅᑕᕐᓂᑦ. ᑖᒃᑯᐊ 

ᐊᑕᖏᐅᔾᔭᐅᒐᓱᑉᐸᑦᑐᐃᑦ ᐊᕕᑦᑐᖅᓯᒪᓂᖏᑦ 

ᓄᓇᕗᑦ ᑕᑯᓐᓇᖅᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᔅᓯᕙᐅᑕᓖᒃ. ᑖᓐᓇ 

ᐅᖃᐅᓯᖅ ᐃᓄᐃᑦ 

ᐅᖃᐅᓯᖓ ᐱᕙᓪᓕᐊᑎ’ᓗᒍ 

ᐱᕙᓪᓕᐊᓂᐊᓕᖅᑰᖅᑎᓪᓗᒍ ᑕᓪᕙ, 

ᑕᐅᑐᓐᓇᖅᑰᓕᑕᐃᓐᓇᕐᒪᑦ. ᓱᒃᑲᐃᑦᑑᓂᐊᖅᑑᒐᓗᐊᖅ 

ᓇᓗᓇᓐᖏᑦᑐᖅ.  

 

ᐃᓂᓪᓚᒃᐸᓪᓕᐊᓂᖓ ᑕᒫᓂ ᐃᒡᓘᑉ ᐃᓗᐊᓂ 

ᐱᓕᕆᕕᐅᔪᓄᑦ ᖃᓄᖅ 

ᑐᕌᖅᑎᑕᑕᐅᕙᓪᓕᐊᓂᐊᕐᓂᖓ 

ᐃᖢᐊᖅᓯᓂᐊᖅᑰᖅᑎᓪᓗᒍ ᑕᐅᑐᓇ’ᒪᑦ. ᐅᓇ 

ᐃᓱᒪᒋ’ᓗᒍ ᐅᖃᐅᓯᖅ, ᐃᓅᑉ ᐅᖃᐅᓯᕆᒐᓗᐊᖅᐸᒍ, 

ᖃᑉᓗᓈᑉ ᐅᖃᐅᓯᕆᒐᓗᐊᖅᐸᒍ, ᐅᐃᕖᑦ 

ᐅᖃᐅᓯᕆᒐᓗᐊᖅᐸᒍ ᑕᐃᒪᓐᖓᑦ ᐃᓄᒃ 

ᐱᒋᐊᓕᓵᖅᑎᓪᓗᒍ ᐊᑐᖅᑕᐅᕙᓪᓕᐊᓕ’ᒪᑦ.  

 

ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ. 

ᐅᖃᐅᓯᖅᑕᖃᖅᑎᓪᓗᒍ, ᐱᖁᔭᖅ ᒪᓕᒐᖅ 

ᐊᑐᖅᑕᐅᓂᐊᕐᒪᑦ. ᑕᓪᕙ ᑖᓐᓇᐃᑦᑑᑎᓪᓗᒍ 

ᓴᖅᑭᑉᐸᓪᓕᐊᓂᐊᖅᑰᕐᒪᑦ ᑖᒻᓇ ᐃᓄᐃᑦ ᒪᓕᒐᖁᑖ 

ᑕᓪᕙᓂ ᐃᒡᓘᑉ ᐃᓗᐊᓂ. ᑖᓐᓇ 

ᑐᒃᓯᖅᑐᒐᐅᔪᑐᖃᐅᒻᒥᑎ’ᓗᒍ ᓯᕗᓪᓕᐅᔪᓂᒃ 

ᒪᓕᒐᓕᐅᖅᑎᐅᔪᓂᒃ. ᑖᒻᓇ ᐅᖃᐅᓯᖅᑯᒪ’ᓗᒍ 

ᐊᓯᐊᓂᒃ ᐅᖃᐅᓯᒃᓴᖃᓗᐊᓐᖏᑦᑐᖓ. 

ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐅᖃᐅᓯᑐᐃᓐᓇᐅᕋᑖᖅᑐᖅ. ᐊᑎᖁᑎᒃᑲ ᒪᓕᓪᓗᒋᑦ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᓴᒃᑯᑦ 

ᒥᓂᔅᑕ ᐃᖅᑲᓇᐃᔭᖅᑎᑎᓪᓗ ᑐᓐᖓᓱᒋᑦᑎ.  

 

ᖃᓄᖅ ᐅᓇ ᐃᕕᖅᑎᑉᐸᓪᓕᐊᔪᐃᑦ 

ᐃᓂᖅᑎᑦᑎᕆᐊᖅᑐᑦ ᐅᕝᕙᓘᓐᓃᑦ 

ᐅᖃᐅᔾᔨᒋᐊᖅᑎᑦᑎᔩ. ᐅᕙᓂ 91-ᒥ 

ᐸᕐᓇᐅᑎᒋᔪᒪᔭᔅᓯᖕᓂᑦ ᓯᕗᓪᓕᖅᐸᐅᑎᑦᑐᒪᓪᓗᓯᐅᒃ 

2021-2022-ᒧᑦ, ᑖᒃᑯᓂᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑲᑐᔾᔨᖃᑎᖃᕈᒪᒐᔅᓯ 

ᑕᒪᓐᓇ ᐃᓄᐃᑦ ᐃᓕᖅᑯᓯᖓ ᐅᖃᐅᓯᖓ 

ᐱᔾᔪᑎᒋᓪᓗᒍ. ᐊᒻᒪ ᑖᒃᑯᐊ ᑖᒃᑯᐊᖃᐃ ᑕᕝᕙ 

ᐱᒋᐊᕈᑕᐅᕗᐃᑦ ᐃᕕᖅᑎᑉᐸᓪᓕᐊᔪᐃᑦ 

ᐅᖃᐅᔾᔨᒋᐊᖅᑏᑦ. ᑕᐃᒪᓐᓇᑎᒋ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 

ᐱᓕᕆᖃᑎᖃᖅᓯᒪᓕᖅᐱᓰ 

ᑖᓐᓇ ᐃᓄᐃᑦ ᐅᖃᐅᓯᖓ ᐃᓕᖅᑯᓯᖓ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒪ ᑕᐃᒃᑯᐊ ᒐᕙᒪᒃᑯᓐᓂ 

ᐃᖅᑲᓇᐃᔭᕐᕕᐅᔪᓂᒃ ᓂᕕᖓᖃᑦᑕᖅᑐᐃᑦ ᐅᕝᕙᓗ 

ᐊᑐᖅᑕᐅᓲᑦ ᐃᖅᑲᓇᐃᔭᖅᑎᓄᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐅᓪᓗᖃᖅᑎᑕᐅᓂᖅ. ᑕᐃᒃᑯᐊ 

ᖃᓄᖅ ᐊᑐᕆᐊᖃᕐᒪᖔᑕ ᓇᓗᓇᐃᔭᖅᓯᒪᓂᖏᑦ 

ᑕᕝᕙᓐᖔᖅᓯᓐᓈᕆᓪᓗᑎᑦ ᐊᒻᒪᓗ 8-ᖑᑦᑕᖅᑯᑦ 

ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐅᑉᐱᕆᔭᖏᑦ 

ᑕᐃᒃᑯᐊ ᓇᓗᓇᐃᔭᖅᓯᒪᔪᐃᑦ, ᐋᔩᖃᑎᒌᓐᓂᖅ 

ᖃᓄᖅᑑᕐᓂᖅ ᑕᐃᒃᑯᐊ ᓇᓗᓇᐃᔭᖅᓯᒪᔪᐃᑦ. 

ᑕᐃᒃᑯᐊ ᐊᑐᖅᑐᑎᒍᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᖃᓄᖅᑑᕈᑎᔅᓴᑲᕐᓂᕐᓂᑦ ᑕᕝᕘᓇ 

ᐱᓕᕆᖃᑦᑕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᑭᑦᓯᐊᕆᑐᐃᓐᓇᓕᕋᒪ. ᖁᔭᓐᓇᒦᓪᓗ 

ᓇᓗᓇᐃᔭᑦᑎᐊᕋᕕᑦ. ᐊᑏᓕᑭᐊᖅ ᑕᐃᒪ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑕᒪᓐᓇ ᐃᓄᐃᑦ 

ᐅᖃᐅᓯᓕᕆᖓᓐᓂᒃ ᖃᐅᔨᓴᕐᓂᖃᖃᑦᑕᕐᒪᑕ, 

ᑕᐃᒪᓕᑭᐊᖅ ᐃᓕᖅᑯᓯᓕᕆᔨᒃᑯᑦ 

ᓇᐃᓴᐅᑎᖃᖅᐳᖅᑲᐃ ᖃᓄᑎᒋ ᑕᒪᒃᑯᐊ 

ᐃᖅᑲᓇᐃᔭᖅᑐᐃᑦ ᐃᓄᐃᑦ ᐅᖃᐅᓯᖓᓐᓂᒃ 

ᖃᐅᔨᓴᖅᑕᐅᓂᕐᒧᑦ, ᖃᔅᓯᓂᑭᐊᕐᖓᐃ 

ᐅᑕᖅᑭᔪᖃᖅᐸ ᖃᐅᔨᓴᖅᑕᐅᔭᕆᐊᓕᖕᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒪ ᐃᓄᒃᑐᑦ ᐅᖃᐅᓯᕐᒥ 

ᐃᖅᑲᓇᐃᔭᕐᕕᐅᑉ ᐃᓗᐊᓂ 

ᖃᐅᔨᓴᖅᑕᐅᓂᖃᕈᒪᔪᖃᖅᑎᓪᓗᒍ ᑕᐃᓐᓇ ᒪᕐᕉᖕᓂᒃ 

ᐅᖃᐅᓯᓕᖕᓄᑦ ᐃᑲᔫᑎᐅᕙᓚᐅᕐᖓᑦ ᑕᐃᓐᓇ 

ᐊᓯᔾᔨᒐᓚᔅᓯᒪᓕᖅᑐᓂᓗ ᐱᓯᒪᒻᒪᑦ.  

 

ᐅᓪᓗᒥᒧᑦ 672 ᐃᖅᑲᓇᐃᔭᖅᑏᑦ 

ᖃᐅᔨᓴᖅᑕᐅᓯᒪᓕᖅᑐᑦ. ᔮᓐᓄᐊᕆ 2021 

1,200-ᓂᑦ ᑐᔅᓯᕋᐅᑎᓂᑦ ᐱᓯᒪᑦᑕᓕᖅᑯᑦ 

ᐃᖅᑲᓇᐃᔭᖅᑎᓃᓐᖔᖅᓯᒪᔪᑦ. ᐊᒻᒪᓗ 672 

ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᓯᒪᓕᖅᑐᑦ 46-

ᖑᓪᓗᑎᒃ ᖁᑦᑎᓐᓂᓖᑦ 1. 452 ᖁᑦᑎᓐᓂᓖᑦ 2. 

150 ᖁᑦᑎᓐᓂᓖᑦ 3. 19 ᓱᓕ ᐅᑕᖅᑭᔪᑦ 

ᓇᓕᐊᓐᓂᒃ ᖁᑦᑎᓐᓂᖃᓕᕐᒪᖔᑕ.  

 

ᐊᒻᒪ ᓇᓪᓕᐊᓐᓄᑦ ᓄᓇᓕᓐᓄᑦ ᐳᓚᕋᓐᓂᐊᕐᒪᖔᑕ 

ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᖃᐅᔨᓴᕐᓂᐊᖅᑐᑦ 

ᓇᓗᓇᐃᔭᖅᓯᒪᒻᒥᔪᐃᑦ ᑕᕝᕙᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑎᐅᓪᓗᐊᖅᑰᓚᐅᑲᒃᐱᑦ?  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ ᓇᐃᓴᐅᑎᓂᑦ ᖃᐃᑦᑎᒐᕕᖓ. ᐅᓇ 

ᑭᖑᓪᓕᖅᐹᕆᓚᐅᑲᓪᓗᒍ 

ᐊᐱᖅᑯᑎᒃᓴᖃᐅᕋᓗᐊᖅᑐᖓ ᐊᓯᒃᑲᑦᑕᐅᖅ 

ᐱᕕᖃᖅᑎᑦᑐᒪᒐᒃᑭᑦ. ᑕᕝᕙᓂ 

ᐅᒃᑯᐃᕈᑎᒋᒋᐊᖅᑕᕐᓂᒃ ᐅᖃᖅᑲᐅᒐᕕᑦ ᑕᕝᕗᖓ 

ᑖᓐᓇ ᑮᓇᐅᔭᖅᑑᑎᒋᔪᒪᔭᓯ 2021-ᒥ ᐃᓐᓇᕐᓄᓪᓗ 

ᒪᒃᑯᒃᑐᓄᑦ $2.2 ᒥᓕᐊᓐ. ᓈᒻᒪᒃᐹᑦ ᐅᕝᕙᓘᓐᓃᑦ 

ᒥᑭᓗᐊᖃᑦᑕᖅᐸ ᓇᒻᒪᖃᑦᑕᖅᐸ 

ᖁᕝᕙᕆᐊᕆᐊᖃᖅᐸ? ᖃᓄᕐᓕ ᑖᓐᓇ ᑕᐅᑐᑉᐱᓯᐅᒃ 

ᐃᓕᖅᑯᓯᓕᕆᔨᒃᑯᑦ ᓄᓇᕘᓕᒫᒧᑦ ᑲᒪᓂᐊᖅᑐᓪᓗᓯ? 

ᑖᓐᓇᓕ ᑭᖑᓪᓕᖅᐸᐅᓪᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᖅ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑐᔅᓯᕋᐅᑎᐅᖃᑦᑕᖅᑐᑦ 

ᐊᔾᔨᒌᖃᑦᑕᖏᒻᒥᒻᒪᑕ ᓇᓪᓕᐊᓐᓄᑦ ᐊᑐᕐᓂᐊᕐᒪᖔᑕ 

ᐃᓐᓇᕐᓄᑦ, ᐃᓅᓱᑦᑐᓄᓪᓗ ᑐᕌᖓᔪᓪᓗ. ᑭᓯᐊᓂ 

ᑲᑎᑦᑐᒋᑦ 240-ᐅᓯᒪᓚᐅᖅᑐᐃᑦ ᑐᔅᓱᕋᐃᑏᑦ 

ᐱᓯᒪᔭᕗᑦ. ᐊᖏᖅᑕᐅᓯᒪᑦᑕᖅᑯᑦ 215 ᑭᓯᐊᓂ 

ᑕᒪᓐᓇ ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ ᑐᔅᓯᕋᐅᑎᓂᒃ 

ᐊᑕᖏᖅᑐᓂᒃ ᓄᓇᓕᓐᓂ 

ᐱᕙᒌᖅᓯᒪᓚᐅᖏᑦᑑᒐᓗᐊᑦ ᑭᓯᐊᓂ 92% 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7793 

ᐊᖏᖅᑕᐅᓚᐅᖅᑐᐃᑦ ᑕᕝᕙᖓᑦ. ᑖᒃᑯᐊ ᒫᓐᓇ 

ᑕᐃᒪᐃᓕᖓᑦᑕᖅᑐᐃᑦ 

ᐊᑐᖅᑕᐅᑦᑎᐊᓪᓚᕆᖃᑦᑕᖅᑐᑦ ᑖᒃᑯᐊ ᑮᓇᐅᔭᐃᑦ 

ᐊᑐᐃᓐᓇᐅᒪᔪᐃᑦ ᓄᓇᓕᓐᓄ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᓪᓗᒋᑦ, 

ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ 

ᒥᓂᔅᑖ ᐱᓕᕆᔨᑎᓪᓗ.  

 

ᑕᐃᒪ ᒥᓂᔅᑕᐅᓚᐅᖅᑐᖅ ᓅᕖᕝᕙ 4, 2018-ᒥᑦ 

ᐃᕕᖅᑎᑉᐸᓪᓕᐊᔪᑦ ᑎᑎᕋᖅᑕᐅᓯᒪᔪᑦ 

ᒪᓕᒐᓕᐅᕐᕕᖕᒧᑦ ᓴᖅᑭᓚᐅᖅᓯᒪᖕᒪᒋᑦ. ᑕᕝᕙᓕ 10-

ᒥ ᓈᓴᐅᑎᓕᖕᒥ ᖃᓪᓗᓈᑎᑑᖓᔪᓂᒃ 

ᓇᓗᓇᐃᖅᑕᐅᓯᒪᓐᓂᕐᒪᑦ ᑕᑯᓚᐅᓐᖏᑕᕋᓗᐊᒃᑲ 

ᑎᑎᕋᖅᓯᒪᔪᑦ ᑖᒃᑯᐊ ᒪᓕᑐᐃᓐᓇᕋᒃᑭᑦ.  

 

ᑖᒃᑯᐊ ᒥᓂᔅᑕᐅᔪᐃᑦ ᑐᖓᓕᒡᒍᑎᖏᑦ 

ᐊᔾᔨᒌᓐᖏᑦᑐᓂᒃ ᐊᕕᒃᑐᖅᓯᒪᔪᑦ 

ᐱᔭᒃᓴᖃᖅᑎᑕᐅᓂᐊᖅᓯᒪᓚᐅᕐᒪᑕ ᑖᒃᑯᐊ 

ᐃᖅᑲᓇᐃᔭᕐᕕᖕᓂ ᐊᑐᖅᑕᐅᑦᑎᐊᖁᔭᐅᓪᓗᑎᒃ 

ᑐᓐᖓᕕᒋᔭᐅᖁᔭᐅᓪᓗᑎᒡᓗᒎᖅ ᐃᓄᐃᑦ 

ᐅᒃᐱᕆᔭᖏᑦ, ᐃᓄᐃᑦ ᖃᐅᔨᒪᔭᖏᑦ. ᑕᐃᒪᓕ 

ᐊᐱᖅᑯᑎᒋᓕᕐᓗᒍ, ᑭᓱᒥᒡᓕ ᑕᐃᒪ ᑐᓐᖓᕕᖃᕐᓗᓯ 

ᑕᒪᓐᓇ ᕿᒥᕐᕈᔭᐅᓂᕆᔭᖓ ᐃᖏᕐᕋᓂᕆᔭᖓ 

ᐊᑐᕐᓂᐊᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᐃᓄᐃᖅ 

ᖃᐅᔨᒪᔭᑐᖃᖏᑦ, ᐃᓛᒃ ᐃᓄᐃᑦ 

ᖃᐅᔨᒪᑐᖃᖏᓐᓄᑦ ᑲᑎᒪᔩᑦ 

ᐱᓕᕆᔨᐅᖃᑦᑕᖅᑐᐃᓪᓗ ᐸᕐᓇᐅᑎᓂᒃ 

ᐋᖅᑭᔅᓱᐃᖃᑦᑕᖅᑐᐃᑦ. ᑖᒃᑯᐊ ᑕᐃᑲᓐᖔᖅᑐᓂᒃ 

ᑐᓐᖓᕕᖃᑦᑕᖅᑯᑦ. ᐊᒻᒪᓗ ᑕᐃᒃᑯᐊ ᓄᓇᕗᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᓂᐊᕋᓗᐊᖅᐸᑦ 

ᑕᓪᓕᒪᓄᑦ ᐊᕐᕌᒍᓄᑦ ᐸᕐᓈᕆᔭᐅᓂᐊᖅᑐᓂ ᖃᓄᖅ 

ᐋᖅᑭᓱᖅᓯᒪᓂᐊᕐᒪᖔᑦ ᐱᓕᕆᕙᓪᓕᐊᓕᕐᓗᑎᒃ 

ᐃᓄᐃᑦ, ᐃᓛᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐃᓄᐃᑦ ᐅᖃᐅᓯᖏᓐᓂᒃ ᐱᖃᖅᓯᓐᓈᕆᓪᓗᑎᒃ 

ᑖᒃᑯᐊ ᐃᓗᓕᖃᐅᖅᑐᑦ ᐊᔾᔨᒌᓐᖏᑦᑑᑕᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᐅᓇ ᐊᐱᖅᑯᑎᒋᕋᑖᖅᑕᕋ ᖃᓪᓗᓈᑎᑐᑦ 

ᐃᒪᐃᓕᖓᖕᒪᑦ, ᐃᓄᒃᑎᑐᑦ ᖃᓪᓗᓈᑦ 

ᐃᓄᒃᑎᑑᖓᓕᑦᑎᐊᖅᑎᖏᑦ. ᐃᓄᒃᑎᑐᓪᓗᑭᐊᖅ 

ᓇᓗᓇᐃᑦᑎᐊᓐᖏᓗᐊᕋᒃᑯ ᒪᒥᐊᖦᖢᖓ 

ᐃᒪᐃᓕᖓᔪᖅ. (ᑐᓵᔨᑎᒎᓕᖅᑐᖅ) ᖃᓄᐃᒃᑐᓂᒃ 

ᒪᓕᒃᓯᓚᐅᖅᐱᑦ ᐊᑐᖅᑕᐅᔪᖃᕐᓂᐊᖅᐸ 

ᖃᐅᔨᓴᕐᓗᒋᑦ ᑕᕝᕙ ᐱᓕᕆᕝᕕᖕᒥ ᐱᕙᓪᓕᐊᓂᖓ 

ᑕᕝᕘᓇ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᔅ ᕼᐃᐅᔅᖃᐃ, ᒥᔅ 

ᕼᐃᐅᔅᖃᐃ ᑭᐅᑎᒃᑯᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕼᐃᐅᔅ. 

 

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔭᐃᑦ 

ᐊᐱᖅᑯᑎᒋᒃᑲᓐᓂᕈᓐᓇᕈᕕᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓪᓗᓈᑎᑑᖓᔪᓄᑯᐊ 

ᐃᓄᒃᑎᑑᖓᓕᑦᑎᐊᖅᑰᖏᓐᓇᖏᒃ ᒪᒥᐊᑉᐳᖓ 

ᒥᓂᔅᑕᒧᑦ, ᐱᓕᕆᔨᖏᓐᓄᓪᓗ.  

 

ᐃᒪᐃᓕᖓᖕᒪᑕ, (ᑐᓵᔨᑎᒎᓕᖅᑐᖅ) ᑖᒃᑯᐊ 

ᐃᕕᖅᑎᑉᐸᓕᐊᔪᑦ ᑎᑎᖅᑲᖏᑦ ᒥᓂᔅᑕᐅᓚᐅᖅᑑᑦ 

ᓅᕖᕝᕙ 1, 2018,  ᐅᖃᖅᓯᒪᖕᒪᑦ ᒪᑉᐱᒐᖅ 10 

ᖃᓪᓗᓈᑎᑐᑦ, ᑖᒃᑯᐊ ᒥᔅ ᑕᐅᑐᓐᖏ ᑕᐃᒪ 

ᑲᒪᒋᔭᖃᕐᓂᐊᒪᑕᐃᑦ ᑖᒃᑯᐊ ᐃᓄᐃᑦ 

ᐅᑉᐱᕆᔭᖏᓐᓂᒃ ᑐᓐᖓᕕᖃᕐᓗᑎᒃ. ᖃᓄᐃᒃᑐᓂ 

ᒪᓕᓐᓂᐊᖅᐱᓯ ᖃᐅᔨᓇᓱᒡᓗᒍ 

ᐱᓕᕆᕝᕕᑉ ᐱᕙᓪᓕᐊᓂᖏᓐᓄᑦ ᑖᒃᑯᑎᒎᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᒥᔅ ᕼᐃᐅᔅ 

ᓇᓗᓇᐃᖅᓯᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕼᐃᐅᔅ. 

 

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᑐᖏᓕᐅᔪᒍᑦ ᑲᑎᒪᔨᔾᔪᑎᒌᓐᓇᖃᑦᑕᕋᑦᑎᒍ ᖃᓄᖅ 

ᒐᕙᒪᐅᑉ ᐃᓗᐊᓂ ᐃᓄᐃᑦ ᐃᓕᖅᑯᓯᖓ 

ᐃᕕᑦᑎᖅᐸᓪᓕᐊᑦᑎᐊᕋᓗᐊᕐᒪᖔᑦ.  

 

ᑲᑎᒪᔨᓄᑦ ᐃᓚᒋᔭᐅᓪᓗᖓ. ᐃᓅᓂᕗᑦ ᑲᑎᒪᔩᑦ, 

ᑖᒃᑯᐊ ᐃᓄᐃᓐᓇᕐᓂ ᑲᑎᒪᔨᖃᖅᖢᑎᒃ 

ᑐᖏᓖᓐᓇᐅᓪᓗᑎᒃ ᑖᔅᓱᒥᖓ 

ᕿᒥᕐᕈᐃᓐᓇᖃᑦᑕᕐᓂᐊᖅᑐᑦ. ᑕᐃᒪᓐᓇ 

ᐃᖅᑲᓇᐃᔮᖓ ᓴᖅᑭᑕᐅᓕᖅᑎᓪᓗᒍ senior 

ᐃᕕᖅᑎᖅᐸᓪᓕᐊᔪᑦ ᖃᐅᔨᒪᔨᑕ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᒋᓪᓗᑎᒍ.  

 

ᑕᐃᓐᓇ ᐃᓂᖓ ᐋᖅᑭᒃᑕᐅᓚᐅᖅᓯᒪᖕᒪᑦ, 

ᑭᓱᓕᕆᔨᐅᓪᓚᒃᑖᕐᓂᐊᕐᖔᑦ ᑕᐃᒃᑯᐊᓗ ᐱᓕᕆᔩᑦ 

ᐊᑐᐊᒐᓕᕆᔨᐅᓂᐊᖅᑐᑦ ᒐᕙᒪᐅᑉ 

ᐊᕕᒃᑐᖅᓯᒪᔪᖏᓐᓂᒃ ᐃᓗᐊᓂ, ᓲᕐᓗ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐃᖅᑲᖅᑐᐃᕕᓕᕆᔨᒃᑯᓐᓂ 

ᐃᓂᑖᖅᑐᐃᓐᓇᐅᔪᒃᓴᐅᖕᒪᑖ ᐃᕕᖅᑎᖅᐸᓪᓕᐊᔪᑦ 

ᖃᐅᔨᒪᔨᑕᖑᖅᑐᐃᓐᓇᐅᓗᑎᒃ. 

 

ᑕᕝᕘᓇ ᐸᕐᓇᐅᑎᓂᒃ ᐱᓕᕆᖁᔭᐅᓂᐊᖅᑐᓂᒃ 

ᐋᖅᑭᒃᓱᐃᓂᐊᖅᑐᖅ, ᑐᑦᑕᕐᕕᐅᓂᕋᖅᑕᐅᔪᑦ ᑕᐃᒃᑯᐊ 

ᑲᑎᒪᔩ, ᑲᑎᒪᔩ ᑐᑦᑕᕐᕕᐊᔪᑦ ᑖᒃᑯᐊᖓ 

ᐊᕕᑦᑐᖅᓯᒪᔪᓂᒃ ᐃᓚᖃᖅᑐᐃᓐᓇᐅᓂᐊᖅᑐᑦ 

ᐃᓄᖃᖅᑐᐃᓐᓇᐅᓂᐊᖅᑐᑦ. ᐃᕕᖅᑎᖅᐸᓪᓕᐊᔪᖅ 

ᖃᐅᔨᒪᔨᑕᐅᓗᑎᒃ. ᑕᒪᐃᓐᓂᓕᒫᑦᑎᐊᖅ 

ᐃᓂᒋᔭᐅᓕᕐᓗᑎᒃ ᑖᒃᑯᐊ 

ᑲᑎᖃᑦᑕᕐᓗᑎᒃ ᑖᒃᑯᐊ ᐅᕙᒃᑎᓐᓂᒃ 

ᑎᓕᐅᖅᑕᖅᑎᓐᓂᒃ ᐱᓕᕆᑦᑎᐊᓕᕋᓗᐊᕐᖔᑕ 

ᖃᐅᔨᓴᖃᑦᑕᕐᓂᐊᖅᑕᕗᑦ, ᐃᓅᓂᕗᒃᑰᖅᖢᓂᓗ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᖃᐅᓯᕆᐱᓪᓚᒃᑕᖓ ᐊᐱᖅᑯᑎᒋᒃᑲᓐᓂᕈᒪᕋᑖᕋᒃᑯ 

ᑖᓐᓇ ᓴᖅᑭᑕᐅᓚᐅᖅᑐᖅ senior 

ᐃᕕᖅᑎᖅᐸᓪᓕᐊᔪᖅ ᖃᐅᔨᒪᔨᑕᖅ 

ᐃᖅᑲᓇᐃᔮᖑᓂᕋᖅᑕᐅᔪᖅ, ᐃᓄᒃᑎᑐᑦ 

ᓇᓗᓇᐃᑦᑎᐊᕆᐊᒃᓴᖔᓯ ᓇᓗᒐᒃᑯ ᒪᒥᐊᑉᐳᖓ.  

 

2020-ᒥᒡᓗ 2021-ᒥᒡᓗ 

ᐃᓐᓄᖕᓂᐊᕐᓂᕋᖅᑕᐅᓯᒪᖕᒪᑦ ᑕᕝᕙᓂ. 

ᐃᓐᓄᒃᓯᒪᓕᖅᐹ ᑖᓐᓇᓗ ᑕᐃᒪᓐᓇ ᐃᖅᑲᓇᐃᔮᓕᒃ, 

eskimo-ᖑᕚ ᐃᒪᓐᓇᖃᐃ ᐱᒍᒪ ᐊᐱᕆᒍᒪ 

ᐱᐅᓂᖅᓴᕐᖓᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐃᖅᑲᓇᐃᔭᖅᑎ ᐃᓅᓪᓗᓂ 

ᐋᒡᒌᓯᐅᓚᐅᖅᑐᒥ ᐱᒋᐊᓚᐅᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓗᓂ ᑖᓐᓇ ᐱᓕᕆᕝᕕᒋᔭᖓ 

ᒥᓂᔅᑕᐅᔫᑉ 2021-ᒥ 2024-ᒧᑦ, 

ᐸᕐᓇᐅᑎᒋᓯᒪᔭᖏᓐᓂᒃ 

ᐱᓕᕆᖃᑎᖃᕐᓂᐊᕐᓂᕋᖅᓯᒪᖕᒪᑦ ᐱᓕᕆᕝᕕᐅᔪᒥᒃ 

ᒐᕙᓚᓕᕆᔨᒃᑯᓐᓂ, ᑕᕝᕙᓕ ᓄᑖᓂᒃ ᒐᕙᒪᒃᑯᓐᓂ 

ᐊᑐᐊᒐᖏᓐᓂᒃ ᐊᒻᒪᓗ ᒪᓕᒐᓕᐅᖅᑕᐅᕙᓪᓕᐊᔪᑦ 

ᐋᖅᑭᒃᓱᖅᑕᐅᕙᓪᓕᐊᔪᑦ 

ᑐᓐᖓᕕᖃᑦᑎᐊᕋᓗᐊᕐᒪᖔᑕ ᐃᓄᐃᑦ 

ᐅᒃᐱᕆᔭᖏᓐᓂᒃ, ᐃᓄᐃᑦ ᖃᐅᔨᒪᔭᖏᓐᓂᒃ. ᑕᒪᓐᓇ 

ᑐᕌᒐᕆᔭᐅᓇᓱᒃᐸᓪᓚᐃᔪᖅ. ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᕆᓕᕐᓗᒍ. 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓱᓕ ᐅᓪᓗᒥᒧᑦ ᕿᒥᕐᕈᔭᐅᔪᖅ 

ᖃᓄᒃᑲᓐᓂᖅ ᐃᓚᓕᐅᑎᑦᑎᐊᕈᓐᓇᕐᒪᖔᑦ ᑕᒪᓐᓇ. 

ᖁᔭᓐᓇᒦ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᑦᑐᒍᑦ 

ᐊᐅᓚᑦᓯᔨᓄᑦ. ᑲᑎᓪᓗᒋᑦ ᐊᐅᓚᑦᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ. $5,275,000. 

ᐊᖏᖅᐱᓰᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ F-

5. ᐅᑕᖅᑭᑲᐃᓐᓇᖅᑕ. ᖁᔭᓐᓇᒦᒃ. ᒥᔅᑕ ᒪᐃᓐ, 

ᖃᐅᔨᒪᖁᕙᒋᑦ ᑕᑯᒃᓴᐅᒐᕕᑦ ᓱᓕ ᑕᓚᕖᓴᒃᑯᑦ, 

ᑭᓯᐊᓂ ᖃᕋᓴᐅᔭᑎᒍᑦ ᑲᓲᒪᐃᓐᖏᓐᓇᑦᑕ ᒫᓐᓇ. 

ᐃᓵᖃᑦᑕᕆᐊᖃᕐᓂᐊᖅᑐᑎᑦ ᐊᐱᖅᓱᕈᒪᒍᕕᑦ. 

ᑎᑎᖅᓯᒪᕙᒋᑦ ᐊᐱᖅᑯᑎᖃᕐᓂᐊᕈᕕᑦ ᑕᕝᕙᓂ 

ᒪᑉᐱᒐᐅᑉ ᐊᐃᑉᐹᓂᓗ ᐅᖃᐅᓯᔅᓴᕆᔭᐅᔪᑦ. 

ᖁᔭᓐᓇᒦᒃ. ᐃᓕᑕᕆᔭᐅᓯᒪᔪᑦ ᐅᖃᐅᓰᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᓱᒍᒪᐃᓕᖅᑯᖓᓕ. ᐅᓇ ᐊᑕᐅᓯᑐᐊᖅ 

ᐊᐱᕆᓂᐊᓕᖅᑲᕋ. ᑖᓐᓇ ᑮᓇᐅᔭᓂᒃ ᐅᖃᐅᓯᕐᒥᒃ, 

ᖃᓄᖅ ᐃᓕᖅᑯᓯᖃᕐᓂᐊᖅᐱᓯ ᖃᓄᖅ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᖃᓄᖅ ᐊᒡᒍᖅᑐᕆᐊᓖᑦ ᑖᒃᑯᐊ 

$5.7 ᒥᓕᐊᖑᔪᑦ ᐊᔾᔨᒌᓐᖏᑦᑐᑦ ᑎᒥᐅᔪᑦ  ᐊᒻᒪ 

ᐱᓕᕆᕕᐅᔪᑦ ᐃᓱᒪᒋᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑲᓱᒃ. 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᑕᐃᒃᑯᐊ ᐃᓄᐃᑦ 

ᐅᖃᐅᓯᖏᑦ 2.0 ᑕᐃᑰᓈᖓᔪᓂᒃ ᐊᑐᐊᒐᕐᓂ 

ᐋᕿᔅᓯᒪᑦᓯᐊᕐᓂᖓ ᒪᓕᑦᑐᒋᑦ ᕿᒥᕐᕈᔭᐅᓂᖓᓗ 

ᒪᓕᑦᓱᒍ ᑕᐃᑰᓇ 

ᐊᕕᑦᑐᖅᑕᐅᕙᓪᓕᓲᑦ ᓇᓪᓕᐊᓐᓄᑦ ᐊᑐᕐᓂᐊᕐᒪᖔᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᒻᑯᑎᖃᕈᒪᕚ? ᒥᔅᑕ ᒪᐃᓐ 

ᐊᐱᖅᑯᑎᑐᐃᕆᓇᕋᕋᑖᖅᑕᖓ. ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᓇᐃᓴᐅᑎᖃᖅᑐᖅ 15, ᐅᕿᑦᑐᖅ 

ᐅᖃᐅᓯᒃ ᒪᓕᒐᖓᒎᖅ ᐊᒻᒪ ᐃᕐᕋᕕᖓᑕ ᐃᓗᐊᓂ 

27 ᓴᐳᓐᓂᐊᖅᑐᖅ ᐃᓄᐃᑦ ᐅᖃᐅᓯᖓᓐᓂᒃ 

ᒪᓕᒐᖓ ᓇᓗᓇᐃᖅᓯᒻᒪᑦ ᑖᓐᓇᒎᖅ ᒥᓂᔅᑐ 

ᐅᖃᐅᓯᓕᕆᓂᕐᒧᑦ ᐅᑭᐅ ᑕᒫᑦ ᑎᑎᕋᖅᓯᒪᔪᓂᒃ 

ᐱᔭᕆᐊᖃᖅᑐᖅ ᒐᕙᒪᒃᑯᑦ ᖃᓄᖅ 

ᐃᖏᕐᕋᑎᑦᓯᓕᕐᒪᖔᖏᑦᑕ ᑖᒃᑯᐊ ᒪᕐᕉᒃ ᒪᓕᒑᒃ 

ᐱᔾᔪᑎᒋᓪᓗᒋᑦ. ᑖᓐᓇ ᓴᖅᑭᑕᐅᓚᐅᖅᑐᖅ 

ᐅᑭᐅᖑᔪᒧᑦ 2014-2015-ᒦᓚᐅᕐᒪᑦ ᓴᖅᑭᑕᐅᓪᓗᓂ 

ᔫᓐ 14, 2018.  ᑕᐃᒪᓕ ᓄᑖᖑᓂᖅᓴᐃᑦ 

ᑎᑎᕋᖅᓯᒪᔪᑦ ᓇᓗᓇᐃᔭᐃᔪᑦ ᒐᕙᒪᒃᑯᑦ 

ᐃᖏᕐᕋᑎᑦᑎᓯᒪᓂᕆᔭᖓᓂᒃ ᐅᖃᐅᓯᓕᕆᓂᐅᑉ 

ᒪᓕᒐᖓᓂᒃ ᐊᒻᒪ ᐃᓄᐃᑦ ᐅᖃᐅᓯᖓ 

ᓴᐳᓐᓂᐊᖅᑕᐅᓂᕆᔭᖓᓄᑦ ᒪᓕᒐᖅ. ᖃᖓ 

ᓴᖅᑭᑕᐅᓂᐊᖅᐸ ᐅᓂᒃᑳᖅᓯᒪᔪᖅ? ᑭᖑᓪᓕᖅᐹᖅ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒃᑯᐊ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖑᔪᐃᑦ ᒫᓐᓇ ᓴᖅᑭᖅᑕᐅᕙᓪᓕᐊᓂᐊᖅᑐᑎᑦ 

ᓴᖅᑭᑕᐅᓂᐅᓴᔪᑦ  ᑕᒫᓂ ᐅᐱᕐᒑᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᔪᖁᑎᓐᓂ, ᒥᔅᑕ ᕿᓐᖑᖅ. 

 

ᕿᓐᖑᖅ: ᐅᓇ ᐊᑕᖁᓰᓐᓇᕐᒥᒃ 

ᐊᐱᒻᑯᑎᔅᓴᖃᕕᐅᔪᖅ ᑖᓐᓇ.. ᐅᑉᓗᒥ ᐃᓅᓪᓗᑕ 

ᐅᖃᐅᓯᑉᑎᓐᓂᒃ ᐊᔅᓱᕉᑎᖃᕋᓗᐊᖅᑎᓪᓗᑕ. 

ᑭᓯᐊᓐᓂ ᑖᒻᓇ ᐅᖃᐅᓯᕆᔭᐅᔪᖅ ᓄᓇᑉᑕ ᐃᓗᐊᓂ, 

ᓄᓇᕗᑦ ᐃᓗᐊᓂ ᐱᖓᓲᓕᖅᓯᒪᔫᔮ’ᓯᒪᑦ 

ᐅᓪᓗᒥᐅᔪᖅ. ᐅᓇ ᐊᐱᖅᑯᑎᒋᓂᐊᖅᑕᕋ, ᓄᓇᓕᒡᓕ 

ᖃᓄᖅ ᐱᖁᔭᓕᐅᖅᓯᒪᕙ  ᑖᒃᑯᐊᑦ ᐅᖃᓯᕆᐊᔭᐅᔪᑦ 

ᖃᑉᓗᓈᑐᒡᓘᓐᓂᑦ, ᐅᐃᕕᑎᑐᒡᓘᓐᓃᑦ, 

ᐃᓄᒃᑎᑐᒡᓘᓐᓃᑦ ᐊᑐᒐᐅᔪᒪᓇᔭᖅᐸᑦ ᓄᓇᓕᒡᒧᑦ 

ᓇᒡᓕᐊᓐᓄᑐᐃᓐᓇᖅ? ᑐᑭᓯᔪᒪᑉᓗᖓ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ. 

 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7796 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖃᓄᖅ ᓇᓗᒋᕈᔪᑦᑕᕋ ᑭᐅᒋᐊᖅ. 

ᑭᓯᐊᓂ ᑕᐃᒃᑯᐊ, ᑖᒃᑯᐊ ᐱᖓᓲᒻᒪᑕ ᐃᓄᒃᑎᑐᑦ, 

ᖃᓪᓗᓈᑎᑐᑦ ᐊᒻᒪ ᐅᐃᕖᑎᑐᑦ, ᑖᒃᑯᐊ ᐅᖃᐅᓰᑦ 

ᐃᓕᓴᕆᔭᐅᓯᒪᑦᑕᕐᒪᑕ.  

 

ᐊᒻᒪᓗ ᑕᑯᓐᓇᖑᐊᕐᓗᒍ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᖅ ᖃᐅᔨᓴᖅᑕᐅᓂᖃᓲᖑᒻᒪᑕ, 

ᑕᐃᓐᓇ ᐊᐱᖅᑯᑕᐅᑦᑲᐅᔪᖅ ᐅᖃᓯᐅᓯᖓ, 

ᐃᓄᑦᑎᑐᑦ ᐅᖃᕈᓐᓇᕐᓂᖓ ᖃᐅᔨᓴᐅᑕᐅᓲᖑᒻᒪᑕ. 

ᐃᖅᑲᓇᐃᔭᖅᑎᓄᑦ ᑕᐃᒫᒃ ᐃᓄᑦᑎᑑᕈᓐᓇᕐᓂᖓ 

ᐅᕝᕙᓗ ᐃᓄᒃᑑᕈᓐᓇᕐᓂᖓ 

ᖃᐅᔨᓴᖅᑕᐅᓂᖃᖅᑎᓪᓗᒍ ᓄᓇᓕᖏᓐᓄᑦ, ᐃᓛ 

ᐅᖃᐅᓯᖅᑕᕆᔭᖓ ᒪᓕᓪᓗᒍ ᐊᑐᖅᑕᐅᒐᔭᕐᒥᔪᖅ, 

ᐊᑐᖅᑕᐅᕙᑦᑐᖅ.ᑕᐃᓐᓇ ᐃᑲᔫᓯᐊᖑᖃᑦᑕᖅᑐᖅ 

ᐃᖅᑲᓇᐃᔭᖅᑎᓄᑦ ᑖᕙᓂ ᑭᕙᓪᓕᕐᒥᐅᑕᐅᒍᓂ, 

ᑭᕙᓪᓕᕐᒥᐅᑕᒧᑦ ᐃᖅᑲᓇᐃᔭᖅᑎᒧᑦ 

ᐊᐱᖅᓱᖅᑕᐅᒐᔭᕐᒥᔪᑦ. ᕿᑎᕐᒥᐅᑕᐅᒍᓂ ᓇᓪᓕᐊᓂ 

ᐅᖃᐅᓯᖓ ᒪᓕᓪᓗᒍ ᖃᐅᔨᓴᖅᑕᐅᓂᖃᕋᔭᕐᒥᔪᖅ, 

ᑖᓐᓇ ᐆᑦᑑᑎᒋᓐᖑᐊᑐᐃᓐᓇᖅᑕᕋ.  

 

ᑭᐅᑦᑎᐊᐸᓪᓚᐃᖏᑕᕋᓗᐊᓘᓐᓃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᔅᓯᕙᐅᑕᓖᒃ. ᑖᓐᓇ 

ᑭᐅᑦᓯᐊᖅᑖ. ᐅᕙᖓ ᑕᒪᖅᖢᖓ 

ᐊᐱᕆᖅᑯᑎᒋᓇᓱᐊᖅᑕᕋ ᑕ’ᐃ’ᓇ.  

ᑐᑭᓕᐅᕐᓗᒍ, ᐅᐃᐅᐃᑦ ᐅᖃᐅᓯᐊ, ᓇᓕᐊᒡᓂ 

ᓄᓇᓕᓐᓂ ᐃᓕᓐᓂᐊᕈᑕᐅᔪᒪᓇᔭᖅᐸᒡᓘᓐᓃᑦ 

ᐅᕝᕙᓘᓐᓂᑦ ᐊᔪᕆᐅᖅᓴᕈᑕᐅᔪᒪᓇᔭᖅᐸᑦ, ᖃᓄᖅ 

ᐱᖁᔭᖃᖅᐸᑦ ᑕ’ᐃ’ᓇ? ᖁᔭᓐᓇᒦᒃ, ᐃᔅᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒃᑯᐊ ᐃᓕᓐᓂᐊᕈᑎᔅᓴᓄᑦ 

ᑐᕌᖓᔪᐃᓪᓕ, ᖃᓄᖅᑑᖃᑎᒋᔪᓐᓇᕋᔅᓴᐅᒻᒥᔫᒐᓗᐊᑦ, 

ᑭᓯᐊᓂ ᐃᓐᓇᐃᑦ ᐃᓕᓐᓂᐊᕐᕕᖓᑎᒍᒡᓘᓐᓂᑦ 

ᐊᑐᐃᓐᓇᐅᒪᑉᐸᑕ ᐅᕝᕙᓗ ᐃᓕᓐᓂᐊᖅᑐᓕᕆᓂᐅᑉ 

ᐃᓗᐊᓂ ᑎᒍᒥᐊᖅᑕᐅᑉᐸᑦ, ᑕᐃᑰᓈᖓᒐᕐᒥᔪᖅ. 

ᐃᓕᓐᓂᐊᑎᑦᑎᓗᑎᒃ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᐱᓐᖏᒻᒪᑕ, ᑭᓯᐊᓂ ᐊᑐᐃᓐᓇᐅᒪᑎᑦᑎᔪᑦ 

ᐃᑲᔫᑎᔅᓴᓄᑦ. ᖁᔭᓐᓇᒦᒃ, ᐃᔅᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᖕᓈᖕᓂᒃ 

ᐊᐱᖅᑯᑎᔅᓴᖃᖅᐳᖓ. ᑕᐃᒪ ᓅᕙᐃᒻᕙ 3, 

2020ᓂᐅᑎᒡᓗᓂ, ᒥᓂᔅᑕᐅᓚᐅᑲᓚᐅᖅᓯᒪᔪᖅ 

ᐊᓯᔾᔩᕙᓪᓕᐊᓚᐅᖅᓯᒪᒻᒪᑦ, ᑕᒪᓐᓇ ᐅᖃᐅᓯᓕᕆᓂᖅ 

ᐱᔾᔪᑎᒋᓪᓗᒍ, ᐊᓱᐃᓛᒃ ᓴᖅᑭᑦᑎᖅᑰᖅᖢᓂ 

ᑖᒃᑯᓂᖓ ᐅᖃᐅᓯᓕᕆᓂᕐᒥᑦ. 

 

ᖃᖓᓕᑭᐊᖅ, ᐃᓕᓐᓂᐊᖅᓯᔪᖄᓂᓕᖏᒃᑯᓂ, 

ᓴᖅᑭᓯᓯᒫᓂᖏᑯᔅᓯ. ᖃᖓᑭᐊᕐᖓᐃ ᑕᒪᓐᓇ 

ᐃᓕᓐᓂᐊᖅᑎᑦᑎᖃᑦᑕᕐᓂᖅ, ᑲᑎᒪᑎᑦᑎᖃᑦᑕᕐᓂᖅ 

ᐱᒋᐊᕋᔭᖅᐸ ᓄᓇᕘᒥ?  ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᓛᒃ ᐅᖃᕋᑖᖅᑐᖓ 

ᐃᓕᓐᓂᐊᑎᑦᑎᓂᕐᒧᑦ ᑎᒍᒥᐊᓐᖏᒻᒪᑕ 

ᐃᓕᖅᑯᓯᓕᕆᔨᒃᑯᑦ, ᑮᓇᐅᔭᑎᒍᑦ 

ᐊᑐᐃᓐᓇᐅᑎᑦᑎᔫᒐᓗᐊᑦ ᐃᓕᓐᓂᐊᕈᑎᔅᓴᓂᑦ 

ᐱᖓᓱᐊᕈᒪᔪᖃᕐᓂᖅᑲᑦ ᓄᓇᓕᒻᒧᑦ, ᑖᒃᑯᐊ ᐃᓐᓇᐃ 

ᐃᓕᓐᓂᐊᕐᕕᖓᑎᒍᓪᓘᓐᓃᑦ ᐅᕝᕙᓗ 

ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᓂᖅᓴᐅᒐᔭᖅᑐᖅ. 

ᑭᓯᐊᓂ ᐃᓚᖏ ᑦᓄᓇᓖᑦ 

ᑮᓇᐅᔭᓕᐅᖅᑎᐅᖏᑦᑑᒐᓗᐊᑦ ᑐᔅᓯᕋᖅᐸᒻᒥᔪᐃᑦ 

ᐃᓕᓐᓂᐊᕈᑎᔅᓴᓄᑦ ᑐᕌᖓᔪᓐᓇᖅᑐᓂᑦ, 

ᐅᖃᓯᓕᕆᓂᕐᒧᑦ ᐊᑦᑐᐊᔪᓂᓪᓘᓐᓂᑦ , 

ᐃᓕᖅᑯᓯᓕᕆᓂᕐᒧᓘᓐᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᒃᑰᓕᖅᑐᖅ) ᐅᓇᖃᐃ ᐅᖃᕋᓱᕋᑖᖅᐸᕋ, 

ᓄᑕᒥᑦ ᐅᖃᐅᓯᓕᕆᓂᕐᒧᑦ ᐱᖁᔭᖅ ᓴᖅᑭᖅᑕᐅᒻᒪᑦ 

ᑖᑉᒧᓱᖓ. ᐅᖃᕋᓱᕋᑖᖅᐳᖓ ᖃᖓ ᐅᖃᐅᓯᕐᒥᑦ 

ᐃᓕᓐᓂᐊᖅᑐᓂ ᐅᔾᔨᖅᑐᑲᓐᓂᖁᑉᓗᑕ ᓄᓇᕗᒻᒥ 

ᐅᖃᐅᓯᑦᑎᓐᓂᑦ. ᑲᔪᓯᑎᑕᐅᔪᒪᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒃᑯᐊ ᐱᖁᔭᐅᔪᐃᑦ ᒪᓕᑦᑐᒋᑦ 

ᖃᓄᖅᑑᕈᑎᖃᕋᓱᐊᖅᐸᑉᐳᒍᑦ ᑕᐃᒃᑯᐊ 

ᐆᒪᒐᓱᐊᕈᓐᓇᖁᓪᓗᒋᑦ ᐅᖃᐅᓯᖅᐳᑦ, ᐃᓕᖅᑯᓯᖅᐳᑦ 

ᐱᖁᔭ ᒪᓕᑦᑐᒍ.  ᐱᓕᕆᐊᖅᓴᓂᑦ ᐱᔨᑦᑎᕋᐅᑎᓂ 

ᑕᕝᕙ ᐊᑐᐃᓐᓇᐅᒪᑎᑦᑎᒐᓱᐊᖃᑦᑕᖁᒍᑦ, ᑕᐃᒃᑯᐊ 

ᐱᖁᔭᖅ ᒪᓕᑦᑐᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᓇᓗᓇᐃᔭᑦᑎᐊᕋᕕᐅᒃ. ᐊᑏᓕᑭᐊᖅ ᑕᐃᒪ 

ᒐᕙᒪᒃᑯᓐᓄᑦ ᐃᒪᓐᓇ ᐅᖃᐅᓯᓕᕆᓂᖅ 

ᓴᖅᑭᔮᖅᑎᓇᓱᓂᓛᒃ ᒐᕙᒪᒃᑯᓐᓄᑦ. ᑕᐃᒪᓕᑭᐊᖅ 

ᖃᔅᓰᑦ ᒐᕙᒪᐃᑦ, ᒐᕙᒪᓄᑦ ᐃᖅᑲᓇᐃᔭᖅᑐᐃᑦ 

ᑕᕝᕗᖓ ᐅᖃᐅᓯᕐᒧᑦ, ᐅᖃᓯᑦᑎᓐᓂᒃ 

ᐃᓕᓐᓂᐊᕈᒪᔪᐃᑦ. ᐱᔪᒃᓴᖅᑕᖃᐅᓕᖅᐹ, 

ᓈᓴᐅᑎᑕᖃᖅᐹ ᑕᒪᒃᑯᓂᖓ ᐊᕕᑦᑐᖅᓯᒪᔪᓂᒃ 

ᐅᖃᐅᓯᓕᕆᓂᖅ ᐱᔾᔪᑎᒋᓪᓗᒋᑦ 

ᐃᓕᓐᓂᐊᕋᓱᖕᓂᕐᒥᑦ ᒐᕙᒪᒃᑯᓐᓂᑦ 

ᓇᐃᓴᐅᑎᑕᖃᓕᖅᐱᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒃᑯᐊ ᐅᖃᐅᓯᕐᒧᑦ 

ᖃᐅᔨᓴᖅᑕᐅᖃᑦᑕᖅᑐᑦ 

ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ, ᑕᐃᒪ 

ᑲᒪᒋᔭᐅᖃᑦᑕᖓᑕ. ᐃᔅᓯᕙᐅᑖᖅ, ᒥᔅ ᕼᐃᐅᔅ 

ᑭᐅᑦᑎᐊᕈᓐᓇᓂᖅᓴᕆᒻᒪᒍ ᑖᓐᓇ, 

ᖃᓄᐃᑦᓴᖏᒃᑯᕕᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᕼᐃᐅᔅ.  

 

ᕼᐃᐅᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᖃᐅᓯᖃᖅᑰᕋᕕᑦ ᐃᓄᐃᑦ ᐅᖃᐅᓯᖓᑦ 

ᐃᓕᓐᓂᐊᕈᑕᐅᓂᖓᓂᑦ, ᒐᕙᒪᐅ, ᒐᕙᒪᒧᑦ 

ᐃᖅᑲᓇᐃᔭᖅᑐᓄᑦ, ᐊᐃ? ᐄ, ᑕᐃᓐᓇ 

ᑐᒃᓯᕋᖃᑦᑕᖅᑐᑦ ᐃᓕᓐᓂᐊᕈᒪᔪᑦ ᖃᔅᓯᐅᒻᒪᖔᑕ 

ᖃᐅᔨᒪᓪᓚᕆᖏᑕᕋᓗᐊᕗᑦ, 

ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ ᑐᒃᓯᕋᐅᑕᐅᖃᑦᑕᕐᒪᑕ. 

ᑭᓯᐊᓂ ᑖᓐᓇ ᐃᓄᒃᑐᑦ, ᐅᐃᕕᑐᓪᓗ ᐃᓕᓐᓂᐊᕐᓂᖅ 

ᐅᕙᑦᑎᓐᓄᑦ ᑐᓂᔭᐅᕙᓪᓕᐊᕋᔮᕐᒪᑦ 

ᐋᖅᑭᑦᓯᒪᓚᕆᖏᑦᑑᒐᓗᐊᖅ ᓱᓕ, ᐊᖏᕈᑎᒥᒃ ᓱᓕ 

ᐱᓕᕆᐊᖃᕋᓱᑦᑐᒍᑦ. ᑕᐃᒃᑯᐊ 

ᖃᐅᔨᒪᔾᔫᒥᓕᓛᖅᑕᕋᓗᐊᕗᑦ ᐱᓯᒪᓕᕈᑦᑎᒍᑦ , 

ᖃᑦᑎᑦ ᐱᓇᓱᖃᑦᑕᕐᒪᖔᑕ, ᖃᔅᓯᒃᑲᓐᓃᓪᓗ 

ᐃᓕᓐᓂᐊᕆᖃᕐᒪᖔᑕ ᐃᓄᒃᑐᓪᓘᓐᓂᑦ 

ᐅᐃᕖᑐᓪᓘᓐᓃᑦ. ᑭᐅᑦᑎᐊᖅᑰᖅᐸᒋᑦ, 

ᑭᐅᑦᑎᐊᖏᒃᑯᒪ ᒪᒥᐊᓇᐅᒐᓗᐊᖅ. ᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᖃᑕᐅᑎᑲᑕᑐᐃᓐᓇᕐᒥᒍᑦᑕᖃᐃ. ᐅᓇ 

ᐃᑲᔫᑎᒃᓴᑐᐃᓐᓇᖅ ᐃᓕᔅᓯᓐᓄᑦ. ᐊᓕᐊᓇᐃ ᑕᒪᓐᓇ 

ᐅᖃᐅᓯᓕᕆᓂᖅ ᓴᖅᑭᓐᓂᐊᕋᔅᓯᐅᒃ, ᐃᓛ 

ᐊᔭᐅᖅᑐᐃᕙᒡᓕᐊᓂᐊᓕᕋᔅᓯ, ᐃᕕᖅᑎᐸᒡᓕᐊᔪᐃᑦ 

ᖃᐅᔨᒪᓕᑕᕆᓗᓯᐅᒃ. ᐊᔭᐅᖅᑐᑦᑎᐊᖅᐸᑦᓯ ᑖᒃᑯᐊ 

ᕿᑭᖅᑖᓗᒻᒥ, ᑭᕙᓪᓕᕐᒥ,ᕿᑎᕐᒥᐅᓂᓗ ᑕᒪᕐᒥᑦᑎᐊᖅ 

ᑖᒃᑯᐊ, ᐋᑎ ᒐᕙᒪᒃᑯᑦ ᐃᓄᐃᑦ ᐃᓕᖅᑯᓯᖓᑦ, 

ᐅᖃᐅᓯᖓᑦ ᓴᓐᖏᑦᑎᒋᐊᒃᑲᓐᓂᕐᓚᕗᑦ, ᑖᒃᑯᐊ 

ᓄᓇᕘᒥᐅᑦ ᐃᓐᓇᖅᐳᑦ ᖃᓪᓗᓈᑑᕈᓐᓇᖏᑦᑐᐃᑦ 

ᐱᔾᔪᑎᒋᓪᓗᒋᑦ. ᐊᑏ ᐊᔭᐅᖅᑐᒃᑲᓐᓂᑐᐃᓐᓇᕈᒪᕙᔅᓯ 

ᐃᓐᓇᕐᓄᑦ ᓱᓕ ᐊᑏ ᐱᔨᑦᑎᕋᑦᑎᐊᕆᐊᒃᑲᓐᓂᖅᑕ. 

ᖁᕕᐊᓇᕐᓗ ᑖᓐᓇ ᓴᖅᑭᓛᓕᕐᒪᑦ 

ᐃᕕᖅᑎᐸᒡᓕᐊᔪᐃᑦ, ᐅᖃᐅᔾᔨᒋᐊᖅᑎᑦᑎᔩᑦ. ᑖᓐᓇ 

ᐅᖃᐅᓯᑦᓴᑐᐃᓐᓇᖅ. ᖁᔭᓐᓇᒥᒃ, 

ᐱᕕᖃᖅᑎᕋᑖᕋᕕᖓ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᐅᖃᐅᓯᑐᐃᓐᓇᖅ. ᐃᓕᓴᕆᔭᐅᓯᒪᔪᓂᒃ 

ᐅᖃᐅᓯᕐᓂᖅᑐᒍᑦ, ᑲᑎᓪᓗᒋᑦ ᐋᖅᑭᐅᒪᒍᑏᑦ 

ᐊᐅᓚᒍᑏᑦ. $7,232,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ 

F-6 ᑐᑭᓕᐅᕆᔨᒃᑯᑦ, ᐊᐱᖅᑯᑎᔅᓴᖃᕐᕕᐅᕚᑦ? ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᔅᓯᕙᐅᑕᓖᒃᔭ 

ᐱᕙᓪᓕᐊᖏᓐᓇᕋᒥ ᑕ’ᐃ’ᓇ ᒪᓕᑦᑕᐅᕙᓪᓕᐊᑎᒡᓗᒍ 

ᐃᓄᐃᑦ ᐃᓕᑰᓯᑕ ᒥᒃᓵᓄᑦ, ᐅᖃᓯᐊᑕᓗ ᒥᒃᓵᓄᑦ. 

ᐅᓐᓄᐊᓗᑦᑖᖓ ᑕᒫᓃᒃᑲᓗᐊᕐᓗᖓ 

ᖃᓄᐃᒋᓂᐊᖅᑰᖏᓐᓇᑉᑯ. ᐃᒃᓯᕙᐅᑖᖅ, ᐅᓇ 

ᐊᑕᐅᓯᕐᒥᑦ ᐊᐱᖅᑯᑎᒃᓴᕋᒪ ᑕᒫᓂ.  

 

ᐃᓄᐃᑦ ᐅᖃᐅᓯᖏ’ᓂᑦ ᑕᐃᒎᓯᓕᐅᖅᑏᑦ 

ᑲᑎᒪᔨᖏᑦᑕ ᒥᒃᓵᓄᑦ. ᑖᒃᑯᐊ ᑲᑎᒪᔨᐅᔪᑦ 

ᓄᓇᓕᖕᓂ ᐊᑕᐅᓯᒦᓐᖔᖃᑦᑕᖏᖕᒪᑕ. ᐅᖃᐅᓯᖏᑦ 

ᑐᓵ’ᓗᒋᑦ ᑐᑭᓯᐊᓐᓇᖅᑑᒐᓗᐃᑦ ᑭᓯᐊᓂ 

ᑭᒡᓕᒋᖅᓯᑕᕐᓂᕆᑕ ᐊᔪᕐᓇᖃᑦᑕᕐᒪᑕ, ᑕᐃᒪᓐᓇ 

ᐅᖃᐅᓯᖃᖃᑎᒌᒃᑲᓗᐊᖅᑎᒡᓗᒋᑦ. 

ᑖᒃᑯᐊ ᑲᑎᒪᔨᐅᔪᑦ ᖃᓄᖅ ᖃᑉᓗᓈᑐᓪᓘᓐᓃᑦ 

ᑐᑭᓯᐊᑉᐸᑦ ᐃᓐᓇᑐᖃᐅᒐᓗᐊᕐᓗᓂ ᑕᐃᑉᑯᓂᓐᖓ 

ᐅᖃᐅᓯᕆᔭᐅᔪᓂᒃ 

ᑐᑭᓯᕙᓪᓕᐊᓂᖅᓴᐅᔪᓐᓇᖅᑰᖃᑦᑕ’ᒪᑕ. ᑖᑉᓱᒥᓐᖓ 

ᖃᓄᕐᓕᑭᐊᖅ ᑕᐃᒻᓇ ᐃᓱᒪᒋᔭᐅᖦᖤᖅᐸ 

ᑖᑉᑯᓇᓐᖓᑦ ᐱᓕᕆᕝᕕᐅᔪᓂᒃ? ᐃᒃᓯᕙᐅᑖᖅ, 

ᑐᑭᓯᔪᒪᓪᓗᖓ ᐊᐱᖅᑯᑎᒋᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑐᑭᓯᑦᑎᐊᕈᒪ ᐃᓄᐃᑦ ᐅᖃᐅᓯᖏᓐᓄᑦ 

ᑕᐃᒎᓯᓕᐅᖅᑏᑦ ᑲᑎᒪᔨᖏᑦ ᐊᕐᕌᒍ 

ᐱᖓᓱᓅᕙᓪᓚᐃᔪᖅ ᐊᑕᒋᐊᖃᖅᐸᑦᑐᐃᑦ ᐊᒻᒪᓗ 

ᑕᐃᒃᑯᐊ ᐊᕐᕌᒍᑦ ᐱᖓᓱᑦ ᐊᓂᒍᓕᕋᐃᒻᒪᑕ ᒥᓂᔅᑕ 

ᐅᕝᕙᓗ ᐃᓕᖅᑯᓕᕆᔨᒃᑯᑦ ᓄᓇᓕᓐᓄᑦ ᓴᖅᑮᕙᑦᑐᑦ 

ᑲᑎᔨᔅᓴᓂᑦ ᐱᒐᓱᐊᖅᑐᖃᕈᒪᑉᐸᑦ 

ᒪᑐᐃᖓᑎᑦᑎᓪᓗᑎᑦ ᒪᑐᕕᔅᓴᖃᖅᑎᑕᐅᓪᓗᓂ 

ᑕᐃᑰᓇ ᐱᔭᐅᖃᑦᑕᖅᑐᐃᑦ ᑕᐃᒃᑯᐊ ᑲᑎᒪᔨᖏᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 

ᓂᕈᐊᖅᑕᐅᖃᑦᑕ’ᒪᑕ ᓄᓇᓕᖕᓂ. ᐃᒪᓐᓇ 

ᐅᖃᕋᓱᐊᖅᑐᖓ ᓄᓇᖃᑎᒌᓐᖏᑦᑐᑦ 

ᑐᑭᓯᑖᖃᑎᒌᖕᓂᖅ ᐊᔪᖃᑦᑕ’ᒪᑕ. 

ᑐᑭᓯᖃᑎᒌᑦᑖᕐᓂᖅ ᐊᔪᕐᓇᖃᑦᑕᕐᒪᑦ 

ᓄᓇᖃᑎᒌᓐᖏᓪᓗᓂ. ᐃᓱᒪᒋᔭᐅᓂᖓ ᖃᓄᖅ ᑖᒻᓇ 

ᑐᑦᕿᒃᓴᒐᐅᓂᖓᑕ ᒥᒃᓵᓄᑦ ᑐᑭᓯᔪᒪᔾᔪᑎᒋ’ᓗᒍ 

ᐅᑯᐊ ᐃᓄᐃᑦ ᐅᖃᐅᓯᖓᓂᒃ ᑕᐃᒎᓯᓕᐅᖅᑏᑦ 

ᑲᑎᒪᔩᑦ ᐊᐱᖅᑯᑎᒋᓇᓱᐊᖅᑕᕋ 

ᑐᑭᓯᓐᓇᖅᓯᕚᓪᓕᖅᐳᖃᐃ? ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒃᑯᐊ ᐃᓄᐃᑦ ᐅᖃᐅᓯᖏᓐᓄᑦ 

ᑕᐃᒍᓯᓕᐅᖅᑏᑦ ᑲᑎᒪᔨᖏᑦ, ᓱᓕᑦᑎᐊᖅᑐᑎᑦ 

ᐊᔾᔨᒌᓐᖏᑦᑑᑕᓂᑦ ᓄᓇᕘᒦᓐᖔᖅᓯᒪᔪᓂᒃ 

ᑲᑎᒪᔨᖃᐅᕐᖓᑕ. ᑕᐃᒪ ᐋᖅᑭᓱᖅᑕᐅᓯᒪᔪᐃᑦ 

ᖃᓄᐃᑦᑐᒥᒃ ᑐᕌᒐᖃᕋᓱᐊᕐᒪᖔᖅ, ᑭᓱᒥᒃ 

ᑐᓐᖓᕕᖃᕐᒪᖔᑕ ᐋᔩᖃᑎᒌᑦᑐᑎᑦ ᖃᓄᖅ, 

ᑐᑭᓯᖃᑦᑕᐅᑎᖃᑦᑕᕐᖓᑕ. ᐅᖃᐅᓯᕗᑦ 

ᐊᔾᔨᒌᑦᑎᐊᓐᖏᒃᑲᓗᐊᖅᑎᓪᓗᒍ ᑕᕝᕘᓇ 

ᖃᓄᖅᑑᖃᑎᒌᖃᑦᑕᖅᑐᐃᑦ ᑕᐃᒃᑯᐊ ᑲᑎᒪᔨᐅᔪᑦ. 

ᐅᖃᑦᑎᐊᓐᖏᑦᑐᖓᓗᑭᐊᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐅᖃᑦᑎᐊᖅᑐᖅ ᒥᓂᔅᑕ. ᑖᒻᓇ ᓄᓇᓕᖕᒥ 

ᐊᑕᐅᓯᕐᒦᓐᖔᓐᖏᒃᑲᓗᐊᖅᑎᓪᓗᒍ, ᐆᒪᑉ ᐃᒡᓘᑉ 

ᐃᓗᐊᓂ ᑐᒃᓯᖅᑐᖅᐸᒃᑕᒃᑯᑦ ᑖᒻᓇ ᐃᓄᐃᑦ 

ᐅᖃᐅᓯᐊᑕ ᒥᒃᓵᓄᑦ ᐃᓕᑦᖁᓯᐊᑕᓗ ᒥᒃᓵᓄᑦ. 

ᑕᐅᑐᓐᓇᖅᓯᕙᓪᓕᐊᓂᐊᕐᓂᖓ ᐱᔾᔪᑎᒋ’ᓗᒍ, 

ᐃᓱᒪᓐᓇ’ᒪᑦ. ᓱᑲᓴᓐᖏᑦᑑᒐᓗᐊᖅᑎᓪᓗᒍ 

ᓱᒃᑲᐃᑦᑑᒐᓗᐊᖅᑎᓪᓗᒍ 

ᑕᐅᑐᓐᓇᖅᓯᕙᓪᓕᐊᓂᐊᕐᒪᑦ, ᑖᑉᓱᒥᖓ 

ᐱᔾᔪᑎᖃᖅᖢᖓ ᐊᐱᖅᑯᑎᒋᔭᕋ ᐅᓇ 

ᐊᐱᖅᑯᑎᒃᓴᐅᓐᖏᑦᑐᖅ ᒫᓐᓇ ᐅᖃᐅᓯᕆᔭᕋ 

ᐅᖃᐅᓯᑐᐃᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑐᐃᓐᓇᕉᖅ. ᑭᖑᓪᓕᖅ ᒥᔅ 

ᑕᐅᑐᓐᖏᐅᓕᕐᒥᔪᖅ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᑕᐅᓯᑐᐃᓐᓇᕐᒥᒃ ᐊᐱᖅᑯᑎᔅᓴᖃᖅᑐᖓ. 

ᖃᓄᕐᓕᐅᑯᐊ ᐃᖅᑲᓇᐃᔭᖅᑎᖏᑦ ᑐᑭᓕᐅᕆᔨᒃᑯᑦ 

ᐊᓪᓚᕝᕕᖓᑕ ᑲᑐᔾᔨᖃᑎᖃᖃᑦᑕᖅᑲ 

ᑐᑭᒧᐊᑦᑎᑦᑎᖃᑎᖃᖃᑦᑕᖅᑲᑦ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓂᑦ ᓴᓇᓪᓗᑎᑦ 

ᓄᑖᓂᑦ ᑕᐃᒎᓯᕐᓂᑦ ᐊᒻᒪᓗ ᖃᐅᔨᒪᒐᓱᑦᑐᑎᑦ 

ᐊᔾᔨᒌᑎᑕᐅᒐᓗᐊᕐᒪᖔᑕ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒃᑯᐊ ᐸᕐᓇᐅᑎᖏᓐᓄᑦ 

ᐋᖅᑭᔅᓯᒪᖃᑦᑕᕐᖓᑕ ᑕᐃᒃᑯᐊ ᑭᓱᓂᒃᑯᐊ, 

ᑐᑭᓕᐅᕆᔨᐅᔪᑦ ᐊᒻᒪ ᐱᓕᕆᖃᑎᒌᑦᑐᑎᑦ 

ᐋᖅᑭᔅᓯᒪᔪᓂᒃ ᐸᕐᓇᐅᑎᓂᑦ ᑲᒪᖃᑦᑕᖅᑐᑦ. ᐊᒻᒪᓗ 

ᑭᐅᑦᑎᐊᓐᖏᒃᑯᒪ ᓇᓗᓇᐃᖅᓯᑦᑎᐊᕈᓐᓇᖅᑐᖅ ᒥᔅ 

ᕼᐃᐅᔅ. ᐊᒻᒪᓗ ᐃᒥᓕᐊᓄ, ᐃᓛᒃ ᒥᔅᑕ ᕿᓐᖒᑉ 

ᐅᖃᐅᓯᕆᕋᑖᖅᑕᖓ ᐊᔾᔨᒌᓐᖏᑦᑑᑕᓂᑦ 

ᑐᕌᒐᖃᖅᑐᑎᑦ ᑕᐃᒃᑯᐊ ᐃᓄᐃᑦ ᐅᖃᐅᓯᖏᓐᓄᑦ 

ᑕᐃᒎᓯᓕᐅᖅᑏᑦ ᑐᕌᒐᖃᕋᐃᒻᒪᑕ ᐆᒥᖓ 

ᐱᓕᕆᐊᖃᕆᐊᖃᓗᐊᓐᖑᐊᖅᑐᐃᓚᓕᕋᐃᒻᒪᑕ 

ᑕᕝᕘᓇ ᐱᓕᕆᖃᑎᒌᖃᑦᑕᕐᒥᔪᑦ ᐱᓗᐊᖅᑐᒥᖃᐃ 

ᒐᕙᒪᒃᑯᑦ ᐊᔅᓱᕉᑎᒋᔪᒪᔭᖏᓐᓂᑦ ᐅᕝᕙᓗ 

ᓴᖅᑭᖅᑕᐅᒃᑲᓐᓂᖁᔭᖏᖕᓂᑦ ᑭᓐᖒᒪᒋᔭᐅᔪᓂᖅᑲᐃ 

ᑕᕝᕘᓇ ᖃᓄᖅᑑᖃᑎᒌᖃᑦᑕᖅᑐᐃᑦ. ᑭᓯᐊᓂ ᒥᔅ 

ᑕᐅᑐᓐᖏ ᑭᐅᑦᑎᐊᐸᓪᓚᐃᓐᖏᑕᕋ. 

ᓇᓗᓇᐃᕆᐊᒃᑲᓐᓂᕈᓐᓇᕐᒥᔭᖓᓘᓐᓂᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ. ᐆᑦᑑᑎᒋᓗᒍ 

ᑕᕝᕙᓂ ᓄᓇᓕᓐᓂ ᑕᒪᓐᓇ ᓱᕐᕋᓇᖅᑐᖅ ᐅᔭᕋᕐᒥᒃ 

ᑕᐃᔭᐅᖃᑦᑕᕐᖔᑦ ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᓕᐅᖅᑎᒃᑯᓐᓄᑦ ᖃᐃᑕᐅᒻᒪᑦ ᑐᑭᖓ 

ᓱᕐᕋᓇᖅᑑᑎᑕᐅᓚᐅᕐᖓᑦ, ᓱᕈᕐᓇᖅᑐᖅ 

ᓱᕋᓐᓇᕐᓂᕋᖅᑕᐅᓪᓗᓂ. ᖃᓄᕐᓕᐅᑯᐊ ᐱᓕᕆᕕᓯ 

ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᖅᐸᑉᐸᑦ 

ᑐᑭᓕᐅᕆᔨᐅᔪᓂᒃ? ᓄᑖᓂᑦ ᑕᐃᒎᓯᓂᑦ, ᓄᑖᓂᑦ 

ᑕᐃᒎᓯᓕᐅᖅᑐᓯ ᐊᒻᒪᓗ ᖃᐅᔨᒪᒐᓱᑦᑐᓯ 

ᐊᔾᔨᒌᑎᑕᐅᓂᐊᕋᓗᐊᕐᒪᖔᑕ ᓄᓇᕗᒻᒥ? ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑭᖑᓪᓕᖅᐹᖁᑎᒐ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖃᓄᐃᔅᓴᓐᖏᒃᑯᕕᑦ ᒥᔅ ᕼᐃᐅᔅ 

ᑖᔅᓱᒥᖓ ᑭᐅᒋᐊᑦᑎᐊᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᕼᐃᐅᔅ. 

 

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓄᐃᑦ 

ᑕᐃᒎᓯᓕᐅᖅᑎᒃᑯᑦ ᐱᔪᓐᓇᐅᑎᖃᖅᑎᑕᐅᖕᒪᑕ. 

ᐅᕙᑦᑎᓐᓂᑦ ᒐᕙᒪᐅᔪᑎᒍᑦ, ᐅᕙᑦᑎᓐᓄᑦ 

ᐅᖃᐅᔾᔪᐃᔪᓐᓇᐸᒻᒪᑕ ᑭᓱᒥᒃ ᐊᑐᓕᖁᔨᓪᓗᑎᒃ. 

ᑕᐃᒪᓐᓇ ᒪᓕᒐᖅᑎᒍᑦ ᐱᔪᓐᓇᐅᑎᖃᕐᒪᑕ. 

ᓱᕐᕋᖕᓇᖅᑐᖅ ᐆᒃᑑᑎᒋᓗᒍ ᓂᕈᐊᖅᑕᐅᓚᐅᖅᓯᒪᔪᖅ 

ᑕᐃᑲᓂ ᑕᐃᒎᓯᓕᐅᖅᑎᒃᑯᑦ ᐅᖃᐅᓯᓕᕆᔨᖏᑦ, 

ᐅᖃᐅᓯᓕᕆᔨᒻᒪᕇᑦ ᑲᑎᓐᖓᓪᓗᑎᒃ ᓇᓕᐊ 

ᐃᓗᐊᕐᓂᖅᐹᖑᒐᔭᕐᒪᖔᖅ. ᑖᓐᓇ ᓂᕈᐊᖅᑕᐅᒐᒥ 

ᐅᕙᒍᓪᓕ ᐅᖃᐅᔾᔭᐅᓪᓗᑕ ᐅᓇ ᐊᑐᓕᕆᐊᖃᖅᑕᓯ. 

ᑕᐃᒪ ᐊᑐᓕᖅᑕᐅᕗᑦ. ᐆᒃᑑᑎᒋᓗᒍᑦᑕᐅᖅ 

ᓄᕙᒡᔪᐊᕐᓇᖅ-19 ᑕᐃᒪᓐᓇᑦᑕᐅᖅ ᑕᐃᑲᓂ 

ᑕᐃᒎᓯᓕᐅᖅᑎᒃᑯᓐᓂ ᑲᑎᒪᔨᖏᖕᓂᑦ 

ᐅᖃᐅᓯᓕᕆᔨᒻᒪᕆᖕᓂᒃ ᕿᒥᕐᕈᔭᐅᓚᐅᖅᖢᓂ ᓇᓕᐊ 

ᐃᓗᐊᕐᓂᖅᐹᒐᔭᕐᒪᖔᑦ. ᑕᐃᒃᑯᓇᓐᖓᓪᓕ ᐅᕙᒍᑦ 

ᑎᓕᔭᐅᓕᖅᖢᑕ ᐅᓇ 

ᐊᑐᕆᐊᖃᓕᖅᑕᓯ. ᑕᐃᒪᓐᓇ ᐋᖅᑭᒃᓱᖅᓯᒪᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖅ ᑕᕝᕙᓂ ᒪᑉᐱᒐᕐᒥᒃ, ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓪᓗᓈᑎᑐᑦ 

ᑐᑭᓯᓇᑦᑎᐊᕐᓂᐊᕐᒥᖕᒪᑦ ᒪᓕᒐᓕᐅᖅᑎᐅᖃᑎᒪ 

ᑕᓗᕐᔪᐊᓗᑭᐊᕐᖏᓐᓇ ᒪᓕᒐᓕᐅᖅᑎᐅᔪᖅ 

ᐊᐱᖅᑯᑎᒋᒐᑖᖅᑕᖓᑕ ᐃᓚᖓ ᐃᒪᐃᓕᖓᔪᖅ 

(ᑐᓵᔨᑎᒎᓕᖅᑐᖅ) ᑭᓲᕙᑦ ᑕᐃᒪ ᐃᓚᖏᑦ 

ᐱᒡᒐᓇᖅᑐᖅᓯᐅᕈᑎᒋᕙᑦᑕᓯ ᓴᓇᒐᓱᑦᑐᓯ 

ᓇᓗᓇᐃᖅᓯᒐᓱᑦᑐᑎᑦ ᐃᓄᒃᑎᑐᑦ 

ᑕᐃᒎᓯᐅᓂᐊᖅᑐᓂᑦ ᐊᑐᖅᑕᐅᖃᑦᑕᓂᐊᖅᑐᓂᑦ 

ᓄᓇᕘᑉ ᐃᓗᐊᓂ ᐃᓕᓐᓂᐊᖅᑐᓕᕆᓂᕐᒥᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖃᓄᐃᔅᓇᓐᖏᒃᑯᕕᑦ ᒥᔅ ᕼᐃᐅᔅ 

ᑖᔅᓱᒥᖓ ᓇᓗᓇᐃᖅᓯᑦᑎᐊᖁᓪᓗᒍ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᕼᐃᐅᔅ. 

 

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᖅᑰᕋᕕᑦ 

ᖃᓄᖅ ᐊᔾᔨᒌᓕᖅᑎᑦᑎᕙᓪᓕᐊᒻᒪᖔᑕ 

ᐅᖃᐅᓯᑦᑎᓐᓂᒃ? ᐅᕝᕙᓘᓐᓃᑦ ᑐᑭᓯᐅ- ... 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓲᕐᓗ ᑕᐃᒪ 

ᑐᓴᖅᑎᑕᐅᖃᑦᑕᓕᓚᐅᕋᑦᑕ ᓲᕐᓗ ᐊᑕᐅᓯᐊᓗᖕᒥᒃ 

ᑎᑎᕋᐅᓯᖃᕈᒫᖅᑐᒍᖅᑲᐃ ᐃᒻᒪᑲᓪᓚᐅᓕᖅᐸᑦ. ᐊᒻᒪ 

ᑕᒪᒃᑯᐊ ᓲᕐᓗ ᓱᑲᐃᑦ ᓯᐅᕋᐅᔮᖅᑐᑦ ᐊᑕᐅᓯᕐᒥᒃ 

ᑕᐃᒎᓯᖃᓕᕐᓗᑎᑦ. ᓲᕐᓗ ᑕᐃᒪᓐᓇᕐᓚᐅᔭᖅ ᑖᓐᓇ 

ᑐᑭᖃᕋᓱᖅᑰᕐᒪᑦ. ᖃᓄᖅ ᐊᒃᓱᕈᕐᓇᖅᑎᒋᖃᑦᑕᖅᐸ 

ᑕᒪᒃᑯᓂᖓ ᐋᖅᑭᒃᓱᐃᓇᓱᒋᐊᒥᒃ ᐅᓇ 

ᐊᐱᖅᓱᖅᑰᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 
 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᓐᓇ ᑐᑭᓯᑦᑎᐊᓕᖅᑕᕋ 

ᐊᐱᖅᑯᑎᖓ. ᑕᐃᓐᓇ ᐊᑕᐅᓯᕐᒥᒃ ᐃᓄᒃᑐᑦ 

ᑎᑎᕋᐅᓯᕐᒥᒃ ᐸᕐᓇᐅᑎᐅᓯᒪᓚᐅᖅᑐᖅ ᐃᓛᒃ, 

ᑕᐃᒃᑯᐊ ᐃᓄᐃᑦ ᑕᐱᕇᑦ ᑲᓇᑕᒃᑯᓐᓂ 

ᐅᖃᐅᓯᕆᐊᓐᖓᓚᐅᖅᓯᒪᒻᒪᑦ. ᒐᕙᒪᒃᑯᓐᓂᓪᓕ ᑖᓐᓇ 

ᓴᖅᑭᖅᑕᐅᓯᒪᓐᖏᑦᑑᒐᓗᐊᖅ ᐊᑕᐅᓯᕐᒥᒃ 

ᑎᑎᕋᐅᓯᖃᓕᕐᓗᑕ. ᑭᓯᐊᓂ ᑖᓐᓇ ᐃᓄᐃᑦ 

ᐅᖃᐅᓯᖏᓐᓄᑦ ᑕᐃᒎᓯᓕᐅᖅᑏᑦ ᑲᑎᒪᔨᖏᑦ 

ᑖᔅᓱᒥᖓ ᕿᒥᕐᕈᓯᒪᒻᒥᒻᒪᑕ ᐅᖃᖃᑎᒌᔅᓯᒪᓪᓗᑎᑦ 

ᓱᓕ ᐅᑕᖅᑭᔪᒍᑦ ᖃᓄᖅ ᐃᓱᒪᒋᔭᐅᒻᒪᖔᑦ 

ᑕᐃᒃᑯᓇᓐᖓᑦ ᑕᐃᒎᓯᓕᐅᖅᑎᑯᓐᓂᑦ. 

ᐊᔾᔨᒌᑦᑐᔅᓴᐅᒻᒪᖔᑕ ᓄᓇᕘᓕᒫᒧᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 
 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒐ ᐅᓐᓄᐊᓕᒫᕈᓐᓇᖅᑲᐅᖕᒪᑦ. 

ᐅᓐᓄᐊᓕᒫᖃᑎᒋᔪᓐᓇᔾᔮᓐᖏᑕᕋ.  
 

>>ᐃᓪᓚᖅᑐᑦ 
 

ᑭᖑᓪᓕᖅᐸᐅᓗᒍ ᐃᒃᓯᕙᐅᑖᖅ, ᑕᕝᕙᓂ 

ᖃᓪᓗᓈᑎᑑᖓᔪᓂᒃ ᐃᒪᐃᓕᖓᔪᖅ 

(ᑐᓵᔨᑎᒎᓕᖅᑐᖅ) ᐱᓕᕆᕕᐅᑉ ᐃᓚᖓᒍᑦ 

ᓯᕗᓪᓕᐅᑎᓐᓂᐊᖅᑕᖓ 2021-2022-ᒥ 

ᑎᑎᕋᖅᓯᒪᔪᖅ ᓯᕗᓪᓕᐹᖅᓯᐅᑎᖏᓐᓂᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᑦ ᑕᒪᓐᓇᐅᒻᒪᑦ. 

ᕿᒥᕐᕈᓂᖅ ᑐᑭᓕᐅᕆᓂᕐᒧᑦ ᐊᑐᐊᒐᕐᒥᒃ, 

ᐅᖃᐅᓯᕐᒥᒃ ᑐᑭᓕᐅᕆᓂᕐᒧᑦ ᐊᑐᐊᒐᕐᒥᒃ. ᑭᓲᕙᑦ 

ᑕᐃᒪ ᒫᓐᓇ ᐱᔭᕆᐊᑐᔪᖅᓯᐅᕈᑎᒋᕙᑦᑕᓯ ᐱᐅᔪᓂᒃ 

ᑐᑭᓕᐅᖅᑕᐅᑎᑦᑎᒐᓱᑦᑐᓯ 

ᐃᓄᒃᑎᑑᓕᖅᑕᐅᑎᑦᑎᒐᓱᑦᑐᓯ ᕿᓚᒻᒥᐅᔪᒃᑯᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 
 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕋᕕᑦ ᐊᐱᖅᑯᑎ ᐱᐅᓪᓚᕆᑦᑐᖅ. 

ᐱᔭᕆᐊᑐᓂᖏᑦ ᑖᒃᑯᐊ ᑕᐃᒃᑯᐊ ᑐᓵᔩᑦ, ᐃᓛᒃ, 

ᑲᒪᖃᑦᑕᖅᑐᓂᑦ ᑕᒪᔅᓱᒥᖓ ᐱᓗᐊᖅᑐᒥᒃ 

ᐅᖃᐅᓯᑦᑕ ᓄᑖᖑᔪᐃᑦ ᓴᖅᑭᐸᓪᓕᐊᔪᑦ ᓯᓚᕐᔪᐊᕐᒥ 

ᐅᕝᕙᓗ ᐊᑐᕆᐊᖃᓕᖅᑕᕗᑦ 

ᐅᖃᐅᓯᕆᒋᐊᖃᓕᖅᑕᕗᑦ ᑲᑎᓂᐅᑉ ᐃᓗᐊᓂᓘᓐᓃᑦ 

ᑕᒪᔾᔭ ᓄᑖᕐᓂᒃ ᐅᖃᐅᓯᕐᓂᑦ 

ᖃᓄᖅᑑᕋᓪᓚᕆᑉᐸᒻᒪᑕ. ᐃᓅᓪᓗᑕ ᑕᑯᔭᕗᑦ ᑕᕝᕙ 

ᐅᖃᖅᑕᐅᒐᔪᑉᐸᓚᐅᕐᖓᑦ ᑕᑯᓐᓇᕐᓂᖓ ᐱᓪᓗᒍ, 

ᐃᓛᒃ, ᐃᓄᐃᑦ ᐅᓪᓗᒥᓗ ᑕᒪᓐᓇ 

ᐱᔭᕆᐊᑐᒍᓇᖅᑑᑎᒋᕙᑦᑕᕋ ᑕᒪᒃᑯᓂᖓ 

ᖃᓪᓗᓈᑎᑐᑦ ᐃᓄᒃᑎᑐᑦ ᐅᖃᕆᐊᖃᓕᕐᓗᓂ 

ᖃᓄᒃᑲᓐᓂᖅ ᑐᑭᓯᑎᑦᑎᒃᑲᓐᓂᕆᐊᖃᕐᒪᖔᑕ. 

ᑕᒪᔅᓱᒥᖓ ᖃᓄᖅᑑᕈᑎᖃᐃᓐᓇᖅᑐᐃᑦ 

ᓇᓗᓇᓐᖏᑦᑐᖅ. 

ᓇᓗᓇᐃᑦᑎᐊᒃᑲᓐᓂᕈᓐᓇᕐᒥᔭᖓᓘᓐᓃᑦ 

ᑐᑭᓯᓇᓐᖏᓗᐊᕈᒪ, ᒥᔅ ᕼᐃᐅᔅᑉ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅ ᕼᐃᐅᔅ. 
 

ᕼᐃᐅᔅ: ᐄ, ᑕᐃᓐᓇ ᑐᑭᓕᐅᕆᔩᑦ 

ᑕᐃᒎᓯᓕᐅᖅᑎᒃᑯᓪᓗ ᐱᓕᕆᖃᑎᒌᒐᓱᖃᑦᑕᕐᒪᑕ 

ᓇᓕᐊᖕᓂᒃ ᐊᑐᑦᑎᐊᕐᓂᖅᓴᐅᒍᓐᓇᕐᒪᖔᑦᑕ 

ᒐᕙᒪᐅᔪᑎᒍᑦ. ᑖᔅᓱᒥᖓᑦᑕᐃᓐᓇᖅ ᐊᑐᕈᑦᑕᖃᐃ 

ᓲᕐᓗ ᐱᔾᔪᑎᒋᓗᒍ ᐃᒃᓯᕙᐅᑕᖅ, ᐃᒃᓯᕙᐅᑕᕐᒥᒃ 

ᖃᐅᔨᒪᔪᐃᓐᓈᓘᓕᖅᖢᑕ ᑕᐃᓐᓇ ᖃᓪᓗᓈᑎᑐᑦ 

ᐃᒃᓯᕙᐅᑕᖅ. ᓯᕗᓕᖅᑎ ᑖᓐᓇ ᓯᕗᓕᖅᑎ 

ᑖᓐᓇᑐᐊᖅ ᐊᑐᓕᖅᖢᑎᒍᑦ, ᓯᕗᓕᖅᑎᕐᔪᐊᑦᑎᓐᓄᑦ. 

ᑖᒃᑯᐊ ᐋᖅᑭᑦᑎᐊᖅᓯᒪᒐᓗᐊᕐᒪᖔᑕ ᖃᐅᑕᒫᑦ 

ᑲᑎᒪᔾᔪᑕᐅᕙᑦᑐᓂᑦ, ᒪᓕᑦᑎᐊᕋᓗᐊᕐᒪᖔᑕ.  
 

ᒪᑯᐊ ᐱᓕᕆᕝᕕᖕᒥ ᐸᕐᓇᐅᑎᒥᒃ ᐃᓄᒃᑐᑦ 

ᐊᕕᑦᑐᖅᓯᒪᔪᓂᒃ ᒐᕙᒪᐅᑉ ᐃᓗᐊᓂ 

ᐊᔾᔨᒌᑦᑎᐊᕋᓗᐊᕐᒪᖔᑕ, ᑕᒪᒃᑯᐊ 

ᖃᐅᔨᓴᖅᑕᐅᑦᑎᐊᖃᑦᑕᕐᒪᑕ ᑭᓯᐊᓂ ᓇᐅᒃᑯᒃᑭᐊᖅ 

ᐊᑐᕈᓐᓃᑳᓪᓚᖃᑦᑕᕋᑦᑎᒍᑦ 

ᐊᔾᔨᒋᒍᓐᓃᑳᓪᓚᑉᐸᖦᖢᑎᑦ. ᑕᕝᕘᓇ ᑐᑭᓕᐅᕆᓂᕐᒧᑦ 

ᐊᑐᐊᒐᖓ ᑕᐃᓐᓇ ᐱᓕᕆᐊᖑᓕᕈᓂ 

ᖃᓄᑦᑎᐊᒃᑲᓐᓂᖅ ᐋᖅᑭᑦᑎᐊᖅᓯᒃᑲᓐᓂᕈᓐᓇᖅᐱᑕ? 

ᖃᓄᒃᑲᓐᓂᖅ 

ᑐᑭᓯᐅᒪᖃᑎᒌᑦᑎᐊᒃᑲᓐᓂᕈᓐᓇᖅᓯᒍᓐᓇᖅᐱᑕ 

ᑲᑎᒪᕕᐅᑉ ᐃᓗᐊᓂ. ᑖᔅᓱᒥᖓᑦᑕᐃᓐᓇᖅ 

ᐊᑐᕐᔫᒥᒍᑦᑕ ᐅᖃᐅᓯᕐᒥᒃ. ᐅᕝᕙᓘᓐᓃᑦ ᐃᓄᐃᑦ 

ᐃᓕᖅᑯᓯᓕᕆᔨᒃᑯᑦ ᑎᒥᖓ ᑕᐃᒃᑯᐊ ᑎᑎᕋᐅᓰᑦ 

ᐊᖏᖅᑕᐅᓲᖑᖕᒪᑕ ᒐᕙᒃᑯᑎᓐᓄᑦ 

ᐊᑐᖅᑕᐅᔭᕆᐊᖃᓕᖅᓯᒪᓪᓗᑎᑦ. ᑖᒃᑯᐊ 

ᒪᓕᑦᑎᐊᕋᓗᐊᕐᒪᖔᑎᒍᑦ 

ᐋᖅᑭᑦᑎᐊᖅᓯᒪᒐᓗᐊᕐᒪᖔᑕ. ᑕᒪᒃᑯᐊ ᑕᕝᕙ 

ᕿᒥᕐᕈᔭᐅᓂᐊᖅᑐᑦ ᓇᐅᒃᑯᑦ 

ᐋᖅᑭᒃᓱᑦᑎᐊᒃᑲᓐᓂᕈᓐᓇᕐᒪᖔᖅ ᑕᐃᓐᓇ 

ᐊᑐᐊᒐᕆᓂᐊᖅᑕᕗᑦ ᑐᑭᓕᐅᕆᓂᕐᒧᑦ ᐊᑐᐊᒐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

ᖃᒪᓂᖅ: ᐅᖃᐅᓯᑐᐃᓐᓇᖅ, ᐃᒃᓯᕙᐅᑖᖅ. 

ᐅᕙᒍᑦᑕᐅᖅ ᒪᓕᒐᓕᐅᖅᑎᐅᓪᓗᑕ ᑕᐃᒪᐃᓐᓇᑦᑕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒥᒃ ᐱᓕᕌᖓᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐋᓐᓂᐊᖅᑐᓕᕆᓂᖅ 

ᑕᐃᒪᓐᓇ ᐊᔾᔨᒌᓐᖏᑦᑐᒥᒃ ᐅᖃᑯᑕᓯᒋᐊᑎᒋᔭᒻᒥᒐᑦᑕ. 

ᑖᓐᓇ ᓂᕆᐅᒋᑦᑎᐊᕈᒪᔭᕋ ᓯᕗᓂᒃᓴᑦᑎᓐᓂ. 

ᐊᑕᐅᓯᕐᒥᒃ ᐊᔾᔨᒌᑦᑐᒥᒃ ᑕᐃᒎᓯᖃᕈᓐᓇᖅᓯᓗᑕ 

ᐃᓄᒃᑎᑐᑦ. ᑕᕝᕗᖓᑐᐊᖅ ᐃᒃᓯᕙᐅᑖᖅ 

ᐊᓯᐊᓄᐊᕆᐊᖃᖅᑰᓕᕐᒥᒐᑦᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓕᐅᕆᔩᑦ 

ᐊᐅᓚᐅᔾᔪᑏᑦ ᒪᑭᒪᐅᑎᓪᓗ ᓂᕈᐊᕈᑕᐅᓂᐊᖅᑐᑦ 

$4,789,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 

F-7. ᐃᑦᑕᕐᓂᓴᓕᕆᓂᖅ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᐊᐱᖅᑯᑎᒃᓴᖃᖅᖢᖓ 

ᐊᒻᒪᓗ ᐃᒡᓗᓕᒑᕐᔪᒃ ᑕᐃᓐᓇ 

ᐃᑦᑕᕐᓂᓴᖃᕐᕕᖃᓕᕇᕐᒪᑦ. ᑖᒃᑯᐊ ᐱᓕᕆᕕᓯ 

ᕿᕐᓕᖅᑐᓄᑦ ᐃᓕᐅᖅᑲᐃᓚᐅᖅᓯᒪᖕᒪᑕ ᒐᕙᒪᒃᑯᑦ 

ᑎᑎᕋᐅᔭᖁᑎᖏᖕᓂᑦ 2021-2022. ᑭᓇ 

ᑕᐃᒃᑯᓂᖓ ᑎᒍᓯᔪᓐᓇᕐᓂᐊᖅᐸ ᕿᕐᓕᖅᑐᓂᒃ 

ᑕᒪᓐᓇ ᐱᔭᕇᖅᑕᐅᑉᐸᑦ? ᑭᖑᓪᓕᖅᐹᖅ ᐊᐱᖅᑯᑎᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖃᕋᓴᐅᔭᑎᒍᑦ 

ᓴᖅᑭᔮᖅᑎᑕᐅᒐᔭᖅᑐᐃᑦ ᐃᓛᒃ, 

ᖃᕋᓴᐅᔭᕐᒨᖅᑲᖅᑕᐅᓯᒪᓂᖓᓄᑦ ᖃᕋᓴᐅᔭᒃᑯᑦ 

ᓴᖅᑭᔮᕈᓐᓇᕐᓗᑎᑦ ᑕᐃᒃᑯᐊ 

ᐊᑐᐃᓐᓇᐅᒪᓂᐊᖅᓯᒪᔪᐃᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᐄ, ᖃᐅᔨᒪᔪᖓ 

ᐊᑐᐃᓐᓇᐅᔪᑦ, ᐊᑐᐃᓐᓇᕈᖅᐸᓪᓕᐊᔪᑦ. 

ᖃᐅᔨᔪᒪᔪᖓᓕ ᑭᒃᑯᓐᓄᑦ ᑕᐃᒃᑯᐊ ᐱᔭᐅᔪᓇᖅᐸ? 

ᐅᕙᖓ? ᐊᓯᒐ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖃᕋᓴᐅᔭᒃᑯᑦ ᐃᓕᖅᑯᓯᓕᕆᔨᒃᑯᑦ 

ᐃᑭᐊᖅᑭᕕᖓᒍᑦ ᑕᐃᑰᓇ ᖃᐅᔨᒋᐊᕋᔅᓴᖅ 

ᐊᑐᐃᓐᓇᐅᒪᔪᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦ. 

ᐱᑦᑎᐊᖅᑐᕕᔾᔪᐊᕌᓘᔪᑎᑦ. ᐊᐱᖅᑯᑎᖃᖅᑐᖓ ᐃᒡᓗ 

ᑕᐃᒃᑯᐊ ᐅᐱᕐᖏᕕᕕᓃᑦ ᖃᕐᒪᕕᓃᑦ 

ᐊᑐᖅᑕᐅᔪᑐᖄᓘᖃᑦᑕᖅᓯᒪᔪᑦ. ᓄᓇᓕᒃ 

ᓇᓕᐊᑐᐃᓐᓇᖅ ᐃᑲᔪᖅᑕᐅᔪᒪᒍᓂ 

ᐱᓕᕆᕝᕕᔅᓯᖕᓄᑦ ᓲᕐᓗ ᐃᒡᓗᕐᔪᐊᖅ ᐱᑐᖄᓗᒃ 

ᐊᑐᖅᑕᐅᓯᒪᔪᖅ ᐊᑯᓂᕐᔪᐊᖅ ᐊᒻᒪᓘᓐᓃᑦ 

ᐊᑦᑕᓇᖅᓯᓐᓂᖅᐸᑦ ᑕᑯᒥᓇᕈᓐᓃᖅᐸᓪᓗ 

ᐃᒐᓛᖏᓪᓗ ᒪᑑᖅᑲᖅᑕᐅᓯᒪᓕᖅᖢᑎᑦ, ᐹᖓᓗ 

ᓱᕈᖅᐸᓪᓕᐊᓕᖅᖢᓂ.  

 

ᐱᓕᕆᕕᓰ ᐃᑲᔪᕈᓐᓇᖅᐹᑦ ᐃᒡᓗᕐᔪᐊᕈᓗᒃ ᑖᓐᓇ 

ᓄᑕᐅᓐᖏᑦᑐᐊᓘᒐᓗᐊᖅᐸᑦ ᐅᕝᕙᓘᓐᓃᑦ 

ᐊᕝᕙᕐᓂᐊᖅᑎᕕᓃᑦ ᐃᒡᓗᖁᑎᒋᓐᓂᖅᐸᔾᔪᒃ. ᖃᓄᖅ 

ᐃᑲᔪᕈᓐᓇᖅᐱᓯ ᓄᑖᓐᖑᕆᐊᖅᑎᑕᐅᔪᒪᓐᓂᖅᐸ, 

ᓇᐅᒃᑯᑦ ᐃᑲᔪᕈᓐᓇᕋᔭᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒃᑯᐊ ᓄᓇᓕᓐᓂ ᑕᐃᒪᐃᑦᑐᒧᑦ 

ᐸᕐᓇᐸᓪᓕᐊᒍᒪᑉᐸᑕ ᕼᐊᒻᓚᒃᑯᑎᒍᓪᓘᓐᓃᑦ ᐅᕝᕙᓗ 

ᐃᒃᑯᐊ ᐃᓚᖏᑦ ᑲᑎᒪᔨᕋᓛᖃᓲᖑᒻᒥᒻᒪᑕ. 

ᖃᓄᖅᑑᕈᑎᖃᕋᓱᐊᕐᓂᕐᒧᑦ 

ᐸᕐᓇᐅᑎᒧᑦ ᐱᕙᓪᓕᐊᒍᓐᓇᖅᑐᐃᑦ 

ᐃᓕᖅᑯᓯᓕᕆᔨᒃᑯᑎᒍᑦ. 

ᑐᑭᓯᒋᐊᒃᑲᓐᓂᕐᓗᑎᓪᓘᓐᓃᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᑦ ᐊᑐᕈᒫᕐᓂᐊᖅᑐᓂᑦ ᓴᓂᕐᕙᐃᓯᒪᕕᓰ 

ᑕᐃᒪᐃᑦᑐᓄᑦ ᐊᑐᖅᑕᐅᔪᒃᓴᒫᓂᒃ? 

ᑮᓇᐅᔭᓕᖅᓯᓇᔭᖅᐱᓰ ᕼᐊᒻᓚᒃᑯᑦ 

ᓄᑖᓐᖑᕆᐊᖅᑎᑦᑎᔪᒪᑉᐸᑦ ᑕᐃᒃᑯᐊ ᑎᑎᕋᓚᐅᖅᑐᑦ 

ᑭᒡᒐᖅᑐᕐᓗᒋᑦ? ᓲᕐᓗ ᐃᒪᐃᓕᓗᑎᑦ 

ᐃᒡᓗᕕᓂᕈᓗᒃᑕᖃᕐᒪᑦ ᑕᐃᒪᓐᓇ ᑕᐃᓐᓇᓘᓐᓃᑦ 

ᑐᒃᓯᐊᕐᕕᕕᓂᖅ ᐅᔭᖅᑲᓂᒃ ᓴᓇᓯᒪᔪᖅ, 

ᑕᒪᒃᑯᐊᕈᔪᐃᑦ.  ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ 

ᓴᓂᕐᕙᐅᓯᒪᕕᓰ ᑕᒪᒃᑯᓄᖓ ᐊᑐᖅᑐᒃᓴᐅᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑮᓇᐅᔭᖅᑐᕈᑎᒃᓴᓂᑦ 

ᐅᖃᖅᓯᒪᓐᖏᑦᑑᒐᓗᐊᑦ ᑭᓯᐊᓂ 

ᕿᒥᕐᕈᔭᐅᒋᐊᕈᓐᓇᖅᑐᐃᑦ ᖃᓄᖅᑑᕈᑎᔅᓴᓂᑦ 

ᐃᑲᔪᖅᑕᐅᒋᐊᕈᒪᓐᓂᖅᑲᑕ. ᑕᐃᒪᐃᑦᑐᒥᒃ 

ᑐᔅᓯᕋᒐᓚᑦᑐᖃᓗᐊᖅᐸᓪᓚᐃᓐᖏᒻᒪᑦ 

ᐃᓕᖅᑯᓯᓕᕆᔨᒃᑯᑎᒍᑦ 

ᑮᓇᐅᔭᖅᑐᕈᑎᒃᓴᖃᓐᖏᑦᑐᐃᑦ ᐃᒪᓐᓇᓄᑦ 

ᓴᓇᒋᐊᕈᑎᔅᓴᓄᑦ ᐱᑕᖃᓐᖏ. ᑭᓯᐊᓂ ᓄᓇᓖᑦ 

ᐸᕐᓇᐅᑎᖓ ᑕᑯᓐᓇᖅᑕᐅᓗᓂ 

ᑕᕝᕙᓐᖓᓪᓚᕆᐅᒍᓐᓇᕋᔭᕐᒪᖔᖅ 

ᖃᓄᖅᑑᕈᑎᔅᓴᑲᓐᓂᕐᓂᑦ 

ᑐᑭᓯᒋᐊᖅᑎᑕᐅᒃᑲᓐᓂᕈᓐᓇᕋᔭᖅᑐᐃᑦ ᑕᐃᓐᓇ 

ᕿᒥᕐᕈᔭᐅᓗᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓐᓈᓐᓂᖅᑲᐃ ᐊᐱᖅᑯᑎᒃᓴᖃᖅᑐᖓ ᑖᔅᓱᒪᑉ 

ᐃᑦᑕᕐᓂᑕᓕᕆᓂᕐᒧᑦ. ᑕᐃᒪ ᑖᓐᓇ 

ᑐᒃᓯᕋᐅᑕᐅᖃᑦᑕᖅᑐᖅ ᑐᓐᓂᖅᑯᓯᐊᑦ ᐊᒻᒪᓗ 

ᐃᑲᔫᓯᐊᑦ ᓄᖑᒌᖃᑦᑕᖅᑰᕐᒪᑦ ᑐᒃᓯᕋᖅᑐᓄᑦ. ᑕᐃᒪ 

ᓄᓇᓖᑦ ᖃᓄᕐᖓᐃ, ᐃᑦᑕᕐᓂᕐᓂᑦ ᐊᒥᓱᑲᓪᓚᓐᓂᒃ 

ᐱᖃᐅᕋᓗᐊᕐᒪᑕ ᑕᒪᒃᑯᐊ 

ᐊᐅᓪᓛᕐᕕᐅᖃᑦᑕᖅᑐᒥᓃᑦ ᓄᓇᕘᓕᒫᒥ 

ᑕᐃᒪᐃᑦᑐᖃᐅᖅᑐᐊᓘᒐᓗᐊᕐᒪᑦ.  

ᑕᐃᒫᒃ ᑮᓇᐅᔭᖃᖅᑎᑕᐅᑦᓯᐊᖃᑦᑕᖅᐸᑕ ᐊᐅᔭᖅ 

ᓇᐃᓗᐊᕋᔭᕐᒪᑦ ᑕᒪᒃᑯᓂᖓ ᕿᒥᕐᕈᓗᒍᒪᔪᓂᒃ, 

ᕿᒥᕐᕈᐊᓕᐅᕈᒪᔪᓂᓪᓘᓐᓃᑦ. ᐊᐱᕆᔪᒪᔭᕋ ᑖᓐᓇ 

ᒥᓂᔅᑕ, ᑖᓐᓇ ᑮᓇᐅᔭᖅ ᑐᓐᓂᖅᑯᓯᐊᑦ ᐊᒻᒪᓗ 

ᐃᑲᔫᓯᐊᖑᖃᑦᑕᖅᑐᑦ ᑕᒪᒃᑯᓄᖓ 

ᓄᖑᑕᐅᑲᐅᑎᒋᖃᑦᑕᕐᒪᑕ ᒥᑭᓗᐊᖃᑦᑕᕐᒪᖔᑦ? 

ᐃᒪᓐᓇᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒃᑯᐊ ᑐᔅᓯᕋᐅᑎᐅᖃᑦᑕᖅᑐᐃᑦ 

ᐱᑐᖃᒃᑯᕕᕈᔪᓄᑦ ᐃᓛᒃ ᓄᓇᓕᓐᓃᑦᑐᓂᑦ 

ᐊᐅᓚᔾᔪᑎᖏᓐᓄᑦ ᐃᑲᔫᑎᓄᑦ ᑕᐃᑲᓂ 

ᐱᑕᖃᓲᖑᒻᒥᔪᖅ. ᐃᑦᑕᕐᓂᓴᕐᓄᑦ ᑐᕌᖓᔪᓂᒃ 

ᐅᕝᕙᓗ ᓴᓇᒋᐊᕈᑎᔅᓴᓄᑦ ᐊᔾᔨᒌᓐᖏᒻᒪᑕ ᑕᕝᕙᓂ 

ᐃᒪᓐᓇ ᑮᓇᐅᔭᓂᒃ ᐆᒧᖓ 

ᐊᑐᕐᓂᐊᖅᑐᒎᖅᓯᒪᓗᐊᓲᖑᓐᖏᑦᑐᐃᑦ ᑐᔅᓯᕋᐅᑎᖏᑦ 

ᒪᓕᑦᑐᒋᑦ ᐱᓲᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

ᓴᓪᓕᕐᒥᐅᑕᐅᒐᒪᐃᓛᖅ ᑕᐃᓐᓇ ᓴᓪᓕᖅ 

ᕿᑭᖅᑕᐸᐅᔭᐅᒻᒪᑦ ᐊᒻᒪ ᐱᓲᑎᒃᑯᑦ 

ᐅᖓᓯᑦᑐᒨᕐᓇᕐᒪᑦ, ᑕᐅᕙᓂᓗ ᐃᑎᕕᐊᑦᑎᓐᓂ, 

ᐃᑎᕕᐊᖑᓂᕋᖅᑕᐅᔪᒥ ᕿᑭᖅᑕᐅᑉ ᐃᒡᓗᖔᖓᓂᒃ 

ᑭᓇᓐᓇᕐᐸᓯᕐᒥ ᐊᐅᓪᓛᕐᕕᕕᓃᑦ, ᐊᕐᕕᕋᓱᕝᕕᕕᓃᑦ 

ᐊᒥᓱᐊᓘᖕᒪᑕ, ᐃᒃᓯᕙᐅᑖᖅ. ᑕᐅᕗᖓ 

ᕿᒥᕐᕈᐊᕆᐊᖅᑐᕈᒪᔪᖃᕐᓂᖅᐸᑦ 

ᑐᒃᓯᕋᕐᕕᐅᔪᓐᓇᖅᑑᖅ ᑖᒃᑯᐊ ᐱᓕᕆᕝᕕᖓ ᑕᕝᕘᓇ 

ᐃᑦᑕᕐᓂᑕᓕᕆᔨᒃᑯᑦ ᒥᒃᓵᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᓐᓇ ᐊᐱᖅᑯᑎᐅᕋᑖᕐᒥᔪᖅᑕᐅᖅ 

ᑕᐃᒫᔅᓴᐃᓐᓇᖅ ᐱᒐᔭᕐᒥᔪᖅ ᐃᓛᒃ, ᓄᓇᓕ ᖃᓄᖅ 

ᑐᔅᓯᕋᕈᑎᖏᑦ ᒪᓕᓪᓗᒍ ᖃᓄᖅ ᐱᒍᒪᒻᒪᖔᖅ 

ᖃᓄᖅ ᐋᖅᑭᔅᓯᒪᒐᔭᕐᒪᖔᖅ ᐃᓗᓕᖏᑦ 

ᐃᓕᖅᑯᓯᓕᕆᔨᒃᑯᓐᓄᑦ ᑐᓂᓯᕕᔅᓴᖅ. 

ᕼᐊᒻᓚᒃᑯᖏᓪᓘᓐᓃᑦ ᖃᓄᖅᑑᕆᐊᒃᑲᓐᓂᕈᒪᒻᒪᖔᑕ 

ᑕᑯᔭᒐᖃᕐᕕᒻᒥ ᓄᓇᓕᖓᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑭᐊᖅ 

ᐊᖏᑎᒋᔪᒥᒃ ᐊᐱᖅᓱᕈᓐᓇᖅᐸ ᑐᒃᓯᕋᖁᓐᓇᖅᐸ? 

ᐃᒪᓐᓇᖔᖃᐃ ᑕᐅᕗᖓ 

ᐱᔪᒥᓴᖅᑐᖃᕈᒪᒐᔭᕐᓂᖅᐸᑦ 

ᑕᐃᒪᐃᑦᑐᓕᕆᒐᓚᓐᓂᕐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖃᓄᐃᔅᓴᓐᖏᒃᑯᕕᑦ ᒥᔅ ᕼᐃᐅᔅ 

ᓇᓗᓇᐃᔭᑦᑎᐊᒃᑲᓂᕈᓐᓇᓂᖅᓴᖓᖃᐃ, ᐅᕝᕙᓗ ᒥᔅ 

ᕕᐊᓐᔅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕕᐊᓐᔅ. 

 

ᕕᐊᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. 

ᐊᑭᑐᔪᖅᑐᕈᑎᒃᓴᑎᒎᕋᔭᖅᑐᖅ. ᐊᑭᑐᔪᖅᑐᕈᑎᒃᓴᑦ 

$500,000-ᒧᑦ ᑎᑭᓯᒪᔪᖅ. ᐊᒻᒪᓗ ᑮᓇᐅᔭᑦ 

ᐅᑎᕆᐊᑐᓐᖏᑦᑐᑦ, ᐅᑎᖅᑎᑕᐅᒋᐊᑐᓐᖏᑦᑐᑦ. 

ᑭᒡᓕᖃᖅᑎᑕᐅᓐᖏᑦᑐᑦ $500,000-ᒧᑦ ᑎᑭᓪᓗᒍ 

ᑮᓇᐅᔭᓂᒃ ᑎᒍᓯᔪᓐᓇᖅᑐᑎᑦ. ᐊᑕᐅᓯᐅᓐᖏᑦᑐᓪᓗ 

ᑖᒃᑯᑎᒎᓇ ᑮᓇᐅᔭᖅᑖᕋᓱᖃᑦᑕᕐᒪᑕ. ᑲᑎᒪᔨᕋᓛᓂᒃ 

ᐋᖅᑭᒃᓯᓯᒪᔪᒍᑦ ᑖᒃᑯᓂᖓ ᑐᒃᓯᕋᐅᑎᓂᑦ 

ᕿᒥᕐᕈᓇᖃᑦᑕᖅᑐᓂᑦ. ᑖᒃᑯᐊᓗ ᑲᑎᒪᔨᕋᓛᑦ 

ᓇᓗᓇᐃᔭᐃᓪᓗᑎᒃ ᓇᓪᓕᐊ ᓯᕗᓪᓕᐅᓂᐊᕐᒪᖔᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇ 

ᑭᖑᓪᓕᖅᐹᖑᓪᓗᒍ ᖃᑦᓯᓂᒃ ᑮᓇᐅᔭᓂᒃ ᐅᓄᓛᓂᒃ 

ᑐᓂᓯᓯᒪᓕᖅᐱᓯ ᑖᒃᑯᓇᓐᖔᖅᑐᓂᑦ ᑮᓇᐅᔭᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖃᓄᐃᔅᓴᓐᖏᒃᑯᕕᑦ 

ᒥᔅ ᕕᐊᓐᔅ ᓇᓗᓇᐃᖅᓯᓂᐊᕐᖓᑦ.  

 

ᐃᒃᓯᕙᐅᑕᖅ: ᒥᔅ ᕕᐊᓐᔅ. 

 

ᕕᐊᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

$400,000-ᓂᒃ ᑐᓂᓯᓯᒪᔪᒍᑦ ᐃᒡᓗᓕᒑᕐᔪᖕᒥᐅᓄᑦ 

ᐃᑦᑕᕐᓂᓴᖃᕐᕕᖓᓄᑦ ᐊᑐᖅᑐᒃᓴᓂᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᒪᓕᒡᓗᒋᑦ, 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᒪᕐᕉᖕᓂᒃ ᐊᐱᖅᑯᑎᒃᓴᖃᖅᑐᖓ. ᓯᕗᓪᓕᕐᒥᒃ 

ᐱᐅᒋᑦᑎᐊᖅᑖᓗᒐ ᐱᓕᕆᐊᖃᕐᓂᖏᑦ ᑖᒃᑯᐊ 

ᐅᖃᓕᒫᒐᖃᕐᕕᖕᓄᑦ. ᐅᖃᓕᒫᒐᖃᕐᕕᖃᕐᓗᓂ 

ᐱᒻᒪᕆᐅᖅᑰᕐᒪᑦ. ᑕᐃᒪ ᓄᓇᓕᓕᒫᑦ 

ᐱᖃᕋᔭᓐᖑᐊᕋᓗᐊᖅᐳᑦ. ᐊᐱᖅᑯᑎᒐᓕ 

ᐃᑦᑕᕐᓂᓴᓕᕆᓂᕐᒧᑦ ᐊᔾᔨᒌᓐᖏᑦᑐᑯᓘᔭᕐᓂᑦ 

ᑮᓇᐅᔭᖅᑕᖃᕐᒪᑦ. ᑖᒃᑯᐊ 

ᐅᖃᓕᒫᒐᖃᕐᕕᓕᕆᓂᕐᒧᓪᓗ. ᐱᓕᕆᕝᕕᖓᖃᐃ 

ᐃᓱᒪᒋᔭᖃᖅᓯᒪᕙ ᐱᕙᒌᔭᐃᓇᓱᓪᓗᑎᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖑᒐᔭᖅᐸᑕ ᐅᕝᕙᓘᓐᓃᑦ 

ᓇᐃᓈᖅᓯᒪᔪᓂᒃ ᑭᓱᐃᒃᑭᐊᖅ ᐱᓕᕆᔭᕕᓂᖏᓐᓂᒃ? 

ᖃᐅᔨᒪᔾᔪᑕᐅᓂᐊᕐᒪᑦ ᐱᓕᕆᐊᖑᕙᓪᓕᐊᔪᓄᑦ. 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒃᑯᐊ ᑐᓐᓂᖅᑯᓯᐊᑦ ᐊᒻᒪᓗ 

ᐃᑲᔫᓯᐊᒃᑯᑎᒍᑦ ᑖᒃᑯᐊ ᓴᖅᑭᔮᕋᔭᕐᒥᔪᐃᑦ ᑕᐃᑰᓇ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑕᐃᒃᑯᐊ ᐊᑐᐃᓐᓇᐅᓯᒪᔪᑦ ᑐᓂᔭᐅᔪᑦ ᐃᑲᔫᑎᔪᓄᑦ 

ᐅᓂᒃᑳᖅ ᒥᑭᔪᑯᓗᓐᓄᑦ ᐊᑕᐅᓯᑯᑖᑐᐃᓐᓇᑯᓘᖕᒪᑦ 

ᐅᖃᖅᓯᒪᔪᑦ. 

ᐱᓕᕆᕝᕕᐊ ᐱᓕᕆᐊᖑᔪᖅ ᑮᓇᐅᔭᓂᒃ. 

ᐅᖃᕋᓱᑦᑐᖓᓕᖃᐃ ᑖᒃᑯᐊ ᑕᑯᔪᒥᓇᖅᑑᒻᒪᑕ 

ᐱᓕᕆᐊᖑᔪᑦ. ᑖᒃᑯᐊᓗ ᐱᒋᐊᖅᑎᑕᐅᓯᒪᔪᖏᑦ 

ᐱᓕᕆᕝᕕᖕᒥ ᑮᓇᐅᔭᖁᑎᖏᑦ ᐊᐱᕆᔪᖓ ᒥᓂᔅᑕ 

ᐅᕝᕙᓘᓐᓃᑦ ᐱᓕᕆᕝᕕᖓ ᐃᓱᒪᒋᔭᖃᖅᓯᒪᕙᖃᐃ 

ᑲᑎᖅᓱᐃᔭᕆᐊᒃᓴᖅ ᐱᓕᕆᐊᖑᓯᒪᔪᓂᒃ 

ᐅᕝᕙᓘᓐᓃᑦ ᐊᕐᕌᒍᑕᒫᖅᓯᐅᑎᐅᔮᖅᑐᒥᒃ ᐅᓂᒃᑳᒥᒃ 

ᑕᒪᓐᓇ ᐱᔪᒥᓇᖅᓴᕐᓗᒍ 

ᑮᓇᐅᔭᖃᖅᑎᑦᑎᓂᕆᖃᑦᑕᖅᑕᖓ ᐱᓕᕆᕝᕕᖕᒥ? 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᓕᖅᑯᓯᓕᕆᔨᒃᑯᑦ 

ᐊᐱᕆᖃᑦᑕᖅᓯᒪᔪᑦ ᖃᓄᒃᑲᓐᓂᖅ 

ᓴᖅᑭᔮᕆᐊᒃᑲᓐᓂᕈᓐᓴᕐᒪᖔᑕ ᑕᒪᒃᑯᐊ. 

ᓴᖅᑭᔮᓐᖏᓗᐊᖅᑑᔮᖅᑲᑕ ᐊᕐᕌᒍᑕᒫᖅᓯᐅᑎᓂᑦ 

ᐃᓚᓕᐅᔾᔭᐅᖏᓐᓇᕆᐊᑐᓐᖏᒥᒻᒪᑕ ᑭᓯᐊᓂ 

ᑕᐃᑰᓇ ᓴᖅᑭᖅᑕᐅᒋᐊᒃᑲᓐᓂᕈᓐᓇᕐᒥᔪᑦ 

ᑭᓐᖒᒪᒋᔭᐅᖃᑦᑕᕐᓂᖓ ᒪᓕᓪᓗᒍ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. ᑕᒪᓐᓇ 

ᐃᓱᒪᒋᔭᐅᓂᐊᕐᓂᖅᐸᓪᓗ ᖁᕕᐊᒋᒐᔭᖅᖢᒍ. ᐃᓛᒃ 

ᓇᖕᒥᓂᖅ. ᑐᓴᕈᒥᓇᖅᑐᕐᔪᐊᓂᒃ 

ᐱᓕᕆᐊᒃᓴᖃᖃᑦᑕ’ᒪᑕ ᐱᔭᒃᓴᖃᖃᑦᑕ’ᒪᑕ ᑕᒡᕘᓇ 

ᑮᓇᐅᔭᖃᖅᑎᑦᓯᑕᒻᒪᑕᓪᓗ. ᑭᖑᓪᓕᖅᐹᒥᒃ 

ᐊᐱᖅᑯᑎᒐ (ᑐᓵᔨᑎᒎᓕᖅᑐᖅ) ᒪᑉᐱᒐᖅ 99-ᒥ 

ᐅᖃᖅᓯᒪᒻᒪᑕ ᒫᓐᓇᐅᔪᖅ 

ᐊᖏᓪᓕᒋᐊᖅᑎᑦᑎᓯᒪᒐᒥᒃ ᐃᑭᐊᖅᑭᕕᒃᑯᑦ 

ᖃᕋᓴᐅᔭᒃᑰᖅᑐᓂᑦ ᐱᔨᑦᑎᖅᑕᐅᔪᓐᓇᖅᓯᓪᓗᑎᑦ 

ᓄᓇᓕᖕᓂ ᐅᖃᓕᒫᒐᖃᕐᕕᐅᔪᓂ. 

ᐅᖃᖅᓯᒪᓪᓗᑎᓪᓗ ᐅᖓᑖᓃᑦᑐᓂᑦ 2,000 

ᐃᓕᓐᓂᐊᒐᒃᓴᓂᑦ ᖃᕋᓴᐅᔭᒃᑯᑦ ᐃᓕᓐᓂᐊᕐᓂᕐᒧᑦ. 

ᖃᓄᐃᑦᑑᕙᑦ ᐃᓕᓐᓂᐊᕋᒃᓴᑦ ᑕᒪᒃᑯᐊ ᐊᒻᒪᓗ 

ᖃᑦᑎᑦ ᐃᓄᐃᑦ ᐊᑐᖃᑦᑕᖅᐸᑦ 

ᐃᓕᓐᓂᐊᕈᑎᒃᓴᐅᔪᓂᒃ ᓇᓚᐅᒃᑖᕐᓗᒍ? ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒐ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒃᑯᐊ ᖃᑦᑎᐅᓂᖏᑦ 

ᐊᑐᖃᑦᑕᕐᒪᖔᑕ ᖃᐅᔨᓴᖅᑕᐅᖃᑦᑕᓐᖏᑦᑐᐃᑦ 

ᑭᓯᐊᓂ ᑭᐅᑦᑎᐊᕈᓐᓇᓂᖅᓴᕗᖅᑲᐃ ᑖᓐᓇ 

ᑕᑯᒋᐊᖅᑕᐅᓚᐅᕐᓗᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕼᐃᐅᔅ. ᐋᒃᑳ? ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒡᓕ. 

ᑕᐃᒪ ᒐᕙᒪᒃᑯᑦ ᓄᕙᒡᔪᐊᕐᓇᖅ-19-ᒧᑦ 

ᐱᔾᔪᑎᒋᓪᓗᒍ ᐊᔾᔨᒌᓐᖏᑦᑐᓂᒃ 

ᐱᓕᕆᐊᖃᕈᓐᓇᓚᐅᕐᒪᑕ ᓄᓇᕘᒥ. ᑖᒃᑯᐊ ᒫᓐᓇ 

ᐅᖃᓪᓚᖃᑎᒋᔭᕗᑦ ᐊᑕᐅᓯᐊᖅᖢᑎᒃ ᑮᓇᐅᔭᓂᒃ 

ᐃᑲᔪᓚᐅᖅᓯᒪᓪᓗᑎᒃ ᓄᓇᓕᖕᓂ 

ᕿᒥᕐᕈᐊᒐᖃᕐᕕᐅᔪᓄᑦ, ᑕᒪᓐᓇ ᐃᑭᐊᖅᑭᕕᒃᑯᑦ 

ᐅᖃᓪᓚᖃᑎᒌᖃᑦᑕᕈᓐᓇᕐᓂᖅ 

ᐋᖅᑭᒋᐊᕐᔫᒥᒃᑲᓐᓂᖁᓪᓗᒍ. ᓄᓇᑦᑎᓐᓂ 

ᕿᒥᕐᕈᐊᒐᖃᕐᕕᖃᕐᒥᒐᑦᑕ. ᐃᒻᒪᖄ 

ᐋᖅᑭᒋᐊᖅᑕᐅᓂᖏᓐᓄᑦ ᓄᑖᓂᒡᓘᕝᕙ ᖃᕋᓴᐅᔭᓂᒃ 

ᐅᕝᕙᓘᓐᓃᑦ ᑎᑎᕋᕈᓐᓇᐅᑎᖏᓐᓂᒃ 

ᓂᐅᕕᐅᑎᒋᔭᐅᓯᒪᕚᑦ ᐅᕝᕙᓘᓐᓃᑦ ᓄᓇᓕᖕᓂ 

ᐱᓕᕆᐊᖑᔪᓄᑦ ᓴᖅᑭᔮᖅᑎᑦᑎᒃᑲᓐᓂᕋᓱᖕᓂᕐᒧᑦ? 

ᐊᒻᒪᓗ/ᐅᕝᕙᓘᓐᓃᑦ ᓄᓇᓕᖕᓂ ᑖᓐᓇ 

ᕿᒥᕐᕈᐊᒐᖃᕐᕕᐅᔪᖅ 

ᐅᐸᑲᖅᑕᖅᑕᐅᒃᑲᓐᓂᕐᔫᒥᔪᓐᓇᖁᓪᓗᒍ ᑖᒃᑯᐊ 

ᑮᓇᐅᔭᐃᑦ ᐃᑲᔫᑕᐅᓯᒪᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒪ ᐅᓂᒃᑳᓕᐊᕆᓯᒪᔪᓂᒃ 

ᓴᖅᑭᕇᖅᓯᒪᓐᖏᒻᒪᑕ ᒫᓐᓇ ᖁᕕᐊᓱᕝᕕᕈᔫᑎᓪᓗᒍ 

ᑮᓇᐅᔭᓂᒃ ᐃᓕᖅᑯᓯᓕᕆᔨᒃᑯᑦ 

ᑐᓂᓯᒃᑲᓐᓂᕆᓐᓇᓚᐅᕐᖓᑕ ᓄᓇᓕᓐᓄᑦ 

ᕿᒥᕐᕈᐊᒐᖃᕐᕕᓕᓐᓄᑦ ᐊᒻᒪᓗ 

ᓈᓚᐅᑎᖃᕐᕕᖏᓐᓄᑦ 

ᐊᐅᓚᒃᑲᓐᓂᕆᐊᕈᓐᓇᖁᓪᓗᒋᑦ ᐃᓄᐃᑦ ᐅᖃᐅᓯᖓ 

ᐊᑐᖅᑕᐅᒋᐊᕐᓗᓂ. ᓄᓇᓕᓐᓄᑦ ᑖᒃᑯᐊ 

ᑐᓂᔭᐅᓚᐅᖅᑐᐃᑦ ᐃᓕᖅᑯᓯᓕᕆᔨᒃᑯᓐᓂᑦ. 

ᐅᖃᓕᒫᒐᖃᕐᕕᒻᒥ ᐃᓗᓕᖏᑦ ᖃᓄᖅ 

ᐊᐅᓚᓂᖃᓪᓚᕆᓚᐅᕐᒪᖔᑕ 

ᓇᓗᓇᐃᖅᓯᒋᐊᖅᑐᖃᕈᓐᓇᖅᑳ? ᑖᒃᑯᐊ ᒫᓐᓇ 

ᑕᐃᒪᐃᓕᖓᔪᑦ. ᑐᑭᓯᓇᓐᖏᓗᐊᖅᑯᖓᖃᐃ 

ᓇᓗᓇᐃᔭᑦᑎᐊᖅᑕᐅᒃᑲᓐᓂᕈᓐᓇᕐᒥᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᒪᓂᖅ, 

ᐱᔭᕇᖅᐲᑦ? ᒥᔅᑕ ᕿᓐᖑᖅ. 

 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐊᑕᐅᓰᓐᓇᕐᒥᒃ 

ᐊᐱᖅᑯᑎᖃᕈᒪᓪᓗᖓ ᐅᐊᑦᑎᐊᕼᐊᖅ 

ᒪᓕᒐᓕᐅᖅᑎᐅᖃᑎᒪ ᐊᐃᕕᓕᖕᒥ ᐊᐱᖅᑯᑎᒋᔮᑕ 

ᒥᒃᓵᓄᑦ. ᑖᓐᓇ ᐃᑲᔫᑕᐅᖃᑦᑕᖅᑐᖅ $500,000, 

ᓄᓇᓕᖕᒧᑦ ᐊᑕᐅᓯᕐᒧᑦ. ᑖᒻᓇ ᐅᑭᐅᒧᑦ ᐊᑕᐅᓯᕐᒧᑦ 

ᐊᑐᖅᑕᐅᓯᓐᓇᖃᑦᑕᖅᐸ ᐅᕝᕙᓘᓐᓃᑦ ᐊᓪᕌᒍᒧᑦ 

ᑐᒃᕼᐃᖅᑐᒐᐅᕚᓪᓕᕈᓐᓇᖅᐸ? ᑐᑭᓯᔪᒪᓪᓗᖓ 

ᐊᐱᕆᕗᖓ. ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒥᔅᑕ ᐊᕿᐊᕈᖅ ᐊᐱᖅᑯᑎᒋᕋᑖᖅᑕᖓ 

ᓇᓗᓇᐃᔭᕆᐊᒃᑲᓂᕐᓗᒍ. ᑕᐃᒃᑯᐊ ᓄᓇᓖᑦ 9 

ᐅᖃᓕᒫᒐᖃᕐᕖᑦ ᓄᓇᕗᒻᒥ 

ᐃᑲᔪᖅᑕᐅᒋᐊᒃᑲᓐᓂᕈᓐᓇᓚᐅᖅᑐᐃᑦ 

ᑕᐃᒪᐃᓕᖓᑦᑕᖅᑯᐃᑦ. ᐊᒻᒪᓗ 

ᓈᓚᐅᑎᖃᕐᕕᖏᓐᓄᑦ ᐃᑲᔫᓯᐊᒃᑲᓂᕐᓂᑦ 

ᑐᓂᓯᒍᓐᓇᓚᐅᖅᑐᐃᑦ. ᐅᑯᐊᓕ ᑕᐃᒫᒃ 

ᓇᓗᓇᐃᔭᖅᓯᒪᑦᑎᐊᓐᖏᑦᑐᑦ, ᑭᓯᐊᓂ 500 $1,000 

ᐃᑭᐊᖅᑭᔾᔪᑎᓄᑦ ᑲᓱᖅᑕᐅᑎᖏᖕᓄᑦ ᖃᕋᓴᐅᔭᕐᓄᑦ 

ᐊᒻᒪ ᐃᓪᓗᒥᐅᑕᐅᔪᓄᑦ ᓱᓇᒃᑯᑖᕈᓘᔭᖏᓐᓄᑦ 

ᓴᓇᒋᐊᕈᑎᔅᓴᖏᓐᓄᓪᓘᓐᓃᑦ ᐊᑐᖅᑕᐅᓲᑦ ᑕᐃᒃᑯᐊ 

ᐊᑐᖅᑕᐅᓯᒪᔪᐃᑦ ᐅᓂᒃᑳᑦ ᐅᖃᓕᒫᒐᖃᕐᕕᓐᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 

ᐊᐱᖅᑯᑎᒋᔭᕋ ᑭᐅᔭᐅᓐᖏᒻᒪᑦ. ᐊᐱᕆᔪᖅ 

ᐊᓯᐊᓂᕙᓪᓗᖅ  

ᐊᓯᐊᓂᕙᓪᓗᖅ ᑭᐅᔾᔪᑎᖃᖅᑰᖅᑎᓪᓗᒍ ᑐᑭᓯᒐᑉᑯ. 

ᐅᓇ ᐊᐱᖅᑯᑎᒋᔭᕋ ᒪᓕᒐᓕᐅᖅᑎᐅᖃᑎᒪ 

ᐊᐃᕕᖕᒧᑦ ᐊᐱᖅᑯᑎᒋᔮᑕ ᐃᓛ, ᐃᓚᒋᑎᓪᓗᒍ. 

ᓄᓇᓕᒃ $500,000-ᒥᒃ ᑐᒃᓯᖅᑐᕈᓐᓇᕐᒪᑦ ᑕᐃᒪᓐᓇ 

ᑐᑭᓯᓪᕉᕋᒪ. ᑖᓐᓇ ᓄᓇᓕᒻᒧᑦ ᐊᑕᐅᓯᕐᒧᑦ 

ᐊᑕᐅᓯᖅᓯᕐᓇᕐᓗᓂ ᑐᒃᓯᖅᑕᐅᔪᓐᓇᖅᐸ 

ᐅᕝᕙᓗᑭᐊᖅ ᐊᓪᕌᒍᓗ ᑐᒃᓯᒃᑲᓐᓂᕈᓐᓇᖅᐸ 

ᐅᕝᕙᓗᑭᐊᖅ ᐅᖓᑖᓄᑦ ᑐᒃᓯᒃᑲᓐᓂᕈᓐᓇᖅᐸ? 

ᖃᓄᑭᐊᖅ. ᑐᑭᓯᔪᒪᓪᓗᖓ ᐊᐱᖅᑯᑎᒋᔭᕋ 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒪᒥᐊᓇᖅ ᓇᓗᓇᐃᖅᓯᓐᖏᓗᐊᕋᒪ. 

ᑕᐃᓐᓇ ᑐᑭᓯᑦᑎᐊᓕᑕᐃᓐᓇᕆᓪᓗᒍᓗ 

ᐊᐱᖅᑯᑎᒋᔭᖓ. ᓄᓇᓖᑦ ᑐᔅᓯᕋᐅᑎᖓ 

ᒪᓕᑦᑕᐅᓪᓗᓂ ᕿᒥᕐᕈᔭᐅᖃᑦᑕᕐᖓᑕ. 

ᐊᖏᖅᑕᐅᓂᕐᒪᖔᑕ ᐊᖏᖅᑕᐅᓂᓐᖏᑉᐸᑕᓘᓐᓃᑦ 

ᑐᔅᓯᕋᒃᑲᓐᓂᕈᓐᓇᖅᑐᐃᑦ ᐊᕐᕌᒍ ᐊᓯᐊᒍᑦᑕᐅᖅ. 

ᑐᔅᓯᕋᐅᑎᖓ ᒪᓕᑦᑕᐅᓪᓗᓂ ᑕᐃᓐᓇ ᕿᕐᒥᕈᔭᐅᓲᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓂ 

ᐃᑦᑕᕐᓂᓴᓕᕆᓂᕐᒦᑦᑐᒍᑦ ᐊᐅᓚᓂᕐᒧᑦ 

ᒪᑭᒪᑎᑦᑎᓂᕐᒧᓪᓗ ᓂᕈᐊᖅᑕᐅᔭᕆᐊᓖᑦ. 

$6,025,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ F-

8. ᐃᓐᓇᐃᑦ ᒪᒃᑯᑦᑐᓪᓗ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᐱᓕᕆᕝᕕᑉ 

ᑮᓇᐅᔭᖅᑐᕈᑎᒃᓴᖏᑦ $800,000-ᖑᖕᒪᑕ 

ᐊᐃᑦᑑᓯᐊᒃᓴᓄᑦ ᐊᒻᒪᓗ ᐃᑲᔫᑎᓄᑦ ᐃᓐᓇᕐᓄᑦ 

ᒪᒃᑯᑦᑐᓄᓪᓗ. ᓄᓇᕗᓕᒫᒥ ᖃᓄᕐᖑᑯᐊ 

ᓯᕗᓪᓕᐅᑎᑦᑎᖃᑦᑕᖅᐱᓰ ᖃᓄᖅ ᑮᓇᐅᔭᑦ 

ᓴᓂᕐᕙᖅᑕᐅᖃᑦᑕᕐᒪᑦ ᐊᒻᒪ ᑲᔪᓯᑦᑎᐊᕐᓂᖓ 

ᐱᓕᕆᐊᖑᔪᑦ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᓄᓇᓕᓐᓂ ᑐᔅᓯᕋᐅᑎᐅᔪᐃᑦ 

ᕿᒥᕐᕈᔭᐅᓕᕋᐃᒻᒪᑕ ᐃᓛᒃ, ᐅᖃᐅᓯᓕᕆᓂᕐᒧᑦ 

ᑐᕌᖓᒻᒪᖔᖅ ᐃᓕᖅᑯᓯᓕᕆᓂᕐᒧᑦ 

ᑐᕌᖓᒻᒪᖔᕐᓘᓐᓃᑦ ᐃᓅᓱᑦᑐᓄᑦ ᑐᕌᖓᓂᖅᓴᐅᕙ? 

ᐃᓐᓇᕐᓄᑦ ᑐᕌᖓᓂᖅᓴᐅᕙ? ᑖᒃᑯᐊ ᑐᔅᓯᕋᐅᑎᖓ 

ᖃᓄᐃᓕᖓᒻᒪᖔᖅ ᒪᓕᑦᑐᒍ ᕿᒥᕐᕈᔭᐅᓲᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᑮᓇᐅᔭᐃᒍᑎᒐᔪᑉᐱᓰ 

ᑐᒃᓯᕋᐅᑏᑦ ᑐᓂᔭᐅᒐᓗᐊᖅᑐᑎᑦ ᕿᒥᕐᕈᔭᐅᔪᓂᒃ 

ᑮᓇᐅᔭᑦ ᓄᖑᓯᒪᓕᒧᑦ ᑐᓂᔭᒃᓴᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒥᔅ ᕕᐊᓐᔅ ᑖᔅᓱᒥᖓ 

ᓇᓗᓇᐃᔭᑦᑎᐊᒃᑲᓐᓂᕈᓐᓇᓂᖅᓴᖃᐃ ᑐᔅᓯᕋᐅᑏᑦ 

ᖃᓄᖅ ᐊᕕᑦᑐᖅᓯᒪᕙᒻᒪᖔᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᕕᐊᓐᔅ. 

 

ᕕᐊᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᖅᑯᑎᒧᑦ. ᑕᐃᒪᓕ ᑮᓇᐅᔭᓂᒃ 

ᐃᓐᓇᕐᓄᑦ ᒪᒃᑯᑦᑐᓄᓪᓗ ᑮᓇᐅᔭᓂᒃ 

ᑐᒃᓯᕋᖅᑐᖃᖅᐸᑦ ᐊᖏᖃᑎᒌᒍᑎᑎᒍᑦ 

ᐃᑲᔫᑎᖃᕐᓗᓂ ᐃᓐᓇᕐᓄᑦ ᐱᒋᐊᖅᑐᖅ ᑕᐃᓐᓇ 

ᑮᓇᐅᔭᑦ ᐊᑐᐃᓐᓇᐅᔪᓐᓃᕐᓂᖅᐸᑕ ᐃᓛᓐᓂᒃᑯᑦ 

ᐃᒪᐃᓕᐅᓲᖑᔪᒍᑦ, ᑕᐃᓐᓇ ᑐᒃᓯᕋᐅᑎᓄᑦ 

ᐃᑦᑕᕐᓂᓴᓕᕆᓂᕐᒨᖓᔪᓂᒃ ᐃᓛᓐᓂᒃᑯᑦ 

ᐊᒥᓲᓂᖅᓴᓂᑦ ᑮᓇᐅᔭᖅᑐᕈᑎᒃᓴᖃᕐᓗᓂ, ᑕᐃᒪᓕ 

ᑕᐃᑰᓇ ᑐᒃᓯᕋᐅᑎᖏᑦ ᐱᓐᖏᓗᐊᕐᒪᑕ. ᑕᐃᒪ 

ᑮᓇᐅᔭᐃᑦ ᓴᓂᕐᕙᖅᓯᒪᔪᑦ ᑐᓐᓄᒃᑎᓯᕗᑦ 

ᐃᑦᑕᕐᓂᓴᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᔾᔪᑎᖓᓄᑦ. ᑭᖑᓪᓕᖅᐹᖅ 

ᐊᐱᖅᑯᑎᒋᖅᑰᖅᑕᕋ ᖃᓄᖅ ᐃᓱᒪᒃᓴᖅᓯᐅᖅᓯᒪᕕᓯ 

ᑖᒃᑯᐊ ᐅᓄᖅᓯᒋᐊᕐᓗᒋᑦ ᑮᓇᐅᔭᐃᑦ ᐃᓐᓇᕐᓄᑦ 

ᒪᒃᑯᑦᑐᓄᓪᓗ ᐱᓕᕆᐊᖑᔪᐃᑦ ᐱᒋᐊᖅᑎᑕᐅᔪᑦ 

ᓄᓇᕗᓕᒫᒧᑦ?  

 

(ᑐᓵᔨᑎᒎᕈᓐᓃᖅᑐᖅ) ᑖᑉᓱᒥᖓ 

ᐊᐱᖅᑯᑎᖃᕋᓗᐊᖅᐳᖓ ᑐᓐᖓᕕᖃᖦᖢᖓᓗ 

ᒪᒃᑯᑦᑐᑦ ᐊᒥᓱᐊᓗᐃᑦ ᖃᐅᔨᒪᓗᒃᑖᕋᑉᑕ 

ᐃᒻᒥᓃᕐᓂᓗᒃᑕᓕᕐᒪᑕ ᐊᒻᒪᓗ ᐊᖑᔭᐅᓐᖏᒃᑳᖓᑕ 

ᐃᒻᒥᓃᓗᐊᕕᕼᐅᖅᑐᑦ. ᐃᓐᓇᐅᔪᓂᒃ 

ᐅᖃᖃᑎᖃᖅᑕᕋᕐᓂᖅᐸᑕ ᕼᐊᓇᑦᑕᐃᓖᑦ 

ᐊᑯᓐᓂᖓᓂᒃ, ᓇᒡᒐᔾᔭᐅᒥ ᓇᒡᒐᔾᔭᐅᓕᖅᑭᒻᒥ 

ᑕᒪᒃᑯᐊᓗ ᐅᓐᓄᒃᑯᑦ ᐱᕚᓪᓕᒃᑲᓐᓂᕋᔭᖅᑰᕋᓗᐊᕐᒪᑕ 

ᐃᓄᐃᑦ ᖃᐅᔨᒪᔭᑐᖃᖏ’ᓂᑦ ᑐᕼᐋᑦᑕᕋᔭᕐᒪᑕ 

ᖃᓄᖅ ᕼᐃᓚᑐᓂᕐᒥᒃ ᑐᕼᐋᑦᑕᕋᔭᕐᒫᕐᒪᑕ ᖃᓄᑭᐊᖅ 

ᑖᑉᓱᒥᖓ ᑐᓐᖓᕕᖃᖅᖢᖓ ᑖᑉᓱᒥᖓ 

ᐊᐱᖅᑯᑎᖃᓗᐊᖅᐳᖓ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᐊᐱᖅᑯᑎᖓ ᐱᐅᓪᓚᕆᑦᑐᖅ. 

ᑕᐃᒃᑯᐊ ᕼᐊᒻᓚᒃᑯᑦ ᓄᓇᓕᓐᓂ ᐅᕝᕙᓗ 

ᑮᓇᐅᔭᓕᐅᖅᑎᐅᓐᖏᑉᐸᑕ ᐅᕝᕙᓗ ᐃᓄᑐᐃᓐᓇᖅ 

ᑕᖅᑳᓐᖔᖅᑐᖅ ᑮᓇᐅᔭᒥᒃ ᑐᔅᓯᕋᐅᑎᒥ 

ᑐᔅᓯᕋᕈᓐᓇᑎᐊᕐᖓᑦ ᐃᓕᖅᑯᓯᓕᕆᔨᒃᑯᓐᓄᑦ 

ᐅᖃᐅᓯᓕᕆᓂᕐᒧᑦ ᓴᐳᒻᒥᒐᓱᐊᕐᔪᑎᒧᑦ 

ᑐᕌᖓᑉᐸᑕᓘᓐᓃᑦ ᐅᕝᕙᓗ ᐃᓕᖅᑯᓯᑦᑎᓐᓄᑦ 

ᑐᕌᖓᑉᐸᑕᓘᓐᓂᑦ, ᐃᓅᓱᑦᑐᓄᑦ ᑐᕌᖓᑉᐸᑕᓘᓐᓂᑦ 

ᖃᓄᖅᑑᕈᑎᔅᓴᓂᑦ ᑖᒃᑯᐊ ᐊᔾᔨᒌᒥᒃ 

ᑐᔅᓯᕋᐅᑎᓕᐊᖑᓯᒪᔪᐃᑦ ᐊᔾᔨᒌᒥᒃ 

ᑕᑯᓐᓇᖅᑕᐅᒐᓱᖃᑦᑕᕐᖓᑕ 

ᒪᑭᒪᒃᑲᓐᓂᕈᑎᔅᓴᒃᑲᓐᓂᕐᓄᑦ ᑐᕌᖓᔪᓂᒃ 

ᐅᖃᐅᓯᑦᑎᒍᑦ ᐃᓕᖅᑯᓯᑦᑎᒍᓪᓘᓐᓃᑦ.  

 

ᑕᐃᒫᒃ ᓄᓇᓕᑦ ᐊᔾᔨᒌᓐᖏᑦᑑᑕᐃᑦ 

ᑐᔅᓯᕋᕐᓂᖅᓴᐅᔮᖃᑦᑕᐸᒻᒥᒻᒪᑕ ᐅᕙᓂ ᓄᓇᓕᒻᒥ 

ᐊᒥᓲᓂᖅᓴᐃᑦ ᑐᔅᓯᕋᐅᑎᓂᑦ ᓴᖅᑮᓯᒪᔪᑦ. ᐃᒃᑯᐊᓗ 

ᐊᕙᓂ ᑭᕙᓪᓕᕐᒥᐅᑦ ᕿᑎᕐᒥᐅᑦ. 

ᐅᖃᓐᖑᐊᑐᐃᓐᓇᖅᑯᖓ. ᑐᔅᓯᕋᐅᑎᓂᑦ 

ᐱᑕᖃᖅᓯᒪᓐᖏᓗᐊᖅᑲᑕ ᐃᖅᑲᓇᐃᔭᖅᑎᓂᑦ 

ᓄᓇᓕᓐᓄᑦ ᐳᓚᕋᑦᑐᖃᖅᐸᓚᐅᕐᒥᔪᖅ ᑐᔅᓯᕋᐅᑎᓂᑦ 

“ᐅᑯᐊ ᐊᑐᐃᓐᓇᐅᒪᒻᒪᑕ, 

ᐊᑐᕆᐊᒃᑲᓐᓂᓚᐅᖅᓯᐅᒃ”ᓚᒐᓱᐊᖅᑐᑎᒃ. ᑕᐃᒫᒃ 

ᐊᔾᔨᒌᒥᒃ ᑕᑯᓐᓇᕋᓱᐊᖃᑦᑕᖅᑐᐃᑦ. ᑐᔅᓯᕋᐅᑎᓂᑦ 

ᐱᒍᒪᓪᓚᕆᖃᑦᑕᖅᑐᒍᑦ ᐃᓕᖅᑯᓯᓕᕆᔨᒃᑯᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂᑦᑐᖅ ᓱᓕ, ᒥᔅ ᑕᐅᑐᓐᖏᑦ. 

 

ᑕᐅᑐᓐᖏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᐃᑉᐳᖅ $400,000 ᐊᑐᖅᑕᐅᑦᓯᐊᒻᒪᕆᓚᐅᖅᑐᖅ 

ᐃᒡᓗᓕᒑᕐᔪᖕᒥ ᐳᐃᒍᖅᑕᐅᓕᓚᐅᕋᓗᐊᕐᒪᑦ 

ᐃᒡᓗᓕᒑᕐᔪᒃ 1999 ᓄᓇᕗᓐᖑᓕᕋᑦᑕ. ᑕᕝᕙ 

ᑕᐃᒪᓐᖓᓂᐊᓗᒃ ᑮᓇᐅᔭᖅᑖᑦᑕᓯᓐᓇᓕᓚᐅᖅᑐᑦ 

ᐃᒡᓗᒧᑦ.  

 

ᐊᐱᖅᑯᑎᑦᓴᖃᖅᐳᖓ ᐊᑕᐅᓯᑐᐃᓐᓇᕐᒥᒃ, ᖃᓄᖅ 

ᐱᓕᕆᕝᕕᓯ ᓇᕝᕚᓲᖑᕕᓯ ᐊᒡᓚᑦᓯᓗᑎᓪᓗ ᑕᒪᒃᑯᐊ 

ᖃᓄᖅ ᓴᖅᑭᑕᐅᓲᖑᕙᑦ ᓂᐱᓕᐅᕆᓂᐅᕙᑦᑐᑦ 

ᐃᓄᐃᑦ ᐅᓂᒃᑳᖏᖕᓂᒃ? ᖁᔭᓐᓇᒦᒃ. ᖃᓄᕐᓕ 

ᑮᓇᐅᔭᖃᖅᑎᑕᐅᕙᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒥᔅ ᕼᐃᐅᔅ 

ᓇᓗᓇᐃᔭᐃᒋᐊᒃᑲᓐᓂᕈᓐᓇᖅᑐᖃᐃ ᑕᒪᔅᓱᒪᓐᖓᑦ? 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᔅ ᕼᐃᐅᔅ. 
 

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓕᒫᒐᑎᒍᓪᓘᓐᓃᑦ ᐸᐃᑉᐹᑎᒍᓪᓘᓐᓃᑦ 

ᓴᖅᑭᑎᑕᐅᖃᑦᑕᖅᓯᒪᔪᑦ ᐃᓚᖏᑦ ᓲᕐᓗ ᓄᑕᖅᑲᓂᒃ 

ᐱᕈᖅᓴᐃᓂᖅ ᐅᖃᓕᒫᒐᖅ, ᐃᓄᐃᑦ 

ᐊᐱᖅᓱᖅᑕᐅᓪᓗᑎᒃ ᖃᓄᖅ ᐱᕈᖅᓴᐃᓂᑰᖕᒪᖔᑕ, 

ᐱᕈᖅᓴᐃᖃᑦᑕᓚᐅᖅᓯᒪᖕᒪᖔᑕ. ᑖᓐᓇ ᑕᕝᕘᓇ 

ᐅᖃᓕᒫᒐᒃᑯᑦ ᓴᖅᑭᑕᐅᓯᒪᓂᑰᖦᖤᖅᐳᖅ ᐊᒻᒪ 

ᐊᓯᖏᑦ. ᐅᓇ ᑭᓯᐊᓂ ᖃᐅᔨᒪᖕᒥᔪᖓ ᑕᐃᒃᑯᐊ 

ᓂᐱᓕᐅᖅᓯᒪᔪᑦ ᓇᐅᒃᑯᑦ ᓴᖅᑭᒃᑲᓐᓂᕆᐊᖃᕐᓂᖏᑦ. 

ᐃᖅᑲᓇᐃᔭᕐᕕᑦᑕ ᐃᓗᐊᓂ ᑲᑐᔾᔨᖃᑎᒌᒐᓱᖦᖢᑕ 

ᖃᓄᖅᑑᕈᑎᒋᓇᓱᖕᒥᔭᕗᑦ ᑖᓐᓇ 

ᐃᓱᒪᒌᓐᓇᖃᑦᑕᖅᓯᒪᖕᒥᒐᑦᑎᒍᑦ, ᐅᑯᐊ 

ᓴᖅᑭᔮᓐᖏᓗᐊᖅᑐᑦ ᓂᐱᓕᐅᖅᓯᒪᔪᑦ 

ᐊᒥᓱᖕᒪᕆᐊᓘᓪᓗᑎᒃ ᐅᓄᖅᑐᒻᒪᕆᐊᓘᓪᓗᑎᒃ 

ᐃᓐᓇᐃᑦ ᐅᓂᒃᑳᖅᑕᕕᓂᖏᑦ. ᑐᖅᑯᖅᓯᒪᑐᐃᓐᓇᕐᒪᑕ 

ᒫᓐᓇ.  
 

ᖃᓄᖅ ᓯᐊᒻᒪᒃᑎᒃᑲᓐᓂᕈᓐᓇᖅᐸᕗᑦ ᐃᓄᖕᓄᑦ 

ᑐᓵᔭᐅᒃᑲᓐᓂᕈᓐᓇᓛᕐᒪᑕ. ᑖᓐᓇ ᒪᓐᓇ 

ᖃᓄᖅᑑᕈᑎᒋᓯᒪᓪᓚᕆᒃᑕᕋᓗᐊᕗᑦ. 

ᐅᖃᐅᓯᕆᓯᒪᒐᓗᐊᖅᖢᑎᒍᑦ ᐃᑭᐊᖅᑭᕕᒃᑯᑦ 

ᓂᐱᓕᐅᖅᓯᒪᔪᑦ ᐃᓕᔭᐃᓐᓈᓗᒋᓪᓗᒋᑦ ᑖᓐᓇ 

ᑭᓯᐊᓂ ᐱᔭᕆᐊᑐᓗᐊᕌᕐᔪᒃᑐᖅ ᓱᓕ ᒫᓐᓇ 

ᑮᓇᐅᔭᖅᑐᓛᖅᑐᒃᓴᐅᓪᓗᓂᓗ. 

ᖃᓄᖅᑑᕈᑎᓂᑦᑎᓐᓂᒃ ᖃᐅᔨᒪᔭᐅᔪᒪᕗᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. (ᑐᓵᔨᑎᒎᓕᖅᑐᖅ) 

ᐱᔭᕇᖅᐲᑦ? ᖁᔭᓐᓇᒦᒃ. ᑭᖑᓪᓕᖅ ᒥᔅᑕ ᖃᒪᓂᖅ. 
 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 2021-

2024-ᒥ ᓇᓗᓇᐃᖅᑕᐅᓯᒪᔪᑦ ᐸᕐᓇᐅᑕᐅᔪᑦ 2020-

2021 ᑮᓇᐅᔭᖃᖅᑎᑦᑎᓂᐅᑉ ᐊᕐᕌᒍᐊᓂ 

ᐋᖅᑭᒃᓱᖅᑕᐅᓯᒪᖕᒪᑕ. ᓇᓗᓇᐃᖅᑕᐅᓯᒪᓪᓗᓂᓗ 

ᑕᕝᕙᓂ ᓄᕙᒡᔪᐊᕐᓇᖅ-19 

ᐊᕐᕕᐊᖅᑕᐅᓐᖏᑐᐊᖅᐸᑕ ᐊᒻᒪ ᒫᓐᓇᐅᔪᖅ 

ᐸᕐᓇᒃᑕᐅᓯᒪᔪᑦ ᐊᑐᖅᑕᐅᔪᓐᓇᕐᓂᐊᓐᖏᑉᐸᑕ 

2020-2021-ᒥ ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ, 

ᑖᒃᑯᐊ ᑮᓇᐅᔭᐃᑦ 

ᐅᖓᕙᕆᐊᖅᑕᐅᑐᐃᓐᓇᕐᓂᐅᓴᕚᑦ 2021-2022? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒃᑯᐊ ᑮᓇᐅᔭᐃᑦ 

ᐊᑐᖅᑕᐅᓐᖏᓗᐊᕋᐃᒻᒪᑕ 

ᑐᔅᓯᕋᐅᑎᓕᐊᖑᖃᑦᑕᖅᑐᑎᒍᑦ ᓈᔭᐅᓐᖏᒐᐃᒻᒪᑕ, 

ᓈᔭᐅᓂᐊᖅᑑᔮᓐᖏᒐᐃᒻᒪᑕ ᐃᖅᑲᓇᐃᔭᖅᑎᓄᑦ 

ᖃᐅᔨᒋᐊᖅᑕᐅᒃᑲᓐᓂᓲᑦ ᑕᐃᒃᑯᐊ 

ᑐᔅᓯᕋᐅᑎᓕᐊᕆᔭᐅᓯᒪᔪᐃᑦ 

ᐊᖏᖅᑕᐅᓯᒪᓐᓂᓐᖏᑦᑐᐃᑦ ᐅᕝᕙᓗ 

ᐋᖅᑭᒋᐊᖅᑕᐅᒃᑲᓐᓂᕆᐊᖃᖅᑑᔮᖅᓯᒪᔪᒥᓃᑦ ᐃᓛᒃ, 

ᑕᐃᒃᑯᐊ ᐅᑎᕐᕕᐅᖔᓲᖑᒻᒥᔪᐃᑦ ᑕᐃᒃᑯᐊ 

ᑮᓇᐅᔭᐃᑦ ᐊᑐᖅᑐᔅᓴᒫᖑᑎᑕᐅᒃᑲᓐᓂᕋᓱᐊᖅᑐᑎᒃ 

ᐊᕐᕌᒍ ᐊᓂᒍᓚᐅᓐᖏᓐᓂᖓᓂ. ᑭᓯᐊᓂ ᐊᕗᖓ 

ᐊᑐᖅᑕᐅᒃᑲᓐᓂᓛᖃᑦᑕᐸᓐᖏᑦᑐᐃᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 
 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑭᐅᖕᒪᖓ ᒥᓂᔅᑕᐅᑉ. ᑕᐃᒪ ᐊᕝᕗᖃᑦᑕᕐᒪᑕ ᑖᒃᑯᐊ 

ᓴᖅᑭᑦᑎᕙᒃᖢᑎᒡᓗ ᑕᒪᒃᑯᓂᖓ ᐅᖃᐅᓯᒃᑯᑦ 

ᓂᐱᓕᐅᖅᑕᐅᕙᓪᓕᐊᓪᓗᑎᐅᔪᒃᓴᐅᔪᖅ ᐃᓄᐃᑦ 

ᐃᓅᓯᕕᓂᖏᓐᓂᒃ ᑕᕝᕙ ᑖᒃᑯᑎᒎᓇᖅ 

ᑮᓇᐅᔭᖃᖅᑎᑕᐅᓪᓗᑎᒃ. ᑖᒃᑯᐊ ᑭᒃᑯᑐᐃᓐᓇᕐᓄᑦ 

ᐅᖃᓕᒫᖅᑕᐅᔪᓐᓇᕐᓗᑎᒡᓗ ᐊᑐᖅᑕᐅᔪᓐᓇᕐᓗᑎᒡᓗ 

ᐋᖅᑭᒃᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 
 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒃᑯᐊ ᑐᔅᓯᕋᐅᑎᐅᔪᐃᑦ 

ᐊᑐᐃᓐᓇᐅᒪᖃᑦᑕᖅᑐᐃᑦ ᓄᓇᓕᓕᒫᕐᓄᑦ, 

ᐃᓕᓴᕕᓐᓄᑦ, ᐅᖃᓕᒫᒐᖃᕐᕕᐅᔪᓄᑦ 

ᑐᔅᓯᕋᕐᕕᐅᔪᓐᓇᕐᓗᑕ. ᑕᐃᒃᑯᓄᖓ ᑐᕌᖓᔪᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 
 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥᒃ 

ᐊᐱᖅᑯᑎᒐ ᑕᕝᕙᓂ ᒥᓂᔅᑕᐅᕝᕕᒋᔭᖓᓂᒃ 

ᑲᑎᒪᔨᕋᓛᑦ ᕿᒥᕐᕈᓯᒪᖕᒪᑕ ᓇᓚᐅᑦᑖᖅᑕᐅᓯᒪᔪᓂᒃ 

2020-ᒥ, ᓇᓗᓇᐃᖅᓯᓯᒪᓪᓗᑎᒃ ᑖᒃᑯᐊ ᑕᒪᒃᑮᕐᓗᒋᑦ 

ᐊᑐᖅᑕᐅᔪᒪᓯᒪᓪᓗᑎᒃ. ᖃᓄᕐᓕ ᑖᒃᑯᐊ 

ᒥᓂᔅᑕᐅᕝᕕᒋᔭᖏᑦ ᓇᓕᐊᖕᓂᒃ 

ᓯᕗᓪᓕᐅᔾᔨᓂᐊᕐᒪᖔᑕ ᓇᓗᓇᐃᖅᓯᖃᑦᑕᖅᐸᑦ? 

ᐃᒪᓐᓇᐃᓕᖓᔪᖅ ᖃᓪᓗᓈᑎᑐᑦ. (ᑐᓵᔨᑎᒎᓕᖅᑐᖅ) 

ᖃᓄᖅ ᐱᓕᕆᕝᕕᒃ ᓯᕗᓪᓕᐅᔾᔨᖃᑦᑕᖅᐸ ᓇᓪᓕᐊ 

ᑐᒃᓯᕋᐅᑎᓕᐊᖃᖅᑐᑦ 

ᑮᓇᐅᔭᖃᖅᑎᑕᐅᒐᔭᕐᒪᖔᕐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒪ ᑕᐃᒃᑯᐊ ᐅᖃᐅᓯᐅᖅᑲᐅᔪᐃᑦ 

ᑐᔅᓯᕋᐅᑎᓂᑦ ᕿᒥᕐᕈᔨᐅᖃᑦᑕᖅᑐᐃᑦ 

ᓇᓗᓇᐃᖅᓯᖃᑦᑕᖅᑐᐃᑦ ᓇᓪᓕᐊᓐᓂᒃ 

ᑲᒪᓂᐊᕐᒪᖔᑕ. ᐃᓛᒃ ᐊᖏᕐᓂᐊᕐᒪᖔᑕ ᐅᕝᕙᓗ 

ᕿᒥᕐᕈᔭᐅᒃᑲᓐᓂᕆᐊᖃᕐᒪᖔᑕ. ᑕᐃᒪ ᒫᓐᓇ 

ᑲᒪᕙᓪᓕᐊᓕᕐᒥᔪᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓐᓇᕐᓄᑦ 

ᒪᒃᑯᑦᑐᓄᓪᓗ ᑲᑎᑦᑐᒋᑦ ᐊᐅᓚᔾᔪᑎᓄᑦ 

ᐊᖏᖅᑕᐅᔭᕆᐊᓖᑦ $2,208,000. ᐊᖏᖅᐱᓯ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. F-9-ᒧᑦ. 

ᐃᓄᐃᑦ ᖃᐅᔨᒪᔭᑐᖃᖏᑦ. ᐊᐱᖅᑯᑏᑦ? ᒥᔅᑕ 

ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᐊᐱᖅᑯᑎᒃᓴᐅᒋᐊᖅᑰᖅᖢᓂᓗ 

ᐊᐱᖅᑯᑎᒻᒪᕆᐅᓂᐊᖅᑰᓐᖏᓪᓗᓂ ᖃᓄᑭᐊᖅ. 

ᐅᑯᐊ ᑕᓪᕙᓐᖓᑦ ᐱᒋᐊᕐᓂᖓᓂᒃ ᐃᓄᐃᑦ 

ᐅᖃᐅᓯᖓᑦᑕ ᒥᒃᓵᓄᑦ ᐊᐅᓪᓚᕆᐊᕈᑎᖃᕐᒪᑕ 

ᑖᑉᑯᐊ ᐸᕐᓇᒃᑕᐅᓯᒪᔪᑦ ᑕᓪᕗᖓ ᐃᓄᐃᑦ 

ᖃᐅᔨᒪᔭᑐᖃᖏ’ᓄᑦ ᑎᑭᓯᒪ’ᓗᓂ. ᐅᓇ 

ᐱᔾᔪᑎᒋᓪᓗᒍ ᐅᖃᐅᓯᕆᕙᕋ ᐊᐱᖅᑯᑎᒋᑉᓗᒍᓗ 

ᑖᒃᑯᐊ ᐅᖃᐅᓯᖅ ᐅᐊᑦᑎᐊᖅ ᓯᕗᓪᓕᖅᐹᒥᒃ 

ᐅᖄᓪᓚᐅᑎᒋᕙᕋ, ᐅᖃᐅᓯᖅ ᐱᒋᐊᕈᑕᐅ’ᒪᑦ. 

ᓇᓕᐊ’ᓃᓐᖔᕋᓗᐊᖅᐸᑦ ᐅᖃᐅᓯᖅ ᐱᒋᐊᕈᑕᐅ’ᒪᑦ. 

ᑕᓪᕙ ᑐᑦᕿᒃᓯᓐᓂᖅᐸᓪᓕᐊᓂᐊᖅᐳᖅ ᑕᐃᑉᑯᓂᖓ 

ᐊᑐᒐᐅᖃᑦᑕᖅᑐᓂᒃ ᑖᑉᓱᒥᓐᖓᓪᓗ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᑲᑎᒪᔨᖏᑕ ᒥᒃᓵᓄᑦ.  
 

ᐅᑯᓂᖓ ᐱᔾᔪᑎᖃᖅᑎ’ᔪᒍ ᐃᓚᒋᔭᐅᔪᖅ ᐃᓄᐃᑦ 

ᒪᓕᒐᖁᑎᖓᑦ ᒪᓕᒐᖓᑦ, ᑖᒻᓇ 

ᑐᑦᕿᒃᓯᖃᑕᐅᓂᐊ’ᒪᑦ ᑕᓪᕙᓂ ᐱᔾᔪᑎᒋᓪᓗᒍ 

ᑕᓪᕙᓂ ᒐᕙᒪᒋᔭᑉᑕ ᐃᓗᐊᓂ ᖃᑯᒍᕌᓗᒃ 

ᑕᐅᑐᓐᓇᒃᑎᑕᐅᓕᕋᔭᕐᓂᖅᐸᑦ ᐃᓄᐃᑦ ᒪᓕᒐᖁᑖ, 

ᒪᓕᒐᓕᕆᔪᒍᑦ ᓲᖃᐃᒻᒪᑦ ᑕᓪᕙᓂ ᐃᓚᐅᔮᖃ’ᒪᑦ. 

ᐅᓇ ᐱᔾᔪᑎᖏᓪᓗᒍ ᐅᖃᐅᓯᕆᕙᕋ, ᐅᑯᐊ 

ᑎᑎᕋᖅᓯᒪᔪᓪᓗ ᑎᑎᕋᖅᓯᒪᓐᖏᑦᑐᓪᓗ ᐊᑐᐊᒐᐃᑦ 

ᐊᔾᔨᒌᓐᖏᓐᓄᐊ’ᒪᑕ ᑕᐅᑐᖦᖢᒍ. ᑐᑭᓯᐅᒪ’ᓗᒍ 

ᑕᒪᒃᑮᓐᓂᒃ. ᑖᒻᓇ ᖃᑯᒍ 

ᑕᐅᑐᓐᓇᖅᑎᑕᐅᓕᔮᕈᒫᕆᐊᒃᓴᖅ ᑕᓪᕙᓂ 

ᒪᓕᒐᓕᐅᕐᕕᑉᑕ ᐃᓗᐊᓂ? ᓇᓗᓇᐃᖅᑑᒐᓗᐊᖅ 

ᖃᑯᒍᒻᒪᕆᒃ ᑕᐅᑐᓐᓇᖅᑎᑕᐅᓕᕐᓂᐊᕆᐊᒃᓵᖅ 

ᑭᓯᐊᓂ ᓂᕆᐅᓇᖅᑰᕆ’ᓗᒍ ᐃᓱᒪᒋᒐᑉᑯ. 

ᐅᖃᐅᓯᕆᖁᒪ’ᓗᒍ ᑖᒻᓇ 

ᐊᐱᖅᑯᑎᒻᒪᕆᐅᓐᖏᑦᑑᒐᓗᐊᖅ ᖃᓄᖅ 

ᐅᖃᐅᓯᕆᔭᐅᓂᐊᖅᐸᓪᓗ ᐃᓚᒋᐊᖅᑕᐅᓂᐊᖅᐸᑦ 

ᑕᓪᕙᐃᓐᓇᐅᒐᓗᐊᖅᖢᖓ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ. 

ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᓕᖅᑯᓯᓕᕆᔨᒃᑯᑦ ᑲᑎᒪᑎᑦᑎᓂᑦ 

ᑐᑦᑕᕐᕖᑦ, ᑲᑎᒪᑎᑦᑎᓂᖃᑦᑕᐸᑉᐳᐃᑦ ᐊᒻᒪᓗ 

ᑲᒪᒋᔭᖃᖅᑐᑎᑦ ᐃᓄᐃᑦ ᖃᐅᔨᒪᔭᑐᖃᖏᑕ 

ᑲᑎᒪᔨᖏᓐᓂᒃ. ᐊᒻᒪᓗ ᑲᒪᒋᔭᖃᓪᓗᐊᐸᒃᑭᓪᓗᑎᑦ 

ᖃᓄᖅ ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔪᐃᑦ 

ᐱᓕᕆᕝᕕᐅᔪᐃᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᑐᓐᖓᕕᖃᖅᑐᑎᑦ ᖃᓄᖅᑑᕈᑎᔅᓴᑲᓐᓂᕐᓂᑦ 

ᐱᓕᕆᖃᑎᖃᑦᑕᐸᑉᐳᐃᑦ ᐊᒻᒪᓗ ᓂᐱᓕᐅᖅᓯᒪᔪᓂᒃ 

ᖃᓄᖅ ᐱᓯᒪᑦᑎᒋᐊᒃᑲᓐᓂᕐᓂᕐᒥᖅᑲᐃ. ᐊᒻᒪᓗ 

ᐃᑲᔪᖅᓱᐃᓂᖃᑦᑕᐸᑉᐳᐃᑦ ᑕᒪᒃᑯᓂᖓ 

ᐃᓚᒋᔭᐅᔪᓂᒃ ᑐᑦᑕᕐᕖᑦ ᐊᒻᒪᓗ ᐱᓕᕆᐊᔅᓴᐅᔪᓂᒃ 

ᑲᔪᓰᓐᓇᕈᓐᓇᖁᓪᓗᒋᑦ ᑕᒪᒃᑯᐊ ᑐᓐᖓᕕᐅᔪᑦ 

ᒪᓕᑦᑐᒋᑦ. ᖁᔭᓐᓇᒦᒃ. 

ᑐᑭᓯᓇᓐᖏᓗᐊᖅᑐᖓᓗᑭᐊᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᑎᖁᑎᓐᓂ, ᒥᔅ ᑕᐅᑐᓐᖏ. 

 

ᑕᐅᑐᓐᖏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᒋᑉᓗᒍ ᓯᕗᓪᓕᐅᔾᔭᐅᔪᑦ 

ᐱᓕᕆᕝᕕᓯᖕᓄᑦ 2020-2021-ᒧᑦ 

ᓴᖅᑮᒋᐊᖃᓚᐅᖅᓯᒪᒐᑦᓯ ᐃᓄᐃᑦ 

ᖃᐅᔨᒪᓂᑐᖃᖏᓐᓂᒃ ᐱᓇᓲᑎᓂᒃ. ᖃᓄᐃᑦᑐᓂᑦ 

ᐱᓇᓲᑎᓂᑦ ᖃᓄᕐᓗ ᑐᓂᐅᖅᑲᖅᑕᐅᕙᑉᐸᑦ ᖃᓄᕐᓗ 

ᒐᔭᒪᒃᑯᓐᓄᑦ ᐊᑐᖅᑕᐅᕙᑉᐸᑦ ᑕᒪᒃᑯᐊ ᓴᖅᑭᑕᐅᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐅᓇ ᐅᖃᐅᓯᕆᒍᒪᒋᓪᓗᒍ 

ᓴᖅᑭᑦᑕᐅᓯᒪᔪᖅ ᑕᕝᕘᓇ ᐃᓄᐃᑦ ᐃᓕᖅᑯᓯᖅ, 

ᕼᐃ’, ᐃᓕᖅᑯᓯᓕᕆᓕᕆᔨᒃᑯᑎᒍᑦ. ᐅᖃᓕᒫᒐᖅ 

ᐃᓄᐃᑦ ᒪᓕᒐᖏᑦ ᐋᖅᑭᑦᑕᐅᓯᒪᔪᖅ ᑖᒃᑯᓄᖓ 

ᑎᓴᒪᓄᑦ ᐃᓐᓇᓪᓚᕆᓐᓄᑦ ᐃᓪᓗᓕᒻᒦᓐᖔᖅᓯᒪᔪᐃᑦ. 

ᑖᒃᑯᐊ ᐅᖃᓕᒫᒐᐅᓪᓗᓂ ᓴᖅᑭᖅᑕᐅᓯᒪᔪᖅ ᐃᓄᐃᑦ 

ᖃᐅᔨᒪᔭᑐᖃᖏᑎᒍᑦ ᑲᑎᒪᔨᓄᑦ 

ᐃᑲᔪᖅᓱᖅᑕᐅᓯᒪᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ 

ᒪᓕᒐᖏᑦ ᒪᓕᑦᑐᒋᑦ. ᐊᒻᒪᓗ, ᐃᓛᒃ, ᑖᒃᑯᐊ ᐃᓄᐃᑦ 

ᒪᓕᒐᖏᑦ ᑕᐃᑰᓇ ᐅᖃᓕᒫᒐᒃᑯᑦ ᓴᖅᑭᖅᑕᐅᓯᒪᔪᐃᑦ 

ᑕᕝᕘᓇ, ᐃᓛᒃ, ᑎᒍᒥᐊᖅᑕᐅᓂᖓᓄᑦ 

ᓴᖅᑭᖅᑕᐅᓯᒪᑦᑕᖅᑯᖅ. ᐊᒻᒪᓗ, ᐊᓯᖏᑎᒍᑦ ᒥᔅ 

ᕼᐃᐅᔅ ᓇᓗᓇᐃᔭᐃᒋᐊᒃᑲᓐᓂᕈᓐᓇᖅᑐᖃᐃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕼᐃᐅᔅ. 

 

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑦᑎᐊᖅᑐ 

ᒥᓂᔅᑕ ᓇᑲᓱᒃ. ᑕᐃᒃᑯᐊ ᒪᕐᕉᒃ 

ᑕᑯᒃᓴᐅᓕᖅᑎᑕᐅᓚᐅᖅᓯᒪᒻᒪᑕ ᐃᓄᐃᑦ ᒪᓕᒐᖏᑦ 

ᑐᓐᓂᖅᓴᑦᑕᐅᓯᒪᓪᓗᓂᓗ ᓄᓇᓕᖕᓄᑦ. ᐊᒻᒪ 

ᑲᑎᒪᔾᔪᑕᐅᓚᐅᖅᓯᒪᔪᖅ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᑎᑕᐅᑎᓪᓗᒍ ᐅᑐᐱᕆ 2019-ᖑᖅᑰᖅᑐᖅ. 

ᑕᐃᒃᑯᐊ ᑲᑎᒪᓂᕆᓚᐅᖅᓯᒪᔭᖏᑦ ᐊᒻᒪ ᒫᓐᓇ 

ᓴᖅᑭᑎᕋᑖᓚᐅᖅᖢᓂᒋᑦ ᒥᓂᔅᑕᑦᑕ 

ᐃᑭᐊᖅᑭᕕᒃᑯᓪᓗ ᐊᑐᐃᓐᓇᐅᓪᓗᑎᒃ ᑕᒪᐃᓐᓂ. 

ᐃᑭᐊᖅᑭᕕᒃᑯᑦ ᕿᒥᕐᕈᔭᒃᓴᐅᔪᑦ ᐊᒻᒪ 

ᐅᖃᓕᒫᒐᓪᓚᑦᑖᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐃᓐᓇᐃᑦ ᖃᐅᔨᒪᔭᑐᖃᖓᑦ 

ᓇᓗᓇᐃᖅᓯᑦᑎᐊᖅᓯᒪᔭᕆᐊᖃᖅᑐᒍᑦ ᐃᓄᒃᑎᒍᑦ 

ᐃᓐᓇᐅᓂᕋᐃᖃᑦᑕᕋᑦᑕ ᐃᒪᖏᑦ ᑎᒥᖏᑦ 

ᐃᓐᓇᕈᖅᐸᓪᓕᐊᑐᐃᓐᓇᖅᑐᓂᒃ.  

 

(ᑐᓵᔨᑎᒎᓕᖅᑐᖅ) ᖃᓪᓗᓈᑎᑐᑦ. 

ᖃᐅᔨᒪᑦᑎᐊᕆᐊᖃᖅᑐᒍᑦ 

ᒪᓂᒪᑐᐃᓐᓇᖃᑦᑕᓐᖏᓪᓗᑕᓗ ᐅᖃᐅᓯᖃᖅᑎᓪᓗᑕ 

ᐃᓄᐃᑦ ᖃᐅᔨᒪᓂᑐᖃᖏᖕᓂᒃ. ᐃᓄᐃᑦ 

ᖃᐅᔨᒪᓂᑐᖃᖏᑦ ᑎᒍᒥᐊᖅᑐᑦ ᐊᔪᓐᖏᓐᓂᖃᖅᑐᑦ. 

ᐅᖃᐅᓯᕐᒥᒃ ᐅᖃᕈᓐᓇᖅᑐᑦ ᐱᖅᑯᓯᖏᓐᓂᓪᓗ 

ᐱᓇᓱᐊᕐᔪᓯᖏᓐᓂᒃ. ᑕᕝᕗᖓ 

ᑐᑭᓯᓚᐅᓐᖏᓐᓇᒪᑦᑕᐅᖅ ᖃᓄᖅ ᐃᑭᐊᖅᑭᕕᒃ 

ᑐᑭᖃᕋᓗᐊᕐᒪᖔᑦ.  

 

ᑕᐃᒪᐃᒐᓗᐊᕐᓗᓂ ᐱᓕᕆᕝᕕᑉ ᐃᓚᖓᑦ 

ᓯᕗᓪᓕᐅᔾᔨᓯᒪᖕᒪᑦ ᐃᓄᐃᑦ ᖃᐅᔨᒪᓂᑐᖃᖏᑦ 

ᑲᑎᒪᔨᖏᑦ ᐃᓄᐃᑦ ᖃᐅᔨᒪᓂᑐᖃᖏᖕᓂᑦ 

ᑲᑎᒪᑎᑦᑎᓯᖃᑦᑕᖁᓪᓗᒋᑦ.  

 

ᑭᓱ ᒪᓕᒋᐊᖃᖅᓯᒪᒻᒪᖔᖅ ᑭᓲᓂᐊᕐᒪᖔᖅ 

ᖃᐅᔨᒪᓐᖏᒃᑲᓗᐊᖅᑕᒃᑲ. ᑭᓯᐊᓂ ᐃᓐᓇᕐᓂᑦ 

ᖃᐅᔨᒪᒻᒥᒐᒪ ᐃᓐᓇᕐᒧᓪᓗ ᐅᖃᐅᑎᔭᐅᒪᐅᖅᓯᒪᒐᒪ 

ᐊᑐᖅᑕᐅᓯᒪᓐᖏᒻᒪᑕᒎᖅ ᐊᑐᖅᓯᒪᓐᖏᒻᒪᑎᒍᒡᒎᖅ 

ᐃᓱᒪᒃᑯᑦ 

ᐊᑯᓂᐊᓗᒃ ᐅᖃᕈᓐᓇᓐᖏᒻᒪᔾᔪᒃ. ᐃᓚᖓᓪᓘᓐᓃᑦ 

ᐅᕙᓐᓄᑦ ᐅᖃᓵᓚᐅᕐᒪᑦ ᐃᓅᓱᑦᑐᖅ ᖃᓄᖅ 

ᓂᕆᐅᓐᓂᖃᕋᔭᖅᐸ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ. 

ᑭᓯᐊᓂ ᑭᓇᒃᑯᑦ ᐃᓚᐅᓂᐊᖅᐸᑦ ᑲᑎᒪᓂᐅᔪᓂᒃ 

ᑕᒪᒃᑯᓇᓐᖓᑦ? ᑭᓱᓪᓗ ᓴᖅᑭᓇᔭᖅᐸᑦ 

ᑕᒪᒃᑯᓇᓐᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒃᑯᐊᓕ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ 

ᓂᕈᐊᖅᑕᐅᖃᑦᑕᕐᖓᑕ ᓄᓇᓕᖏᓐᓄᑦ. 

ᑎᒃᑯᐊᖅᑳᖃᑦᑕᓐᖏᓐᓇᑦᑎᒍᑦ 

ᑲᑎᒪᔨᐅᔪᔅᓴᑐᐃᓐᓇᐅᔪᑏᓚᓐᖏᑦᑐᒍᑦ 

ᓄᓇᓕᖔᖏᓐᓂᑦ ᓂᕈᐊᖅᑕᐅᖃᑦᑕᖅᑐᐃᑦ. ᐅᓇ 

ᓂᕈᐊᕋᔅᓴᓕᐊᕆᔪᒪᔭᕋ ᑕᐃᒪ ᑕᐃᒫᒃ ᒫᓐᓇ 

ᓄᑖᕈᖅᑎᑕᐅᓚᐅᖅᑐᐃᑦ ᐊᕐᕌᒍᑦ ᐱᖓᓱᑦ 

ᐊᓂᒍᕋᐃᒻᒪᑕ ᑲᑎᒪᔨᐅᕕᖏᓐᓄᑦ ᐃᓛᒃ, 

ᐊᓯᔾᔨᕆᐊᖃᖅᐸᒻᒥᒻᒪᑕ ᐅᕝᕙᓗ 

ᐱᒐᓱᐊᒃᑲᓐᓂᕈᒪᑉᐸᑕ ᑲᔪᓯᑎᑕᐅᒍᓐᓇᐸᒻᒥᔪᐃᑦ. 

ᑭᓯᐊᓂ ᓄᓇᓕᒻᒥ ᑕᐃᒃᑯᐊ ᓂᕈᐊᖅᑕᐅᖃᑦᑕᖅᑐᐃᑦ. 

ᐊᒻᒪᓗ ᐊᕐᕌᒍᖏᑦ ᐅᖃᖅᓯᒪᓪᓗᑕᑦᑕᐅᖅ 

ᐱᓐᖏᒻᒥᔪᒍᑦ. ᑖᓐᓇ ᐃᓐᓇᖅ ᐃᓕᓴᕆᔭᐅᒍᓂ 

ᓄᓇᓕᐅᑉ ᐃᓗᐊᓂ ᐃᓐᓇᓪᓚᕆᐅᓕᖅᑐᖅ ᐅᕝᕙᓗ 

ᐃᓐᓇᑐᖃᐅᓕᖅᑐᖅ ᑕᐃᓐᓇ ᒪᓕᑦᑐᒍ 

ᐱᔭᐅᖃᑦᑕᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᒫᓐᓇ 

ᐅᓂᒃᑳᖃᓐᖑᐊᑲᐃᓐᓇᕐᓗᖓ. ᐃᓄᐃᑦ 

ᐃᓕᓴᔭᖅᑐᕋᐃᒻᒪᑕ ᖁᑦᑎᓂᖅᐹᒥᒃ 12-ᑖᓲᑦ. 

ᑭᓯᐊᓂᓕ ᐃᓅᓯᓪᓚᕆᒻᒥᒃ ᓯᓚᑐᓕᖅᓯᒪᓂᖓ 

ᑖᔅᓱᒪᑉ ᒪᑯᓄᖓ ᐃᑉᐱᓐᓂᐊᓂᒃᑯᓪᓗ ᖁᕝᕙᓯᓐᓂᓕᒃ 

12-ᒦᖃᑦᑕᓐᖏᒻᒪᑕ ᖁᑦᑎᓐᓂᖏᑦ. ᑕᐃᒪᓕ ᓄᓇᓖᑦ 

ᓂᕈᐊᕋᐃᒻᒪᑕ ᐃᓐᓇᒻᒪᕆᒻᒥᒃ, ᑖᒃᑯᐊ 

ᑎᒃᑯᐊᖅᑕᐅᓯᒪᔪᕐᖏᓛᒃ ᑕᑯᓯᒪᒐᒃᑯ 

ᐃᓕᓴᕆᔭᐅᓯᒪᓐᖏᑦᑐᖅ ᓄᓇᖓᓂ. 

ᖃᐅᔨᒪᓪᓚᕆᑦᑕᕋ ᑖᓐᓇ. ᑭᓯᐊᓂ ᑕᕝᕙᓂ 

ᑲᑎᒪᔨᓃᖃᑕᐅᑎᑕᐅᑦᑕᕆᕗᖅ.  

 

ᐅᖃᐅᓯᑐᐃᓐᓇᖅ, ᓯᕗᓂᕆᓛᖅᑕᑎᓐᓂ ᒐᕙᒪᐅᓗᑕ 

ᒪᓕᒐᓕᐅᕆᐊᖃᖅᑐᒍᑦ ᒪᓕᑦᑕᐅᓂᐊᖅᑐᓂᑦ 

ᑎᒃᑯᐊᖅᓯᒐᓱᓕᕋᐃᑉᐸᑕ ᐃᓄᐃᑦ ᐅᑉᐱᕆᔭᖏᓐᓂᒃ 

ᖃᐅᔨᒪᔪᓂᒃ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᖃᐅᔨᒪᔪᓂᒃ. ᐊᑐᓚᐅᖅᓯᒪᔪᓂᒃ ᓄᓇᖏᓐᓂ 

ᓂᕈᐊᖃᑦᑕᕐᓗᑎᑦ. 

ᐃᓕᓐᓂᐊᖅᓯᒪᓂᑐᐊᕆᓐᖏᑕᖏᓐᓂᒃ ᐃᓕᓴᕕᒻᒥ. 

ᑕᒪᓐᓇᖔᖅ ᐃᓅᖃᑕᐅᓯᒪᓂᖅ ᐃᓕᓴᕆᔭᐅᓪᓗᓂᓗ, 

ᐃᓄᒃᑎᑐᑦ ᖃᐅᔨᔭᐅᔪᓂᒃ ᑎᒍᒥᐊᖅᑎᐅᖃᑕᐅᒻᒪᑦ. 

ᐅᖃᐅᓯᑐᐃᓐᓇᖅ ᑖᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᑭᖑᓪᓕᖅ ᐊᑎᖁᑎᒐ, ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᖃᕋᑖᕐᒪᑦ 2019-ᒥ ᐱᓕᕆᔭᐅᓚᐅᖅᓯᒪᔪᒃᓴᐅᔪᑦ 

ᐃᓄᐃᑦ ᒪᓕᒐᖏᑦ ᓴᖅᑭᑕᐅᓚᐅᕐᒪᑕ. ᑕᐃᒪᓕ 

ᐃᓕᓐᓂᐊᖅᑎᓂᑦ ᐃᓕᓐᓂᐊᖅᑕᐅᖃᑦᑕᓕᖅᐹᑦ 

ᐃᓄᐃᑦ ᒪᓕᒐᕕᓂᖏᑦ ᖁᕝᕙᓯᓐᓂᒃ ᖃᔅᓯᒥᒃ 

ᖁᕝᕙᓯᓐᓂᓕᒻᒥᒃ ᖃᔅᓯᒧᑦ ᑎᑭᖦᖢᒍ 

ᐃᓕᓐᓂᐊᖅᑕᐅᖃᑦᑕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒃᑯᐊ ᑲᑎᖅᓱᖅᑕᐅᓯᒪᓚᐅᖅᑐᐃᑦ 

2019-ᖑᑎᓪᓗᒍ ᐊᑐᖅᑕᐅᓪᓚᕆᖃᑦᑕᓕᖅᑐᐃᑦ 

ᐃᖅᑲᓇᐃᔭᕐᕕᐅᑉ ᐃᓗᐊᓂ ᑕᐃᒃᑯᐊ ᑎᓴᒪᐅᔪᖅᑐᑦ 

ᑐᓐᖓᕕᖏᑦ ᐊᒻᒪᓗ ᐃᓕᓴᕕᐅᑉ ᐃᓗᐊᓂ 

ᐱᖃᓯᐅᔾᔨᕙᒻᒥᔪᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᖃᔅᓯᐅᕙᑦ ᐃᕕᖅᑎᑉᐸᓪᓕᐊᔪᑦ ᑐᑭᒧᐊᑦᑎᑦᑎᔩᑦ 

ᑎᒥᐅᔪᑦ ᒐᕙᒪᒃᑯᑦ ᐊᔾᔨᒌᓐᖏᑦᑐᓂᒃ 

ᐊᕕᒃᑐᖅᓯᒪᔪᓂᒃ ᐱᓕᕆᔨᖏᓐᓂ ᐃᖅᑲᓇᐃᔭᓕᖅᑐᑦ 

ᐅᓪᓗᒥᒧᑦ ᑎᑭᖢᒍ? ᖃᓪᓗᓈᑎᑐᑦ 

(ᑐᓵᔨᑎᒎᓕᖅᑐᖅ) ᖃᑦᑎᐅᓕᖅᑲᑦ 

ᐃᕕᖅᑎᐸᓪᓕᐊᔪᒧᑦ ᑐᑭᒧᐊᑦᑎᑦᑎᔩᑦ 

ᐃᖅᑲᓇᐃᔭᓕᖅᑲᑦ ᓄᓇᕗᑦ ᒐᕙᒪᖓᑕ 

ᐱᓕᕆᕕᖏᓐᓂ ᐃᖅᑲᓇᐃᔮᖅᑖᖅᑎᑕᐅᓯᒪᓕᖅᑲᑦ 

ᐅᓪᓗᒥᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐊᐱᖅᑯᑎᒋᔭᖏᑦ 

ᐱᖓᓱᔪᐃᑦ ᐅᖃᐅᔾᔨᒋᐊᖅᑎᐅᓕᖅᑐᐃᑦ 

ᑮᓇᐅᔭᓕᕆᔨᒃᑯᓃᑦᑐᖃᑦᑕᖅᑯ, ᐃᓄᓕᕆᔨᒃᑯᓐᓂ 

ᐊᒻᒪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᑕᐃᒪᐃᑦᑐᓂ ᐃᖅᑲᓇᐃᔭᖅᑎᖃᓕᖅᑐᖅ ᐊᒻᒪᓗ 14-

ᓂᑦ ᓱᓕ ᐱᕙᓪᓕᐊᓂᐊᕐᒥᔪᑦ, 14-ᑲᓂᕐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, 

ᑭᐅᒪᔭᐅᑦᑎᐊᕋᒪ. ᐊᑕᐅᓯᕐᒥᒃ ᓱᓕ ᑕᕝᕙ 

ᐊᐱᖅᑯᑎᒃᓴᖅᑕᖃᕐᒪᑦ. ᑲᑎᒪᔨᐅᖃᑎᒃᑲ 

ᐊᐱᕆᔪᒪᔪᒃᓴᐅᖕᒪᑕ ᑲᑎᒪᔨᐅᖃᑎᒃᑲ 

ᐱᕕᒃᓴᖃᖅᑎᑦᑐᒪᔭᒃᑲ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᐅᓕᕐᒥᔪᖅ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᑭᖑᓪᓕᖅᐹᑦᑎᐊᒥ ᐸᕐᓇᐅᑎᒋᔭᔅᓯᓐᓂᒃ 

ᓯᕗᓪᓕᖅᐸᐅᑎᑦᑐᒪᔭᓯ ᑕᒫᓂ 2020-2021-ᒥ 

ᓴᓇᓕᖅᑎᑦᑎᕙᓪᓕᐊᓂᕐᒧᒡᒎᖅ ᐊᒻᒪ 

ᐃᓕᓐᓂᐊᖑᔭᕐᓗᑎᑦ. ᑕᒪᓐᓇ 

ᓴᖅᑭᔮᖅᑎᑦᑎᓂᕆᖃᑦᑕᖅᑕᓯ ᐃᓄᐃᑦ 

ᖃᐅᔨᒪᔭᑐᖃᖓᓂᒃ ᐃᓕᖅᑯᓯᖓᓂ ᑕᐃᒪᒎᖅ ᑕᒫᓂ 

ᐃᖃᓗᓐᓂ Career Fair ᖃᓄᖅᑐᖑᓇ ᐃᓄᒃᑐᑦ 

ᑕᐃᒎᓯᖃᖅᑎᓚᐅᕐᒥᓚᒍ, ᓯᕗᓂᔅᓴᖃᑦᑎᐊᕋᓱᓐᓂᕐᒧᑦ 

ᐱᑕᖃᓚᐅᕐᒪᑦ. ᒪᓐᓇᑦᑕᐅᖃᐃ ᓄᓇᓕᐅᔪᓄᑦ 

ᐊᕕᒃᑐᕈᓐᓇᕋᓗᐊᖅᐸᓯᐅᒃ ᓴᓂᕋᔭᒃ, ᐃᒡᓗᓕᒃ, 

ᒪᒃᑯᓄᖓ? ᑖᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ ᐊᒻᒪ 

ᖃᓄᖅ ᓴᓇᓕᖅᑎᑦᑎᑲᓐᓂᕆᐊᔅᓴᖅ ᒐᕙᒪᐅᑉ 

ᐃᓗᐊᓂ. ᑕᐃᒪᓐᓇ ᐋᖅᑭᓯᓯᒪᒋᕕᓰ 

ᐸᕐᓇᒃᐱᓯᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

ᑕᐃᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦ 

ᐊᔅᓱᕈᐊᕆᓯᒪᔭᖏᑦ ᓄᓇᕗᒻᒥᐅᑕᐃᓪᓗ 

ᐃᓕᓴᕆᔭᐅᓯᒪᒻᒪᑕ ᖃᓄᖅᑑᑲᓐᓂᕋᓱᐊᕐᓂᕐᒥᒃ ᑕᕝᕙ 

ᑕᐃᑰᓇ ᑖᓐᓇ ᐱᔾᔪᑎᒋᓪᓗᒍ ᐃᕕᖅᑎᐸᓪᓕᐊᔪᑦ 

Implementation Advisor Position ᑕᕝᕙ  

ᑕᐃᑲᓐᖓᑦ ᓴᖅᑭᖅᓯᒪᕗᐃᑦ ᑕᒪᒃᑯᐊ ᖃᓄᒃᑲᓐᓂᖅ 

ᓴᖅᑭᔮᖅᑎᒐᓱᐊᕈᓐᓇᖅᑐᑎᒍ ᐃᓕᖅᑯᓯᕗᑦ 

ᐅᖃᐅᓯᕗᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ 

ᐅᖃᖅᑕᐅᑐᐃᓐᓇᓕᓐᖏᓪᓗᓂ ᖃᓄᒃᑲᓐᓂᖅ 

ᒐᕙᒪᒃᑯᑦ ᐱᓕᕆᒃᑲᓐᓂᕈᓐᓇᖅᑲᑦ. ᑕᕝᕙ ᑕᐃᑰᓇ 

ᓴᖅᑭᖅᑕᐅᓯᒪᔪᐃᑦ ᐃᖅᑲᓇᐃᔮᑦ ᓴᖅᑭᕋᔭᖅᑐᐃᑦ 

ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᓐᓄᑦ 

ᐃᓕᓴᕆᔭᐅᓯᒪᓂᖓ ᒪᓕᑦᑐᒍ ᐊᒻᒪ 

ᑭᓐᖒᒪᒋᔭᐅᖃᑦᑕᕐᓂᖓ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᒃᐱᕆᑦᑎᖅᐸᒋᑦ ᐄᓛᒃ ᑕᒪᓐᓇ ᐅᖃᐅᓯᖅᐳᑦ 

ᐱᖅᑯᓯᕗᑦ ᒐᕙᒪᒃᑯᓐᓂ ᐊᑐᖅᑕᐅᑐᐃᓐᓇᓐᖏᑦᑐᓂᒃ 

ᐱᓐᖑᖅᑎᑕᐅᓪᓚᑦᑖᕐᓗᓂ ᐃᒪᓐᓇ ᓄᓇᕗᒻᒧᑦ 

ᐊᑐᓕᕐᓗᓂ. ᐃᓄᒃᑎᑐᑦ ᐅᒃᐱᕈᓱᓚᐅᕐᒪᑕ 

ᒐᕙᒪᑖᕋᒥ ᐊᓕᐊᓇᐃᑦ ᐃᓄᒃᑎᑐᑦ 

ᐊᐅᓚᓂᐊᖅᑐᐊᐃᓐᓅᖕᒪᑦ. ᐅᒃᐱᕈᓱᓚᐅᖅᑐᑦ 

ᐊᒥᓱᐃᑦ ᐱᑕᖃᕈᓐᓃᖅᑑᒐᓗᐊᑦ. ᑖᔅᓱᒥᖓ 

ᓇᓗᓇᐃᔭᑦᑎᐊᕋᑖᕋᕕᑦ ᖁᔭᓐᓇᒦᖅᐸᒋᑦ.  

 

ᐅᕗᖓᓕ ᓅᒋᐊᕐᒥᓗᖓ, ᐸᕐᓇᐅᑎᔅᓯᓐᓄᑦ 103, 

(ᑐᓵᔨᑎᒎᓕᖅᑐᖅ) ᐃᖅᑲᓇᐃᔮᑦ 

ᓇᓗᓇᐃᖅᑐᕈᑎᖏᑦ ᐋᖅᑭᒋᐊᖅᑕᐅᑎᐊᕐᓗᑎᑦ 

ᑕᒪᒃᑯᐊ ᐊᔪᓐᖏᓐᓂᐅᔭᕆᐊᓕᐊᓗᐃᑦ 

ᒥᑭᓪᓕᒋᐊᖅᑕᐅᓗᑎᑦ. (ᑐᓵᔨᑎᒎᕈᓐᓃᖅᑐᖅ) 

ᖃᓄᐃᓕᖓᓕᕐᒪᖔᑕᓕ ᑕᕝᕘᓇ ᑖᒃᑯᐊ 

ᐃᖅᑲᓇᐃᔮᖅᑖᕈᑎᒃᓴᒧᑦ ᐅᓂᒃᑳᑦ? 

ᖃᓄᐃᓕᖓᓕᖅᐳᓪᓕᑭᐊᖅ ᐃᓕᖅᑯᓯᓕᕆᔨᒃᑯᑦ 

ᑕᕝᕘᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒃᐱᖅᑐᒐᖓᑕ ᓈᓴᐅᑎᖓ 

ᐊᔾᔨᒋᕙᓪᓪᓚᐃᓐᖏᓐᓇᑦᑎᒍ 103. ᐄᓛᒃ  

ᐊᔾᔨᒋᓐᖏᑕᖓ ᐅᕙᓂ ᐱᓯᒪᔭᑦᑎᓐᓂ. 

ᓯᕗᓪᓕᐅᑕᐅᔭᕆᐊᓕᒃ ᓇᓪᓕᐊᖑᕙᑭᐊᕐᖓᐃ? 

ᖁᔭᓐᓇᒦᒃ. ᒪᒥᐊᓇᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ. ᒪᒥᐊᓇᖅ. ᐅᕙᓂ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓚᐅᕐᓂᖓᓄᑦ ᐸᕐᓇᐅᑎᒧᑦ 

ᐅᓂᒃᑳᕋᑖᖅᑐᖓ 103-ᒥ ᑕᕝᕙᓃᕋᑖᖅᑐᖓ. 

ᑐᑭᓯᓇᖅᓯᕗᖃᐃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᖓᓂ ᐊᐱᕆᑦᑎᐊᑲᐃᓐᓇᕐᓕ. 

ᒪᒥᐊᓇᖅ ᒥᔅᑕ ᖃᐃᕐᓂᖅ ᐱᔮᕆᓐᖏᓚᒋᑦ 

ᑐᑭᓯᑦᑎᐊᕈᒪᑐᐃᓐᓇᖅᑯᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᕆᐊᑦᑎᐊᕈᒃ, 

ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐅᒃ 

ᒪᒥᐊᒋᐊᖃᓐᖏᑦᑐᑎᑦ ᐅᕙᖓᐃᓐᓇ. ᐅᕙᓂ 

ᐅᖃᖅᓯᒪᖕᒪᓂᓛᒃ (ᑐᓵᔨᑎᒎᓕᖅᑐᖅ) ᑲᔪᓯᓗᑎᑦ 

ᕿᒥᕐᕈᓂᕆᔭᖏᑦ ᐃᖅᑲᓇᐃᔮᑦ ᓇᓗᓇᐃᖅᑐᕈᑎᖏᑦ 

ᒪᑯᐊ ᐊᔪᓐᖏᓐᓂᐅᒋᐊᖃᓗᐊᖅᑐᐊᓗᐃᑦ 

ᖁᑦᑎᓐᓂᖏᓪᓗ ᐃᓕᓐᓂᐊᖅᓯᒪᒋᐊᓖᑦ 

ᑲᒪᒋᔭᐅᓂᐊᕐᖓᑕ. (ᑐᓵᔨᑎᒎᕈᓐᓃᖅᑐᖅ) 

ᑕᐃᒪᓐᓇᐃᓕᖓᒻᒪᓄᓇ ᐃᓄᐃᑦ 

ᐃᖅᑲᓇᐃᔭᓕᖅᑎᑕᐅᕙᓪᓕᐊᓂᖏᓐᓄᑦ ᐸᕐᓇᐅᑦ. 

ᑐᑭᓯᓇᖅᓯᕗᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐱᓕᕆᖃᑎᖃᖅᑐᑕ 

ᑖᒃᑯᐊ ᖃᓄᖅ ᐋᖅᑭᓯᒪᓂᐊᕐᒪᖔᑕ 

ᐱᖃᓯᐅᑎᖃᑦᑕᕐᒥᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕᑭᐊᖅ 

ᒥᔅᑕ ᖃᒪᓂᐅᑉ ᐊᐱᖅᑯᑎᒋᖅᑲᐅᔭᕋᓗᐊᖓ ᑕᕝᕙᓂ 

100-ᒥ ᐊᑐᓕᕈᒪᔭᔅᓯᓐᓄᑦ 2021-2022-ᒧᑦ. 

ᓴᖅᑭᑦᑎᔪᒪᒐᔅᓯᒎᖅ ᐊᑐᐊᒐᐅᔪᓂᒃ ᑖᒃᑯᓄᖓ 

ᖃᓄᖅ ᑖᒃᑯᐊ ᐊᑐᖅᑕᐅᖃᑦᑕᕐᓂᐊᖅᑐᓄᑦ 

ᐃᕕᖅᑎᑉᐸᓪᓕᐊᔪᓄᑦ 

ᐊᒻᒪᓗ ᐅᖃᖅᑲᐅᓪᓗᑎᑦ 

ᐃᖅᑲᓇᐃᔭᖅᑎᑕᖃᐅᓕᖅᑐᑦᑕᐅᖅ ᑕᕝᕙᓂ. 

ᐊᔾᔨᒌᔾᔮᓐᖏᑦᑐᐃᑦ ᑖᒃᑯᐊ ᐃᕕᖅᑎᐸᓪᓕᐊᔪᐃᑦ 

ᐅᖃᐅᔾᔨᒋᐊᖅᑎᑦᑎᔩᑦ? ᐋᓐᓂᐊᖃᖅᑕᐃᓕᕆᔨᒃᑯᓐᓂ 

ᐃᒪᓐᓇ ᐋᖅᑭᒃᑕᐅᖦᖤᕈᓂ, 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᓯᐊᒍᑦ ᐊᑐᐊᒐᖅ. 

ᖃᓄᑭᐊᖅ ᑕᒪᓐᓇ ᐸᕐᓇᐅᑎᖃᖅᐸᓪᓕᐊᒐᔅᓯ 

ᑕᕝᕘᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᕕᖅᑎᐸᓪᓕᐊᔪᑦ Advisor 

Position-ᖑᔪᐃᑦ ᐊᔾᔨᒌᓐᖏᓐᓇᐅᓂᐊᖅᑐᐃᑦ. 

ᐊᑐᐊᒐᓕᕆᓂᕐᒧᑦ ᑐᕌᖓᔪᓂᒃ ᐱᓕᕆᓂᐊᕐᖓᑕ 

ᐊᔾᔨᒌᓐᖏᑦᑑᖅᑐᓂ ᐱᓕᕆᕕᐅᔪᓄᑦ 

ᐃᓕᔭᐅᒐᓗᐊᕐᓗᑎᑦ ᑭᓯᐊᓂ ᐃᖅᑲᓇᐃᔮᖓ 

ᑖᓐᓇᓴᐃᓐᓇᐅᓂᐊᖅᑐᖅ ᐊᔾᔨᒌᖑᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᓇᓗᓇᐃᓵᕋᕕᐅᒃ. ᐊᑏᓕᑭᐊᖅ ᑭᖑᓪᓕᖅᐹᕆᓕᕐᓗᒍ 

ᐊᐱᖅᑯᑎᒋᓕᖅᐸᕋ ᐅᓇ. ᐊᑐᕈᒪᔭᔅᓯᓐᓂᒃ ᓱᓖᓛᒃ 

ᐸᕐᓇᖕᒪᑕᒎᖅ (ᑐᓵᔨᑎᒎᓕᖅᑐᖅ) ᐸᕐᓇᓪᓗᑎᒃ 

ᕿᒪᕉᑎᓯᒪᓂᕆᒐᔭᖅᑕᖏᑦ 

ᐃᕕᖅᑎᐸᓪᓕᐊᔪᓕᕆᔨᒃᑯᑦ. (ᑐᓵᔨᑎᒎᕈᓐᓂᖅᑐᖅ) 

ᓴᓂᕋᔭᖕᒨᓐᖓᐅᓛᖅᐲᑦ? ᑖᓐᓇ ᑭᖑᓪᓕᖅᐹᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᑲᑎᒪᓂᐅᓂᐊᖅᓯᒪᔪᖅ 

ᐅᖓᕙᕆᐊᖅᓯᒪᓚᐅᕐᖓᑦ ᓄᕙᕐᔪᐊᕐᓇᖅ 

ᐱᔾᔪᑎᒋᓪᓗᒍ. ᓇᒦᓐᓂᐊᕐᒪᖔᖅ ᓱᓕ 

ᓇᓗᓇᐃᖅᑕᐅᓯᒪᓐᖏᑦᑐᖅ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫ? ᐃᓄᐃᑦ 

ᖃᐅᔨᒪᔭᑐᖃᖏᓐᓃᑦᑐᒍᑦ. ᑲᑎᓪᓗᒋᑦ 

ᓂᕈᐊᖅᑕᐅᔭᕆᐊᓖᑦ $1,335,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. F-3-ᒨᕆᔅᓯ. 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ ᑲᑎᓪᓗᒋᑦ 

ᓂᕈᐊᖅᑕᐅᔭᕆᐊᓖᑦ $26,864,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᐱᔭᕇᕋᑦᑎᒍ 

ᕿᒥᕐᕈᓂᕗᑦ ᐃᓕᖅᑯᓯᓕᕆᔨᒃᑯᓐᓂ 

ᐃᑦᑕᕐᓂᓴᓕᕆᔨᒃᑯᓐᓂ ᐱᓕᕆᕕᖓᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑲᓱᒃ ᒪᑐᓯᒍᑎᓂ ᐅᖃᐅᓯᔅᓴᖃᖅᑮᑦ?  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑕᒃᑲ ᑖᒃᑯᐊ 

ᐃᖅᑲᓇᐃᔭᖅᑏᑦ ᐱᓕᕆᕕᔾᔪᐊᖃᑦᑕᕐᖓᑕ 

ᑕᐃᒃᑯᐊᓗ ᑕᕝᕙᓃᖃᑕᐅᓐᖏᑦᑑᒐᓗᐊᑦ 

ᐊᔅᓱᕉᑎᖃᑦᑎᐊᖃᑦᑕᕐᖓᑕ ᐅᖃᐅᓯᑦᑎᓐᓂ 

ᐃᓕᖅᑯᓯᑦᑎᓐᓂ  

ᒪᑭᒪᑎᑦᑎᑲᓐᓂᕋᓱᐊᖅᑐᑎᑦ ᑕᐃᒃᑯᐊᓗ ᐃᓐᓇᐃᑦ 

ᑲᑎᒪᔨᖏᑦ, ᐅᖃᐅᓯᓕᕆᔩᓪᓗ, ᐊᒥᓱᐋᓗᐃᑦ 

ᑕᕝᕙᓂ ᐱᓕᕆᖃᑦᑕᕐᖓᑕ ᐃᓕᖅᑯᓯᓕᕆᔨᒃᑯᓐᓂ. 

ᑕᐃᒃᑯᐊ ᐊᑕᓐᖏᑦᑎᐊᖅᑐᒋᑦ ᖁᔭᓐᓇᒦᖅᑲᒃᑲ.  

 

ᑕᐃᒃᑯᐊᓗ ᐸᕐᓈᕆᔭᐅᓯᒪᔪᑦ 

ᑲᔪᓯᑎᑕᐅᒃᑲᓐᓂᓐᖑᓱᒻᒪᑕ ᐊᒻᒪᓗ 

ᐱᕈᖅᐸᓪᓕᐊᒍᒪᓪᓚᕆᑦᑐᒍᑦ ᑕᕝᕘᓇ ᑖᒃᑯᐊ 

ᑐᔅᓯᕋᐅᑎᖏᑦ ᐊᓯᔾᔨᖅᓯᒪᖃᑦᑕᓐᖏᒻᒪᑕ 

ᐱᕈᖅᐸᓪᓕᐊᑲᓐᓂᕈᒪᔪᒍᑦ ᑕᕝᕘᓇ. 

ᑭᓐᖒᒪᒋᔭᐅᖃᑦᑕᕐᖓᑕ ᐊᒥᓱᑦ ᐱᓗᐊᖅᑐᒥ ᐃᓄᐃᑦ 

ᐃᓕᖅᑯᓯᕗᑦ ᐅᖃᐅᓯᕗᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑲᓱᒃ ᐃᖅᑲᓇᐃᔭᖅᑎᑎᓪᓗ. ᐃᖅᓱᒃᑏ, ᑖᒃᑯᐊ 

ᐱᓕᕆᔨᖏᑦ ᐊᓂᑎᓚᐅᕐᒥᒃᑭ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕙᓪᓕᐊᕆᓯᒪᔭᑦᑎᓐᓂ ᐅᓂᒃᑳᖁᔨᓕᖅᑐᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ 

ᐅᓂᒃᑳᖁᔨᓕᖅᑐᒥ ᐊᐃᕙᒍᑎᔅᓴᐅᒐᓂᓗ. 

ᓈᒻᒪᓴᖅᑐᐃᑦ ᐱᖁᔨᕗᖔᕈᑎᒥ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᕗᖅ. ᓂᑯᕕᓐᖑᓱᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓂᒃ ᐅᓂᒃᑳᕐᓗᖓ. 

 

ᐅᖃᖅᑎ: ᐅᓐᓄᓴᒃᑯᑦ. (ᑐᓵᔨᑎᒎᓕᖅᑐᖅ) 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ ᐋᖁᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ 

ᒪᓕᒐᒃᓴᖅ 59 ᓄᖅᑲᐸᓪᓕᐊᒍᒪᓕᖅᖢᑎᓪᓗ ᐊᒻᒪᓗ 

ᐅᖃᖅᑏ, ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᓂᒃᑯᑦ 

ᑲᑎᒪᔾᔪᑎᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᓅᑦᑎᒋᐊᕈᑎᑕᖃᕐᒪᑦ ᓇᑎᕐᒥ. 

ᐊᐃᑉᐱᖅᑕᐅᕙ? ᒥᔅᑕ ᖃᐃᕐᓂᖅ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑎ ᓈᒻᒪᒻᒪᑦ. 

ᐱᖁᔨᕗᖔᕐᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᐃᓐᓇᐃᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᕗᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

 

 

 

 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᐃᑦ ᒫᑦᓯ 12:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ  

3. ᒪᓕᒐᓕᐅᖅᑏᑦ ᐅᖃᐅᓯᖏᑦ  

4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ 

9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ 

10. ᐊᑎᓕᐅᖅᓯᒪᔪᑦ 

11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ 

12. ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ 

ᑲᑎᒪᔨᕋᓛᖑᐃᓐᓇᖅᑐᓄᓪᓗ ᒪᓕᒐᒃᓴᓄᑦ 

ᐊᓯᖏᓐᓄᓪᓗ  

13. ᑎᑎᖅᑲᓂᑦ ᓴᖅᑭᑎᑦᑎᓂᖅ 

14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᐊᓂᕐᒧᑦ 

15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᐊᓂᕐᒧᑦ 

ᓯᕗᓪᓕᖅᐹᒥ  ᐅᖃᓕᒫᖅᑕᐅᓂᖏᓐᓄᑦ 

ᒪᓕᒐᒃᓴᓂᑦ 

16. ᐱᖁᔨᕗᖔᕈᑏᑦ 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ  

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

19. ᐃᓱᒪᔅᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ.  

 ᒪᓕᒐᒃᓴᖅ 58 



ᕿᑎᖅᑰ, ᒫᑦᓯ 11, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᒪᓕᒐᒃᓴᖅ 59 

 ᒪᓕᒐᒃᓴᖅ 60 

 ᒪᓕᒐᒃᓴᖅ 61 

 ᒪᓕᒐᒃᓴᖅ 62 

 ᒪᓕᒐᒃᓴᖅ 63 

 ᒪᓕᒐᒃᓴᖅ 64 

20. ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᑦ  

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ 

22. ᑲᑎᒪᔾᔪᑎᔅᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᓄᖅᑲᖓᑲᐃᓐᓇᓂᐊᖅᑐᒍᑦ 

ᐅᓪᓗᑐᐃᓐᓇᕈᕋᓱᓐᓂᖓᓂ, ᒫᑦᓯ 12, 9-ᒨᖅᑲᑦ 

ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 19:30ᒧᐊᖅᑎᓪᓗᒍ



 

 

 

 


